
Kerido Publicadornan di Reino,

PURBA di imagina cu bo tabata un di e miembronan di e famia
di Betel di Brooklyn cu tabata na e desayuno di dia 2 di octo-
ber 1914. Bo ta sinta na bo luga di custumber, wardando riba
Ruman C. T. Russell. Diripiente e porta di comedor ta habri y Ru-
man Russell ta cana drenta. Manera ta su custumber, e ta pausa un
momento y ta cuminda e famia di Betel masha contento, bisando:
“Bon dia rumannan.” Pero en bes di bay sinta di biaha na cabes di
mesa, e ta cuminsa bati man y ta haci un anuncio emocionante:
“E Tempo di e Paganonan a termina; e dianan di nan reynan a pasa.”
Casi bo no por domina bo emocionnan. Bo a anticipa e dia aki pa
hopi tempo. Ora bo scucha e noticia excitante aki, bo ta bati man
basta largo hunto cu henter e famia di Betel.

UN CARTA DI
CUERPO GOBERNANTE



Mientrastanto, hopi decada a pasa desde cu Ruman Russell a haci e
anuncio excitante ey. Kico e Reino a logra for di e tempo ey te cu
awor? Basta cos! Pa medio di e Reino, Jehova ta refina y entrena su
pueblo gradualmente; un pueblo cu na 1914 tabata consisti di apenas
algun mil hende y cu awe ta consisti di casi ocho miyon hende. Pen-
sa riba tur e maneranan cu abo mes a beneficia di e entrenamento ey.

Awe, hopi biaha nos ta tende nos rumannan bisa: “E garoshi di Jeho-
va ta bayendo full speed” y esey ta berdad. Pero, segun cu bo ta lesa
e buki aki, lo bo ripara cu, en realidad, for di 1914 e garoshi celes-
tial—cu ta representa e parti invisibel di e organisacion di Jehova—ta
moviendo cu gran velocidad. Pa e publicadornan di Reino por a lo-
gra predica e bon noticia rond mundo, nan a uza un variedad di me-
todo hopi innovativo, entre otro, corant, canamento cu pancarta,
presentacionnan audiovisual, carchi di testimonio, tocadisco, radio y
hasta Internet.

Como cu Jehova ta sigui bendiciona e trabou, nos por publica nos
literatura biblico awor na mas cu 670 idioma y por ofrece nos litera-
tura gratis na tur hende. Boluntarionan cu tin un spirito di sacrifi-
cio propio ta yuda cu construccion di Salon di Reino, Salon di Asam-
blea y sucursal, tanto den paisnan prospero como den paisnan di
menos recurso. Anto ora un calamidad sosode, di biaha rumannan
amoroso ta bay yuda e rumannan den areanan afecta, demostrando
asina cu di berdad nan t’ey “pa tempo di adversidad.”—Prov. 17:17.

Tin biaha pastoornan y otro opositornan ta “hasi inhustisia legal.”
Pero loke ta fortalece nos fe ta cu nos ta mira con, bes tras bes, nan
plannan ta fracasa y ta resulta den “adelanto di e bon noticia.”—Sal.
94:20, BPK; Flp. 1:12.

Pa nos, ta un honor di por traha hunto cu boso, pasobra nos tur ta
sirbidor di nos Rey Hesus. (Mat. 24:45) Nos kier pa boso sa cu nos
stima boso tur masha hopi. Nos ta haci oracion pa Jehova laga e
buki aki yuda boso haya mas aprecio cu nunca pa boso herencia spi-
ritual.

Nos ta desea boso tur cos bon.

Boso rumannan,

Cuerpo Gobernante di Testigonan di Jehova

1, 2. Kico tres apostel
di Hesus a tende Jehova
mes bisa, y con nan a
reacciona?
3. Dicon Jehova kier pa nos
scucha su Yiu, y ki tema ta
bon pa nos analisa?
4. Con Hesus a indica cu
e Reino tabata sumamente
importante p’e?

SI Jehova Dios manda bo haci algo, con lo bo reacciona? Lo
bo no ta ansioso pa haci esey, sin importa kico e ta? Claro
cu si!

2 Esey ta net loke a pasa den e prome siglo cu tres apos-
tel di Hesus—Pedro, Santiago y Juan—poco despues di e Pas-
co Hudiu di aña 32. (Lesa Mateo 17:1-5.) Nan tabata riba
“un sero halto” hunto cu nan Maestro, Hesus. Eynan, den
un vision, nan a mira Hesus den su futuro puesto como glo-
rioso Rey celestial. E vision tabata asina real cu Pedro a pur-
ba di participa den dje. Segun cu Pedro tabata papia, un nu-
bia a forma riba nan cabes. Anto Pedro cu su compañeronan
a haya un privilegio unico, algo cu ta un par di hende so
a yega di experencia: Nan a tende e stem di Jehova. Prome,
Jehova a confirma cu Hesus ta su Yiu, despues el a bisa bon
cla: “Scuch’e.” E apostelnan a obedece e instruccion divino ey.
Nan a scucha loke Hesus a siña nan, y nan a urgi otro hen-
de pa haci mescos.—Echo. 3:19-23; 4:18-20.

3 E instruccion ey di Dios, esta “scuch’e”, ta den Bijbel pa
nos beneficio. (Rom. 15:4) Con asina? Wel, Hesus ta e vocero
di Jehova y cada biaha cu Hesus a papia cu hende pa e siña
nan, el a comparti loke su Tata tabata kier pa nos haya sa.
( Juan 1:1, 14) E cos cu mas Hesus a papia di dje tabata e
Reino di Dios, esta, e gobierno Mesianico celestial cu ta con-
sisti di Cristo Hesus mes cu su 144.000 cogobernantenan.
Pues, lo ta bon pa nos analisa e topico importante aki mas
a fondo. (Rev. 5:9, 10; 14:1-3; 20:6) Pero prome, laga nos wak
dicon Hesus a papia asina tanto tocante e Reino di Dios.

“For di Abundancia di Curason ...”
4 Pa Hesus, e Reino tabata sumamente importante. Dicon

nos por bisa esey? Pasobra loke nos ta papia ta revela kico
tin den nos curason. Kiermen, nos palabranan ta mustra
kico ta realmente importante pa nos. Hesus mes a bisa:

1 “Laga Bo Reino Bin”

ENFOKE DI E CAPITULO

Analisa loke Hesus
a siña hende tocante
e Reino di Dios

E RE INO DI D IOS YA TA GOBERNA6



Hesus a papia mas di e Reino di Dios
cu di cualkier otro cos



“For di abundancia di curason boca ta papia.” (Mat. 12:34,
BS) Wel, ki ora cu Hesus a haya oportunidad, el a papia to-
cante e Reino. E cuater Evangelionan ta menciona e Reino
mas cu 100 biaha, y mayoria di biaha ta ora Hesus taba-
ta papia. E Reino tabata e tema di su predicacion; pesey el
a bisa: “Mi tin cu declara e bon noticia di e Reino di Dios
na e otro stadnan tambe, pasobra ta pa esaki Dios a manda
mi.” (Luc. 4:43) Hasta despues cu Hesus a resucita, el a si-
gui papia tocante e Reino cu su discipelnan. (Echo. 1:3) No
tin duda anto cu Hesus su curason tabata yen di aprecio pa
e Reino, y esey a motiv’e pa papia tocante dje.

5 Pa Jehova tambe e Reino ta sumamente importante. Con
nos por sa esey? Wel, corda cu ta Jehova a manda su Yiu
unigenito na mundo; Jehova ta e fuente di tur loke e Yiu a
bisa y siña hende. ( Juan 7:16; 12:49, 50) Ademas, Jehova ta e
fuente di tur loke e cuater Evangelionan ta bisa di e bida y
sirbishi di Hesus. Pensa un rato kico esey ta nifica.

6 Supone cu bo ta trahando riba un album cu potret di
famia. Bo tin masha hopi potret cu bo kier hinca den e al-
bum, pero ta un cierto cantidad so e por carga. Kico bo ta
haci? Bo ta scoge cua potret bo ta pone aden. Den un sen-
tido, e Evangelionan ta manera un album cu ta duna nos
un idea bon cla ken Hesus ta. Jehova no a inspira e escri-
tornan di Evangelio pa skirbi tur loke Hesus a bisa y haci
tempo cu e tabata riba Tera. ( Juan 20:30; 21:25) Mas bien,
e spirito di Jehova a guia nan pa skirbi loke Hesus a bisa y
haci cu ta yuda nos compronde e proposito di su sirbishi y
kico ta e cosnan mas importante pa Jehova. (2 Tim. 3:16, 17;
2 Ped. 1:21) Ya cu e Evangelionan ta papia principalmente di
loke Hesus a siña hende relaciona cu e Reino di Dios, nos
por conclui sigur sigur cu pa Jehova tambe e Reino ta suma-
mente importante. Figura bo! Jehova kier pa nos sa kico su
Reino ta.

7 Pero ta bon pa cada un di nos puntra nos mes: E Reino
di Dios ta sumamente importante pa mi? Si esey ta e caso,
nos lo ta ansioso pa scucha kico Hesus a bisa y siña hende
tocante e Reino ey. Por ehempel, con importante e Reino ta?
Con y ki dia e Reino lo bin?

Con e Reino di Dios Lo Bin?
8 Laga nos analisa e oracion modelo. Cu algun palabra

simpel pero convencente, Hesus a indica con importante e
Reino ta y kico esaki lo logra. E oracion ey ta consisti di
shete peticion. E prome tresnan ta relaciona cu e proposito
di Jehova, esta, santificacion di su nomber, binimento di su

Ta bon pa
cada un di nos
puntra nos mes:
E Reino di Dios
ta sumamente
importante pa
mi?

E RE INO DI D IOS YA TA GOBERNA8

5-7. (a) Con nos por sa cu
e Reino ta sumamente im-
portante pa Jehova? Duna
un ehempel. (b) Con nos
por mustra cu e Reino ta
sumamente importante pa
nos?
8. Con Hesus a indica den
poco palabra con impor-
tante e Reino ta?



Reino y cumplimento di su boluntad riba Tera mescos cu
den cielo. (Lesa Mateo 6:9, 10.) E tres peticionnan ey ta es-
trechamente liga cu otro, ya cu e Reino Mesianico ta e me-
dio cu Jehova lo uza pa santifica su nomber y cumpli cu su
boluntad.

9 Con e Reino di Dios lo bin? Kico precies nos ta pidi p’e
ora nos ta bisa den oracion: “Laga bo Reino bin”? Wel, nos
ta pidi pa e Reino tuma accion decisivo. Ora e Reino bin, lo
e eherce pleno poder riba Tera. Lo e elimina e mundo mal-
bado aki, incluso tur gobierno di hende, y lo e trece un mun-
do nobo di husticia. (Dan. 2:44; 2 Ped. 3:13) E ora ey, bou
di gobernacion di e Reino, henter e Tera lo bira un paradijs.
(Luc. 23:43) E hendenan cu ta den e memoria di Dios lo re-
sucita y bin bek cerca nan sernan keri. ( Juan 5:28, 29) Hen-
de obedecido lo bira perfecto y disfruta di bida pa semper.
(Rev. 21:3-5) Despues di esey, e boluntad di Jehova Dios lo
a cumpli riba Tera mescos cu den cielo. Bo no ta anhela pa
mira e promesanan ey di Bijbel cumpli? Corda cu cada bia-
ha cu bo pidi den oracion pa e Reino di Dios bin, bo ta pi-
diendo pa e promesanan maraviyoso ey cumpli.

10 Ta bisto cu ainda e Reino di Dios no a “bin” pa cum-
pli cu e oracion modelo. Gobiernonan humano ainda ta na
poder y e mundo nobo di husticia no a yega ainda. Pero tin
bon noticia: E Reino di Dios a cuminsa goberna caba. Den
e siguiente capitulo nos lo bay den mas detaye riba esey, pero
prome, laga nos analisa loke Hesus a bisa tocante ki dia e
Reino lo cuminsa goberna y ki dia lo e “bin.”

Ki Dia e Reino di Dios Lo A Cuminsa Goberna?
11 Hesus a indica cu e Reino lo no a cuminsa goberna

den su tempo maske algun di su discipelnan a verwacht esey.
(Echo. 1:6) Tuma nota di loke el a bisa den dos ilustracion
cu el a duna den un periodo di menos cu dos aña.

12 E ilustracion di e trigo y e mal yerba. (Lesa Mateo
13:24-30.) Hesus a duna e ilustracion aki probablemente na
cuminsamento di aña 31. Despues el a splica su discipelnan
kico e ilustracion a nifica. (Mat. 13:36-43) Laga nos repasa
e ilustracion y su nificacion: Despues di morto di e apostel-
nan, Diabel lo a sembra mal yerba (cristiannan falso) entre
e trigo (“e yiunan di Reino”, es decir, cristiannan ungi). Lo
a laga e trigo cu e mal yerba crece hunto te na e cosecha,
cu ta “conclusion di un era.” Ora cu e tempo di cosecha cu-
minsa, lo a separa e mal yerba y lo a recoge e trigo pa war-
da den mangashina. Pues, e ilustracion ta indica cu e Reino
lo no a cuminsa goberna den tempo di Hesus, sino despues

“L AGA BO RE INO B IN” 9

9, 10. (a) Kico e Reino
di Dios lo haci ora e bin?
(b) Ki promesa di Bijbel
abo ta anhela pa cumpli?
11. Kico Hesus a indica
tocante e tempo cu e Reino
di Dios lo a cuminsa gober-
na?
12. Con e ilustracion di e
trigo y e mal yerba ta indica
cu e Reino no a cuminsa
goberna den tempo di
Hesus?



cu e periodo di crecemento termina. Manera cosnan a cana,
e temporada di crecemento a termina na 1914, y e ora ey e
tempo di cosecha a cuminsa.

13 E ilustracion di e minanan. (Lesa Lucas 19:11-13.)
Hesus a duna e ilustracion aki na aña 33, ora e tabata riba
caminda pa Jerusalem pa ultimo biaha. Algun di Hesus su
oyentenan a kere cu lo el a establece su Reino asina cu nan
yega Jerusalem. Pa corigi e idea robes ey y pa mustra cu ta-
bata falta basta ainda pa e Reino cuminsa goberna, Hesus
a compara su mes cu “un homber di nacemento noble [cu]
a biaha bay un tera leu pa keda corona como rey.”[1] Den
caso di Hesus, e “tera leu” tabata cielo, caminda lo el a ri-
cibi poder como Rey cerca su Tata. Pero Hesus tabata sa cu
lo e no a ser corona di biaha como Rey Mesianico ora cu
lo el a bolbe na cielo. Mas bien, lo el a sinta na man dre-
chi di Dios y warda te na e tempo stipula. Manera a resul-
ta despues, e mester a warda basta siglo.—Sal. 110:1, 2; Mat.
22:43, 44; Heb. 10:12, 13.

Ki Dia e Reino di Dios Lo “Bin”?
14 Un par di dia prome cu nan a mata Hesus, cuater di su

apostelnan a puntr’e: “Ki dia e cosnan aki lo sosode, y kico
lo ta e señal di bo presencia y di conclusion di e era aki?”
(Mat. 24:3; Mar. 13:4) Como contesta, Hesus a duna nan e

[1] Kisas e ilustracion di Hesus a pone
su oyentenan corda riba Arkelao, un
yiu homber di Herodes e Grandi. Pro-
me cu Herodes a muri, el a scoge
Arkelao como heredero pa goberna
riba Judea y otro areanan. Pero prome
cu Arkelao por a cuminsa goberna, e
mester a haci un biahe largo pa Roma
p’e haya aprobacion di Cesar Augusto.

E RE INO DI D IOS YA TA GOBERNA10

NOTA

13. Ki ilustracion Hesus a
uza pa mustra cu lo e no a
ser corona di biaha como
Rey Mesianico ora cu e
bolbe na cielo?
14. (a) Con Hesus a con-
testa e pregunta cu cuater
di su apostelnan a hacie?
(b) E echo cu e profecia di
Hesus ta cumpliendo ta
laga nos compronde kico
tocante su presencia y e
Reino?

E T R I G O Y E
M A L Y E R B A
(Mat. 13:24-30)

Hesus a indica cu e Reino lo no a cuminsa
goberna den su tempo aunke algun di su
discipelnan a verwacht esey

33 D.C.
SembramentoTa Cuminsa

“Un homber ... a
sembra bon simia
den su cunucu”
(Mat. 13:24)

“Mientras cu e
hendenan tabata
drumi, ... enemigo
a ... sembra mal
yerba” (Mat. 13:25)

“Tur dos [ta] crece
hunto te na e cosecha”
(Mat. 13:30)

1914
Tempo di Cosecha Ta Cuminsa

“[Ta] ranca e mal
yerba ... y mara nan
na bulto” (Mat. 13:30)



profecia extenso cu nos ta haya na Mateo capitulo 24 y 25.
Hesus a duna detaye di varios suceso mundial cu lo a sirbi
como un señal pa identifica un periodo di tempo cu el a
yama su “presencia.” E periodo aki lo a cuminsa ora e Rei-
no ser estableci y lo termina ora e Reino bin. Nos tin bas-
ta prueba cu ta mustra cu e profecia di Hesus ta cumplien-
do for di aña 1914.[2] Pues, e aña ey a marca e comienso di
su presencia y cu e Reino a cuminsa goberna.

15 Pero ki dia e Reino di Dios lo bin porfin? Hesus no a
bisa ki dia precies esey lo sosode. (Mat. 24:36) Pero un otro
cos cu el a bisa ta sigura nos cu e dia ey ta hopi cerca. Hesus
a indica cu e Reino lo bin despues cu “e generacion aki” mira
e señal profetico cumpli. (Lesa Mateo 24:32-34.) Na ken e
expresion “e generacion aki” ta referi? Ban analisa loke Hesus
a bisa.

16 “E generacion aki.” Acaso Hesus tabata referi na hen-
de cu no ta creyente? No. Na prome luga, wak ta cu ken e
tabata papiando. El a conta e profecia aki na algun apostel
cu “a bin nan so cerca dje.” (Mat. 24:3) Un poco tempo des-
pues e apostelnan lo a ser ungi cu spirito santo. Wak tam-
be e contexto. Prome cu Hesus a papia tocante “e generacion
aki”, el a bisa: “Tuma por ehempel e palo di figo: Asina cu
su taki nobo spruit y saca blachi, boso sa cu zomer ta cer-
ca. Asina tambe, ora boso mira tur e cosnan aki, boso por
ta sigur cu e Yiu di hende ta cerca, si, djis tras di porta.” Ta
Hesus su siguidornan ungi—no hende cu no ta creyente—lo
a mira cumplimento di e cosnan cu el a profetisa y compron-
de nan nificacion, esta, cu Hesus ta “djis tras di porta.” Pe-
sey, ora Hesus a papia di “e generacion aki”, e tabata kier-
men su siguidornan ungi.

17 “E generacion aki lo no caba na nada prome cu tur
e cosnan aki tuma luga.” Con e palabranan aki lo cum-
pli? Pa contesta esey, nos tin cu sa dos cos: Kico e palabra
“generacion” y e expresion “tur e cosnan aki” ta nifica. Den
Bijbel, hopi biaha e palabra “generacion” ta referi na un gru-
po di hende di varios edad cu ta biba den e mesun periodo
di tempo. Un generacion no ta demasiado largo y e ta yega
na un fin. (Exo. 1:6) E expresion “tur e cosnan aki” ta ence-
ra tur e sucesonan profetisa cu ta tuma luga durante e pre-
sencia di Hesus, esta, for di 1914 te na e “tribulacion gran-
di.”—Mat. 24:21.

18 Pues, con nos mester compronde e palabranan di Hesus
tocante “e generacion aki”? E generacion ta consisti di dos
grupo di ungi cu na un dado momento a biba den e me-
sun periodo: E prome grupo ta consisti di e unginan cu a

[2] Pa mas informacion, wak
capitulo 9 di e buki Kico Bijbel
Ta Siña Realmente?

“L AGA BO RE INO B IN” 11

NOTA

15, 16. Na ken e expresion
“e generacion aki” ta referi?
17. Kico e palabra “genera-
cion” y e expresion “tur e
cosnan aki” ta nifica?
18, 19. Con nos mester
compronde loke Hesus a
bisa tocante “e generacion
aki”, y kico nos por conclui
for di esaki?



mira e señal cuminsa cumpli na 1914; e di dos grupo ta e
unginan cu pa un tempo tabata contemporaneo di e prome
grupo. Por lo menos algun di esnan di e di dos grupo lo ta
na bida pa mira e cuminsamento di e binidero tribulacion.
E dos gruponan ey ta forma un generacion pasobra pa un
periodo nan a biba den e mesun tempo.[3]

19 Kico nos por conclui for di esaki? Wel, nos sa cu e se-
ñal di Hesus su presencia como Rey corona ta bisto rond
mundo. Tambe nos ta mira cu e unginan cu ta na bida ain-
da y cu ta forma parti di “e generacion aki” ta birando mas
bieu; pero nan tur lo no muri prome cu e tribulacion gran-
di cuminsa. Pesey nos por conclui cu pronto e Reino di Dios
lo bin y cuminsa goberna mundo. Lo ta masha emocionan-
te pa mira cumplimento di e oracion cu Hesus a siña nos:
“Laga bo Reino bin.”

20 Laga nos no lubida cu Jehova mes a bisa for di cie-
lo en conexion cu su Yiu: “Scuch’e.” Como cristian berdade-
ro, nos ta ansioso pa obedece e instruccion divino ey. Nos ta
hopi interesa den tur loke Hesus a bisa y siña hende tocante
e Reino di Dios. Loke e Reino ey a logra caba y loke e lo haci
den futuro ta un topico importante cu merece un estudio
profundo, y ta net riba esey e buki aki lo enfoca. E siguiente
capitulo lo trata e desaroyonan emocionante cu a tuma luga
rond di e tempo cu e Reino di Dios a nace den cielo.

[3] Ken cu a ser ungi despues cu e ulti-
mo ungi di e prome grupo a muri—es
decir, despues di e unginan cu na 1914
a mira e “cuminsamento di calamidad,
manera dolor di parto”—lo no ta parti
di “e generacion aki.”—Mat. 24:8.

NOTA

20. Ki topico importante
nos lo analisa den e buki
aki, y kico nos lo trata den
e siguiente capitulo?

Hesus a indica cu e Reino lo bin despues cu
“e generacion aki” mira e señal profetico
cumpli (Wak paragraf 17, 18)

GRUPO 1:
E unginan cu a mira e señal
cuminsa cumpli na 1914

GRUPO 2:
E unginan cu tabata contemporaneo di e
prome grupo; algun di nan lo ta na bida pa
mira e tribulacion grandi

G E N E R A C I O N
(Mat. 24:32-34)

“E Generacion Aki”1914
Destruccion di

Babilonia e Grandi



BO A yega di puntra bo mes con lo bo a sinti bo si bo tabata
biba durante un tempo den historia den cua un cambio grandi
a tuma luga? Hopi hende sa puntra nan mes esey. Pero pensa un
rato: Si bo tabata biba den un tempo historico asina, bo ta kere
cu abo lo a mira e sucesonan clave cu lo a trece e cambio? Kisas
no. Hopi biaha, sucesonan cu a hiba na caida di regimennan bieu
y cu a yena paginanan di historia a tuma luga fuera di bista di
publico. Den un sentido, gran parti di historia a tuma luga tras
di porta cera: den palacio, den sala priva di conseho of den ofi-
cina di gobierno. A pesar di esaki, e cambionan ey a afecta bida
di miyones di hende.

2 Kico di e suceso di mas grandi cu a yega di tuma luga den
historia di mundo? E suceso ey a toca bida di miyones di hende.
Sinembargo, el a tuma luga fuera di bista humano. Naturalmen-
te, nos ta referi na nacemento di e Reino di Dios den cielo, esta,
e dia cu e gobierno Mesianico a cuminsa reina. E gobierno aki,
priminti for di basta tempo pasa, pronto lo trece un fin na hen-
ter e mundo malbado aki. (Lesa Daniel 2:34, 35, 44, 45.) Niun
hende no a mira e nacemento historico ey tuma luga. Acaso nos
tin cu conclui cu Jehova a sconde e suceso aki for di humanidad?
Of, mas bien, el a prepara su pueblo leal pa esey for di antema-
no? Laga nos wak.

“Mi Mensahero ... Lo Prepara e Caminda Mi Dilanti”
3 For di antiguedad, Jehova su proposito tabata pa prepara su

pueblo pa nacemento di e Reino Mesianico. Por ehempel, consi-
dera e profecia di Malakias 3:1: “Mira, mi ta bay manda mi men-
sahero, y e lo prepara e caminda mi dilanti. Y e Señor, kende boso
ta busca, diripiente lo bin na su tempel; y e mensahero di e alian-
za, den kende boso tin delicia, at’e ta bin.”

4 E profecia ey tin un cumplimento den nos tempo. Pues, ki
dia Jehova, “e Señor”, a bin inspecciona su tempel? E profecia ta
indica cu Jehova lo a bin hunto cu “e mensahero di e alianza.”

2E ReinoTa Nace
den Cielo

ENFOKE DI E CAPITULO

E manera cu Dios a
prepara su pueblo pa
nacemento di e Reino

E RE INO TA NACE DEN C IELO 13

1, 2. Kico tabata e suceso
di mas grandi cu a yega di
tuma luga den historia di
mundo, y dicon hende
no a mira esey?
3-5. (a) Ken tabata “e
mensahero di e alianza”
menciona na Malakias 3:1?
(b) Kico lo a pasa prome cu
“e mensahero di e alianza”
bin na e tempel?



6. Segun profecia, ken a
actua como e “mensahero”
cu a bin prome pa prepara
e pueblo di Dios pa e suce-
sonan cu tabata na
caminda?
7, 8. (a) Durante siglo 19,
ken a cuminsa saca na cla
cu e doctrina cu alma ta
inmortal no ta cuadra cu
berdad? (b) Menciona
otro siñansanan falso cu
C. T. Russell cu su colabo-
radornan a saca na cla.
9. Con e revista Zion’s Watch
Tower a mustra cu e doctri-
na di Trinidad ta falso?

Ken esey tabata? E Rey Mesianico, Hesucristo. (Luc. 1:68-73)
Como e Gobernante recien corona, lo el a inspecciona y refina e
pueblo di Dios riba Tera cu ta sirbi den e patio terenal di su tem-
pel spiritual.—1 Ped. 4:17.

5 Pero ken tabata e otro “mensahero”, esun menciona prome
na Malakias 3:1? E personahe profetico aki lo tabata riba esce-
nario basta tempo prome cu presencia di e Rey Mesianico. Acaso
tabatin un persona cu a “prepara e caminda” pa e Rey Mesianico
den e decadanan prome cu 1914?

6 E buki cu bo ta lesando aki lo contesta e preguntanan ey con-
tando e historia emocionante di e pueblo di Jehova di nos tempo.
E historia aki ta mustra cu den e ultimo parti di siglo 19, un
grupo chikito di hende sincero a cuminsa destaca—den e cunucu
grandi di cristiannan falso—como e unico grupo di cristiannan
berdadero. E grupo ey a bira conoci como Studiantenan di Bij-
bel. E rumannan cu tabata dirigi e grupo ey—Charles T. Russell
cu su colaboradornan—en berdad a actua como e “mensahero”
profetisa, ya cu nan a duna guia spiritual na e pueblo di Dios y
a prepar’e pa e sucesonan cu tabata na caminda. Laga nos anali-
sa cuater manera cu e “mensahero” a haci esey.

Nan A Adora Dios di Acuerdo cu e Berdad
7 Segun cu e “mensahero” di tempo moderno tabata stu-

dia e Palabra di Dios, nan a pidi Dios su guia; nan a compi-
la e berdadnan biblico cu tabata bon cla, y cu nan tur tabata
di acuerdo cu ne, y a publica nan. Pa siglonan largo, mundo di
cristiandad tabata completamente den scuridad spiritual; hopi
di su siñansanan tabata hancra den paganismo. Un bon ehem-
pel di esaki ta e doctrina cu alma ta inmortal. Rond di aña 1850,
un par di studiante sincero di Bijbel a analisa e siñansa ey, y nan a
mira cu esaki no tabatin apoyo di Bijbel. Cu curashi, Henry Grew,
George Stetson y George Storrs a skirbi articulonan tocante esey
y tambe a tene charlanan cu a saca e mentira satanico ey na cla.[1]
Nan obra, na su turno, a yuda C. T. Russell cu su colaborador-
nan haya un mihor comprondemento di e Scritura.

8 E grupo chikito ey di Studiante di Bijbel a descubri cu otro
doctrinanan conecta cu e siñansa cu alma ta inmortal tambe ta-
bata confuso y no a cuadra cu berdad, entre nan, e siñansa cu
tur bon hende ta bay cielo y cu Dios ta tormenta alma di hende
malbado den candela eterno di fierno. Cu curashi, Russell cu su
colaboradornan a saca e mentiranan ey na cla den un cantidad
di articulo, buki, pamfleta, tratado y sermon cu nan a publica
den corant.

9 E Studiantenan di Bijbel a mustra bon cla tambe cu e si-
ñansa di Trinidad, un doctrina masha respeta tur caminda, no a

[1] Pa mas informacion tocante Grew,
Stetson y Storrs, wak e buki Los testigos
de Jehová, proclamadores del Reino de Dios,
pagina 45 pa 46.

cuadra cu berdad. Na 1887, e revista Zion’s Watch Tower a comen-
ta: “E Scritura ta mustra bon cla cu Jehova y nos Señor Hesus
no ta e mesun persona y cu cada un ta diferente for di otro; un
ta e Tata y e otro ta e Yiu.”[2] Anto e articulo a sigui bisa cu ta-
bata hopi remarcabel mes cu e idea di tres Dios den un y alabes
un Dios den tres a logra bira asina popular y haya aceptacion
general. Pero e solo echo cu esey a sosode ta un prueba mas cu e
iglesianan tabata morto na soño y Satanas a haya chens di pla-
ma e siñansa falso aki.

10 Manera e titulo completo di e revista Toren di Vigilancia di
Sion y Anunciado di e Presencia di Cristo ta indica, e revista aki ta-
bata sumamente interesa den e profecianan relaciona cu e pre-
sencia di Cristo. E fiel unginan cu tabata skirbi pa e revista a ri-
para cu e profecia di Daniel tocante e “shete periodo di tempo”
tabatin di haber cu e tempo cu Dios su proposito lo a cumpli en
conexion cu e Reino Mesianico. For di decada di 1870, nan a in-
dica cu 1914 lo ta e aña cu e shete periodo di tempo aki lo a

[2] Nos a cuminsa traduci E Toren di
Vigilancia na Papiamento na aña 1959.
Na Ingles e tabata conoci anteriormen-
te como Zion’s Watch Tower, despues
como The Watch Tower y awor como
The Watchtower. Den e buki aki nos lo
referi na dje como E Toren di Vigilancia.

Ruman Russell cu
su colaboradornan
a sali na defensa di
berdadnan biblico

E RE INO TA NACE DEN C IELO 15

NOTA

10. Kico E Toren di Vigilancia
a splica tocante aña 1914?



11, 12. (a) Na ken Ruman
Russell a duna credito pa
loke e tabata siña hende?
(b) Con importante e
trabou cu Russell y su
colaboradornan a haci
den e decadanan prome
cu 1914 tabata?
13, 14. (a) Con e
“mensahero” a yuda
prepara caminda pa e Rey
Mesianico? (b) Kico nos
por siña for di nos ruman-
nan cu a biba mas cu un
siglo pasa?
15. Kico e Studiantenan di
Bijbel a bin compronde
gradualmente? (Wak e
nota tambe.)

termina. (Dan. 4:25; Luc. 21:24) Aunke nos rumannan di e epo-
ca ey no a compronde completamente kico lo sosode na aña 1914,
nan a proclama den tur skina loke nan tabata sa tocante berdad-
nan biblico y te awe nos ta sinti efecto di nan proclamacion.

11 Ni Russell ni su fiel colaboradornan no a tuma credito pa
e berdadnan spiritual importante cu nan a saca na cla y com-
pronde. Russell a duna hopi credito na otro hende cu tabat’ey
prome cu ne. Pero el a duna credito principalmente na Jehova
Dios, Esun responsabel pa siña Su pueblo loke nan mester haya
sa y na e tempo cu nan mester haya sa esey. Ta bisto cu Jehova
a bendiciona e esfuerso cu Russell y su colaboradornan a haci
pa separa berdad for di mentira. Segun cu añanan a pasa, e dife-
rencia entre nan y cristiandad a bira mas y mas bisto.

12 E trabou cu e hombernan fiel ey a haci pa sali na defen-
sa di berdadnan biblico den e decadanan prome cu 1914 tabata
simplemente asombroso. Mirando atras, e edicion di 1 di novem-
ber 1917 di E Toren di Vigilancia a comenta esaki: “Awe, miyones
di hende a ser libra di e gara di miedo cu nan tabatin debi na e
siñansa di fierno di candela y otro doctrina falso ... E ola di Ber-
dad, cu a cuminsa mas cu 40 aña pasa, ta creciendo keto bay y lo
sigui crece te ora cu e tapa henter e Tera; oponentenan ta purba
di stroba e Berdad di plama rond mundo, loke nan ta haci ta
comosifuera nan ta purba di uza un basora pa wanta e olanan
grandi di un ocean.”

13 Pensa un rato: Acaso e pueblo di Dios lo tabata prepara pa
e cuminsamento di e presencia di Cristo si nan no por a distin-
gui Hesus for di su Tata, Jehova? Claro cu no! Tampoco nan lo
no tabata prepara si nan a kere cu inmortalidad ta algo cu tur
hende tin; nan a compronde cu esaki ta un regalo precioso cu
Dios ta duna solamente un cantidad relativamente chikito di si-
guidor di Cristo. Ni nan lo no tabata prepara tampoco si nan a
kere cu Dios ta tormenta hende den fierno di candela pa tur eter-
nidad. Pues, no tin duda cu e “mensahero” a prepara caminda
pa e Rey Mesianico.

14 Kico di nos awe? Kico nos por siña for di nos rumannan
cu a biba mas cu un siglo pasa? Wel, nos tambe mester ta bon
lesador y studiante di e Palabra di Dios. ( Juan 17:3) Laga nos
apetit pa cuminda spiritual sigui crece, segun cu e mundo mate-
rialista aki ta bira flaco den sentido spiritual.—Lesa 1 Timoteo
4:15.

“Sali for di Dje, Mi Pueblo”
15 E Studiantenan di Bijbel tabata siña hende cu nan mes-

ter kibra tur laso cu iglesia mundano. Na 1879, E Toren di
Vigilancia amenciona e “iglesianan di Babilonia.” Na kico e revista
tabata referi? Na e posicion di papa? Na Iglesia Catolico Roma-

no? Wel, pa hopi siglo gruponan protestant tabata bisa cu ta asi-
na. Pero e Studiantenan di Bijbel a compronde gradualmente cu
e “Babilonia” di tempo actual ta inclui tur iglesia di cristiandad.
Dicon? Pasobra nan tur ta siña doctrinanan falso manera esnan
cu nos a trata mas prome.[3] Cu tempo, nos publicacionnan a cu-
minsa bisa mas y mas directo ki paso miembronan sincero di e
iglesianan di Babilonia mester tuma.

16 Por ehempel, na 1891, Volumen 3 di Millennial Dawn (Au-
rora di Milenio) a analisa con Dios a rechasa Babilonia di nos
tempo y a comenta: “Henter e sistema—un sistema di sistema-
nan—a ser rechasa”, si, tur iglesia di cristiandad! E revista a sigui
bisa cu “awor nos ta haci un yamada na tur hende cu no ta sim-
patisa cu e doctrina- y practicanan falso di Babilonia pa separa
nan mes for di dje.”

17 Pero ainda tabatin hende cu no a kita nan nomber como
miembro di e iglesianan di cristiandad y cu a hustifica esey, bi-
sando: “Mi ta simpatisa completamente cu e berdad, y masha
poco biaha mi ta asisti na otro reunion [religioso].” Pesey, E To-
ren di Vigilancia di januari 1900 a duna un conseho na e hende-
nan ey. E articulo a puntra: “Acaso esaki ta corecto? Un hende
por ta un pia den Babilonia y un pia pafo? Ta esaki ta e obedien-
cia cu Dios ta rekeri y cu ta agradabel y aceptabel p’e? Claro cu
no! Ora cu e miembro di e iglesia a join e denominacion ey, e
miembro a drenta publicamente den un combenio cu ne, y e
mester cumpli fielmente cu tur e condicionnan di e combenio
ey te ora cu e renuncia of cancela su miembresia oficialmente.”
A traves di añanan, e mensahe ey a bira mas y mas fuerte.[4] Un
sirbidor di Jehova mester kibra tur laso cu religion falso.

18 Pensa un rato: E Studiantenan di Bijbel a proclama cu re-
gularidad e spiertamento pa sali for di Babilonia e Grandi. Si nan
no a haci esey, bo ta kere cu Cristo lo tabatin un grupo di sirbi-
dor prepara y ungi riba Tera ora lo el a ser corona como Rey? Cla-
ro cu no, pasobra ta solamente cristiannan cu no ta den gara di
Babilonia por adora Jehova “cu spirito y cu berdad.” ( Juan 4:24)
Kico di nos awe? Anos tambe ta determina pa keda leu for di re-
ligion falso? Si ta asina, laga nos sigui obedece e mandamento
pa “sali for di dje, mi pueblo”!—Lesa Revelacion 18:4.

Nan A Reuni Hunto pa Adora Dios
19 E Studiantenan di Bijbel tabata siña hende cu, camin-

da ta posibel, rumannan den fe mester reuni hunto pa ado-
ra Dios. Cristiannan berdadero no solamente mester sali for di
religion falso. Ta hopi importante tambe pa nan participa den
adoracion berdadero. E Toren di Vigilancia, den su prome edicion-
nan, a anima su lectornan pa reuni hunto pa adora Dios. Por

[3] E Studiantenan di Bijbel a com-
pronde cu nan mester a sali for di
organisacionnan religioso cu tabata
amigo di mundo. Pero toch pa hopi
aña, nan a sigui considera e persona-
nan cu no tabata Studiante di Bijbel,
pero cu a kere den e rescate y a bisa
cu nan tabata dedica na Dios, como
nan rumannan cristian.

[4] Un factor cu a pone e spiertamen-
tonan ey perde un poco forsa tabata
cu e Studiantenan di Bijbel a pensa
cu e spiertamentonan a conta princi-
palmente pa Cristo su tou chikito di
144.000 ungi. Den Capitulo 5 nos lo
mira cu prome cu 1935, e rumannan
a kere cu e “multitud grandi”, describi
na Revelacion 7:9 y 10, lo a inclui un
cantidad incontabel di miembro di
cristiandad, y cu nan lo a haya e re-
compensa di bira un clase celestial
secundario, pasobra durante e tempo
di fin nan lo a scoge e banda di Cristo.

E RE INO TA NACE DEN C IELO 17

NOTA

16, 17. (a) Con Volumen
3 diMillennial Dawn y E To-
ren di Vigilancia a urgi hende
pa sali for di religion falso?
(b) Ki factor a pone e spier-
tamentonan di e tempo ey
perde un poco forsa?
(Wak nota.)
18. Dicon hende mester
a sali for di Babilonia e
Grandi?
19, 20. Con E Toren di Vigi-
lancia a anima e pueblo di
Dios pa reuni hunto pa
adora Dios?



ehempel, den e edicion di juli 1880, Ruman Russell a conta di
un gira cu el a haci como discursante. El a comenta ki un gran
animacion tur e reunionnan ey tabata, y el a urgi e lectornan pa
manda carchi cu un informe di nan progreso y a priminti cu lo
e publica algun di nan. Cu ki meta? “Pa laga nos tur sa ... con Se-
ñor ta bendiciona boso, y pa nos sa si boso ta sigui reuni hunto
cu esnan cu ta comparti boso fe precioso.”

20 Na 1882, E Toren di Vigilancia tabatin un articulo titula
“CristiannanTa Reuni Hunto.” E articulo a anima cristiannan pa
tene reunion pa asina nan “por edifica, anima y fortalece otro.”
E articulo a sigui bisa: “No ta importa si tin hende studia of ta-
lentoso entre boso. Laga cada ken bin cu su mes Bijbel, papel y
potlood, y haci mas tanto uzo posibel di tur yudansa cu tin, ma-
nera por ehempel, un index alfabetico ... Scoge boso topico; pidi
guia di spirito santo pa comprond’e; despues lesa, pensa, com-
para texto biblico cu texto biblico, y sigur spirito santo lo guia
boso na e berdad.”

Charles Russell cu un
grupo di Studiante di
Bijbel na Kopenhagen,
Dinamarca, 1909

21 E oficina principal di e Studiantenan di Bijbel taba-
ta na Merca, na e stad Allegheny, Pennsylvania. Eynan e
Studiantenan tabata reuni hunto. Nan a pone un bon ehempel
den esey, siguiendo e conseho inspira cu ta para na Hebreonan
10:24 y 25. (Les’e.) Hopi tempo despues, Charles Capen, un ru-
man di edad avansa, a conta con e tabata asisti na e reunionnan
ey tempo e tabata mucha. El a skirbi: “Ainda mi ta corda un di
e textonan di Bijbel skirbi riba muraya di e salon di asamblea di
e Sociedad cu a bisa: ‘Un ta boso Maestro, si Cristo; y boso tur
ta ruman.’ Semper e texto ey a keda graba den mi mente, paso-
bra el a mustra cu no tin un distincion entre clero y laico den e
pueblo di Jehova.” (Mat. 23:8) Ruman Capen ta corda tambe e
reunionnan stimulante, e animacion caluroso y e esfuerso dili-
gente di Ruman Russell pa pastorea tur miembro di e congrega-
cion personalmente.

22 Personanan fiel a reacciona bon na e ehempel aki y na e
instruccion cu nan tabata ricibi. Congregacionnan a keda for-
ma den otro estadonan, manera Ohio y Michigan, y despues den
henter Norte America y otro paisnan. Pensa un rato: Hende fiel
lo tabata realmente prepara pa e presencia di Cristo si nan no a
siña obedece e conseho inspira di reuni hunto pa adora Dios?
Claro cu no! Kico di nos awe? Mescos cu e rumannan ey, nos
mester ta determina pa asisti regularmente na nos reunionnan
cristian, buscando asina tur oportunidad pa adora Dios hunto
cu nos rumannan y pa nos ta un animacion spiritual pa otro.

Un colporteur banda
di su garoshi. Tuma
nota di e “Mapa di
e Epocanan” cu ta
pinta riba dje

E RE INO TA NACE DEN C IELO 19

21. E congregacion di
Allegheny, na Pennsyl-
vania, a pone ki bon
ehempel relaciona cu
e trabou di pastoreo y
asistencia na reunion?
22. Con hende fiel a reac-
ciona na e animacion pa
asisti na reunionnan cris-
tian, y ki les nos por siña
for di nan?



E Studiantenan
di Bijbel a cuminsa
compronde e señal
di Cristo su presencia
invisibel na 1914



Nan A Predica cu Entusiasmo
23 E Studiantenan di Bijbel tabata siña hende cu tur ru-

man ungi mester predica e berdad. Na 1885, E Toren di Vigilan-
cia a comenta: “Nos no mester lubida cu a ungi tur miembro
di e grupo ungi pa predica (Isa. 61:1), pa cumpli cu e ministe-
rio.” Un edicion di e revista di 1888 tabatin e animacion aki:
“Nos encargo ta bon cla ... Un cos ta sigur, si nos ignor’e y bus-
ca un excuus pa no cumpli cu ne, nos ta demostra cu nos ta
sirbidornan floho cu no merece e yamada cu nos a haya pa e
posicion eleva aki [como ungi].”

24 Ruman Russell cu su colaboradornan a haci mas cu sim-
plemente anima e hendenan pa predica. Tambe nan a cuminsa
publica un serie di tratado titula Bible Students’ Tracts. Despues e
nomber a bira Old Theology Quarterly (Teologia Antiguo—Publi-
cacionTrimestral). Lectornan di E Toren di Vigilancia a ricibi e tra-
tadonan aki pa parti gratis pa publico.

25 E rumannan cu tabata dedica nan mes full-time na sirbi-
shi di veld tabata ser yama colporteur—awe nos ta yama nan pio-
nero. Un di nan tabata Charles Capen, menciona anteriormente.
Despues el a conta: “Mi tabata uza mapa di Departamento di
Investigacion Geologico di Merca pa yuda mi cubri e teritorio
na Pennsylvania. Riba e mapanan aki tabatin tur e cayanan, y
esey a haci posibel cu mi por a bay tur seccion di cada region
na pia. Tin biaha, despues di pasa tres dia den areanan di cu-
nucu tumando pedido pa e serie di buki Studies in the Scriptures,
mi tabata huur un tipo di kitrin (un garoshi cu cabay ta lastra)
pa entrega e bukinan. Hopi biaha, mi tabata pasa anochi cerca e
cunukeronan. E tempo ey tabatin masha poco auto.”

26 E rumannan di e tempo ey tabatin mester di hopi cura-
shi y entusiasmo pa bay predica. Acaso cristiannan berdadero lo
tabata prepara pa e reinado di Cristo si nan no a siña e impor-
tancia di e trabou di predica? No, toch? En realidad, e trabou ey
lo mester a bira un di e cosnan importante cu lo mester a tuma
luga durante e presencia di Cristo. (Mat. 24:14) Lo mester a pre-
para e pueblo di Dios pa nan haci e trabou ey e parti principal di
nan bida, ya cu esaki ta un obra cu lo salba bida di hopi hende. Ta
bon pa nos puntra nos mes: E trabou di predica ta principal den
mi bida? Mi ta haci sacrificio pa mi por participa plenamente
den e actividad ey?

E Reino di Dios A Nace
27 Porfin e aña historico a yega: 1914.Manera nos amira na prin-

cipio di e capitulo aki, niun hende no tabata testigo di e sucesonan
glorioso cu a tuma luga den cielo. Pero Jehova a duna apostel Juan
un vision cu a describi esey cu palabranan simbolico. Purba di

Ta bon pa nos
puntra nos mes: E
trabou di predica
ta e parti principal
den mi bida?

E RE INO TA NACE DEN C IELO 21

23. Con E Toren di Vigilancia
a mustra bon cla cu tur ru-
man ungi mester predica e
berdad?

24, 25. (a) Con Russell cu
su colaboradornan a haci
mas cu simplemente anima
hende pa predica? (b) Con
un colporteur a describi su
trabou den e tempo cu ta-
batin masha poco auto?

26. (a) Dicon e pueblo di
Dios mester a participa den
e trabou di predica pa nan
por tabata prepara pa e
reinado di Cristo? (b) Kico
ta bon pa nos puntra nos
mes?

27, 28. Kico apostel Juan
a mira den vision, y con Sa-
tanas cu su demoñonan a
reacciona riba nacemento
di e Reino?



imagina esaki: Juan a “mira un señal grandi den cielo.” E “muher”
di Dios, esta, su organisacion di criaturanan spiritual den cielo, ta-
bata na estado y a duna luz na un yiu homber. Bijbel ta bisa nos cu
pronto e yiu simbolico aki lo “goberna tur nacion cu un bara di
hero.” Pero asina cu e yiu a nace, el a “ser hiba lihe cerca Dios y su
trono.” Un stem duro den cielo a bisa: “Nos Dios a trece salbacion
pa hende, su poder a keda revela, su Reino a keda estableci y su Cris-
to a cuminsa uza su autoridad.”—Rev. 12:1, 5, 10.

28 No tin duda cu loke Juan a mira den e vision ey tabata
nacemento di e Reino Mesianico. Esey sigur tabata un suceso glo-
rioso, pero no ta tur persona a keda contento cu esaki. Satanas cu
su demoñonan a bringa contra e angelnan fiel, kendenan tabata bou
di e liderato di Miguel, esta, Cristo. Kico tabata e resultado? Nos ta
lesa: “E dragon grandi, e colebra original, esun cu yama Diabel y Sa-
tanas, cu ta gaña henter e Tera habita a ser benta abou; el a ser ben-
ta abou riba Tera y su angelnan a ser benta abou hunto cu ne.”—Rev.
12:7, 9.

29 Hopi prome cu 1914, e Studiantenan di Bijbel a bisa cu un
tempo di problema lo a cuminsa na e aña ey. Pero nan mes no por
a imagina con exacto e pronostico ey lo a resulta di ta. Manera e
vision di Juan a revela, awor Satanas lo tabatin un influencia hopi
mas grandi riba humanidad: “Ay di Tera y di lama, ya cu Diabel a
baha bin cerca boso yen di rabia, pasobra e sa cu a ked’e masha poco
tempo.” (Rev. 12:12) Na 1914, Prome Guera Mundial a cuminsa y e
señal cu a indica Cristo su presencia como Rey corona a cuminsa
cumpli mundialmente. E “ultimo dianan” di e mundo malbado aki
a inicia.—2 Tim. 3:1.

30 Pero den cielo tabatin alegria. Hesus a saca Satanas cu su de-
moñonan for di eynan pa semper. E relato di Juan ta bisa: “Pesey
alegra, cielo, y boso cu ta biba den dje!” (Rev. 12:12) Awor cu cielo
tabata limpi y Hesus a keda corona como Rey, e Reino Mesianico
tabata cla pa traha na bienestar di e pueblo di Dios riba Tera. Kico
tabata e prome cos cu e Reino lo a haci? Manera nos a mira na prin-
cipio di e capitulo aki, Cristo, como e “mensahero di e alianza”, lo
a cuminsa refina e sirbidornan di Dios riba Tera. Kico esey a nifica?

UnTempo di Prueba
31 Malakias a profetisa cu e proceso di refinamento lo no taba-

ta facil. El a skirbi: “Ken por soporta e dia di su binida? Y ken por
para ora cu e aparece? Pasobra e ta manera candela di un refinado
y manera habon di un labado di paña.” (Mal. 3:2) E palabranan ey
a resulta di ta berdad. Cuminsando na 1914, e pueblo di Dios riba
Tera a confronta un serie di prueba y dificultad. Ora Prome Guera
Mundial tabata den full swing, hopi Studiante di Bijbel a ser encar-
cela y persigui cruelmente.[5]

[5] E revista The Golden Age (awor
Spierta!) di september 1920 a saca
un edicion special cu a duna detaye
di un cantidad di caso di persecucion
durante guera—algun di nan suma-
mente cruel—na Alemania, Canada,
Inglatera y Merca. Na contraste, den
e decadanan prome cu e Prome Guera
Mundial tabatin masha poco di e tipo
di persecucionnan ey.

E RE INO DI D IOS YA TA GOBERNA22

NOTA

29, 30. Despues cu e Reino
Mesianico a nace, ki cam-
bio a tuma luga (a) riba
Tera y (b) den cielo?
31. Kico Malakias a profe-
tisa tocante e periodo di
refinamento, y con esey a
cuminsa cumpli? (Wak e
nota tambe.)



32 Den e organisacion mes tambe tabatin problema. Na 1916,
Ruman Russell a muri cu apenas 64 aña di edad, como conse-
cuencia hopi ruman a keda den shock. Su morto a saca na cla cu
algun ruman tabata concentramucho riba un solo hende. E echo
cu Ruman Russell tabata un homber asina ehemplar a pone cu
nan tabata casi ador’e, a pesar cu e mes no tabata kier esey. Hopi
hende a kere cu e morto di Russell a nifica cu e revelacion pro-
gresivo di e berdad a yega na un fin. Pesey algun di nan a brin-
ga contra e esfuersonan pa sigui padilanti. E actitud ey a causa
un apostasia cu a dividi e organisacion.

33 Un otro prueba dificil tabata e expectativanan cu no a cum-
pli. E Toren di Vigilancia a indica corectamente cu 1914 tabata e
aña cu e Tempo di e Paganonan lo a termina, pero ainda e ru-
mannan no a compronde kico precies lo a tuma luga e aña ey.
(Luc. 21:24) Nan a pensa cu na 1914 Cristo lo a hiba su bruid
—cu a consisti di rumannan ungi—cielo pa goberna hunto cu ne
eynan. E speransa ey no a bira realidad. Na final di 1917, E Toren
di Vigilancia a anuncia cu un periodo di cosecha di 40 aña lo a
termina na cuminsamento di aña 1918. Pero e trabou di predica
no a termina. Despues cu e fecha ey a pasa, e predicacion a sigui
prospera. E revista a indica e ora ey cu posiblemente e cosecha
general a termina, pero cu awor tabatin un periodo pa piki of re-
coge loke a keda atras. Toch hopi hende a stop di sirbi Jehova pa-
sobra nan a keda decepciona.

34 J. F. Rutherford a tuma e trabou di C. T. Russell over y a
cuminsa dirigi e pueblo di Dios. Pero na 1918 a surgi un prueba
hopi grandi. Polis a aresta Ruman Rutherford hunto cu shete ru-
man homber responsabel. Corte a condena nan inhustamente na
castigonan largo di prizon y a encarcela nan na Atlanta, Geor-
gia. Pa un tempo a parce cu e trabou di e pueblo di Dios a para-
lisa. Hopi pastoor di cristiandad a alegra. Segun nan, e Studian-
tenan di Bijbel tabata “morto.” Nan lo no a forma un menasa
mas, ya cu nan “lidernan” tabata den prizon, e oficina principal
na Brooklyn a cera y e trabou di predica tabata bou di atake na
Merca y Europa. (Rev. 11:3, 7-10) Pero e pastoornan tabata com-
pletamente ekiboca.

E Pueblo di Dios A Rebiba!
35 Enemigonan di e berdad no tabata sa cu e unico motibo

pakico Hesus a permiti e dificultadnan aki asota su pueblo ta
pasobra e tempo ey Jehova tabata sinta como “un refinado y pu-
rificado di plata.” (Mal. 3:3) Jehova cu su Yiu tabata sigur cu e
rumannan fiel lo a sali for di e pruebanan intenso ey bon refi-
na, purifica y mihor prepara cu nunca pa traha den sirbishi di e
Rey. Na principio di 1919 a bira bisto cu e spirito di Dios a haci

32. Den ki problema e pue-
blo di Dios a pasa aden
despues di 1916?
33. Con e expectativanan
cu no a cumpli a pone e fe
di e pueblo di Dios na
prueba?
34. Ki prueba grandi a surgi
na 1918, y dicon cristian-
dad a kere cu e pueblo di
Dios tabata “morto”?
35. Dicon Hesus a permiti
dificultad asota su sigui-
dornan, y kico el a haci pa
yuda nan?



net loke e enemigonan di su pueblo a kere tabata imposibel: El
a rebiba e cristiannan fiel! (Rev. 11:11) Cristo a cumpli na e tem-
po ey cu un parti clave di e señal di e ultimo dianan: El a nom-
bra “e esclavo fiel y prudente”, esta, un grupo chikito di homber
ungi cu lo a dirigi su pueblo door di percura pa nan haya cu-
minda spiritual na e debido tempo.—Mat. 24:45-47.

36 Dia 26 di maart 1919, oficialnan a laga Ruman Rutherford
cu su colaboradornan sali for di prizon. Un poco despues, nan
a programa un congreso pa september di e aña ey. Nan a cumin-
sa traha plan pa publica un otro revista, cu lo a haya e nomber
The Golden Age (E Epoca di Oro). E intencion tabata pa uz’e den
sirbishi di veld hunto cu E Toren di Vigilancia.[6] E mesun aña ey
nan a publica e prome edicion di Bulletin (Boletin), cu awor taNos
Bida y Sirbishi Cristian—Tarea pa Reunion. For di principio, e pu-
blicacion ey a stimula participacion den e predicacion. Sin duda,
di 1919 padilanti e sirbishi di cas pa cas a haya mas prioridad.

37 E trabou di predica a sigui refina e sirbidornan di Cristo,
pasobra esnan cu tabata orguyoso y arogante no tabata dispues-

[6] Pa hopi aña, e proposito principal
di E Toren di Vigilancia tabata pa edifica
e miembronan di e tou chikito.

Ruman Rutherford
dunando un discurso
conmovedor na un
congreso, apenas un
par di luna despues cu
el a sali for di prizon

NOTA

36. Kico a duna prueba cu
e pueblo di Dios a cuminsa
rebiba spiritualmente?
37. Den e añanan despues
di 1919, con algun cristian
a resulta di ta infiel?



to pa haci un trabou humilde asina. Esnan cu no kier a partici-
pa den e trabou di predica a separa nan mes for di e rumannan
fiel. Den e añanan despues di 1919, algun cristian infiel a bira
amarga y a cuminsa calumnia y difama fiel sirbidornan di Jeho-
va y hasta a join nan persiguidonan.

38 Pero, a pesar di e atakenan ey, e siguidornan di Cristo riba
Tera a sigui prospera spiritualmente. Cada biaha cu nan taba-
tin exito y cada bataya cu nan a gana di e tempo ey en adelante
ta convence nos cu e Reino di Dios ta goberna. Con un grupo
di hende imperfecto por a logra gana bataya contra Satanas y e
mundo malbado aki? Esey tabata posibel solamente cu e sosten
y bendicion di Dios, cu e ta percura mediante su Yiu y e Reino
Mesianico.—Lesa Isaias 54:17.

39 Den e capitulonan cu lo sigui den e buki aki, nos lo ana-
lisa loke e Reino di Dios a logra riba Tera durante e 100 añanan
cu a pasa desde cu el a nace den cielo. Cada seccion di e buki aki
ta trata un otro aspecto di e trabou di Reino aki riba Tera. Cada
capitulo tin un cuadro di repaso pa yuda cada un di nos deter-
mina con real e Reino ta pa nos. Den e capitulonan di conclu-
sion, nos lo considera kico nos por verwacht den futuro cerca-
no ora cu e Reino bin pa destrui e malbadonan y introduci e
paradijs riba Tera. Ki beneficio lo bo saca ora bo studia e buki
aki?

40 Satanas kier debilita bo fe den e Reino di Dios. Pero Jeho-
va kier fortalece bo fe pa asina bo fe por proteha bo y tene bo
fuerte. (Efe. 6:16) Pues, nos kier anima bo pa studia e buki aki
diligentemente. Keda puntra bo mes: Mi ta mira e Reino di Dios
como algo real? Mas fuerte bo fe ta den e Reino, mas grandi e
chens ta cu lo bo t’ey dia cu tur hende lo mira cu e ta real y cu
e ta goberna. Si, lo bo ta entre nan, apoyando e Reino di Dios
aki fielmente y activamente.

Con Real
e ReinoTa
pa Bo?

ˇ Ken a yuda prepara e berdadero siguidornan di Hesus pa
nacemento di e Reino?

ˇ Con Dios a prepara cristiannan berdadero pa e gobernacion
di e Reino?

ˇ Kico ta duna prueba cu e Reino ta un berdadero gobierno?
(Wak e cuadro “E Reino di Dios Ta un Berdadero Gobierno.”)

ˇ Segun cu bo ta apoya e Reino awe, con bo por imita e
siguidornan fiel di Cristo di 100 aña pasa?

38. Cada biaha cu e sigui-
dornan di Cristo riba Tera
tabatin exito y nan a gana
batayanan ta duna nos
prueba di kico?
39, 40. (a) Kico ta algun
caracteristica di e buki aki?
(b) Ki beneficio bo por saca
ora bo studia e buki aki?



E R E I N O D I D I O S
T A U N B E R D A D E R O

G O B I E R N O

E Reino di Dios ta un berdadero gobierno? Wel,
laga nos trata djis algun aspecto di e Reino di Dios.
Wak pa bo mes si cada un di e aspectonan aki no
solamente ta mustra cu e Reino ta un gobierno real
manera cualkier gobierno riba Tera awe, sino
tambe hopi mas superior cu nan.

UN GOBERNANTE
Na 1914, Hesucristo a keda corona. E ta un Rey
poderoso, husto, sabi y misericordioso, pero alabes
humilde dilanti di Jehova Dios. (Isa. 9:6, 7; 11:1-3)
Hesus ta diferente for di gobernante humano
imperfecto. Ningun hende no por influenci’e pa e
bira corupto. Ningun parlamento no por strob’e di
cumpli cu su tarea. Ningun grupo cu ta busca
nan propio interes no por influenci’e.

PODER LEGISLATIVO
Y PODER HUDICIAL

E gobierno aki tin un ley perfecto: e “ley
di Cristo”, cu ta basa riba e manera cu
Hesus a biba riba Tera y e ehempel cu
el a laga atras.—Gal. 6:2; 1 Ped. 2:21.

Jehova a encarga su Yiu, Hesus, cu tur
husgamento, y e lo cumpli cu e encargo
ey na un manera perfecto. Ningun hues
humano no por haci esey.—Juan 5:22.

PODER EHECUTIVO
Hesus tin 144.000 cogobernante
cu lo yud’e goberna Tera. Un di e
metanan principal di su reinado
ta pa reconcilia hende cu Dios.
Pesey, su cogobernantenan lo
fungi tambe como sacerdote.
—Rev. 14:1; 20:6.

˙ UN EHERCITO

Como Lider di Jehova su
ehercito inmenso di angel
poderoso, Hesus ta coman-
dante di e forsa militar di mas
poderoso cu ta existi. Pronto e
ehercito aki lo hiba un guera
contra tur maldad.—Sal. 45:
1, 3-5; Rev. 19: 11, 14-16.

UN SEDE
E trono di Hesus ta den cielo, banda di su Tata. Cielo ta Jehova su “habitacion santo
y glorioso.” (Isa. 63:15) Acaso cielo ta un luga cu ta existi di berdad? Si, maske e ta
invisibel, e ta mas real cu cualkier ciudad capital of edificio di gobierno cu bo ta mira,
pasobra cosnan celestial no ta caba na nada.—Mat. 6:20.

UN TERITORIO
Actualmente, e pueblo di Hesus ta obedece e leynan di e pais caminda nan ta biba,
pero nan ta manera stranhero pasobra nan ta pertenece na e organisacion di Dios, cu
ta manera un pais, y nan ta leal na nan Rey. (Isa. 60:2; 66:8) Pronto e Reino di Hesus
lo goberna riba henter e Tera.—Sal. 72:8.

UN PROGRAMA DI GOBERNACION
Pronto e Reino di Dios lo bendiciona humanidad
ora e cumpli cu tur e promesanan aki y mucho mas.
—Sal. 72:16; Isa. 2:3; 33:24; 35:6; 65:21.

SALUD VIVIENDA ALIMENTACION EDUCACION EMPLEO

CIUDADANO LEAL
Bijbel ta bisa cu “un poblacion grandi ta gloria
di un rey, ma scarsedad di hende ta ruina di un
prins.” (Prov. 14:28) E cantidad di ciudadano leal
di e Reino a aumenta y ta casi ocho miyon hende.
—Sal. 72:8; Isa. 60:22.



UN PUEBLO PREPARA PA

N AC E M E N T O D I E R E I NO
Wak algun suceso historico cu a tuma luga den e decadanan
prome cu 1914. Tuma nota con e desaroyonan aki a prepara

e pueblo di Dios pa nacemento di e Reino Mesianico.

1870 1880

Rond di 1850
Henry Grew, George Stetson y
George Storrs ta analisa e doctrina
di inmortalidad di alma y ta demostra
cu e ta falso

1868 of 1869

Charles T. Russell ta cuminsa analisa
e doctrinanan di e iglesianan di
cristiandad mas a fondo y ta descubri
cu e iglesianan ta malinterpreta e
Scritura. Esey ta loke a pone su fe den
Bijbel tambalia, na moda di papia.
Despues un sermon di Jonas Wendell,
un pastoor adventista, ta fortalece
Russell su fe

1870
Ruman Russell ta forma un grupo
di estudio di Bijbel; nan ta cuminsa
studia Bijbel sistematicamente

1870-1875
Berdadnan relaciona cu alma, e
rescate y e manera cu Cristo lo bolbe
ta bira mas cla

1876
Un articulo di C. T. Russell, publica
den e revista Bible Examiner, ta indica
cu aña 1914 ta fin di e Tempo di e
Paganonan

1877
Nan ta publica e foyetoThe Object
and Manner of Our Lord’s Return pa
clarifica berdadnan relaciona cu
Cristo su presencia

1879
Nan ta publica e prome edicion di
E Toren di Vigilancia

E grupo di estudio ta reconoce cu tur
e otro iglesianan cu ta yama nan mes
cristian ta parti di Babilonia e Grandi

1880
Ruman Russell ta haci un gira den
noordoost di Merca pa bishita y
fortifica e gruponan di estudio

1881
Nan ta publica tratado di varios
pagina (algun di mas cu 100 pagina) y
ta duna nan na e lectornan di E Toren
di Vigilancia pa nan parti gratis cu
publico

E Toren di Vigilancia ta invita tur lector
pa bin conmemora e morto di Cristo
na Allegheny, Pennsylvania

E trabou di colporteur ta cuminsa

Articulonan manera “Ta Busca
1.000 Predicador” y “Ungi pa Predi-
ca” ta duna empuhe na sirbishi di veld

Cristiannan cu ainda no ta tene
reunion regularmente ta ser anima
pa cuminsa haci esey

1882
Nan ta publica un articulo cu ta
refuta e doctrina di Trinidad

1885
Publicacionnan Watch Tower ta
alcansa lectornan na cinco continente

1886
Nan ta publica The Divine Plan of the
Ages, e prome tomo di e serie di buki
cu despues a bira conoci como Studies
in the Scriptures

E Toren di Vigilancia ta invita
lectornan na un “reunion general”
di tres dia cu lo tuma luga despues di
Conmemoracion di e morto di Cristo,
y asina e custumber di tene congreso
anual ta cuminsa

1889
Nan ta construi e Cas di Bijbel na
Allegheny, Pennsylvania

1890 1900 1910

1890
Watch Tower Society ta publica e
Testament Nobo di Rotherham, uzando
un drukkerij comercial

1891
C. T. Russell ta cuminsa haci giranan
extenso pafo di Merca, en busca di
maneranan pa “yuda plama e Berdad
mas lihe”

1894
Nan ta manda representantenan di
Tower Tract Society pa bay bishita y
stimula e congregacionnan; nan ta
fungi como superintendente biahero

1895
E Toren di Vigilancia ta comenta cu
algun cristian fiel ta tene “Circulonan
di Aurora” pa haci estudio di Bijbel y
ta recomenda pa “tene e Circulonan
aki tur caminda”

1896
C. T. Russell ta publica e foyetoWhat
Say the Scriptures About Hell?

1900
Nan ta habri e prome sucursal,
na London, Inglatera

E predicacion ta alcansa 28 pais

1903
E partimento di tratado gratis riba
diadomingo—cu tabata tuma luga
riba caya cerca di misanan—awor
ta ser reemplasa pa campañanan
intenso di cas pa cas

E sermonnan di Russell ta sali
regularmente den corant

1909
E oficina principal di Sociedad
Watch Tower ta muda pa
Brooklyn, New York

1910
E Studiantenan di Bijbel ta
cuminsa uza e nomber Asociacion
Internacional di Studiantenan di
Bijbel

1911-1912
C. T. Russell cu seis colaborador
ta haci un biahe rond mundo di mas o
menos 56.000 kilometer pa investiga
kico ta e “status y prospectonan di
cristianismo” den varios pais, entre
nan, China, Filipinas, India y Japon

1914
Nan ta estrena e “Foto-Drama di
Creacion” na New York dia 11 di
januari, y e siguiente luna, den cinco
otro stad. Ya pa fin di e aña ey, casi
9 miyon hende na Norte America,
Europa, Australia y Nueva Zelandia a
mira diferente version di e drama ey

Na october, C. T. Russell ta anuncia
na e famia di Betel: “E Tempo di e Pa-
ganonan a termina; e dianan di nan
reynan a pasa!” Segun un ruman
muher cu tabata eynan, Russell a
agrega: “Pues, nos no sa kico ta
warda nos”

SECCION 1

BERDADNAN
DI REINO
Cuminda Spiritual
na e DebidoTempo

Banda robes:
Un ruman muher

na Alabama,
Merca, ta laga un
hende scucha un

discurso di Ruman
Rutherford, final di

decada di 1930

BO STUDIANTE su cara ta cuminsa briya
segun cu e ta compronde kico e texto biblico
cu boso a caba di lesa hunto ta nifica. E ta
puntra na un manera pensativo: “Bo kiermen
cu Bijbel ta bisa cu nos por biba pa semper
den Paradijs? Aki riba Tera mes?” Cu un smile,
e ruman cu ta compaña bo ta puntr’e: “Wel,
kico bo a lesa den Bijbel?” Sorprendi, e
studiante ta sacudi su cabes, bisando: “Mi
no por kere cu nunca ningun hende no a siña
mi esaki.” Anto bo ta corda cu algun siman
pasa el a bisa e mesun cos ora el a haya sa pa
prome biaha cu e nomber di Dios ta Jehova.

E tipo di experencianan ey ta un di e cosnan cu
mas ta laga nos mira ki un regalo precioso nos
a ricibi, esta, conocemento di e berdad. Hopi
ruman a yega di tin un experencia asina. Abo
tambe? Pero para keto un rato y puntra bo
mes: Con e regalo ey a yega cerca mi? Nos lo
analisa e pregunta ey den e seccion aki. E pue-
blo di Dios a haya comprondemento spiritual
gradualmente. E manera cu esey a tuma luga,
riba su mes caba, ta un prueba convencente
cu e Reino di Dios ta real. Pa 100 aña caba,
Hesucristo, Rey di e Reino ey, ta percurando
pa e pueblo di Dios siña e berdad.

MAYORNAN amoroso ta laga nan yiunan participa den com-
bersacionnan tocante asunto di famia. Pero nan ta tene cui-
dou si cuanto informacion nan ta comparti cu nan yiunan.
Nan ta revela solamente e detayenan cu nan ta kere cu nan
yiunan ta suficiente madura pa compronde.

2 Asina tambe, Jehova a revela su proposito pa humanidad
gradualmente. Pero el a haci esey solamente ora cu e tabata sa
cu ta e tempo oportuno pa haci esey. Laga nos considera bre-
vemente con Jehova a revela berdadnan tocante e Reino a tra-
ves di historia.

Dicon Hende Mester di e Reino?
3 Originalmente, e Reino Mesianico no tabata parti di e

proposito di Jehova. Dicon no? Pasobra Jehova no a predesti-
na e rumbo di historia humano, esta, cu hende lo lanta contra
su autoridad. Mas bien, el a crea hende cu boluntad liber y a
bisa Adam cu Eva kico tabata su proposito pa humanidad. El
a bisa nan: “Sea fructifero y multiplica, y yena e Tera y haci esa-
ki somete na bo.” (Gen. 1:28) Tambe Jehova tabata kier pa nan
respeta su normanan encuanto loke ta bon y loke ta malo.
(Gen. 2:16, 17) Adam cu Eva por a scoge pa keda leal na dje. Si
nan y nan descendientenan a haci esey, nos lo no tabatin mes-
ter di e Reino encabesa pa Cristo pa cumpli cu e proposito di
Dios. Aworaki, mundo lo tabata yen yen di hende perfecto cu
ta sirbi Jehova.

4 E rebelion di Satanas y Adam cu Eva no a stroba Jehova
di cumpli cu su proposito di yena e Tera cu un famia humano
perfecto. Jehova simplemente a adapta su manera di cumpli cu
e proposito ey. Unabes Jehova declara su proposito, no tin
ningun forsa den universo cu por stroba esey di cumpli. Por
ehempel, su proposito no ta manera un auto cu no por yega
su destinacion pasobra un hende a pone un troncon den ca-
minda. (Lesa Isaias 55:11.) No ta un problema pa Jehova si

3 Jehova Ta Revela
Su Proposito

ENFOKE DI E CAPITULO

Jehova ta laga sola-
mente hende cu ta
tem’e compronde su
proposito gradual-
mente

E RE INO DI D IOS YA TA GOBERNA32

1, 2. Con Jehova a revela su
proposito pa humanidad?
3, 4. Jehova a predestina e
rumbo di historia humano?
Splica.



5. Kico Jehova a dicidi di
haci ora e rebelion den
Eden a tuma luga?

6. Kico Jehova a priminti,
pero kico e no a revela?
7. Dicon Dios a scoge
Abraham, y ki les impor-
tante nos ta siña for di
esey?

8, 9. Kico Jehova a revela
na Abraham y Jacob tocan-
te e descendiente priminti?

10, 11. Dicon Jehova a reve-
la su proposito na David y
Daniel?

tin un obstaculo den caminda, e ta gewoon uza un otro ruta.[1]
(Exo. 3:14, 15) Anto ora e haya cu ta e tempo oportuno, e ta in-
forma su sirbidornan leal di e medio nobo cu lo e uza pa logra
su proposito.

5 Ora e rebelion den Eden a tuma luga, Jehova a dicidi di
establece un Reino. (Mat. 25:34) Na e momento ey den histo-
ria ora cu cos tabata pinta scur, Jehova a cuminsa revela e me-
dio cu e lo uza pa laga humanidad haya bek loke e prome
homber a perde y pa drecha e daño cu Satanas a causa den su
esfuerso envano pa haya poder. (Gen. 3:14-19) Pero asina mes,
Jehova no a revela tur detaye tocante e Reino den un solo shot.

Jehova Ta Cuminsa Revela Algun Berdad Tocante e Reino
6 Den e prome profecia di Bijbel, Jehova a priminti cu un

cierto “simia” lo destrui e colebra.[2] (Lesa Genesis 3:15.) Pero
e tempo ey, Dios no a revela e identidad di e simia ey ni di e
simia di e colebra. En realidad, durante e 2.000 añanan cu a si-
gui, Jehova no a revela nada mas tocante e asunto.[3]

7 Cu tempo, Jehova a scoge Abraham como esun mediante
ken e simia, of descendiente, priminti lo a bin. Jehova a scoge
Abraham pasobra el “a obedece [Jehova su] bos.” (Gen. 22:18)
Esaki ta siña nos un les importante: Jehova ta revela su propo-
sito solamente na hende cu ta tem’e y cu tin respet profundo
p’e.—Lesa Salmo 25:14.

8 Un biaha cu Jehova tabata papia cu su amigo Abraham
via di un angel, Jehova a revela pa prome biaha un detaye su-
mamente importante tocante e descendiente priminti: Lo e ta
un hende. (Gen. 22:15-17; Sant. 2:23) Pero con e hende ey lo
destrui e colebra? Ken e colebra ta? Loke Jehova a revela mas
despues ta contesta e preguntanan ey.

9 Jehova a dicidi cu e Descendiente Priminti lo a bin di
Abraham su nieto Jacob, un homber cu a demostra gran fe
den Dios. (Gen. 28:13-22) Via Jacob, Jehova a indica cu e Des-
cendiente Priminti lo a bin di Jacob su yiu Juda. Jacob a profe-
tisa cu e descendiente aki di Juda lo ricibi un “septer” (un bara
cu a simbolisa autoridad di rey) y cu “nacionnan lo obedec’e.”
(Gen. 49:1, 10) Cu e declaracion ey, Jehova a indica cu e Des-
cendiente Priminti lo a bira un gobernante, un rey.

10 Un 650 aña despues di tempo di Juda, Jehova a revela na
Rey David mas cos tocante Su proposito. Jehova a describi Da-
vid, un descendiente di Juda, como “un homber cu ta na agra-
do di [su] curason.” (Echo. 13:22; 1 Sam. 13:14; 17:12) Como
cu David tabata teme Jehova y tabatin respet profundo p’e,
Jehova a dicidi di cera un pacto cu ne. El a priminti David cu

[1] E nomber Jehova ta un forma
di e verbo Hebreo cu ta nifica “bira.”
E nomber ta indica cu e ta Esun cu ta
cumpli cu su promesanan. Wak e cua-
dro “E Nificacion di e Nomber di
Dios”, na pagina 43.

[2] E palabra Hebreo zera, traduci
como “simia” na Genesis 3:15, ta den
forma singular y por ser traduci tambe
como “descendiente” of “descendien-
tenan.”

[3] Pa nos awe, esey por parce hopi
tempo. Pero no lubida cu den e tempo
ey hende tabata biba hopi mas largo.
Bida di cuater hende so tabata sufi-
ciente pa abarca e periodo di Adam
pa Abraham: Pa un periodo, Adam
a biba den e mesun tempo cu Lamek,
tata di Noe. Pa un periodo, Lamek a
biba den e mesun tempo cu Sem, yiu
di Noe. Y pa un periodo, Sem a biba
den e mesun tempo cu Abraham.
—Gen. 5:5, 31; 9:29; 11:10, 11; 25:7.

J EHOVA TA REVEL A SU PROPOS ITO 33

NOTA



Jehova a uza hombernan fiel
manera Daniel pa skirbi detaye
tocante e Reino Mesianico



un di su descendientenan lo goberna pa semper.—2 Sam. 7:8,
12-16.

11 Un 500 aña despues, Jehova a uza profeta Daniel pa re-
vela e aña exacto cu e Ungi, of Mesias, lo a aparece riba Tera.
(Dan. 9:25) Dicon Jehova a revela su proposito na Daniel?
Pasobra Jehova a considera Daniel un persona “masha stima”,
ya cu Daniel tabatin respet profundo pa Jehova y a sirbie fiel-
mente.—Dan. 6:16; 9:22, 23.

12 Jehova a uza profetanan fiel manera Daniel pa skirbi un
gran cantidad di detaye tocante e Descendiente Priminti, esta,
e Mesias. Pero ainda no tabata tempo pa Jehova su sirbidor-
nan compronde plenamente loke el a inspira nan pa skirbi.
Por ehempel, despues cu Daniel a haya un vision cu a mustra
con e Reino di Dios lo ser estableci, e angel a bis’e pa seya e
profecia ey te na e tempo cu Jehova a stipula. Y na e tempo
ey, den futuro, berdadero “conocemento lo aumenta.”—Dan.
12:4.

Hesus Ta Duna Mas Detaye Tocante e Proposito di Dios
13 Jehova a mustra bon cla cu Hesus ta e simia priminti, e

descendiente di David cu lo goberna como Rey. (Luc. 1:30-33;
3:21, 22) Ora Hesus a cuminsa su sirbishi, ta comosifuera solo
a sali pa duna claridad riba hende su conocemento di e propo-
sito di Dios. (Mat. 4:13-17) Por ehempel, Hesus a kita tur
duda tocante ken “e colebra” menciona na Genesis 3:14 y 15 ta
ora el a yama Diabel “un matado” y “e tata di mentira.” ( Juan
8:44) Den e revelacion cu Hesus a duna Juan, el a identifica “e
colebra original” como “esun cu yama Diabel y Satanas.”[4]
(Lesa Revelacion 1:1; 12:9.) Y den e mesun revelacion ey,
Hesus a mustra con na final e—como e descendiente primin-
ti—lo cumpli cu e profecia cu a ser duna den Eden y destrui
Satanas.—Rev. 20:7-10.

14 Manera nos a mira den Capitulo 1 di e buki aki, Hesus a
papia ampliamente riba e Reino. Pero no ta semper el a revela
tur e detayenan cu su discipelnan tabata kier sa. Hasta ora el
a duna nan detayenan specifico, ta despues di hopi tempo
—tin biaha siglonan despues—e siguidornan di Cristo a cu-
minsa compronde completamente e nificacion di e berdadnan
cu nan Maestro a revela. Laga nos considera algun ehempel.

15 Na aña 33 di e prome siglo, Hesus a mustra bon cla cu
ta for di Tera lo scoge e cogobernantenan cu lo yuda e Rey di
e Reino di Dios y cu lo resucita nan como criaturanan spiri-
tual den cielo. Pero su discipelnan no a compronde loke el a
bisa di biaha. (Dan. 7:18; Juan 14:2-5) Den e mesun aña ey,
Hesus a indica via ilustracion cu ta hopi tempo despues cu e

[4] Den e Scritura Hebreo e nom-
ber “Satanas” ta aparece 18 biaha.
Pero den e Scritura Griego Cristian, e
nomber “Satanas” ta aparece mas cu
30 biaha. E Scritura Hebreo no a pone
mucho enfasis riba Satanas, sino mas
bien a concentra riba con pa identif ica
e Mesias. Y ora e Mesias a yega, e taba-
ta esun cu a revela bon cla ken Satanas
tabata, y esey a keda registra den e
Scritura Griego Cristian.

12. Kico e angel a bisa Da-
niel pa haci, y dicon?
13. (a) Ken tabata e
Descendiente Priminti?
(b) Con Hesus a aclaria e
profecia di Genesis 3:15?
14-16. Ta semper e disci-
pelnan di e prome siglo a
compronde completamen-
te kico tabata e nificacion
di e berdadnan cu Hesus
a revela? Splica.



subi na cielo e Reino lo ser estableci. (Mat. 25:14, 19; Luc. 19:
11, 12) E discipelnan no a compronde e punto sumamente im-
portante ey tampoco. Pesey, nan a puntra Hesus despues cu el
a resucita: “Ta aworaki bo ta bay restaura e Reino pa Israel?”
Pero Hesus a dicidi di no duna nan niun detaye mas e tempo
ey. (Echo. 1:6, 7) Ademas, Hesus a siña nan cu lo tin “otro car-
ne” cu lo no forma parti di e “tou chikito” di cogobernante.
( Juan 10:16; Luc. 12:32) Ta hopi tempo despues cu e Reino a
cuminsa goberna na 1914, e siguidornan di Cristo a bin com-
pronde bon cla ta ken e dos gruponan ey tabata.

16 Hesus por a conta su discipelnan hopi cos mas tempo e
tabata hunto cu nan riba Tera, pero e tabata sa cu nan lo no
por a compronde tur e cosnan ey. ( Juan 16:12) No tin duda cu
den e prome siglo hopi conocemento tocante e Reino a keda
revela. Pero ainda no tabata tempo pa e conocemento ey au-
menta.

Berdadero ConocementoTa Aumenta
den “e Tempo di e Fin”

17 Jehova a priminti Daniel cu durante “e tempo di e fin”
hopi hende lo “core pariba-pabou, y [berdadero] conocemen-
to” di e proposito di Dios lo aumenta. (Dan. 12:4) Segun un
buki di consulta, e verbo Hebreo cu nan a uza pa “core pariba-
pabou” ta transmiti tambe e idea di un hende cu ta studia un
buki cuidadosamente y cabalmente. Pues, e hendenan cu ta-
bata kier e berdadero conocemento lo mester a traha duro
pa hay’e. Pero maske cuanto nos studia Bijbel, nos no por
haya un bon comprondemento di e berdadnan tocante e Rei-
no a menos cu Jehova duna nos e privilegio ey.—Lesa Mateo
13:11.

17. Kico nos tin cu haci pa
compronde e berdadnan
tocante e Reino, pero kico
mas ta necesario?

J E H OVA TA R E V E L A S U
P RO P O S I T O GR A D UA L M E N T E

4000 P.C. 3000 P.C. 2000 P.C. 1000 P.C.

4026 P.C.

Adam A Ser Crea
Mas despues,
Jehova ta priminti
cu lo bin un simia
cu lo destrui e
colebra

1943 P.C.

Abraham
E simia lo ta un
descendiente
humano di
Abraham

Jacob
A nace na
1858 P.C.

Juda
E ta haya e promesa
cu e descendiente lo
ta un rey

Rond di 1711 P.C.

Rond di 1070 P.C.

David
E simia lo ta
un descendiente
di Rey David y lo
goberna pa
semper

18 Mescos cu Jehova a revela e berdadnan tocante e Reino
gradualmente durante e periodo prome cu 1914, asina el a
sigui haci durante e tempo di fin. Manera Capitulo 4 y 5 di e
buki aki ta mustra, e sirbidornan di Dios mester a ahusta nan
comprondemento na varios ocasion durante e ultimo 100 aña-
nan. Acaso esey ta nifica cu Jehova no ta apoya nan? Al con-
trario! E ta sostene nan plenamente. Dicon? Como cu e sirbi-
dornan di Jehova tin temor pa Dios, nan ta demostra dos
cualidad cu e ta balora: fe y humildad. (Heb. 11:6; Sant. 4:6)
E sirbidornan di Jehova tin fe cu tur e promesanan di Dios cu
tin den su Palabra lo bira realidad. Nan ta demostra humildad
ora nan ta admiti cu nan no a compronde bon con e promesa-
nan ey lo cumpli. E actitud humilde ey a keda refleha den
E Toren di Vigilancia di 1 di maart 1925, cu a bisa: “Nos sa cu
Señor ta su propio interprete; ta e mes lo interpreta su Pala-
bra pa su pueblo, na su manera y na su debido tempo.”

19 Ora cu e Reino a cuminsa goberna na 1914, e sirbidor-
nan di Dios tabata compronde parcialmente con e profecia-
nan relaciona cu e Reino lo a cumpli. (1 Cor. 13:9, 10, 12) Den
nos entusiasmo pa mira e promesanan di Dios cumpli, nos a
yega di saca conclusionnan robes. Un articulo cu a sali den
E Toren di Vigilancia cita den e paragraf anterior a bisa: “Apa-
rentemente, un bon regla pa sigui ta cu nos no por compron-
de un profecia sino te ora cu e cumpli of segun cu e ta cum-
pliendo.” A traves di añanan, e sabiduria tras di e declaracion
ey a bira bisto. Awor cu nos ta hopi leu den e tempo di fin,
hopi profecia di Reino a cumpli y ta cumpliendo. Como cu e
pueblo di Dios ta humilde y dispuesto pa acepta coreccion,
Jehova a laga nan compronde su proposito mas mihor. En ber-
dad, conocemento berdadero a aumenta considerablemente.

“Señor ... mes
lo interpreta
su Palabra pa
su pueblo, na su
manera y na su
debido tempo”

18. Con e sirbidornan di
Jehova a demostra fe y
humildad?
19. Kico Jehova a permiti
nos compronde awor,
y dicon?

P.C. / D.C. 1000 D.C. 2000 D.C.

Rond di 539 P.C.

Daniel
Jehova ta uza
profeta Daniel
pa revela e aña
exacto cu e
descendiente, of
Mesias, lo aparece
riba Tera

33 D.C.

Hesus
Hesus ta revela cu ta for di Tera
lo scoge e cogobernantenan cu lo
yuda e Rey di e Reino di Dios y cu lo
resucita nan como criatura spiritual
den cielo

1914 D.C.

Tempo di Fin
Conocemento
di e Reino ta
cuminsa aumenta



Splicacionnan NoboTa Pone e Pueblo di Dios na Prueba
20 Ora Jehova ta refina nos comprondemento di e berdad,

esey ta saca na cla kico nos tin den nos curason. Nos tin e fe y
humildad necesario pa acepta e cambionan? Cristiannan cu
tabata biba den e prome siglo a haya nan den e situacion ey.
Supone cu bo ta un cristian Hudiu cu tabata biba den e tem-
po ey: Bo tin respet profundo pa e Ley di Moises y ta orguyo-
so cu bo ta forma parti di e nacion di Israel. Awor bo ta haya
cartanan inspira for di apostel Pablo cu ta bisa cu e Ley no ta
obligatorio mas y cu Jehova a rechasa e nacion di Israel. Na
luga di esey, Jehova ta formando un Israel spiritual cu ta con-
sisti di tanto Hudiu como di no Hudiu. (Rom. 10:12; 11:17-24;
Gal. 6:15, 16; Col. 2:13, 14) Con abo lo a reacciona?

21 Cristiannan humilde a acepta Pablo su splicacion
inspira, y Jehova a bendiciona nan. (Echo. 13:48) Otro
cristiannan no tabata contento cu e cambionan ey y kier a si-
gui biba segun nan mes comprondemento. (Gal. 5:7-12) Si e
personanan ey lo no a cambia nan punto di bista, nan lo a per-
de oportunidad di goberna hunto cu Cristo.—2 Ped. 2:1.

22 Den e ultimo decadanan tambe Jehova a yuda nos com-
pronde mihor algun aspecto tocante e Reino. Por ehempel, el
a yuda nos mira mas cla ta na ki tempo Hesus lo separa hen-
de cu lo bira ciudadano di e Reino for di esnan cu no ta haci
caso di e bon noticia, mescos cu un wardador ta separa carne
for di cabrito. Tambe Jehova a laga nos compronde ta na ki
tempo lo completa e cantidad di 144.000, kico e ilustracion-
nan di Reino cu Hesus a duna ta nifica y ki tempo e ultimo
ungi lo ser resucita pa bay cielo.[5] Ki efecto e puntonan ey cu
a bira mas cla tabatin riba bo? Bo fe a bira mas fuerte? Bo ta
mira nan como prueba cu Jehova ta sigui educa su pueblo hu-
milde? E siguiente capitulonan di e buki aki lo convence bo
hasta mas ainda cu Jehova ta revelando su proposito gradual-
mente na hende cu ta tem’e.

[5] Pa un consideracion di algun di e
splicacionnan nobo aki, wak e siguien-
te edicionnan di E Toren di Vigilancia:
15 di october 1995, pagina 23 pa 28;
1 di januari 2008, pagina 24 pa 28;
1 di juli 2008, pagina 24 pa 28;
15 di juli 2013, pagina 9 pa 14.

Con Real
e ReinoTa
pa Bo?

ˇ E Reino Mesianico tabata parti di Dios su proposito
original? Splica esey.

ˇ Ki informacion Hesus a duna tocante e Reino?
ˇ Ki cualidadnan nos mester cultiva si nos kier pa e Reino

keda real pa nos?

E RE INO DI D IOS YA TA GOBERNA38

NOTA

20, 21. Con e cristiannan di
e prome siglo a reacciona
ora cu cambionan a tuma
luga?
22. Nos ta hayando un
comprondemento mas cla
di e proposito di Dios. Ki
efecto esey tin riba bo?



DIAMARS mainta, 2 di december 1947, un grupo chikito di
ruman ungi di Betel na Brooklyn, New York, a cuminsa traha
riba un proyecto inmenso. E trabou tabata hopi pisa, pero
toch nan a sigui traha riba dje pa 12 aña largo. Porfin, diado-
mingo 13 di maart 1960, nan a caba di refina e traduccion
nobo di Bijbel. Tres luna despues, dia 18 di juni 1960, Ruman
Nathan Knorr a presenta e ultimo volumen di e Traduccion di
Mundo Nobo di e Santo Scritura. E publico cu tabata presente na
e congreso ey na Manchester, Inglatera, a keda hopi emociona
cu e traduccion di Bijbel ey tabata completo. E orador a expre-
sa e sintimento di tur esnan presente ora el a declara: “Awe ta
un dia di alegria pa tur testigo di Jehova rond mundo.” Un ca-
racteristica sobresaliente di e traduccion nobo ey tabata e echo
cu el a uza e nomber personal di Dios tur caminda cu esaki ta
aparece den e texto biblico original. Esey ta algo cu a haci e ru-
mannan masha contento mes.

2 Hopi traduccion di Bijbel ta laga e nomber di Dios afo.
Pero e sirbidornan ungi di Jehova a para firme contra e com-
plot di Satanas pa saca e nomber di Dios for di hende su men-
te. Segun e introduccion di e Traduccion di Mundo Nobo cu a sali
e dia ey: “E caracteristica principal di e traduccion aki ta cu el
a pone e nomber divino na su luga legitimo.” Y esey ta berdad.
E Traduccion di Mundo Nobo ta uza Dios su nomber personal,
Jehova, mas cu 7.000 biaha. E traduccion aki si a halsa e nom-
ber di nos Tata celestial, Jehova, na un manera extraordinario.

3 Na principio, e Studiantenan di Bijbel tabata compronde
cu e nomber di Dios ta nifica “AMI TA ESUN KU TA.” (Exo.
3:14, BPK ) Pues, E Toren di Vigilancia di 1 di januari 1926 a co-
menta: “E nomber Jehova ta nifica ... Esun cu no tin cuminsa-
mento ni final.” Pero tempo cu e rumannan a cuminsa traha
riba e Traduccion di Mundo Nobo di e Santo Scritura, ya Jehova a
yuda su pueblo compronde cu su nomber no ta nifica simple-
mente cu e no tin cuminsamento ni final, sino cu mas bien e

4Jehova Ta Halsa
Su Nomber

ENFOKE DI E CAPITULO

E pueblo di Dios ta
duna e importancia
mereci na Dios su
nomber

1, 2. Con e Traduccion di
Mundo Nobo ta halsa e nom-
ber di Dios?
3. (a) Kico nos rumannan
a compronde tocante nifi-
cacion di e nomber di
Dios? (b) Con nos mester
compronde Exodo 3:13
y 14? (Wak e cuadro “Nifi-
cacion di e Nomber di
Dios.”)



E Traduccion di Mundo Nobo di e Scritura Griego
Cristian a ser presenta na e Asamblea di 1950
Aumento di Teocracia
Yankee Stadium, New York City

Ghana



ta un Dios cu tin un gran proposito y cu e ta dal e pasonan
necesario pa cumpli cu ne. Nan a compronde cu e nomber
Jehova ta nifica literalmente “e ta causa pa bira of causa pa bin
na existencia.” Si, ta Jehova ta Esun cu a traha e universo y e
criaturanan inteligente, y e ta sigui percura pa su boluntad y
proposito bira realidad. Pero dicon ta asina importante pa e
nomber di Dios ser halsa, y con nos por yuda hals’e?

Santificacion di e Nomber di Dios
4 Jehova kier pa su nomber ser halsa. En realidad, e propo-

sito principal di Jehova ta pa santifica su nomber, manera e
prome peticion di Hesus su oracion modelo ta laga nos mira
claramente: “Tata ... bo nomber sea santifica.” (Mat. 6:9) Kico
precies nos ta pidiendo Jehova?

5 Manera nos a siña den Capitulo 1 di e buki aki, “Bo nom-
ber sea santifica” ta un di e tres peticionnan den Hesus su
oracion modelo di Nos Tata cu tin di haber cu e proposito di
Jehova. E dos otronan ta: “Laga bo Reino bin. Laga bo bolun-
tad sosode.” (Mat. 6:10) Pues, mescos cu nos ta pidi Jehova pa
tuma accion pa laga su Reino bin y pa su boluntad sosode, asi-
na tambe nos ta pidi Jehova pa tuma accion pa santifica su
nomber. Cu otro palabra, nos ta pidiendo Jehova pa dal paso
pa limpia su nomber cu nan a mancha desde e rebelion den
Eden te awe. Con Jehova lo contesta e oracion ey? El a decla-
ra: “Lomi santificami nomber grandi cu awordo profanamey-
mey di e nacionnan.” (Eze. 36:23; 38:23) Na Armagedon, Jeho-
va lo santifica su nomber den bista di henter creacion ora e
elimina maldad.

6 A traves di historia, Jehova a permiti su sirbidornan yuda
santifica su nomber. Ya cu e nomber di Dios ta santo den tur
sentido, nos no por hacie mas santo, of sagrado, di loke e ta
caba. Con nos por santific’e anto? Isaias a declara: “Ta [Jehova]
di ehercitonan boso mester considera como santo.” Y Jehova
mes a bisa cu su pueblo lo santifica su nomber y cu “nan lo
sinti profundo rèspèt [p’e].” (Isa. 8:13; 29:23, BPK ) Pues, nos
ta santifica e nomber di Dios ora nos ta consider’e special y
superior cu tur otro nomber, ora nos ta respeta loke e ta repre-
senta y ora nos ta yuda otro hende consider’e santo. Un ma-
nera special cu nos ta demostra nos respet y admiracion pro-
fundo pa e nomber di Dios ta door di reconoce Jehova como
nos Gobernante y obedec’e di henter nos curason.—Prov. 3:1;
Rev. 4:11.

Jehova A Prepara Su Pueblo pa Carga y Halsa Su Nomber
7 For di e decada di 1870, e sirbidornan di Dios di nos tem-

po a cuminsa uza Jehova su nomber den nan publicacionnan.

4, 5. (a) Kico nos ta pidi
p’e ora nos ta bisa Jehova
den oracion: “Bo nomber
sea santifica”? (b) Na ki
tempo Dios lo santifica su
nomber, y con?
6. Con nos por yuda santi-
fica e nomber di Dios?
7, 8. (a) Dicon a dura un
tempo prome cu e pueblo
di Dios por a carga Su
nomber? (b) Kico nos lo
bay analisa awor?



Por ehempel, E Toren di Vigilancia di augustus 1879 y un buki
di cantica publica e mesun aña ey, Songs of the Bride, ta mencio-
na e nomber Jehova. Pero ta parce cu prome cu Jehova a per-
miti su pueblo yama nan mes publicamente na su nomber sa-
grado, el a percura pa nan cumpli cu e rekisitonan necesario
pa nan por ricibi e gran privilegio ey. Con Jehova a prepara e
prome Studiantenan di Bijbel pa nan por carga su nomber?

8 Ora nos wak bek na e periodo entre fin di siglo 19 y co-
mienso di siglo 20, nos ta mira con Jehova a duna su pueblo
un comprondemento mas cla di varios berdad importante
relaciona cu su nomber. Laga nos analisa tres di nan.

9 E prome: E sirbidornan di Jehova a compronde con im-
portante e nomber di Dios ta. Na principio, e fiel Studian-
tenan di Bijbel a pensa cu e rescate ta e siñansa principal di
Bijbel. Ta pesey E Toren di Vigilancia tabata concentra asina tan-
to riba Hesus. Por ehempel, durante e prome aña cu e revista
a ser publica, el a menciona e nomber “Hesus” dies biaha mas
cu e nomber “Jehova.” La Atalaya di 15 di augustus 1976 a bisa
cu durante e tempo ey, nan a duna “demasiado importancia”
na Hesus. Pero cu tempo, Jehova a yuda nan compronde e im-
portancia cu Bijbel ta duna na e nomber personal di Dios. Ki
efecto esey tabatin riba e Studiantenan di Bijbel? E mesun ar-
ticulo di e revista ey a bisa cu specialmente di 1919 en adelan-
te, “nan a cuminsa mustra mas aprecio pa Jehova Dios, e Tata
celestial di e Mesias.” Figura bo, den e decada despues di 1919,
E Toren di Vigilancia a menciona e nomber di Dios mas cu
6.500 biaha!

10 Nos rumannan a demostra nan amor pa e nomber di
Dios door di duna e nomber “Jehova” e atencion cu e mere-
ce. Mescos cu Moises, nan a cuminsa “proclama e nomber di
[Jehova].” (Deu. 32:3; Sal. 34:3) Anto Jehova na su turno, ma-
nera el a priminti den Bijbel, a tuma nota di nan amor pa su
nomber y a bendiciona nan.—Sal. 119:132; Heb. 6:10.

11 E di dos: Cristiannan berdadero a compronde ki trabou
Dios tabata kier pa nan haci. Poco despues di 1919, bou di
guia di e spirito di Jehova, e rumannan ungi cu tabata dirigi e
organisacion a analisa e buki profetico di Isaias. Despues di
esey, nos publicacionnan a cuminsa pone enfasis riba e trabou
di predica. Den ki sentido e ahuste aki tabata “cuminda na e
debido tempo”?—Mat. 24:45.

12 Prome cu 1919, E Toren di Vigilancia no a yega di analisa
niun biaha e declaracion di Isaias cu ta bisa: “ ‘Boso ta mi tes-
tigonan’, SE ˜

NOR [Jehova] ta declara, ‘y mi sirbidor cu mi a sco-
ge.’ ” (Lesa Isaias 43:10-12.) Pero poco despues di 1919, nos
publicacionnan a cuminsa presta mas atencion na e textonan

E RE INO DI D IOS YA TA GOBERNA42

9, 10. (a) Dicon e prome
articulonan di E Toren di Vi-
gilancia tabata concentra
riba Hesus? (b) Ki cambio
a tuma luga di 1919 en ade-
lante, y cu ki resultado?
(Wak e cuadro “E Toren di
Vigilancia A Halsa e Nomber
di Dios.”)
11, 12. (a) Con e enfoke di
nos publicacionnan a cam-
bia poco despues di 1919?
(b) Na kico Jehova tabata
hala atencion di su sirbi-
dornan, y dicon?



E NOMBER Jehova ta bin di un verbo
Hebreo cu ta nifica “bira.” Pues, e
nomber di Dios evidentemente ta nifi-
ca “e ta causa pa bira of causa pa bin
na existencia.” E definicion ey ta cua-
dra bon cu Jehova su papel como Crea-
dor. Ta el a traha e universo y sernan
inteligente, y ta e ta sigui percura pa su
boluntad y proposito bira realidad.

Na Exodo 3:13 y 14, nos ta lesa cu Moi-
ses a haci Jehova un pregunta. Con nos
mester compronde e contesta cu Jeho-
va a dun’e? Moises a bisa: “Mi ta bay
cerca e yiunan di Israel y lo mi bisa
nan: ‘E Dios di boso tatanan a man-
da mi cerca boso.’ Y si nan puntra mi:
‘Con ta su nomber?’—Kico lo mi con-
testa nan?” Jehova a contest’e: “Ami Ta
Esun Cu Mi Ta.” E expresion aki na He-
breo original por ser traduci como “Lo
Mi Bira Loke Mi Ta Scoge pa Bira.”

Tuma nota cu Moises no a pidi Jehova
pa revela su nomber. Moises y e Israeli-
tanan tabata conoce e nomber di Dios
bon bon caba. Loke Moises tabata kier

ta pa Jehova revela algo cu lo a forta-
lece nan fe den e sorto di Dios cu e ta,
algo cu kisas e nificacion di Jehova
su nomber tambe a refleha. Pesey,
ora Jehova a contest’e “Lo Mi Bira
Loke Mi Ta Scoge pa Bira”, Jehova a re-
vela un aspecto fascinante di su carac-
ter: Den cada situacion, e ta bira loke
sea ta necesario pa cumpli cu su pro-
posito. Por ehempel, pa Moises y e Is-
raelitanan, Jehova a bira Rescatador,
Legislador, Proveedor, y mucho mas.
Pues, Jehova mes ta scoge pa bira loke
sea ta necesario pa cumpli cu e cos-
nan cu el a priminti su pueblo. Pero
e nomber Jehova no ta limita na loke e
mes ta scoge pa bira. Su nomber ta ni-
fica tambe cu e ta percura pa su crea-
cion bira loke sea ta necesario pa cum-
pli cu su proposito.[1]

N I F I C A C I O N D I E
N O M B E R D I D I O S

[1] Wak Appendix A4 den e New World Translation of
the Holy Scriptures, 2013, of e foyeto chikito Guia pa Studia
e Palabra di Dios.

NOTA

Ademas, cuminsando na final di deca-
da di 1920, y pa mas cu 20 aña largo,
e nomber Jehova tabata aparece den e
prome paragraf di e prome articulo di
tur edicion di E Toren di Vigilancia. Esaki
sigur tabata un bon recordatorio pa e
pueblo di Dios halsa e nomber di Dios.

E T O R E N D I V I G I L A N C I A
A H A L S A E N O M B E R D I D I O S

A traves di añanan, e revista E Toren di Vigilancia a duna
mas y mas importancia na e nomber Jehova. Por ehempel,

tuma nota di algun ahuste cu a ser haci riba portada di e revista.

& Juli 1879

For di principio, e revista a uza e nom-
ber di Dios. E di dos edicion a declara:
“Nos ta kere cu JEHOVA ta esun cu ta
apoya ‘Zion’s Watch Tower.’ ”

15 di october 1931

E nomber “Jehova” y e texto di Isaias
43:12 a bira parti di e portada.

1 di januari 1939

E nomber “Jehova” a aparece dos
caminda riba e portada, hunto cu
Isaias 43:12 y Ezekiel 35:15.

& 1 di maart 1939

E nomber “Jehova” a aparece tres
caminda riba e portada. Ademas,
cuminsando cu e edicion aki, e titulo
completo di e revista a bira E Toren di
Vigilancia Anunciando e Reino di
Jehova Dios.

ey di Bijbel. Nan a anima tur e unginan pa participa den e tra-
bou cu Jehova a asigna na nan, esta, e trabou di testigua of
duna testimonio tocante dje. En realidad, di 1925 pa 1931 so,
ya caba 57 edicion di E Toren di Vigilancia a trata Isaias capitu-
lo 43, y cada un di nan a aplica e palabranan di Isaias na
cristiannan berdadero. Ta bisto anto cu durante e añanan ey
Jehova tabata hala atencion di su sirbidornan na e trabou cu
nan tabatin cu haci. Dicon? Pa asina, den un sentido, e “por a
test [nan] prome pa wak si nan ta apto.” (1 Tim. 3:10) Pues,
prome cu e Studiantenan di Bijbel por a haya e privilegio di
carga e nomber di Dios, nan mester a mustra Jehova pa medio
di nan obranan cu di berdad nan tabata su testigonan.—Luc.
24:47, 48.

13 E di tres: E pueblo di Jehova a compronde con impor-
tante ta pa e nomber di Dios wordo santifica. Den e deca-
da di 1920, nan a realisa cu santificacion di e nomber di Dios
ta e cuestion di mas importante cu mester wordo resolvi. Con
e Palabra di Dios ta revela e berdad fundamental ey? Laga nos
considera dos ehempel. Kico tabata e motibo principal cu Jeho-
va a rescata Israel for di Egipto? Wel, Jehova a declara: “Pa pro-
clama mi nomber den henter mundo.” (Exo. 9:16) Y dicon
Jehova a tene misericordia di Israel ora nan a rebela contra dje?
Jehova a bolbe bisa: “Mi a actua pa causa di mi nomber, pa esa-
ki no wordo profana den bista di e nacionnan.” (Eze. 20:8-10)
Kico e Studiantenan di Bijbel a siña for di e relatonan aki y di
hopi otro cu tin den Bijbel?

14 Na cabamento di e decada di 1920, e pueblo di Dios a
compronde e importancia di loke Isaias a declara un 2.700 aña
prome. Isaias a bisa en conexion cu Jehova: “Asina bo a guia bo
pueblo, pa establece un nomber glorioso pa bo mes.” (Isa.
63:14) E Studiantenan di Bijbel a compronde cu e cuestion
principal no tabata salbacion personal, sino santificacion di e
nomber di Dios. (Isa. 37:20; Eze. 38:23) Na 1929, e buki Proph-
ecy a resumi e berdad ey, bisando: “[Santificacion di] Jehova su
nomber ta e cuestion di mas importante cu tin di haber cu hen-
ter creacion.” E cambio aki den comprondemento a duna e sir-
bidornan di Dios mas motibo ainda pa predica tocante Jeho-
va y limpia su nomber di calumnia.

15 Pues, na cuminsamento di e decada di 1930, nos ruman-
nan a compronde con importante e nomber di Dios ta. Tam-
be nan a mira mas cla ki trabou Dios tabata kier pa nan haci,
y nan a compronde mihor dicon tabata asina importante pa e
nomber di Dios ser santifica. E ora ey Jehova su tempo a yega
pa duna su sirbidornan e honor di carga su nomber. Laga nos
trata algun suceso di pasado pa wak kico a hiba na esaki.

Programa di
congreso, 1931

13. Con e Palabra di Dios
ta revela kico ta e cuestion
universal di mas importan-
te cu mester wordo resolvi?
14. (a) Kico e pueblo di
Dios a compronde na ca-
bamento di e decada
di 1920? (b) Ki efecto e
comprondemento mas cla
cu e Studiantenan di Bijbel
a haya tabatin riba e tra-
bou di predica? (Wak tam-
be e cuadro “Un Motibo
Importante pa Predica.”)
15. (a) Na cuminsamento
di e decada di 1930, kico
nos rumannan tabatin?
(b) E tempo a yega pa
Jehova haci kico?



Jehova Ta Scoge “un Pueblo pa Carga Su Nomber”
16 Un manera sobresaliente cu Jehova a halsa su nomber ta

door di scoge un pueblo riba Tera pa carga su nomber. Di
aña 1513 prome cu Cristo en adelante, e nacion di Israel taba-
ta representa Jehova como su pueblo. (Isa. 43:12) Pero nan no
a cumpli cu nan parti di e pacto cu nan tabatin cu Dios, y na
aña 33 di e prome siglo, nan a perde nan relacion special cu ne.
Poco despues di esey, Jehova “a dirigi su atencion na e nacion-
nan pa saca for di nan un pueblo pa carga su nomber.” (Echo.
15:14) E nacion recien scogi ey a bira conoci como “e Israel di
Dios.” E ta consisti di siguidornan ungi di Cristo cu ta bin di
varios nacion.—Gal. 6:16.

E Studiantenan di Bijbel a haya un comprondemen-
to mas cla di e cuestion universal cu tin relaciona cu
santificacion di e nomber di Dios. Ki efecto esey ta-
batin riba nan punto di bista di e trabou di predica?
Na 1930, E Toren di Vigilancia a declara: “Ora e berdad
aki [tocante santificacion di e nomber di Dios] pene-
tra bon den e mente di un cristian, e ta cuminsa realisa
ki un privilegio maraviyoso e tin di por ta un testigo di
e palabra di Jehova Dios y di su nomber.” Y, en berdad,
ora e rumannan a compronde cu santificacion di e
nomber di Dios tabata e cuestion principal, esey a
duna nan un motibo hopi importante pa predica. (Sal.
8:1) Esey tabata e caso di Helen Borchert. El a cumin-
sa traha pionero dia 1 di april 1930 y a keda unTestigo
fiel te ora su bida riba Tera a termina na juli 2003, na
edad di 96 aña. Kico a motiv’e pa sigui predica pa asi-
na tanto decada? Wel, despues di hopi aña den sirbi-
shi di pionero, el a bisa: “For di e dia cu mi a cuminsa
traha pionero te na e momento aki, mi deseo di mas
grandi tabata ... pa yuda kita tur e reproche cu nan a
trece riba e nomber y Palabra di Jehova Dios.” Pa nos
tambe, ainda santificacion di e nomber di Dios ta un
di e motibonan principal cu nos ta predica.

U N M O T I B O I M P O R T A N T E
P A P R E D I C A

Helen Borchert

16. (a) Den ki manera so-
bresaliente Jehova a halsa
su nomber? (b) Den pasa-
do, cua pueblo tabata e
prome pueblo cu a carga
e nomber di Dios?



17 Rond di aña 44, “bou di guia di Dios nan a yama e dis-
cipelnan [di Cristo] ‘cristian.’ ” (Echo. 11:26) Na prome instan-
te, e nomber ey tabata unico, pasobra el a referi na cristian ber-
dadero so. (1 Ped. 4:16) Pero, manera Hesus su ilustracion di
e trigo y e mal yerba ta indica, Satanas su complot pa cristian
falso tambe ser yama cristian a funciona. Consecuentemente,
pa hopi siglo hende no por a mira un diferencia cla entre cris-
tian berdadero y cristian falso. Pero esey a cuminsa cambia du-
rante e “tempo di cosecha” cu a cuminsa na 1914. Dicon? Pa-
sobra angelnan a cuminsa separa e cristiannan falso for di
esnan berdadero.—Mat. 13:30, 39-41.

18 Despues cu e esclavo fiel a ser nombra na 1919, Jehova a
yuda su pueblo compronde ta kico ta e trabou cu e kier pa nan
haci. Nan a ripara di biaha cu e predicacion di cas pa cas a dis-
tingui nan for di tur cristian falso. Pero unabes nan a realisa
esey, no a dura hopi cu nan a compronde tambe cu e nomber
“Studiantenan di Bijbel” no tabata apropia mas pa distingui
nan for di cristian falso. Nan proposito principal den bida no
tabata simplemente pa studia Bijbel, sino pa predica tocante
Dios, y tambe honra su nomber y hals’e. Pues, ki nomber lo a
cuadra mas cu e trabou cu nan tabata haciendo? Na 1931 e pre-
gunta ey a haya contesta.

19 Na juli 1931, un 15.000 Studiante di Bijbel a reuni pa un
congreso na Merca, na Columbus, Ohio. Riba e programa di
congreso nan a mira dos letter grandi skirbi cu a lanta nan cu-
riosidad: J yW.Hopi di nan a cuminsa puntra nan mes ta kico
e dos letternan ey ta nifica. Anto riba diadomingo 26 di juli,
Ruman Joseph Rutherford a presenta un resolucion emocio-
nante cu ta bisa en parte: “Nos ta desea pa hende conoce nos
como testigonan di Jehovah y yama nos asina tambe.” Na e
momento ey tur hende presente a compronde cu e letternan ta
nifica Jehovah’s Witnesses (testigonan di Jehova), un nomber
biblico basa riba Isaias 43:10.

20 Kico tabata e reaccion di esnan presente? Nan a bira su-
mamente contento y nan a keda bati man pa basta rato. Via
radio, rumannan te na e otro banda di nos planeta a tende e
reaccion entusiasma ey. Ernest cu Naomi Barber na Australia a
conta: “Ora e rumannan na Merca a cuminsa bati man, e ru-
mannan na Melbourne a bula lanta y a sigui bati man. Hamas
nos lo lubida esey!”[2]

E Nomber di Dios Ta Ser Halsa Rond Mundo
21 Ora cu e sirbidornan di Dios a haya e nomber biblico testi-

gonan di Jehova, esey a duna nan mas animo pa participa den e
trabou di predica. Edward cu Jessie Grimes, un pareha pionero

[2] Pa mas detaye encuanto con
nan a uza radio, wak Capitulo 7,
pagina 72 pa 74.

“Nos a sali for di
cas como Stu-
diante di Bijbel
y bin bek como
testigo di Jehova”

NOTA

17. Ki complot di Satanas a
funciona?
18. Kico a yuda nos ruman-
nan compronde cu nan
tabatin mester di un nom-
ber nobo?
19, 20. (a) Ki resolucion
emocionante e rumannan
a presenta na un congreso
na 1931? (b) Con nos ru-
mannan a reacciona riba
e resolucion pa acepta un
nomber nobo?
21. Con e nomber nobo a
duna e sirbidornan di Dios
mas animo pa predica?



na Merca cu tabata presente na e congreso di 1931 na Columbus,
a bisa: “Nos a sali for di cas como Studiante di Bijbel y bin bek
como testigo di Jehova. Nos tabata masha contento mes cu nos
tabatin un nomber cu a yuda nos engrandece e nomber di nos
Dios.” Despues di e congreso ey, algun Testigo a uza un manera
nobo pa engrandece Jehova. Pa introduci nan mes na e doñonan
di cas, nan tabata duna nan un carchi cu nan nomber y cu e si-
guiente mensahe: “Un testigo di JEHOVA cu ta predicando e Rei-
no di JEHOVA, nos Dios.” Si, e pueblo di Dios tabata orguyoso
di por carga e nomber Jehova, y nan tabata cla pa proclama e im-
portancia di e nomber ey tur caminda.—Isa. 12:4.

22 Ya a haci hopi aña caba cu nos rumannan ungi a acepta e
nomber unico cu Jehova a duna nan. Acaso Satanas a logra scon-
de e identidad di e pueblo di Dios durante e añanan ey? Acaso el
a pone cu hende no por a mira e diferencia mas entre nan y e
otro religionnan cu tin na mundo? No! Al contrario. Nos identi-
dad unico como testigonan di Dios ta destaca mas cu nunca.
(Lesa Mikeas 4:5; Malakias 3:18.) En realidad, nan ta relaciona
nos asina hopi cu e nomber di Dios cu asina un hende uza e nom-
ber ey abiertamente awe, nan ta identific’e di biaha como un tes-
tigo di Jehova. E adoracion berdadero di Jehova ta firmemente “es-
tableci como e sero principal, y [ta] ... mas halto cu e seritonan”
di religionnan falso. (Isa. 2:2) Awe, en berdad, Jehova su adoracion
y nomber sagrado ta sumamente eleva.

23 Nos sa cu Jehova lo proteha nos contra cualkier atake di
Satanas, tanto awor como den futuro. Esaki ta fortalece nos fe
masha hopi mes. (Sal. 121:5) Nos tin bon motibo anto pa sinti
mescos cu e escritor di un salmo cu a bisa: “Felis t’e pueblo ku
su Dios ta SE ˜

NOR [Jehova], e nashon skogı́ pa ta di djE.”—Sal.
33:12, BPK.

Con Real
e ReinoTa
pa Bo?

ˇ Kico e Reino a logra en conexion cu e nomber di Dios?
ˇ Con abo por yuda santifica e nomber di Dios?
ˇ Dicon bo ta orguyoso di por carga e nomber personal di

Dios y ansioso pa conta otro hende tocante e importancia
di su nomber?

22. Kico ta duna prueba cu
e pueblo di Jehova tin un
identidad unico?

23. Segun Salmo 121:5, ki
berdad importante tocante
Jehova ta fortalece nos fe?



IMAGINA bo cu un guia turistico cu tin hopi experencia ta du-
nando abo cu un grupo di turista un tour den un stad impresio-
nante y bunita. Ta prome biaha cu boso ta bishita e stad, pues
boso ta presta bon atencion na tur loke e guia ta bisa. De bes en
cuando, boso ta ansioso pa haya sa cierto cos di e stad cu ainda
boso no a mira. Ora boso puntra e guia tocante e cosnan ey, e no
ta bisa nada sino te na e momento oportuno. Anto, hopi biaha,
esey ta net ora cu boso ta yegando na un di e sitionan interesan-
te ey. Segun cu e tour ta sigui, boso ta keda mas y mas impresio-
na cu e sabiduria di e guia, pasobra e ta conta boso e cosnan cu
boso mester sa net na e momento cu boso mester sa nan.

2 Cristiannan berdadero ta casi den e mesun situacion cu e tu-
ristanan ey. Nos ta ansioso pa siña mas tocante e stad di mas ma-
raviyoso cu ta existi, “e stad cu tin berdadero fundeshi”, esta, e Rei-
no di Dios. (Heb. 11:10) Tempo Hesus tabata riba Tera, e mes a
guia su siguidornan pa nan adkiri conocemento mas profundo di
e Reino. Pero acaso el a contesta tur nan preguntanan y a conta
nan tur cos tocante e Reino ey den un solo shot? No. El a bisa nan:
“Mi tin hopi cos mas di bisa boso, ma boso no por compronde
nan aworaki.” ( Juan 16:12) Como e guia di mas sabi cu a yega di
biba, Hesus nunca a pone unpeso riba su discipelnan door di duna
nan informacion cu nan no tabata prepara pa compronde.

3 Hesus a expresa e palabranan na Juan 16:12 riba e ultimo ano-
chi di su bida como hende riba Tera. Pero despues di su morto,
con lo el a sigui siña su siguidornan fiel tocante e Reino di Dios?
El a sigura su apostelnan: “E spirito di e berdad ... lo ... guia boso
pa compronde e berdad plenamente.”[1] ( Juan 16:13) Nos por con-
sidera spirito santo manera un guia cu tin hopi pasenshi. Pues,
spirito santo ta e medio cu Hesus ta uza pa siña su siguidornan
tur loke nan mester sa tocante e Reino di Dios; anto net na e mo-
mento cu nan mester sa e cosnan ey.

5E Rey Ta Revela Mas
Detaye Tocante e Reino

ENFOKE DI E CAPITULO

E pueblo di Dios ta
compronde mihor e
berdadnan importante
tocante e Reino cu su
gobernantenan y
ciudadanonan, y
tambe tocante kico
lealtad na e Reino
ta encera

[1] Segun un buki di consulta, den e
versiculo ey e palabra Griego pa “guia”
ta nifica “mustra e caminda.”

NOTA

1, 2. Con Hesus a demos-
tra cu e ta un guia sabi?

3, 4. (a) Con Hesus a si-
gui siña su siguidornan fiel
tocante e Reino di Dios?
(b) Kico nos lo trata den e
capitulo aki?



4 Laga nos wak con Jehova su spirito santo a guia cristiannan
sincero pa haya mas conocemento tocante e Reino. Prome nos lo
wak con nos a haya sa ta na ki tempo e Reino di Dios a cuminsa
goberna. Despues nos lo analisa ken ta e gobernantenan y e ciu-
dadanonan di e Reino y ki speransa cada grupo tin. Y por ultimo
nos lo mira con e siguidornan di Cristo a haya un compronde-
mento mas cla di kico lealtad na e Reino ta encera.

Un Aña Crucial
5 Manera nos a mira den Capitulo 2 di e buki aki, pa varios de-

cada e Studiantenan di Bijbel a señala cu na 1914 profecia impor-
tante di Bijbel lo a cumpli. Pero e tempo ey nan tabata kere cu
Cristo su presencia a cuminsa na 1874, cu el a cuminsa goberna
den cielo na 1878 y cu ta te na october 1914 e Reino lo a haya tur
autoridad. E cosecha lo a tuma luga di 1874 pa 1914 y lo a termi-
na ora Hesus caba di reuni nan den cielo. Acaso e ideanan robes
ey mester pone nos duda cu Hesus tabata guia e rumannan fiel ey
pa medio di spirito santo? Claro cu no!

6 Pensa atrobe riba e ilustracion cu nos a uza na principio di e
capitulo aki. Si e turistanan saca conclusion robes, acaso esey ta
pone nos duda cu e guia ta confiabel? No! Asina tambe, tin bia-
ha e pueblo di Dios ta purba di haya sa cierto detaye di e propo-
sito di Jehova prome cu ta tempo pa spirito santo guia nan na e
berdadnan ey. Pero esey no kiermen cu Hesus no ta guiando nan.
Pues, rumannan fiel ta demostra cu nan ta dispuesto pa acepta co-
reccion y humildemente ta ahusta nan punto di bista.—Sant. 4:6.

7 Durante e añanan despues di 1919, Dios a bendiciona su
pueblo cu mas y mas luz spiritual. (Lesa Salmo 97:11.) Na 1925
a sali un articulo importante den E Toren di Vigilancia, titula “Na-
cemento di e Nacion.” E articulo ey a presenta evidencia biblico
convencente cu e Reino Mesianico a nace na 1914. Di e manera ey
e vision profetico cu nos ta haya na Revelacion capitulo 12, den
cua e muher celestial ta duna luz, a cumpli.[2] E articulo a sigui
mustra cu e persecucion y dificultadnan cu e pueblo di Jehova a
confronta durante e añanan di PromeGueraMundial a indica cla-
ramente cu Satanas a ser saca for di cielo y a baha riba Tera “yen
di rabia, pasobra e sa cu a ked’e masha poco tempo.”—Rev. 12:12.

8 Con importante e Reino ta? Na 1928, E Toren di Vigilancia a
cuminsa enfatisa cu e Reino tabata mas importante cu hende su
salbacion personal mediante e rescate. Dicon? Pasobra ta pa me-
dio di e Reino Mesianico Jehova lo santifica su nomber, vindica su
derecho di goberna como Soberano di universo y cumpli cu tur
su proposito relaciona cu humanidad.

9 Ken lo goberna hunto cu Cristo den e Reino ey? Ken lo ta e
Reino su ciudadanonan riba Tera? Y na ki trabou e siguidornan
di Cristo lo dedica nan mes?

[2] Prome cu esey, nan tabata kere cu
e vision a referi na un guera entre e reli-
gion pagano di e Imperio Romano y
Iglesia Catolico Romano.

NOTA

5, 6. (a) Ki punto di bista
robes e Studiantenan di
Bijbel tabatin tocante e
tempo cu e Reino lo a ser
estableci y tocante e cose-
cha? (b) Dicon e ideanan
robes ey no mester pone
nos duda cu Hesus tabata
guia su siguidornan?

7. Dios a bendiciona su
pueblo cu cua luz spiritual?

8, 9. (a) Con e importan-
cia di e Reino di Dios a ser
enfatisa? (b) Cua ta e pre-
guntanan cu nos lo bay
trata?



E Trabou di Cosecha Ta Concentra Riba e Unginan
10 Decadanan prome cu 1914, cristiannan berdadero tabata

compronde caba cu 144.000 siguidor fiel di Cristo lo a goberna
hunto cu ne den cielo.[3] E Studiantenan di Bijbel a realisa cu esa-
ki tabata un cantidad literal y cu for di e prome siglo a cumin-
sa scoge esnan cu lo forma parti di e grupo ey.

11 Pero kico e futuro miembronan di e bruid di Cristo tabatin
cu haci mientras nan ta riba Tera? Nan a ripara cu Hesus a pone
enfasis riba e trabou di predica y cu el a conect’e cu un periodo
di cosecha. (Mat. 9:37; Juan 4:35) Manera nos a menciona den Ca-
pitulo 2, pa un tempo e Studiantenan di Bijbel a kere cu e perio-
do di cosecha lo a dura 40 aña y cu esaki lo a termina ora e unginan
bay cielo. Pero, como cu e trabou a sigui despues cu e 40 añanan
a pasa, e rumannan tabatin mester di mas clarificacion. Awe nos
sa cu e temporada di cosecha—e tempo pa separa trigo for di mal
yerba, esta, cristiannan ungi fiel for di cristiannan falso—a cumin-
sa na 1914. Pues, tabata tempo pa concentra riba e trabou di re-
coge esnan cu tin speransa pa bay cielo.

12 Di 1919 en adelante, Cristo a sigui guia e esclavo fiel y pru-
dente pa enfoca riba e trabou di predica. Desde prome siglo Hesus
a duna su siguidornan e asignacion ey. (Mat. 28:19, 20) El a indi-
ca tambe cua ta e cualidadnan cu su siguidornan ungi lo tabatin
mester pa cumpli cu e asignacion di predica. Por ehempel, den su
ilustracion di e dies birgennan, el a mustra cu e unginan lo tin cu
keda vigila, es decir, keda spiritualmente alerta, si nan kier alcan-
sa nan meta final di participa den e gran fiesta di casamento den
cielo. Unabes cu e 144.000 unginan fiel ta den cielo, nan ta ser pre-
senta na un otromanera, esta, como e “bruid” di Cristo. (Rev. 21:2)
Anto den e ilustracion di e talentonan, Hesus a indica cu su sir-
bidornan ungi lo cumpli diligentemente cu e trabou di predica.
—Mat. 25:1-30.

[3] Na juni 1880, E Toren di Vigilancia a
bisa cu e 144.000 lo tabata hudiunan
cu lo a bira cristian berdadero prome
cu 1914. Pero na final di 1880, nan a
publica un splicacion cu ta cuadra
mas cu loke nos ta kere awe.

Na aña 1914 e tempo di
cosecha a cuminsa
(Wak paragraf 11)

NOTA

10. Kico e pueblo di Dios
tabata compronde for di
hopi tempo caba tocante
e 144.000?
11. Kico e futuro miembro-
nan di e bruid di Cristo a
bin compronde tocante
nan asignacion riba Tera?
12, 13. Con e ilustracion
cu Hesus a duna di e dies
birgennan y esun di e ta-
lentonan a cumpli den
e ultimo dianan?



13 Durante e ultimo 100 añanan, e unginan a keda vigila y a
traha diligentemente den e trabou di predica. Sin duda, nan lo ser
recompensa. Pero acaso e gran trabou di cosecha lo a keda limita
na recogemento di e resto di e 144.000 cogobernantenan di Cristo?

E ReinoTa Recoge Su Ciudadanonan pa Biba Riba Tera
14 Pa hopi tempo, e rumannan fiel tabata sumamente curioso

pa sa ken tabata e “multitud grandi” menciona na Revelacion 7:9
pa 14. Pero ainda no tabata tempo pa Cristo revela e identidad di
e grupo grandi aki. Pesey no ta un sorpresa cu gran parti di loke
e rumannan a bisa e tempo ey tocante e multitud grandi tabata
leu for di e berdadnan cla y simpel cu awe nos conoce y ta stima.

15 Por ehempel, na 1917, e buki The Finished Mystery a declara cu
tin “dos grado of tipo di salbacion celestial y dos grado of tipo di
salbacion terenal.” Di ken e cuater gruponan di hende ey tabata
consisti? Den e prome grupo tabatin e 144.000 cu lo goberna cu
Cristo. Den e di dos grupo tabatin e multitud grandi. E tempo ey
e rumannan tabata kere cu e multitud grandi tabata consisti di
hende cu ta cristian pa nomber y cu ainda tabata den e iglesianan
di cristiandad. Nan tabatin un grado di fe pero no suficiente pa
tuma un posicion firme na fabor di adoracion berdadero. Pesey
nan lo a ricibi un puesto inferior den cielo. Pa loke ta esnan cu lo
biba riba Tera, nan a kere cu un di tres grupo—hendenan fiel ma-
nera Abraham, Moises y otronan—lo a haya autoridad riba e di
cuater grupo, esta, e resto di humanidad.

16 Con spirito santo a guia e siguidornan di Cristo pa yega na
e comprondemento cu nos tin awe tocante emultitud grandi? Esey
a sosode gradualmente,mediante un serie di iluminacion spiritual.
Cuminsando for di 1923, E Toren di Vigilancia a hala atencion na
un grupo cu no tabatin speransa pa bay cielo y cu lo a biba riba
Tera bou di e reinado di Cristo. Na 1932, E Toren di Vigilancia a
analisa e relato di Jonadab, kende a join Jehu, Dios su Rey ungi
di Israel, pa apoy’e den e guera contra adoracion falso. (2 Rey. 10:
15-17) Segun e articulo, tabatin un grupo di hende den tempomo-
derno cu tabata manera Jonadab y cu Jehova lo a laga e grupo aki
sobrevivi e tribulacion di Armagedon pa biba aki riba Tera.

17 Na 1935 e luz spiritual aki a bira mas briyante ainda. Na
e congreso cu nan a tene na Washington, D.C., e multitud gran-
di a keda identifica como un grupo cu lo biba riba Tera; esaki ta
e mesun grupo cu ta representa e carnenan den e comparacion
cu Hesus a duna di carne y cabrito. (Mat. 25:33-40) E multitud
grandi lo ta parti di e “otro carne[nan]” di cua Hesus a bisa cu
“nan tambe” e tin cu trece den e “tou.” ( Juan 10:16) Ora e orador,
J. F. Rutherford, a pidi: “Tur esnan cu tin e speransa di biba pa
semper riba Tera, lanta para”, mas cu mitar di e auditorio a lanta

14, 15. Menciona e cuater
gruponan cu e buki The
Finished Mystery a papia
di dje.

16. Ki iluminacion spiritual
e siguidornan di Cristo a
haya na 1923 y na 1932?

17. (a) Ki luz spiritual a
bira mas briyante na 1935?
(b) Ki efecto e compron-
demento nobo tocante e
multitud grandi tabatin
riba cristiannan fiel? (Wak
e cuadro “Hopi Ruman A
Sinti un Gran Alivio.”)



DIA 31 di mei 1935 tabatin e discurso tocante
e multitud grandi na e congreso na Washington,
D.C., Merca. Esaki tabatin un efecto profundo
riba e pueblo di Dios. Ban wak kico algun ru-
man cu tabata presente a bisa.
ˇ “Prome cu 1935, hopi biaha e rumannan
tabata papia cu otro pa wak si nan ta ungi of
no. Mi ta corda cla cla dia Ruman Rutherford
a duna e discurso tocante ‘E Multitud Grandi.’
Mi tabata labando coy kibra den cafetaria, y
ora e discurso tabata bay cuminsa, mi a bay ari-
ba den balcon y a cay sinta mi so. Despues cu
Ruman Rutherford a splica e asunto detayada-
mente, el a pidi tur esnan cu tabata kere cu nan
ta parti di e multitud grandi pa lanta para. Di
biaha mi a lanta para, despues m’a wak rond y
a parce cu mayoria di hende presente tambe a
lanta para. For di e dia ey en adelante, nunca
mas mi a duda si mi tabata ungi of no ... Mi ta

contento cu mi ta forma parti di e otro carne-
nan.”—Henry A. Cantwell.
ˇ “E discurso tabata hopi animante pa hopi ru-
man, pasobra mi tabatin custumber di tende e
rumannan bisa cu nan no sa sigur si nan ta un-
gi. Pero, nan no kier a pensa tampoco cu nan
tabata den un ‘grupo menos fiel’, manera nos
a kere cu e multitud grandi tabata. Hopi ruman
a sinti un gran alivio. Y segun cu e rumannan a
capta e berdad nobo aki bon, esnan cu awor si
tabata sa sigur unda nan ta para dilanti di Jeho-
va a haya mas entusiasmo pa e obra di predica.”
—Herman L. Philbrick.
ˇ “E asamblea a duna nos hopi motibo pa ale-
gra. Nos por a ofrece tur hende e speransa di
bida eterno riba Tera. Hopi ruman cu tabata tu-
ma di e emblemanan di e Conmemoracion di e
morto di Hesus a mira unda nan tabata para y
a stop di tuma di e emblemanan.”—John C.
Booth.

“H O P I R U M A N A S I N T I U N G R A N A L I V I O”

Na 1935 tabatin asina hopi
hende a bin na e congreso
naWashington D.C. cu hopi
hende no por a drenta paden

18. Riba kico e siguidornan
di Cristo a concentra den
sirbishi di veld, y cu ki
resultado?
19. Kico anos por haci pa
yuda e multitud grandi
sigui crece?
20. E organisacion di
Satanas ta consisti di ki
partinan, y ki efecto esey
por tin riba lealtad cris-
tian?
21. (a) Con e esclavo fiel
a spierta e pueblo di Dios
pa e mundo di negoshi?
(b) Kico unToren di Vigilan-
cia di 1963 a revela tocante
“Babilonia e Grandi”?

para. E ora ey el a declara: “Ata e multitud grandi!” Hopi ruman
a keda profundamente conmovi cu porfin nan a compronde kico
tabata nan speransa pa futuro.

18 Desde e tempo ey en adelante, Cristo a guia su siguidornan
pa concentra riba e trabou di recoge e futuro miembronan di e
multitud grandi aki cu lo sali sano y salvo for di e tribulacion gran-
di. Na prome instante, e cantidad cu nan a recoge no tabata par-
ce dje hopi ey. Un biaha, Ruman Rutherford hasta a bisa: “Al fin
y al cabo, ta parce cu e ‘multitud grandi’ no ta bay ta dje grandi
ey toch.” Claro cu, mientrastanto, nos a mira con Jehova a bendi-
ciona e cosecha. Bou di guia di Hesus y di spirito santo, e ungi-
nan y nan compañeronan di e “otro carne[nan]” a bira “un tou”,
precies manera Hesus a profetisa, sirbiendo hunto bou di “unwar-
dador.”

19 E gran mayoria di hende fiel lo biba pa semper den un pa-
radijs riba Tera, bou di e reinado di Cristo cu su 144.000 cogober-
nantenan. No ta un placer pa mira con Cristo a guia e pueblo di
Dios pa compronde e berdad aki cu ta asina cla? Nos tin e gran
privilegio di por comparti e speransa ey cu e hendenan cu nos ta
topa den sirbishi di veld. Pues, te caminda nos circunstancia ta per-
miti, laga nos ta mas activo posibel. Asina e multitud grandi lo
sigui crece, y nan lo uni nan bos cu nos pa alaba cu alegria e nom-
ber di Jehova.—Lesa Lucas 10:2.

Kico Lealtad na e ReinoTa Encera?
20 Segun cu e pueblo di Dios a sigui siña tocante e Reino, nan

mester a compronde tambe mas mihor kico lealtad na e gobierno
celestial ey ta encera. Relaciona cu e punto aki, unToren di Vigilan-
cia di 1922 a señala cu tin dos organisacion ta existi: di Jehova y
di Satanas. Esun di Satanas ta consisti di e parti comercial, reli-
gioso y politico di mundo. Hende leal na e Reino di Dios den man
di Cristo mester tene cuidou pa nan no mete cu cierto partinan
inapropia di e organisacion di Satanas y asina bira desleal. (2 Cor.
6:17) Kico esaki ta nifica?

21 E cuminda spiritual di e esclavo fiel consistentemente a de-
nuncia e corupcion cu ta reina den e mundo di negoshi y a spierta
e pueblo diDios pa tene cuidou pa nan no cay den gara dimateria-
lismo cu comercio ta promove. (Mat. 6:24) Tambe nos publicacion-
nan a keda hala atencion na e parti religioso di e organisacion di
Satanas. Na 1963, E Toren di Vigilancia a mustra bon cla cu “Babi-
lonia e Grandi” a representa no solamente cristiandad sino tam-
be henter e imperio mundial di religion falso. Pues, manera nos lo
mira mas cla den Capitulo 10 di e buki aki, e pueblo di Dios den
tur pais y cultura a haya yudansa pa “sali for di dje”, y asina libra
nan mes for di tur practica religioso falso.—Rev. 18:2, 4.

Ruman Rutherford
no por a imagina con
inmenso e multitud
grandi lo a bira

Di man robes pa man drechi:
Nathan H. Knorr,
Joseph F. Rutherford
y Hayden C. Covington

E multitud grandi ta sigui crece



22. Durante Prome Guera
Mundial, con hopi ruman
a compronde e instruccion
di Romanonan 13:1?
23, 24. Con e rumannan
a compronde Romanonan
13:1 durante Segundo Gue-
ra Mundial, y con e
siguidornan di Cristo a bin
compronde e versiculo ey
mas mihor?

22 Pero kico di e parti politico di e organisacion di Satanas?
Acaso cristiannan berdadero por participa den guera- y conflic-
tonan di e nacionnan? Durante Prome Guera Mundial, mayoria
di Studiante di Bijbel a compronde cu siguidornan di Cristo no
tin mag di mata nan prohimo. (Mat. 26:52) Pero pa hopi ruman,
e instruccion di Romanonan 13:1—sea “sumiso na autoridadnan
superior”—a nifica cu nan lo mester a drenta servicio militar, bis-
ti uniform di soldaat y hasta carga arma; pero ora nan superior-
nan lo a pidi nan pa mata e enemigo, nan lo mester a tira den
laira.

23 Net ora cu Segundo Guera Mundial a cuminsa na 1939,
E Toren di Vigilancia a presenta un analisis profundo di nos posi-
cion neutral como cristian. E articulo a mustra bon cla cu cris-
tiannan no mester tin nada di haber cu guera- y conflictonan di
e nacionnan di emundo di Satanas. E instruccion ey a yega net na
ora, pasobra esaki a proteha e siguidornan di Cristo di bira culpa-
bel di e dramamento di sanger horibel cu a tuma luga durante e
guera ey. Sinembargo, cuminsando for di 1929, nos publicacion-
nan a splica tambe cu e autoridadnan superior di Romanonan
13:1 no tabata e gobernantenan di mundo sino Jehova cu Hesus.
Pero, ainda e rumannan tabatin mester di un comprondemento
mas exacto.

Nos tin e gran
privilegio di
por comparti
e speransa di
bida eterno

25. Dicon bo ta aprecia
e guia cu spirito santo a
duna nos pa compronde
mihor e berdadnan tocante
e Reino di Dios?

24 Na 1962, spirito santo a guia e siguidornan di Cristo pa
nan haya un punto di bista mas exacto di Romanonan 13:1 pa 7.
Algun articulo cu a sali den E Toren di Vigilancia di 15 di novem-
ber y di 1 di december di e aña ey a analisa e versiculonan aki.
Porfin e pueblo di Dios a compronde e principio di sumision re-
lativo cu Hesus a revela den su palabranan famoso: “Duna Cesar
loke ta di Cesar, ma Dios loke ta di Dios.” (Luc. 20:25) E cristian-
nan berdadero a compronde cu e autoridadnan superior ta e go-
bernantenan di e mundo aki y cu cristiannan mester ta sumiso
na nan. Pero, esey ta un sumision relativo. Es decir, ora autoridad-
nan pidi nos desobedece Jehova Dios, nos ta contesta nan mes-
cos cu e apostelnan di pasado: “Nos tin cu obedece Dios na pro-
me luga, y no hende.” (Echo. 5:29) Den Capitulo 14 di e buki aki,
nos ta siña mas tocante e diferente maneranan cu den practica e
pueblo di Dios a sigui e principio di keda neutral den asuntonan
politico.

25 Pensa un rato riba tur e cosnan cu e siguidornan di Cristo
a siña tocante e Reino di Dios durante e ultimo 100 añanan. Nos
a haya sa na ki aña e Reino a ser estableci den cielo y con impor-
tante esaki ta. Nos a compronde mas mihor di e dos speransa-
nan cu Dios ta ofrece hende fiel: e speransa di biba den cielo y e
speransa pa biba riba Tera. Tambe nos sa con pa demostra nos
lealtad na e Reino di Dios mientras cu nos ta demostra sumision
relativo na autoridadnan di mundo. Awor, puntra bo mes: Lo mi
por a haya sa cualkier un di e berdadnan precioso aki si Hesu-
cristo no a guia su esclavo fiel riba Tera pa compronde eseynan
y despues siña nan na otro hende? Esta bendiciona nos ta cu Cris-
to y spirito santo ta guia nos!

Con Real
e ReinoTa
pa Bo?

ˇ Con cristiannan berdadero a bin compronde e berdad
tocante aña 1914 y e importancia di e Reino di Dios?

ˇ Kico ta motiva bo pa yuda otro hende bira ciudadano
di e Reino?

ˇ Ki punto di bista balansa nos tin awor di lealtad na e Reino
y di sumision na autoridadnan superior?

ˇ Kico ta convence bo cu Cristo a uza spirito santo pa guia
su siguidornan pa haya un mihor comprondemento di e
Reino di Dios?

SECCION 2

PREDICACION
DI REINO
E Pueblo di Dios Ta Predica
e Bon Noticia Rond Mundo

Banda robes:
Un ruman muher colporteur

ta predica na Korea, 1931

Banda drechi:
Rumannan predicando

na Idioma di Seña na Korea

TA BO dia liber y bo ta preparando mainta
trempan pa bay sirbishi. Bo ta sinti bo un poco
cansa y ta duda un rato si bo mester bay. Esta
dushi lo ta si bo keda cas sosega awe mainta!
Pero bo ta haci oracion y ta dicidi di bay toch.
Bo ta traha den sirbishi cu un ruman muher di
edad, y su fieldad, perseverancia y bondad ta
touch bo curason. Segun cu bo ta comparti e
mensahe di e berdad di cas pa cas, bo ta reali-
sa cu bo rumannan rond mundo ta compar-
tiendo e mesun mensahe aki y ta uza e mesun
literatura. Boso tur ta beneficia di e mesun

entrenamento. Bo ta yega cas bek yen di animo
y contento cu bo no a keda cas.
Actualmente, e trabou di predica ta e obra
principal di e Reino di Dios. Hesus a profetisa
cu e bon noticia lo a yega na tur parti di mun-
do den e ultimo dianan. (Mat. 24:14) Con e
profecia ey a cumpli? Den e seccion aki, nos
lo analisa ken ta participa den e trabou aki,
ki metodo nan ta uza pa haci e trabou y ki
materialnan nan ta uza pa predica. E trabou
aki ta yuda miyones di persona rond mundo
mira e Reino di Dios como un gobierno real.

GOBERNANTENAN hopi biaha ta haci promesa cu nan no
ta cumpli cu ne. Hasta esnan cu tin bon intencion kisas no
por cumpli cu loke nan ta priminti. Pero menos mal cu e Rey
Mesianico Hesucristo si ta diferente. Semper e ta cumpli cu su
palabra.

2 Despues cu Hesus a bira Rey na 1914, e tabata cla pa cum-
pli cu un profecia cu el a duna casi 1.900 aña prome. Poco
prome cu el a muri, el a profetisa cu “e bon noticia ... di e Rei-
no lo ser predica den henter e Tera habita.” (Mat. 24:14) Cum-
plimento di e palabranan ey lo tabata parti di e señal di su
presencia como Rey di e Reino di Dios. Pero un caracteristica
di e ultimo dianan lo tabata cu mayoria di hende lo ta egois-
ta, sin amor y sin respet pa religion. Esey ta lanta un pregun-
ta importante: Con e Rey lo a logra haya un ehercito di predi-
cador cu ta ofrece nan mes boluntariamente den e tempo aki?
(Mat. 24:12; 2 Tim. 3:1-5) Nos tin cu haya sa e contesta, paso-
bra esey tin efecto riba cada un di nos como cristian.

3 Laga nos bolbe wak e palabranan profetico di Hesus. E pa-
labranan “lo ser predica” ta indica cu Hesus tabatin confian-
za cu den e ultimo dianan lo tin hende cu ta apoy’e bolunta-
riamente. Pero ken a dun’e e confianza ey? Su Tata. ( Juan
12:45; 14:9) Prome cu Hesus a bin na Tera como hende, el
a tuma nota cu Jehova tabatin confianza cu Su sirbidornan lo
a ofrece nan mes boluntariamente. Laga nos wak con Jehova
a expresa e confianza ey.

“Bo Pueblo Lo Pone Su Mes Disponibel”
4 Corda kico a pasa ora Jehova a manda Moises traha e ta-

bernakel, of tent, cu mester a bira e centro di adoracion pa e
nacion di Israel. Via Moises, Jehova a invita henter e pueblo
pa apoya e trabou di construccion ey. Moises a bisa nan: “Esun
cu su curason ta dispuesto, lag’e hiba [un] ofrenda pa SE ˜

NOR.”
Kico tabata e resultado? “E pueblo tabata sigui hiba ofrenda-

6
Un Pueblo Cu Ta Predica
E Predicadornan Ta Ofrece
Nan Mes Boluntariamente

ENFOKE DI E CAPITULO

E Rey tin un ehercito
di predicador

1, 2. Ki trabou grandi
Hesus a profetisa cu lo
tuma luga, y ki pregunta
importante esey ta lanta?

3. Ki confianza Hesus taba-
tin, y dicon?

4. Jehova a invita e Israeli-
tanan pa apoya ki trabou,
y con nan a reacciona?



nan boluntario p’e tur mainta.” Nan a hiba asina tanto cos cu
mester “a stop e pueblo di hiba mas.” (Exo. 35:5; 36:3, 6) E
reaccion di e Israelitanan a mustra cu Jehova tabatin rason ora
el a pone confianza den nan.

5 Jehova ta verwacht pa su pueblo tin e mesun actitud cu e
Israelitanan ey den e ultimo dianan? Si! Mas cu mil aña pro-
me cu Hesus a nace riba Tera, Jehova a inspira David pa skir-
bi tocante e tempo ora cu e Mesias lo a cuminsa goberna.
(Lesa Salmo 110:1-3.) Hesus, e Rey recien corona, lo tabatin
enemigo cu lo opon’e, pero tambe lo e tabatin un ehercito di
hende cu lo apoy’e. Lo no tabatin nodi obliga nan pa sirbi e
Rey. E hobennan den e ehercito ey tambe lo a ofrece nan mes
boluntariamente y lo a bira un multitud masha grandi. Ta pe-
sey mes Bijbel a compara nan cu e cantidad incontabel di gota
di serena cu sa cubri tur cos ora dia habri.[1]

6 Hesus tabata sa cu e profecia di Salmo 110 ta referi na
dje. (Mat. 22:42-45) Pesey e tabata sigur cu lo tin hende leal
cu lo apoy’e como Rey y pone nan mes disponibel pa predica
e bon noticia den henter e Tera. Kico historia ta mustra? E Rey
a logra haya un ehercito di predicador cu boluntariamente ta
pone nan mes disponibel den e ultimo dianan aki?

“Mi Tin e Privilegio y Deber di Anuncia e Mensahe Ey”
7 Poco despues cu Hesus a ser corona como Rey, el a dal

paso pa prepara su siguidornan pa e trabou inmenso cu taba-
ta spera nan. Manera nos a mira den Capitulo 2, el a haci un
inspeccion y un trabou di limpieza for di 1914 te na principio
di 1919. (Mal. 3:1-4) Na final di aña 1919, el a nombra e escla-
vo fiel pa guia su siguidornan. (Mat. 24:45) Djey padilan-
ti, e esclavo aki a cuminsa distribui cuminda spiritual—via

[1] Bijbel ta conecta serena cu abun-
dancia.—Gen. 27:28; Mik. 5:7.

Cristiannan cu ta apoya e Reino
boluntariamente ta hopi; nan
ta manera gota di serena
(Wak paragraf 5)

NOTA

5, 6. Segun Salmo 110:1
pa 3, ki actitud tanto Jeho-
va como Hesus ta verwacht
pa nan sirbidornan tin den
e tempo di fin?
7. Despues cu Hesus a ser
corona como Rey, cua ta e
pasonan cu el a dal pa pre-
para su siguidornan pa e
trabou cu tabata spera
nan?



discursonan na congreso y publicacionnan imprimi—cu bes
tras bes a enfatisa e responsabilidad cu tur cristian tin di par-
ticipa personalmente den e trabou di predica.

8 Discursonan na congreso. Despues di Prome Guera
Mundial, e Studiantenan di Bijbel tabata ansioso pa sa kico
nan tabatin cu haci. Pesey nan a bin hunto pa nan prome
congreso grandi na Cedar Point, Ohio, di 1 pa 8 di septem-
ber 1919. Riba e di dos dia, Ruman Rutherford a duna un dis-
curso den cua el a bisa esnan presente bon cla: “Un cristian su
mision riba Tera ta pa proclama e mensahe di e Reino di Se-
ñor.”

9 E momento mas emocionante di e congreso tabata riba e
di cinco dia ora Ruman Rutherford a duna e discurso titula
“Discurso pa Colaboradornan.” Despues a publica e discurso
ey den E Toren di Vigilancia bou di e tema “Anunciando e Rei-
no.” Ruman Rutherford a declara: “Durante momentonan di
reflexion, un cristian di mes ta puntra su mes: Pakico mi ta
na mundo? Y su contesta lo mester ta: Señor, den su bondad,
a haci mi su embahador pa mi duna mundo e mensahe divi-
no di reconciliacion. Y mi tin e privilegio y deber di anuncia e
mensahe ey.”

10 Den e discurso historico ey, Ruman Rutherford a anun-
cia cu lo cuminsa publica un revista nobo—The Golden Age (cu
awor yama Spierta!). Meta di e revista ta pa hende haya sa cu
e Reino ta e unico speransa pa humanidad. Despues el a pun-
tra cuanto ruman presente lo kier yuda distribui e revista aki.
Segun un informe di e congreso: “E reaccion di e publico ta-
bata emocionante. Tur 6.000 hende a lanta para hunto.”[2] Ta-
bata bisto cu e hendenan cu a apoya e Rey tabata dispuesto y
ansioso pa proclama su Reino.

11 Publicacionnan imprimi. E paginanan di E Toren di Vi-
gilancia tabata enfatisa mas y mas con importante e obra cu
Hesus a profetisa di dje ta, esta, predicacion di e bon noticia.
Ban wak algun ehempel di e decada di 1920.

12 Segun Mateo 24:14, ki mensahe lo a ser proclama? Y na
ki tempo e obra ey lo a tuma luga? E Toren di Vigilancia di 1 di
juli 1920 a splica e mensahe ey den e articulo titula “Evange-
lio di e Reino”, bisando: “E bon noticia ta tocante e fin di e
sistema bieu di cosnan y tocante e Reino Mesianico cu a ser
estableci.” E articulo a mustra tambe bon cla na ki tempo lo
a predica e mensahe aki, bisando: “Mester predica e mensahe
aki den e periodo entre e gran guera mundial [Prome Guera
Mundial] y e ‘tribulacion grandi.’ ” Pesey, segun e articulo,
“awor ta e tempo ... pa predica e bon noticia na tur hende den
cristiandad.”

[2] E pamfleta titula To Whom the
Work Is Entrusted a splica: “Meta di e
campaña cu e revista The Golden Age
ta pa predica e mensahe di Reino di
cas pa cas ... Despues di presenta e
mensahe, mester laga un ehemplar
di The Golden Age na cada cas, sea cu e
hendenan abona of no.” Pa añanan lar-
go despues di esey, e esclavo fiel a keda
anima e rumannan pa ofrece e hende-
nan pa abona riba The Golden Age y
tambe riba E Toren di Vigilancia. Cumin-
sando dia 1 di februari 1940, e pueblo
di Jehova a ser anima pa laga ehem-
plarnan los di e revistanan y pa in-
forma e cantidad cu nan a laga.

NOTA

8-10. Con congresonan a
duna un empuhe na e tra-
bou di predica? Duna un
ehempel. (Wak tambe e
cuadro “Congresonan Cu
A Duna un Empuhe na e
Trabou di Predica.”)
11, 12. Segun unToren
di Vigilancia di 1920, den
ki periodo e trabou cu
Hesus a profetisa di
dje lo a tuma luga?



Congreso di 1922, Cedar Point, Ohio.
Mas ariba di plataforma, nan a habri un
spandoek cu a bisa “Anuncia e Rey y Reino”

ˇ 1919, Cedar Point, Ohio, Merca.
E programa a enfatisa cu e responsabili-
dad di un cristian ta “pa anuncia e glorioso
Reino di e Mesias cu ta na caminda.” Nan a
anuncia cu lo cuminsa publica un revista, The
Golden Age, pa yuda dirigi hende na e Reino.
Ademas, lo a nombra un director di sirbishi
pa organisa y duna un empuhe na cada klas,
of congregacion, di Studiantenan di Bijbel.

ˇ 1922, Cedar Point, Ohio. Durante e dis-
curso titula “E Reino”, e orador a urgi tur
esnan presente pa “anuncia, anuncia, anun-
cia e Rey y su Reino.” Anna E. Zimmerman
tabata un di esnan presente, y despues el a
conta: “Awor nos mision tabata cla y raspa:

Anuncia e Rey y e Reino. Y nos a sali for di e
congreso ey y a bay haci exactamente esey.”
ˇ 1931, Columbus, Ohio. E Studiantenan di
Bijbel a haya un nomber nobo: testigonan di
Jehova. E nomber ey a indica bon cla kico ta-
bata e responsabilidad di esnan cu ta sirbi Je-
hova, esta, proclama su nomber y su Reino.
ˇ 1935, Washington, D.C. E “multitud gran-
di” a ser identifica como un multitud cu ta-
bata consisti di persona cu tin e speransa di
biba pa semper riba Tera. (Rev. 7:9-17) Ora
cu e pueblo di Jehova a haya un compronde-
mento mas cla di esey, nan a ripara cu en
berdad nan tabatin un trabou hopi grandi
nan dilanti.

C O N G R E S O N A N C U A D U N A U N
E M P U H E N A E T R A B O U D I P R E D I C A



13 Acaso lo a pone presion riba e pueblo di Dios pa haci e
trabou cu Hesus a profetisa di dje? No. E articulo “Sea Yen di
Animo”, cu a sali den E Toren di Vigilancia di 15 di maart 1921,
a anima cristiannan ungi pa demostra kico tabata motiva nan
pa predica. Cada ruman mester a puntra su mes: E trabou di
predica no ta e privilegio di mas grandi cu mi tin y alabes mi
deber? E articulo a sigui bisa: “Nos ta sigur cu ora bo ta mira
e trabou di predica asina, lo bo ta manera Jeremias. E palabra
di Señor tabata ‘manera candela den su curason, cera den su
wesonan’, y a keda urgie te cu e no por a keda sin papia.” ( Jer.
20:9) E bunita animacion ey a refleha e confianza cu Jehova y
Hesus tin den e rumannan fiel cu ta apoya e Reino.

14 Con cristiannan berdadero lo mester a hiba e mensahe
di Reino pa otro hende? E articulo cortico pero potente titu-
la “Sirbishi Ta Esencial”, cu a sali den E Toren di Vigilancia di
15 di augustus 1922, a urgi cristiannan ungi pa participa “den
e obra di hiba e mensahe imprimi pa e hendenan y papia cu
nan na nan cas, dunando testimonio cu e Reino di cielo ta cer-
ca.”

15 Pues, ta bisto cu di 1919 en adelante, Cristo a laga su es-
clavo fiel y prudente enfatisa bes tras bes cu un cristian su pri-
vilegio y deber riba Tera ta pa proclama e mensahe di Reino.
Pero con e Studiantenan di Bijbel di e tempo ey a reacciona
riba e animacion cu nan a haya pa participa den e trabou di
proclama e Reino?

“Sirbidornan di Dios Lo Pone Nan Mes Disponibel”
16 Den decada di 1920 y di 1930, algun ruman no kier a

acepta e idea cu tur cristian ungi mester participa den sirbi-
shi. E Toren di Vigilancia di 1 di november 1927 a splica kico ta-
bata pasando: “Actualmente tin rumannan den congregacion
cu ta ocupa e puesto di anciano ... cu no ta anima nan ruman-
nan pa participa den sirbishi, y kende nan mes tambe no ta
participa den sirbishi ... Nan ta mustra abiertamente cu nan
no ta di acuerdo cu e idea cu nan mester bay di cas pa cas pa
hiba e mensahe di Dios, di su Rey y di su Reino na e hende-
nan.” E articulo a bisa francamente: “A yega ora pa e sirbidor-
nan di Dios identifica e hendenan ey, evita nan y pa laga e tipo
di hombernan ey sa cu nan no por sigui mas den nan funcion
como anciano.” [3]

17 Danki Dios cu mayoria di ruman den e congregacion-
nan a reacciona cu entusiasmo riba e guia di e esclavo fiel. Pa
nan, tabata un privilegio di por comparti e mensahe di Reino
cu otro hende. E Toren di Vigilancia di 15 di maart 1926 a
expresa esey asin’aki: “Sirbidornan di Dios lo pone nan mes

[3] E tempo ey tabata tene eleccion
democratico den congregacion pa sco-
ge anciano. Pues, un congregacion por
a keda sin vota pa ruman homber cu
tabata contra di sirbishi. Den Capitu-
lo 12, nos lo trata con esey a cambia
y con nan a cuminsa nombra anciano
teocraticamente.

NOTA

13. Con unToren di Vigilancia
di 1921 a anima cristian-
nan ungi pa demostra kico
tabata motiva nan pa pre-
dica?
14, 15. Segun unToren di
Vigilancia di 1922, den ki
manera cristiannan ungi
mester a haci esfuerso pa
hiba e mensahe di Reino
pa otro hende?
16. Con algun di e anciano-
nan eligi a reacciona riba e
pensamento cu tur cristian
mester participa den sirbi-
shi?
17, 18. Con mayoria di
ruman den e congregacion-
nan a reacciona riba e guia
di e esclavo fiel, y con mi-
yones di hende a reacciona
durante e ultimo 100 aña-
nan?



disponibel ... pa conta e hendenan e mensahe aki.” E ruman-
nan fiel ey a cumpli cu e palabranan profetico di Salmo 110:3
y a demostra cu nan ta dispuesto pa apoya e Rey Mesianico cu
henter nan curason.

18 Durante e ultimo 100 añanan, miyones di hende a ofre-
ce nan mes boluntariamente pa cumpli cu e trabou di procla-
ma e Reino. Den algun di e capitulonan cu ta sigui, nos lo bay
considera con nan a predica—e metodonan y materialnan cu
nan a uza—y ki resultado nan tabatin. Pero prome, laga nos
considera pakico miyones di hende a participa boluntaria-
mente den e trabou di predica e Reino, a pesar cu nos ta biba
den un mundo egoista cu ta promove e actitud di “ami pro-
me.” Segun cu nos ta considera e motibonan, ta bon pa nos
puntra nos mes: Kico ta motiva mi pa comparti e bon noticia
cu otro hende?

“Sigui Busca ... Prome e Reino”
19 Hesus a conseha su siguidornan pa “sigui busca ... pro-

me e Reino.” (Mat. 6:33) Dicon nos ta sigui e conseho ey? Ba-
sicamente, pasobra nos sa con importante e Reino ta; e ta hun-
ga un rol hopi grandi den cumplimento di Dios su proposito.
Manera nos a mira den e capitulo anterior, spirito santo gra-
dualmente a revela berdadnan emocionante tocante e Reino.
Ora e berdad precioso di e Reino touch nos curason, nos ta
sinti nos motiva pa busca prome e Reino.

20 Hesus tabata sa con su discipelnan lo a reacciona riba e
conseho pa sigui busca prome e Reino. Wak e ilustracion cu
el a duna di e tesoro scondi. (Lesa Mateo 13:44.) Den e ilus-
tracion ey, un campesino pa casualidad ta haya un tesoro scon-
di y di biaha ta reconoce su balor. Kico e ta haci? “E ta asina
contento cu el a hay’e cu e ta bay, bende tur loke e tin y cum-
pra e tereno ey.” Ki les esaki ta siña nos? Wel, ora nos haya e
berdad di Reino y ta reconoce su balor, gustosamente nos lo
haci cualkier sacrificio necesario pa nos por mantene asunto-
nan di Reino caminda nan mester ta: na prome luga den nos
bida. [4]

21 Cristiannan leal cu ta apoya e Reino ta demostra cu obra,
no solamente cu palabra, cu nan ta buscando prome e Reino.
Nan ta dedica nan bida, nan habilidadnan y nan recursonan
na e trabou di predica e Reino. Hopi ruman a haci sacrificio
grandi pa nan por a drenta sirbishi di tempo completo. Tur e
predicadornan boluntario ey a mira personalmente cu Jeho-
va ta bendiciona esnan cu pone e Reino prome. Laga nos wak
un ehempel di siglo pasa.

[4] Hesus a presenta e mesun punto ey
den su ilustracion di e comerciante cu
tabata biaha en busca di un perla di
gran balor. Ora e comerciante a haya
e perla, el a bende tur cos y cumpr’e.
(Mat. 13:45, 46) E dos ilustracionnan
ey ta siña nos tambe cu hende por siña
e berdad di Reino na diferente manera.
Tin ta hay’e pa casualidad; otronan ta
busc’e. Pero un cos ta sigur, sin impor-
ta con nos a haya e berdad, nos ta dis-
puesto pa haci sacrif icio pa nos por
pone e Reino na prome luga den
nos bida.

NOTA

19. Dicon nos ta sigui e
conseho cu Hesus a duna
pa “sigui busca ... prome e
Reino”?
20. Segun e ilustracion di
e tesoro scondi, con Hesus
su discipelnan lo a reaccio-
na riba e conseho pa sigui
busca prome e Reino?
21, 22. Con cristiannan leal
cu ta apoya e Reino ta de-
mostra cu nan ta buscando
prome e Reino? Duna un
ehempel.



Mescos cu un homber cu
haya un tesoro scondi ta
bira supercontento, asina
cristiannan tambe ta masha
contento cu nan a haya e
berdad di Reino
(Wak paragraf 20)



22 Avery cu Lovenia Bristow a cuminsa sirbi hunto como
colporteur (pionero) den e parti zuid di Merca na final di de-
cada di 1920. Añanan despues, Lovenia a conta: “Ami cu Avery
a pasa hopi aña dushi den e trabou di pionero. Hopi biaha,
nos no tabata sa di unda nos lo a haya placa pa gasolin of pa
cumpra comestibel. Pero di un manera of otro, Jehova semper
a percura pa esey. Nunca nos no a stop di traha pionero. Sem-
per nos a haya loke realmente nos tabatin mester.” Lovenia ta
corda cu tempo nan tabata sirbi na Pensacola, Florida, un bia-
ha nan placa y comestibelnan tabata cabando. Ora nan a yega
na e trailer caminda nan tabata biba, nan a haya dos saco gran-
di cu comestibel y un carchi cu a bisa: “Cu hopi cariño, di par-
ti di Congregacion Pensacola.” Lovenia, pensando riba e deca-
danan cu el a traha den sirbishi di tempo completo, a bisa:
“Jehova nunca ta bandona nos. Nunca e ta traiciona e confian-
za cu nos ta pone den dje.”

23 Nos tur no por dedica e mesun cantidad di ora na e pre-
dicacion, pasobra nos circunstancia ta varia. Pero nos tur tin
e privilegio di predica e bon noticia cu henter nos alma. (Col.
3:23) Nos ta aprecia e berdad precioso di Reino cu nos a haya,
y pesey anos ta dispuesto—si, ansioso—pa haci cualkier sacri-
ficio necesario pa nos por sirbi Dios mas tanto posibel. Abo
tambe ta determina pa haci esey?

24 Durante e ultimo 100 añanan, en berdad e Rey a cum-
pli cu su palabranan profetico cu nos ta haya na Mateo 24:14.
Y el a haci esey sin forsa ningun hende. Despues cu su sigui-
dornan a sali for di e mundo egoista aki, nan a ofrece nan mes
boluntariamente pa predica. Nan ta predicando e bon noticia
rond mundo. Esey ta parti di e señal di Hesus su presencia
como Rey y alabes un di e logronan di mas grandi di e Reino
den e ultimo dianan.

Con Real
e ReinoTa
pa Bo?

ˇ Dicon Hesus tabata sigur cu lo e haya hende cu ta apoy’e
boluntariamente den e ultimo dianan?

ˇ Con e esclavo fiel y prudente a enfatisa e responsabilidad
cu tur cristian tin di participa personalmente den e trabou
di predica?

ˇ Kico bo ta pensa di e berdad di Reino cu bo a haya, y con
bo por demostra cu bo ta buscando prome e Reino?

23. Kico bo ta pensa di e
berdad di Reino cu bo a
haya, y kico bo ta deter-
mina pa haci?
24. Kico ta un di e logronan
di mas grandi di e Reino
den e ultimo dianan?



UN GRAN cantidad di hende a aglomera rond di Hesus can-
to di un lago pa scuch’e, pero el a bay sinta den un boto y a
hala un poco for di canto. Dicon? Pasobra e tabata sa cu e
awa lo a pone su stem zona mas duro y henter e multitud
grandi ey lo por a tende su mensahe mas mihor.—Lesa Mar-
co 4:1, 2.

2 Rond di tempo cu e Reino a ser estableci, e discipelnan
fiel di Cristo a sigui su ehempel. Nan a uza metodonan inno-
vativo pa predica e bon noticia di Reino na un publico gran-
di. Bou di guia di e Rey, e pueblo di Dios ta sigui bin cu idea-
nan nobo y ta adapta nan mes na circunstancianan nobo y
tecnologia nobo. Nos kier predica na mas tanto hende posi-
bel prome cu e fin yega. (Mat. 24:14) Laga nos trata algun di
e metodonan cu nos a yega di uza of ta uzando pa predica na
hende, sin importa unda nan ta biba. Pensa tambe riba ma-
neranan cu abo por imita e fe di e rumannan cu a predica e
bon noticia rond di tempo cu e Reino a ser estableci.

Algun Metodo Cu A Uza pa Predica na un Publico Grandi
3 Corant. For di 1879, Ruman Russell cu su colaborador-

nan a cuminsa publica E Toren di Vigilancia y asina a hiba e
mensahe di Reino na hopi hende. Pero den e decada prome
cu 1914, Cristo aparentemente a dirigi asuntonan di tal ma-
nera cu e bon noticia por a yega na un publico hopi mas gran-
di. E serie di suceso cu a hiba na esey a cuminsa na 1903.
E aña ey, dr. E. L. Eaton, vocero di un grupo di pastoor pro-
testant na Pennsylvania, a invita Ruman Charles Taze Russell
na un serie di debate riba doctrina biblico. Eaton a bisa den
un carta dirigi na Russell: “Mi ta kere cu un debate publico
riba algun di e cuestionnan di cua ami cu bo ta diferencia di
opinion ... lo ta di gran interes pa e publico.” Russell cu su
colaboradornan tambe a pensa cu e publico lo ta interesa den
esey. Pues, nan a laga publica e debatenan ey den un corant

7 AlgunMetodo di Predica
Nan Ta Uza Tur Medio Posibel

ENFOKE DI E CAPITULO

E pueblo di Dios ta
uza varios metodo pa
predica na mas tanto
hende posibel

1, 2. (a) Ki metodo Hesus
a uza pa papia cu un publi-
co grandi? (b) Con e disci-
pelnan fiel di Cristo a sigui
su ehempel, y cu ki meta?

3. Kico a pone cu e enemi-
gonan di e berdad no a ke-
da niun tiki contento cu
nos a publica discurso-
nan di Ruman Russell
den corant?



importante, The Pittsburgh Gazette. E articulonan den corant
a bira asina popular y Russell su splicacion di berdadnan
biblico tabata asina convencente cu e corant a ofrece pa sigui
publica e discursonan di Russell tur siman. Sin duda, e ene-
migonan di e berdad lo no a keda niun tiki contento cu esey.

4 No a dura hopi cu mas corant kier a publica e discurso-
nan di Russell. Na aña 1908, E Toren di Vigilancia a informa cu
e sermonnan tabata sali den “diesun corant regularmente.”
Sinembargo, rumannan cu tabata bon na altura di e mundo
editorial a bisa Russell cu si e oficina di Sociedad muda for
di Pittsburgh pa un stad cu tabata mas conoci, mas corant lo
a publica e articulonan basa riba Bijbel. Despues di a evalua
e conseho ey y otro factornan, Russell a dicidi cu e oficina lo
bay Brooklyn, New York, na 1909. Cu ki resultado? Apenas al-
gun luna despues cu nan a muda, rond di 400 corant tabata
publica e discursonan, y constantemente tabata bin mas acer-
ca. Figura bo, pa ora cu e Reino a ser estableci na 1914, mas
cu 2.000 corant na cuater idioma tabata publica e sermonnan
y articulonan di Russell.

5 Ki les importante nos ta siña for di esey? Wel, rumannan
cu tin cierto autoridad den e organisacion di Dios ta haci bon
di imita e humildad di Ruman Russell. Den ki manera? Ora
di tuma decision importante, ta bon pa tene cuenta cu con-
seho di otro hende.—Lesa Proverbionan 15:22.

6 E berdadnan di Reino cu tabata sali den corant a cam-
bia bida di hopi hende. (Heb. 4:12) Por ehempel, un ruman
muher cu yama Ora Hetzel, kende a batisa na 1917, tabata un
di e tantisimonan cu a tende di e berdad via di e articulonan
ey. Ruman Hetzel a conta: “Despues cu mi a casa, mi a bay bi-
shita mi mama na Rochester, Minnesota. Ora m’a yega, m’a
hay’e ta corta articulonan for di corant. Nan tabata e sermon-
nan di Russell. Mi mama a splica mi e cosnan cu el a siña for
di e articulonan.” Ruman Hetzel a acepta e berdad, y pa casi
60 aña e tabata un fiel proclamador di e Reino di Dios.

7 Na 1916, dos suceso clave a pone e rumannan cu tabata
dirigi e organisacion reconsidera si mester sigui publica e dis-
cursonan den corant pa hende por haya e bon noticia. Pa cu-
minsa, e Guera Mundial cu tabata tumando luga a causa un
scarsedad di entre otro papel. Un informe na 1916 for di nos
departamento di corant na Inglatera a hala atencion na esa-
ki, bisando: “Actualmente, tin apenas 30 corant ta publica e
sermonnan. Y muy probablemente e cantidad aki lo baha
considerablemente debi na e prijs di papel cu ta subiendo
keto bay.” E di dos suceso tabata e morto di Ruman Russell
dia 31 di october 1916. Pues, E Toren di Vigilancia di 15 di

Na aña 1914, mas
cu 2.000 corant
tabata publica e
sermonnan di
Russell

4, 5. Ki cualidad Russell a
desplega, y con rumannan
cu tin cierto autoridad den
e organisacion por imita su
ehempel?

6. Con e berdadnan publi-
ca den corant a yuda un
persona?

7. Dicon e rumannan cu ta-
bata dirigi e organisacion a
dicidi di stop di publica e
discursonan den corant?



december 1916 a anuncia: “Awor cu Ruman Russell a fayece,
nos lo stop di publica e sermonnan [den corant].” Maske e
forma di predica ey a yega na un fin, otro metodonan si a si-
gui cu hopi exito. Un di metodonan ey tabata e “Foto-Drama
di Creacion.”

8 Un programa audiovisual. Russell cu su colaborador-
nan a traha mas o menos tres aña pa produci e “Foto-Drama
di Creacion”, y nan a estren’e na 1914. (Prov. 21:5) E Drama,
manera nan a yam’e, tabata un produccion innovativo cu a
consisti di un combinacion di pelicula, zonido sincronisa y
slides na color. Cientos di hende a participa den e escenanan
di Bijbel cu nan a filma y cu a inclui hasta bestia. Segun un
informe di 1913, pa nan por a filma escenanan di e bida di
Noe, nan a uza casi tur e bestianan di un dierentuin grandi.

Un projector di
“Foto-Drama”

Slides di
“Foto-Drama”
na color

8. Cuanto trabou tabata
envolvi den produccion di e
“Foto-Drama di Creacion”?



Ademas, artistanan na Filadelfia, London, New York y Paris
a duna color na cada un di e cientos di slides.

9 Dicon nan a hinca asina tanto tempo y placa den pro-
duccion di e “Foto-Drama”? Un resolucion cu nan a presen-
ta na e serie di congreso di 1913 ta splica esey: “E exito gran-
di cu corantnan Mericano a logra uzando plachi y comics ... y
e exito grandi cu pelicula tabatin, a mustra claramente con
efectivo e metodonan aki ta. Como cu nos kier mehora como
predicador y maestro di Bijbel, nos ta pensa cu ta bale la pena
pa uza pelicula y slides cu ta un metodo efectivo cu predica-
dornan y maestronan por uza pa atrae hende.”

10 Durante 1914, nan tabata pasa e “Foto-Drama” tur dia
den 80 stad. Casi 8 miyon hende na Merca y Canada a mira e
presentacion. E mesun aña ey, nan a pasa e “Foto-Drama” na
Alemania, Australia, Dinamarca, Finlandia, Gran Britania,
Noruega, Nueva Zelandia, Suecia y Suisa. Un version simpli-
fica di e produccion, cu no a inclui pelicula, a ser hinca den
otro pa uza den stadnan mas chikito. E version ey, “Drama
Eureka”, tabata mas barata pa produci y mas facil pa tran-
sporta. Na 1916, ya e “Foto-Drama” of e “Drama Eureka” ta-
bata traduci na Aleman, Armenio, Danes, Frances, Griego,
Italiano, Noruechi, Polaco, Spaño y Sueco.

11 E traduccion Frances di e “Foto-Drama” tabatin un gran
impacto riba Charles Rohner, un mucha homber di 18 aña.
El a conta: “Nan a present’e den mi stad Colmar, na Alsace,
Francia. For di cuminsamento mi tabata impresiona cu e ma-
nera cla cu e drama a presenta e berdad di Bijbel.”

12 Como resultado, Charles a batisa y na 1922 el a drenta
sirbishi di tempo completo. Un di su prome asignacionnan
tabata pa yuda presenta e “Foto-Drama” na gruponan gran-
di di hende na Francia. Tocante e trabou aki, Charles a con-
ta: “Mi tabatin varios asignacion: toca violin, fungi como sir-
bidor di cuenta y tambe como sirbidor di literatura. Ademas,
prome cu e programa cuminsa, mi mester a pidi na un ma-
nera respetuoso si e publico por a keda keto. Durante pauze,
nos tabata ofrece literatura. Nos a asigna sea un ruman hom-
ber of ruman muher na cada seccion di e sala. Cada un di nan
tabata cana cu yen di literatura den nan brasa y tabata acer-
ca tur hende. Ademas, na entrada di e sala nos tabatin mesa-
nan cu hopi literatura.” Na 1925, Charles a haya invitacion pa
sirbi na Betel di Brooklyn, New York. Eynan el a haya e tarea
di dirigi un orkesta pa e radioemisora nobo, WBBR, cu e ru-
mannan a habri. Despues cu nos a considera e ehempel aki di
Ruman Rohner, ta bon pa puntra nos mes: Ami ta dispuesto
pa acepta cualkier asignacion cu mi haya pa yuda plama e
mensahe di Reino?—Lesa Isaias 6:8.

Durante 1914,
nan a pasa e
“Foto-Drama”
pa un gran
cantidad di hende

9. Dicon nan a hinca
asina tanto tempo y placa
den produccion di e “Foto-
Drama”?
10. Con extenso presenta-
cion di e “Foto-Drama”
tabata?
11, 12. Ki impacto e
“Foto-Drama” tabatin
riba un mucha homber,
y ki ehempel e mucha
homber ey a pone?



13 Radio. Den decada di 1920, e rumannan no tabata pasa
e “Foto-Drama” hopi mas. Na luga di esey, radio a cuminsa
bira un medio eficaz pa transmiti e bon noticia di Reino. Dia
16 di april 1922, Ruman Rutherford a duna su prome discur-
so transmiti via radio for di e Metropolitan Opera House na
Filadelfia, Pennsylvania. Segun calculo, 50.000 hende a ten-
de e discurso ey titula “Miyones di Hende na Bida Awor Lo
No Muri Nunca.” Anto na 1923, tur hende por a scucha un
parti di e programa di congreso pa prome biaha na radio.
Ademas di uza emisoranan comercial, e rumannan cu tabata
dirigi e organisacion a dicidi cu lo ta mihor pa nos tin nos
mes radioemisora. Nan a trah’e na Staten Island, New York,
y nan a yam’e WBBR. E prome transmision a bay den aire dia
24 di februari 1924.

14 E Toren di Vigilancia di 1 di december 1924 a splica kico
tabata e proposito di WBBR: “Nos ta kere cu te aworaki ra-
dio ta e manera mas economico y efectivo pa transmiti e men-
sahe di e berdad.” E articulo a sigui bisa: “Si Señor ta haya cu
ta necesario pa nos tin mas radioemisora pa transmiti e ber-
dad, e lo percura di un manera of otro pa nos haya e placa pa
esey.” (Sal. 127:1) Na 1926, e pueblo di Jehova tabata doño di
seis radioemisora. Dos di nan tabata na Merca: WBBR na
New York y WORD den bisindario di Chicago. E otro cuater-
nan tabata na Canada: Alberta, British Columbia, Ontario y
Saskatchewan.

15 Di mes, clero di cristiandad no por a keda sin ripara con
eficaz e rumannan tabata den transmiti e berdad biblico via
radio. Albert Hoffman, kende tabata sa hopi di e trabou cu
nan tabata haci na e radioemisora na Saskatchewan, Canada,
a conta: “Cada bes e Studiantenan di Bijbel [manera tabata
yama testigonan di Jehova e tempo ey] tabata bira mas cono-
ci. Te cu 1928, e rumannan a logra duna un bon testimonio.
Pero e aña ey clero a pone asina tanto presion riba funciona-
rionan di gobierno cu tur radioemisora na Canada di e Stu-
diantenan di Bijbel a perde nan permit pa transmiti.”

16 A pesar cu nan a cera nos radionan na Canada, e emiso-
ranan comercial si a sigui transmiti e discursonan biblico.
(Mat. 10:23) Pa e programanan ey por a alcansa mas hende,
E Toren di Vigilancia y The Golden Age (cu awor yama Spierta!)
tabatin un lista di e emisoranan comercial cu tabata transmi-
ti berdad biblico. Di e manera ey e publicadornan cu tabata
bay di cas pa cas por a anima e hendenan pa scucha e discur-
sonan na nan emisora local. Ki impacto esey tabatin? E Bul-
letin di januari 1931 a bisa: “E transmision di radio tabata un

Nan ta calcula
cu 50.000 hende
a tende e discurso
“Miyones di
Hende na Bida
Awor Lo NoMuri
Nunca” na radio,
na 1922

13, 14. Con e rumannan
a uza radio pa transmiti e
bon noticia? (Wak tambe e
cuadronan “Programacion
di WBBR” y “Un Congreso
Hopi Importante.”)

15, 16. (a) Con clero na
Canada a reacciona riba
nos programanan na ra-
dio? (b) Con e discursonan
na radio y e trabou di cas
pa cas a complementa
otro?



WBBR tabata transmiti discurso di Bijbel y
musica. Tambe tabatin programanan manera
“Observando e Mundo.” Pa presenta esaki, ru-
mannan tabata selecta noticia for di otro parti-
nan di mundo. Tabatin un otro programa cu e
tema “Un Predicador Hoben na Palabra.” Y un
otro programa tabata “Ora pa Studia Bijbel na
Cas.” Den e programa ey, e Testigonan tabata
mustra con pa studia Bijbel como famia.

WBBR tabata transmiti tambe drama biblico y
reconstruccion di casonan recien di testigonan
di Jehova den corte. E reconstruccionnan ey a
mustra claramente cu ta pastoornan tabata in-
stiga hende pa opone e pueblo di Dios, y tambe
nan a hala atencion riba e echo cu huesnan no
tabata imparcial.

P R O G R A M A C I O N D I W B B R

Riba 24 pa 30 di juli 1931 taba-
tin un congreso hopi importante
na Columbus, Ohio (Merca).
Parti di e congreso ey a ser tran-
smiti via di mas cu 450 radioemi-
sora na Australia, Canada,

Europa y Merca. Tabata e pro-
me biaha cu asina tanto radio-
emisora a transmiti e mesun pro-
grama. Na e congreso aki nos a
haya e nomber testigonan di
Jehova.

U N C O NG R E S O H O P I I M P O R TA N T E



berdadero estimulo pa e rumannan cu tabata predica di cas
pa cas. Na oficina, nos tabata ricibi hopi informe tocante hen-
de cu tabata scucha e transmision di e discursonan di Ruman
Rutherford y pesey nan tabata cla pa acepta e bukinan cu e
rumannan a ofrece nan.” E Bulletin a describi e transmision-
nan di radio y e trabou di cas pa cas como “e dos metodonan
mas importante di e organisacion di Señor pa predica.”

17 Den decada di 1930, oposicion contra nos uzo di radio
comercial a bira mas intenso. Pues, na final di 1937, e pueblo
di Jehova a adapta nan mes na e cambio aki. Nan a stop cu
transmision comercial y a cuminsa concentra mas y mas riba
sirbishi di cas pa cas. [1] Pero toch radio a sigui hunga un pa-
pel importante den transmiti e mensahe di Reino na algun
luga aisla y den areanan caminda tabata dificil pa predica. Por
ehempel, di 1951 pa 1991, un emisora na West Berlin, Alema-
nia, tabata transmiti discursonan biblico regularmente. Di e
manera aki e rumannan cu tabata biba den e parti cu e tem-
po ey tabata conoci como Alemania Oriental por a tende e
mensahe di Reino. Cuminsando na 1961, y pa mas cu 30 aña,
un radioemisora nacional na Surnam tabata pasa un progra-
ma semanal di 15 minuut cu a transmiti berdadnan biblico.
Di 1969 pa 1977, e organisacion a graba mas cu 350 progra-
ma pa e serie titula “Henter e Scritura Ta Probechoso.” Dos
shen y nobentiun radioemisora tabata pasa e programanan
aki den 48 estado na Merca. Na 1996, un radioemisora na
Apia, ciudad capital di Samoa, un nacion den Ocean Sur Pa-
cifico, tabata transmiti un programa semanal titula “Contes-
ta Riba Bo Preguntanan di Bijbel.”

18 Segun cu siglo 20 tabata yega na su final, radio no ta-
bata hunga un papel importante mas den transmiti e bon
noticia. Pero avance den tecnologia a haci posibel cu e ruman-
nan por logra predica na un publico mas grandi cu nunca
prome.

19 Internet. Na 2013, mas cu 2,7 mil miyon hende, casi
40 porciento di e poblacion di mundo, tabata conecta cu In-
ternet. Segun algun calculo, rond di 2 mil miyon hende ta
subi Internet via aparatonan mobil, manera telefon y tablet.
Mundialmente, e cifra ey ta creciendo keto bay, specialmente
na Africa, caminda actualmente tin mas cu 90 miyon abona-
ment di Internet pa aparatonan mobil. E desaroyonan ey a
trece un cambio drastico den e manera cu hende ta ricibi in-
formacion.

20 Na 1997, e pueblo di Jehova a cuminsa uza e medio di
comunicacion masal aki. Na 2013, e website jw.org a bira

[1] Na 1957, e rumannan cu tabata
dirigi e organisacion a dicidi di cera e
ultimo radioemisora cu nos tabatin,
esta, WBBR na New York.

NOTA

17, 18. Aunke circunstancia
a cambia, con radio a sigui
hunga un papel den tran-
smiti e mensahe di Reino?
19, 20. Dicon e pueblo
di Jehova a traha e website
jw.org, y con efectivo esaki
ta? (Wak tambe e cuadro
“JW.ORG.”)



s

BISHITA:
Tur dia jw.org
tin mas cu
750.000 bishitante

IDIOMA:
E website ta disponibel
na mas cu 300 idioma

PUBLICACION:
Por download
publicacion
na mas cu
520 idioma

TA DOWNLOAD
TUR LUNA:
Rond di 3 miyon
video cortico, mas
cu 3 miyon buki,
4 miyon revista y
22 miyon grabacion
audio
Tur cifra ta di
aña 2013



disponibel na mas o menos 300 idioma, y e tabatin informa-
cion basa riba Bijbel pa download na mas cu 520 idioma. Tur
dia, e website ta haya mas cu 750.000 bishitante. Tur luna,
fuera di wak video, hende ta download mas cu 3 miyon buki,
4 miyon revista y 22 miyon grabacion audio.

21 E website a bira un medio poderoso pa hende por haya
e bon noticia di e Reino di Dios, hasta na paisnan caminda
nos trabou di predica ta bou di restriccion. Por ehempel, na
principio di 2013, un homber cu yama Sina a topa cu e web-
site jw.org y a yama e oficina principal di nos organisacion
mundial na Merca, pidiendo mas informacion tocante Bijbel.
Dicon e yamada aki a capta atencion? Wel, Sina ta bin di an-
tecedente musulman y ta biba den un pueblito aisla den un
pais caminda e obra di testigonan di Jehova ta bou di restric-
cion severo. Como resultado di e yamada aki, e rumannan a
haci areglo pa Sina por studia Bijbel dos biaha pa siman cu
un testigo di Jehova na Merca. Nan tabata tene e estudio via
di Internet, uzando camera pa nan por wak otro.

Siñando Hende Individual
22 Na ningun momento no tabata e intencion pa un di e

metodonan cu nos a uza pa yega na mas tanto hende—mane-
ra corant, e “Foto-Drama”, programanan di radio y e web-
site—reemplasa e sirbishi di cas pa cas. Dicon no? Pasobra e
pueblo di Jehova ta sigui e ehempel di Hesus. El a haci mas

21. Kico bo a siña for di e
experencia di Sina?
22, 23. (a) Pakico e meto-
donan pa yega na mas tan-
to hende no a reemplasa e
sirbishi di cas pa cas?
(b) Con e Rey a bendiciona
nos esfuerso?

[2] Parti di e “Foto-Drama”
a consisti di pelicula.

ALGUN METODO CU NOS
A UZA PA YEGA NA

GRAN CANTIDAD
DI HENDE

(E aña cu nan a cuminsa uza
un cierto metodo)

1903
Sermon
den corant

1914
“Foto-Drama
di Creacion”[2]

1922
Radio

1933
Auto cu
loudspeaker

1936
Predicacion
cu pancarta

1900 1910 1920 1930 1940

NOTA

cu djis predica na multitudnan grandi di hende; el a concen-
tra tambe riba yuda personanan individual. (Luc. 19:1-5) Ade-
mas, Hesus a siña su discipelnan pa haci mescos, y el a duna
nan un mensahe pa predica na e hendenan. (Lesa Lucas 10:
1, 8-11.) Manera nos a considera den Capitulo 6, e rumannan
cu tabata dirigi e organisacion semper a anima cada sirbi-
dor di Jehova pa papia cu hende personalmente.—Echo. 5:42;
20:20.

23 Shen aña despues cu e Reino a ser estableci, casi 8 mi-
yon publicador ta participa activamente den e trabou di siña
otro hende tocante e proposito di Dios. Pues, no tin duda cu
e Rey a bendiciona e metodonan cu nos a uza pa anuncia e
Reino. Manera e siguiente capitulo lo mustra, el a hasta duna
nos e materialnan cu nos tin mester pa predica e bon noticia
na tur nacion, tribu y lenga.—Rev. 14:6.

Con Real
e ReinoTa
pa Bo?

ˇ Con e metodonan cu nos a uza, manera corant, pelicula,
radio y Internet ta convence bo cu e Reino ta real?

ˇ Dicon nos ta enfatisa e sirbishi di cas pa cas?

1954
Pelicula

1990
Video

1997
Internet

2011
Predicacion
den stadnan
grandi

1950 1960 1970 1980 1990 2000 2010



DURANTE Pentecoste di aña 33, e bishitantenan di Jerusalem
a keda impresiona. Dicon? Pasobra hende di Galilea tabata pa-
pia diferente idioma sin dificultad, y e mensahe cu nan tabata
transmiti a fascina nan oyentenan. E Galileonan tabata discipel
di Hesus, y mediante un milager, e discipelnan aki a ricibi e don
di papia den varios idioma. Esaki tabata un prueba convencen-
te cu Dios tabata apoya nan. (Lesa Echonan 2:1-8, 12, 15-17.)
Riba e dia ey, nan a predica e bon noticia na tur tipo di hende,
y despues nan a predica e bon noticia den henter e Imperio Ro-
mano.—Col. 1:23.

2 Awe, e sirbidornan di Dios no ta cuminsa papia milagrosa-
mente den varios idioma. Pero asina mes, nan ta logra predica
den hopi mas idioma cu den e prome siglo, ya cu ta traduci e
mensahe di Reino na mas cu 670 idioma. (Echo. 2:9-11) E pue-
blo di Dios a produci un cantidad asina grandi di literatura, y
na asina hopi idioma, cu e mensahe di Reino a yega den tur ski-
na di nos planeta.[1] Esaki tambe ta un prueba convencente cu
Jehova ta uzando Hesucristo, e Rey cu el a nombra, pa dirigi nos
trabou di predica. (Mat. 28:19, 20) Den e capitulo aki nos lo re-
pasa djis algun di e materialnan cu nos a uza pa logra efectua e
trabou aki durante e ultimo 100 añanan. Ta bon pa nos tuma
nota con e Rey a entrena nos gradualmente pa mustra interes
den personanan individual y tambe a anima nos pa ta maestro
di e Palabra di Dios.—2 Tim. 2:2.

E Rey Ta Duna Su Sirbidornan Material
pa Planta Simia di e Berdad

3 Hesus a compara e “palabra di Reino” cu simia, y e curason
di un persona cu tera. (Mat. 13:18, 19) Mescos cu un cunukero
ta uza varios herment pa haci e tera moli y pa prepar’e pa plan-
ta e simia, asina e pueblo di Jehova a uza varios herment of ma-
terial cu a yuda nan prepara e curason di miyones di hende pa
acepta e mensahe di Reino. Algun di e materialnan ey tabata util

8
Material pa Predica
Produciendo Literatura
pa Henter Mundo

ENFOKE DI E CAPITULO

Jehova ta sigui duna
nos loke nos mester
pa siña hende di tur
nacion, tribu y idioma

[1] Den e ultimo 10 añanan aki, e
pueblo di Jehova a produci mas cu
20 mil miyon publicacion biblico. Ade-
mas, awor mas cu 2,7 mil miyon hende
rond mundo cu ta conecta cu Internet
por bishita nos website, jw.org.

NOTA

1, 2. (a) Den e prome si-
glo, kico a yuda e discipel-
nan predica e bon noticia
den e Imperio Romano?
(b) Ki prueba nos tin cu Je-
hova ta apoya nos trabou
di predica den e tempo aki?
(Wak tambe e cuadro “Bon
Noticia na Mas cu
670 Idioma.”)
3. Dicon nos ta uza varios
material den nos trabou di
predica?



NAA
˜
NA2000, papromebiahaCuerpoGober-

nante a duna aprobacion pa cuminsa cu un
programa pa entrena tur team di traduccion
rondmundo. Epromepaso tabatapaprepara
un curso di tres luna pa yuda traductornan
compronde Inglesmasmihor.Un total di 25 in-
structor a duna e curso ey na 1.944 traductor
cu ta traha den 182 teamdi traduccion. E cur-
so aki a siña e traductornan con pa haya un
comprondemento profundo di e texto Ingles
promecunan cuminsa traducie. Fueradi trata
cu aspectonan basico di e idioma Ingles, e cur-
so a siña e traductornan conpaanalisa e texto.
Nana siña tene cuenta cupor ehempel structu-
ra, tono, estilo,metadi e articulo y epublico cu
earticulo ta enfoca ribadje.
Na2001, un grupodi traductor cu experencia
a prepara material pa un curso cu a concen-
tra riba tecnicanan specificodi traduccion. Tur
team di traduccion rondmundo a haya e cur-
so ey.
Fuera di organisa e cursonan ey, Cuerpo Go-
bernanteabin cuundepartamentonobo:De-
partamento pa Yuda Traductor. Ki ora cu un
team di traduccion tin mester di yudansa pa
comprondee textooriginal of no sa sigur con
nan mester uza un cierto tecnica di traduc-
cion, nanpormandananpreguntapa edepar-

tamento aki electronicamente. Ora e pregunta
tamas complica, eDepartamentopa YudaTra-
ductor ta consulta cu e redactor principal di e
publicacion.Asina cu e teamcuahaci epregun-
ta haya contesta, automaticamente e contesta
ey ta bira disponibel pa tur teamdi traduccion
rondmundo cu ta trahando riba emesun pu-
blicacion ey. E contesta ta bay den un banco di
dato cu tur traductor tin accesonadje.Di ema-
nera ey, cualkier team cu hay’e cu e mesun tipo
di problemadi traduccionpor uza e instruccion
cuaduna e teamoriginal.
Con e entrenamento aki a yuda e traductor-
nan? Un di nan a bisa: “E entrenamento cu
nos a haya ta duna nos e libertad pa uza tecni-
canan di traduccion, pero tambe nos a haya sa
undanos limite ta ya cunosno ta escritor. Awor
nos ta sinti nos bon ekipa pa enfrenta e retonan
di cadadia.Nos sabonundapabaypahaya yu-
dansa, ki tecnica pa uza y kico ta nos limite-
nan.”
Na2013,mas cu2.700 traductor tabata traha
denmas cu 190 oficina di traduccion pa yuda
hendehaya ebonnoticia denmas cu670 idio-
ma. E unicomotibo pakico e traboudi emag-
nitud aki ta posibel ta pasobra e tin eapoyodi
Hesucristo, nos Rey.—Mat. 28:19, 20; Rev.
14:6.

B O N N O T I C I A N A M A S C U 6 7 0 I D I O M A

Un team di
traduccion
na Oost Timor



pa solamente un tempo cortico. Otro materialnan, manera buki
y revista, te ainda tin hopi balor. Den e capitulo anterior nos a
considera metodonan pa comunica cu hende masalmente. Pero
den e capitulo aki nos lo bay papia tocante e materialnan cu a
yuda e publicadornan di Reino comunica personalmente cu hen-
de.—Echo. 5:42; 17:2, 3.

4 Discurso graba. Den e decadanan di 1930 y 1940, e publi-
cadornan tabata uza tocadisco portatil pa toca grabacionnan di
discursonan biblico. Un grabacion tabata dura menos cu 5 mi-
nuut. Tin biaha e grabacionnan tabatin tema cortico, manera
“Trinidad”, “Purgatorio” y “Reino.” Con nan tabata uza e disco-
nan ey? Ruman Clayton Woodworth, Jr., kende a batisa na 1930
na Merca, a conta: “Mi tabata cana cu un tocadisco chikito den
un maletin. Mester a dun’e cuerde, despues pone e hangua pre-
cies riba e rand di e disco pa e por a toca bon. Ora mi yega na un
porta, mi tabata habri e maletin, prepara e tocadisco y primi bel.
Ora e doño di cas habri porta, mi tabata bisa: ‘Mi tin un men-
sahe importante cu mi tin gana pa bo tende.’ ” Con e hende-
nan tabata reacciona? Segun Ruman Woodworth: “Hopi biaha
e reaccion tabata masha positivo. Pero tabatin hende cu tabata
gewoon dal e porta cera. Tin biaha nan tabata kere cu ta toca-
disco mi ta bende.”

5 Na 1940, tabatin mas cu 90 discurso riba disco y e ruman-
nan a traha mas cu 1 miyon disco. John E. Barr, kende despues
a sirbi como un miembro di Cuerpo Gobernante, tabata traha
pionero na Gran Britania e tempo ey. El a conta: “Den e perio-
do di 1936 pa 1945, semper mi tabatin un tocadisco cu mi. Pa

Te cu 1940, tabatin mas cu
90 discurso riba disco, y e
rumannan a traha mas cu
1 miyon disco

Trahando tocadisco
y ekipo di zonido na
Toronto, Canada

4, 5. Con e rumannan ta-
bata uza tocadisco, pero
kico tabata falta?



ta honesto, e tempo ey mi tabata sinti mi incomodo sin dje. Ta-
bata un gran animacion pa tende e stem di Ruman Rutherford
ora bo tabata para na porta; ta comosifuera e tabata eynan hun-
to cu bo. Naturalmente, predicacion cu tocadisco tabata falta
algo: Bo no tabata haya chens di siña hende y touch nan cura-
son.”

6 Carchi di testimonio. Cuminsando na 1933, e publicador-
nan a haya animacion pa uza carchi di testimonio den sirbishi
di cas pa cas. E carchi di testimonio tabata casi tamaño di e pa-
pel di rapport di sirbishi di veld cu nos ta uza awe. Tabatin un
mensahe biblico cortico riba dje y tambe un descripcion di e li-
teratura biblico cu e doño di cas por a haya. E publicador mes-
ter a djis duna e doño di cas e carchi y pidie pa les’e. Lilian Kam-
merud, kende despues a sirbi como misionero na Puerto Rico y
Argentina, a conta: “Mi tabata gusta predica cu carchi di testi-
monio.” Dicon? E di: “No ta nos tur tabatin e capacidad pa duna
un bon presentacion. Pero, di e manera ey mi a custumbra di
acerca hende.”

7 Ruman David Reusch, kende a batisa na 1918, a comenta:
“Carchi di testimonio a yuda e rumannan, pasobra masha poco
di nan tabata sinti cu nan por a papia bon.” Pero e metodo aki
tabatin su desbentaha tambe. Segun Ruman Reusch, “tin biaha
nos a topa hende cu a kere cu ta papia nos no por a papia. Den
un sentido, hopi di nos en berdad no por a papia. Pero Jehova
tabata preparando nos pa despues nos por a presenta e mensa-
he di Bijbel na un manera mas personal. No a tarda hopi cu el
a cuminsa pone palabra den nos boca door di siña nos con pa
uza Bijbel na porta di e hendenan. Esey a sosode via e Scol di
Ministerio Teocratico cu a cuminsa den decada di 1940.”—Lesa
Jeremias 1:6-9.

8 Buki. Di 1914 te cu awor, e pueblo di Jehova a produci mas
cu 100 buki cu ta analisa temanan di Bijbel. Algun di e bukinan
aki tabata specificamente pa entrena publicadornan pa predica
na un manera efectivo. Anna Larsen, na Dinamarca, kende tin
rond di 70 aña como publicador, a conta: “Jehova a uza e Scol
di MinisterioTeocratico y tambe e bukinan cu a ser uza na e scol
ey pa yuda nos bira publicadornan mas efectivo. Mi ta corda cu
e prome buki tabata Theocratic Aid to Kingdom Publishers, cu a sali
na 1945. Despues a sigui ‘Equipped for Every Good Work’, publica
na 1946. Awe nos tin e buki Benefisiá di e Skol di Ministerio Teokrá-
tiko, publica na 2001.” Sin duda, Jehova a “capacita nos adecua-
damente pa ta [Su] sirbidor”, principalmente pa medio di e Scol
di Ministerio Teocratico y e bukinan cu ta ser uza na e scol.
(2 Cor. 3:5, 6) Abo a skirbi bo nomber caba den e Scol di Minis-
terioTeocratico? Bo ta bin tur siman cu bo buki Skol di Ministerio

Carchi di testimonio
(na Italiano)

6, 7. (a) Kico tabata e
bentaha y desbentaha di
uza carchi di testimonio?
(b) Den ki sentido Jehova
“a pone palabra den nos
boca”?
8. Si nos kier pa Cristo en-
trena nos, kico nos tin cu
haci?



y ta sigui e superintendente di scol den bo buki ora e ta referi
na dje? Si esey ta e caso, bo ta dunando Cristo e oportunidad pa
entrena bo pa bira un mihor maestro.—2 Cor. 9:6; 2 Tim. 2:15.

9 Un otro manera cu Jehova a duna su pueblo yudansa den e
trabou di predica tabata door di laga su organisacion publica
buki pa yuda e publicadornan splica siñansanan basico di Bij-
bel. E berdad cu ta hiba na bida eterna tabata un di e bukinan cu
tabata hopi efectivo. Nan a public’e na Ingles na 1968 (na Papia-
mento, na 1969), y di biaha el a causa un impacto. Nos Ministe-
rio di Reino di november 1968 a bisa: “E demanda pa e buki Ber-
dad tabata asina grandi cu na september e drukkerij di Sociedad
na Brooklyn a laga e rumannan traha un extra shift anochi.”
E articulo a sigui splica: “Dado momento, na augustus, e pedi-
do pa e buki Berdad tabata 1,5 miyon mas cu loke tabatin den
stock.” For di 1968 te cu 1982, nos a publica mas cu 100 miyon
ehemplar di e buki ey na 116 idioma. Durante e periodo di 14 aña
ey, e cantidad di publicador a aumenta cu mas cu 1 miyon pu-
blicador di Reino.[2]

10 Na 2005 a sali un otro buki cu tabata sumamente efectivo
pa studia Bijbel, esta e buki Kico Bijbel Ta Siña Realmente? Ya caba
a publica rond di 200 miyon ehemplar di dje na 256 idioma.
Cu ki resultado? Den apenas 7 aña—di 2005 pa 2012—rond di
1,2 miyon hende a bira publicador di e bon noticia. Den e me-
sun periodo ey, e cantidad di persona cu tabata studia Bijbel cu
nos a aumenta di 6 miyon pa mas cu 8,7 miyon. Sin duda, Jeho-
va a bendiciona nos esfuerso pa planta y muha e simianan di e
berdad di Reino.—Lesa 1 Corintionan 3:6, 7.

11 Revista. Originalmente, E Toren di Vigilancia tabata princi-
palmente pa e “tou chikito”, esta, pa cristiannan cu “e yamada
celestial.” (Luc. 12:32; Heb. 3:1) Dia 1 di october 1919, e organi-
sacion di Jehova a cuminsa publica un otro revista. E tabata pa
atrae publico en general. Tanto e Studiantenan di Bijbel como e
publico a gusta e revista ey asina hopi cu pa basta aña su circu-
lacion tabata hopi mas grandi cu esun di E Toren di Vigilancia.
Na principio, e revista ey tabata yama The Golden Age. Na 1937,
nan a cambia e nomber pa Consolation. Anto na 1946, el a bira
conoci como Awake! (na Papiamento a publica Spierta!, na 1995).

12 A traves di decadanan, e estilo y formato di E Toren di Vigi-
lancia y Spierta! a cambia, pero nan proposito a keda mescos:
anuncia e Reino di Dios y fortalece hende su fe den Bijbel. Awe,
E Toren di Vigilancia ta sali den un edicion di estudio y un edicion
pa publico. E edicion di estudio ta pa e “sirbidornan di cas”, es
decir, e “tou chikito” y e “otro carne[nan].”[3] (Mat. 24:45; Juan
10:16) E edicion pa publico ta ser prepara specialmente pa hen-
de cu ainda no conoce e berdad pero cu tin respet pa Bijbel y pa

[2] Algun otro buki cu a yuda e publi-
cadornan siña hende e berdad biblico
ta The Harp of God (publica na 1921),
“Dios Sea Berdadero” (na Ingles 1946, na
Papiamento 1959), Bo por biba pa sem-
per den Paradijs riba tera (na Ingles 1982,
na Papiamento 1983) y Conocimentu cu
Ta Hiba na Bida Eterno (na Ingles y Pa-
piamento 1995).

[3] Wak E Toren di Vigilancia di 15 di
juli 2013, pagina 23, paragraf 13, cu ta
splica nos mas mihor ken ta forma e
“sirbidornan di cas.”

NOTA

9, 10. Ki papel buki a hun-
ga den planta y muha e
simianan di e berdad?
11, 12. Na harmonia cu e
textonan menciona, nos
revistanan ta pa cua tres
grupo di hende?



P U B L I C A C I O N N A N C U
T A K I B R A R E C O R D

CANTIDAD TOTAL DI BUKI PUBLICA

[1] Fuente: Guinness World Records
[2] Fuente: King James Bible Trust
[3] Fuente: Biblica Fact Sheet

[4] Publica pa testigonan di Jehova, segun
cifranan di januari 2014

[5] Fuente: Website di Declaracion Universal
di Derechonan Humano di Nacionnan Uni,
segun cifranan di october 2013

[6] Fuente: AARP (American
Association of Retired Persons)

[7] Publica pa mormonnan

Bijbel
Tur traduccion di Bijbel hunto
(completo of un parti di dje) [1]

King James Version [2]

New International Version [3]

Traduccion di Mundo Nobo [4]

Otro buki

Citanan di Presidente MaoTse-tung [1]

Kico Bijbel Ta Siña Realmente? [4]

CANTIDAD DI IDIOMA DEN CUA A YEGA DI TRADUCI UN TEXTO

Scucha Dios y Biba pa Semper [4]

Declaracion Universal di
Derechonan Humano [5]

Disfruta di bida riba tera pa semper! [4]

Bo Kier Haya Sa e Berdad? [4] (tratado)

REVISTANAN MAS PUBLICA Y MAS TRADUCI

E Toren di Vigilancia [4]

Spierta! [4]

AARP The Magazine [6]

Liahona [7]

Mas cu 5 mil miyon

Mil miyon

Mas cu 400 miyon

Mas cu 201 miyon

Segun calculo,
mas cu mil miyon

Mas cu 201 miyon

477

413

359

364

45,9 miyon pa luna na 212 idioma

44,7 miyon pa luna na 99 idioma

22 miyon, dos biaha pa luna na Ingles so

Rond di 500.000; tin biaha casi 50 idioma



Dios. (Echo. 13:16) Spierta! ta enfoca riba hende cu no sa hopi di
Bijbel y di Jehova, e Dios berdadero.—Echo. 17:22, 23.

13 Na cuminsamento di aña 2014, nos tabata imprimi tur
luna mas cu 44 miyon ehemplar di Spierta! y un 46 miyon ehem-
plar di E Toren di Vigilancia. Spierta! tabata ser traduci na mas o
menos 100 idioma y E Toren di Vigilancia na mas cu 200 idioma.
Pues, e dos revistanan aki ta esunnan mas traduci y mas distri-
bui na mundo. E logronan ey en berdad ta sobresaliente, pero
esey no ta sorprende nos. Pakico no? Pasobra e revistanan aki ta
contene e mensahe cu Hesus a bisa lo ser predica den henter e
Tera habita.—Mat. 24:14.

14 Bijbel. Na 1896, Ruman Russell cu su colaboradornan a
cambia nomber di e corporacion cu nan tabata uza pa publica
literatura. Nan kier a inclui e palabra Bijbel aden; e nomber a
bira Watch Tower Bible and Tract Society. E cambio ey taba-
ta na su luga pasobra Bijbel semper tabata e herment principal
pa predica e bon noticia tocante e Reino. (Luc. 24:27) Pesey, yen
di entusiasmo, e sirbidornan di Dios a distribui Bijbel y anima
hende pa les’e. Por ehempel, na 1926, nos a imprimi The Emphat-
ic Diaglott, un traduccion di e Scritura Griego Cristian, uzando
nos propio imprentanan. Benjamin Wilson a traduci e obra aki.
Cuminsando na 1942, nos a imprimi y distribui rond di 700.-
000 ehemplar di henter e King James Version. Apenas 2 aña des-
pues, nos a cuminsa imprimi e American Standard Version, cu ta
uza e nomber di Jehova 6.823 biaha. Te cu 1950, nos a distribui
mas cu 250.000 ehemplar.

15 Na 1950, nos a publica e New World Translation of the Chris-
tian Greek Scriptures. (E traduccion na Papiamentu a sali na 2011).
E Bijbel completo, New World Translation of the Holy Scriptures, a
sali den un solo volumen na 1961. E traduccion aki ta honra
Jehova, ya cu nan a pone su nomber na tur e luganan cu e ta
aparece den e texto original na Hebreo. E nomber di Dios ta apa-
rece tambe 237 biaha den e texto original di e Scritura Griego
Cristian. Pa haci sigur cu e New World Translation ta mas exacto
posibel y mas facil pa lesa, el a ser revisa varios biaha, esun mas
recien na 2013. Te cu 2013 a imprimi mas cu 201 miyon ehem-
plar di e New World Translation, sea completo of un parti di dje,
na 121 idioma.

16 Con algun hende a reacciona ora nan a lesa e New World
Translation den nan propio idioma? Un homber di Nepal a bisa:
“Hopi hende tabatin dificultad pa compronde e traduccion bieu
cu nos tabatin na Nepales pasobra e tabata uza palabra anticua.
Pero awor nos por compronde Bijbel hopi mas mihor, ya cu e tra-
duccion aki ta uza e idioma di tur dia.” Ora un señora na Re-
publica di Africa Central a cuminsa lesa e traduccion na idioma

13. Kico bo ta haya sobre-
saliente di nos revistanan?
(Analisa e diagram “Publi-
cacionnan Cu Ta Kibra
Record.”)
14. (a) Dicon e cambio di
nomber di e corporacion
tabata na su luga? (b) Di
acuerdo cu e nomber no-
bo, kico e sirbidornan
di Dios a haci yen di
entusiasmo?
15, 16. (a) Kico bo ta apre-
cia di e New World Transla-
tion? (Considera e cuadro
“Ta Traduci e New World
Translation na Mas y Mas
Idioma.”) (b) Con bo por
laga Jehova touch bo cura-
son?



TE CU 1989 e New World Translation (completo of un
parti di dje) tabata disponibel na 11 idioma. Pa cumpli
cu e demanda pa mas New World Translation, e Comite di
Redaccion di e Cuerpo Gobernante a organisa curso-
nan di entrenamento pa yuda traductornan haci e tra-
bou na un manera organisa y eficiente. E departamento
di Programacion di MEPS a desaroya un programa di
computer cu tabata yama Bible Translation System.[4]
E programa aki no ta traduci e texto, pero e ta yuda e
traductornan organisa nan trabou y haya acceso facil-
mente na material di referencia. Cu hopi dedicacion,
traductornan, instructornan y hopi ruman mas a traha
duro pa produci Bijbel den mas y mas idioma.

Debi na tur e esfuerso ey, te cu aña 2004 e New World
Translation tabata disponibel den mas cu 50 idioma.
Apenas nuebe aña despues, na 2013, e New World Trans-
lation tabata disponibel na 121 idioma, y e cantidad ta
sigui aumenta.

T A T R A D U C I E N E W
W O R L D T R A N S L A T I O N
N A M A S Y M A S I D I O M A

NOTA

[4] E Bible Translation System ta forma parti awor di un
programa cu miles di traductor ta uza rond mundo y cu
yama WTS (Watchtower Translation System).

T R A DU C C I O N
DI B I J B E L

Sango, awa a basha for di su wowo y el a bisa: “Esaki ta e idio-
ma cu ta touch mi curason.” Mescos cu e señora ey, cada un di
nos por laga e Palabra di Jehova touch nos curason door di les’e
tur dia.—Sal. 1:2; Mat. 22:36, 37.

Agradecido pa e Materialnan y pa e Entrenamento
17 Bo ta aprecia e materialnan y e entrenamento cu Hesucris-

to, nos Rey, ta duna nos continuamente? Bo ta saca tempo pa
lesa e literatura cu e organisacion di Dios ta produci, y bo ta uza
nan pa yuda otro hende? Si ta asina, lo bo ta di acuerdo cu e co-
mentario di un ruman muher cu yama Opal Betler, kende a ba-
tisa dia 4 di october 1914. Opal a bisa: “A traves di añanan, ami
cu mi esposo [Edward] a uza tocadisco y carchi di testimonio.
Nos a predica di cas pa cas cu buki, foyeto y revista. Nos a par-
ticipa den campaña y marcha y tambe a distribui tratado. Des-
pues nos a siña haci rebishita y dirigi estudio di Bijbel na cas di
personanan interesa. Nos tabatin un bida ocupa y feliz.” Hesus
a priminti cu su siguidornan lo ta ocupa cu e trabou di sembra
y di cosecha y cu nan lo ta hopi contento. Miyones di ruman ma-
nera Opal por confirma cu Hesus a cumpli cu e promesa ey.
—Lesa Juan 4:35, 36.

18 Kisas hopi hende cu ainda no ta sirbidor di e Rey ta pensa
cu e pueblo di Dios ta consisti di “hende gewoon cu no [tin] mu-
cho educacion.” (Echo. 4:13) Pero pensa un rato. E Rey a percu-
ra pa su pueblo cu ta consisti di hende comun bira un organisa-
cion cu ta produci literatura cu tin un impacto grandi. E pueblo
di Dios a publica algun di e publicacionnan mas traduci y dis-
tribui den historia. Y mas importante ainda, e Rey a entrena nos
y motiva nos pa uza e materialnan aki pa predica e bon noticia
na hende di tur nacion. Esta un privilegio nos tin di por traha
hunto cu Cristo den e trabou di planta simia di e berdad y haci
discipel!

Con Real
e ReinoTa
pa Bo?

ˇ Con nos trabou di traduccion ta duna prueba cu nos Rey ta
apoya nos?

ˇ Kico tocante nos publicacionnan ta un prueba pa bo cu e
Reino ta real?

ˇ Kico bo por haci pa demostra bo aprecio pa e materialnan
cu e Rey ta percura?

17. Con bo por mustra
aprecio pa e materialnan y
pa e entrenamento cu bo ta
ricibi, y kico lo ta e resulta-
do si bo haci esey?
18. Ki privilegio grandi nos
tin?



E DISCIPELNAN no por a compronde kico Hesus tabata kier-
men ora el a bisa nan: “Hisa boso cara wak e cunucunan; nan ta
cla pa cosecha.” Nan a wak den e direccion cu Hesus a mustra,
pero e unico cos cu nan a mira ta cunucunan berde berde, color
di puspas of cebada cu a caba di spruit. Podise e discipelnan a
pensa: Cla pa cosecha? Ainda falta varios luna prome cu e tempo
di cosecha yega.—Juan 4:35.

2 Pero Hesus no tabata papiando di cosecha literal. Mas bien,
el a uza e ocasion ey pa siña su discipelnan dos les importante re-
laciona cu un cosecha spiritual, esta, un recogemento di hende pa
forma parti di e congregacion cristian. Kico e dos lesnan ey ta?
Wel, laga nos analisa e relato.

Pone Man na Obra y Cosecha Alegria
3 E combersacion cu Hesus tabatin cu su discipelnan a tuma

luga na cabamento di aña 30, pega cu un stad di Samaria cu yama
Sicar. Mientras cu e discipelnan di Hesus a bay cumpra cos den e
stad, Hesus a keda warda nan na un pos. Eynan el a comparti ber-
dadnan spiritual cu un señora cu a capta mesora e importancia
di loke Hesus a siñ’e. Ora e discipelnan a bin bek, e muher a core
bay Sicar pa conta su bisiñanan e cosnan maraviyoso cu el a siña.
Loke el a conta nan a lanta nan interes, y hopi di su bisiñanan a
core bay na e pos pa topa cu Hesus. Kisas tabata na e momento
ey cuHesus amira di leu, mas leu cu e cunucunan, un grupo gran-
di di Samaritano biniendo cerca dje y pesey el a bisa: “Wak e cu-
nucunan; nan ta cla pa cosecha.”[1] Anto pa aclaria cu e tabata re-
feri na un cosecha spiritual, y no uno literal, el a agrega: “Esun
cu ta cosecha ... ta recoge fruta pa bida eterno.”—Juan 4:5-30, 36.

4 Kico ta e dos lesnan importante cu Hesus a siña su discipel-
nan tocante e cosecha spiritual? E prome les ta cu e trabou ta

9
Resultado di e
Obra di Predica
“E Cunucunan ... Ta
Cla pa Cosecha”

ENFOKE DI E CAPITULO

Jehova a pone e
simianan di e berdad
di Reino crece

[1] Algun traduccion di Bijbel ta
traduci e expresion “cla pa cosecha”
como “blanco pa wordo cosecha”,
Hesus probablemente a referi na e
paña blanco cu e grupo grandi di
Samaritano tabatin bisti ora cu
nan tabata bin den su direccion.

NOTA

1, 2. (a) Kico e discipel-
nan no por a compronde?
(b) Di ki tipo di cosecha
Hesus tabata papiando?
3. (a) Kico kisas a pone
Hesus bisa cu “e cunucu-
nan ... ta cla pa cosecha”?
(Wak e nota.) (b) Con He-
sus a aclaria kico e tabata
kiermen?
4. (a) Kico ta e dos lesnan
cu Hesus a siña su discipel-
nan tocante e cosecha?
(b) Cua ta e preguntanan
cu nos ta bay analisa?



5. Ken ta dirigi e trabou
di cosecha cu ta tuma luga
rond mundo, y con e vision
di Juan ta indica cu e tra-
bou ta urgente?
6. (a) Ki ora “e tempo
di cosecha” a cuminsa?
(b) Ki ora e “cosecha di
tera” a cuminsa? Splica.

urgente. Ora el a bisa cu “e cunucunan ... ta cla pa cosecha”, esey
tabata eigenlijk, un yamada pa su siguidornan pone man na obra.
Pa laga nan mira con urgente esey tabata, el a agrega: “Ya caba
esun cu ta cosecha ta ricibi pago.” Si, e cosecha ya a cuminsa caba.
No tabatin tempo pa perde. E di dos les ta cu e trahadornan ta
contento. Hesus a bisa cu tanto esun cu ta sembra como esun
cu ta cosecha lo “alegra hunto.” ( Juan 4:35b, 36) “Hopi di e Sa-
maritanonan ... a pone fe den Hesus”, y esey sin duda a alegra
Hesus su curason. Asina tambe su discipelnan lo a sinti un goso
profundo segun cu nan a traha cu henter nan alma den e trabou
di cosecha. ( Juan 4:39-42) E relato aki di e prome siglo ta masha
importante pa nos pasobra e ta ilustra bon loke ta tumando luga
durante e cosecha spiritual di mas grandi den historia. Ki tempo
e cosecha aki a cuminsa? Ken ta participando den dje? Kico ta e
resultado?

Nos Rey Ta Dirigi e Cosecha di Mas Grandi den Historia
5 Den un vision cu apostel Juan a haya, Jehova a revela cu el a

apunta Hesus pa dirigi e trabou di cosecha, esta, recogemento di
un multitud di hende rond mundo. (Lesa Revelacion 14:14-16.)
Den e vision aki, Juan a mira Hesus cu un corona y cu un ma-
chete. E “corona di oro riba [Hesus] su cabes” a confirma su po-
sicion como e Rey na mando, y e “machete skerpi den su man” a
confirma su papel di Cosechador. Jehova a enfatisa cu e trabou
ta urgente, ya cu el a declara via un angel cu “e cosecha di tera
ta hecho hecho.” Si, “e ora pa cosecha a yega.” No tin tempo di
perde. Ora Jehova a bisa Hesus “zwaai bo machete”, el a zwaai su
machete y a recoge e cosecha di tera, es decir, el a recoge hende
rond mundo y trece nan den e congregacion cristian. E vision
emocionante aki ta bolbe recorda nos cu “e cunucunan ... ta cla
pa cosecha.” Y e por yuda nos determina na ki tempo e trabou di
e cosecha aki a cuminsa. Con asina? Laga nos ban wak.

6 E vision di Juan den Revelacion capitulo 14 ta describi Hesus,
e Cosechador, cu un corona riba su cabes (versiculo 14). Esey ta
indica cu su nombramento como Rey na 1914 ya a tuma luga
caba. (Dan. 7:13, 14) Poco despues di esey, Hesus a haya instruc-
cion pa cuminsa cu e trabou di cosecha (versiculo 15). Den e ilus-
tracion di Hesus tocante e cosecha di e trigo, nos ta haya cu e su-
ceso a tuma luga den e mesun secuencia. Eynan, Hesus a bisa:
“E cosecha ta conclusion di un era.” Pues, e tempo di cosecha y e
conclusion di e era aki a cuminsa pareu, na 1914. (Mat. 13:30, 39)
Awe, nos por wak bek y mira cu e trabou mes di cosecha e trigo
a cuminsa algun aña despues cu Hesus a ser corona como Rey.
Prome, di 1914 pa cuminsamento di 1919, Hesus a efectua un
trabou di limpieza—un purificacion—entre su siguidornan ungi.

(Mal. 3:1-3; 1 Ped. 4:17) Despues, na 1919, “e cosecha di tera” a
cuminsa. Anto Hesus no a perde tempo; mesora el a uza e escla-
vo fiel—cu el a caba di nombra—pa yuda nos rumannan mira e
urgencia di e trabou di predica. Laga nos wak kico a pasa.

7 Na juli 1920, E Toren di Vigilancia a comenta: “Nos por mira
claramente for di un analisis di e Scritura cu e congregacion a ri-
cibi e privilegio di anuncia na e hendenan un mensahe tocante e
Reino.” Por ehempel, e buki profetico di Isaias a yuda e ruman-
nan mira cu mester a predica e bon noticia di Reino rond mun-
do. (Isa. 49:6; 52:7; 61:1-3) Nan no tabatin niun idea con nan lo
a logra haci e trabou ey, pero nan a confia cu Jehova lo a habri e
caminda pa nan. (Lesa Isaias 59:1.)Como cu nan a bin compron-
de e urgencia di e trabou di predica, e esclavo fiel a anima e ru-
mannan pa haci mas den e trabou di predica. Con e rumannan a
reacciona?

8 Na december 1921, E Toren di Vigilancia a comenta: “E aña
aki tabata e mihor cu nos tabatin. Ademas durante 1921, e can-
tidad di hende cu a tende e mensahe di e berdad tabata mas tan-
to cu cualkier aña prome cu esey.” E revista a agrega: “Ainda tin
hopi cos di haci ... Laga nos haci e cosnan aki cu un curason con-
tento.” Tuma nota cu e rumannan a compronde cu e trabou di
predica ta urgente y cu e trahadornan ta contento. Esaki ta e
mesun dos puntonan importante cu Hesus a siña su apostel-
nan.

9 Den decada di 1930, despues cu e rumannan a compronde
cu un multitud grandi di otro carne lo reacciona bon riba e men-
sahe di Reino, e trabou di predica a bira mas intensivo ainda. (Isa.
55:5; Juan 10:16; Rev. 7:9) Cu ki resultado? E cantidad di publi-
cador di e mensahe di Reino a subi di 41.000 na 1934 pa 500.000
na 1953. E Toren di Vigilancia di 1 di december 1954 a conclui co-
rectamente: “Ta e spirito di Jehova y e poder di su Palabra a lo-
gra e tremendo cosecha mundial aki.”[2]—Zac. 4:6.

[2] Pa haya sa mas tocante e añanan
ey y e decadanan cu a sigui, nos kier
anima bo pa lesa pagina 425 pa 520 di
e buki Los testigos de Jehová,—proclamado-
res del Reino de Dios, cu ta conta kico e
trabou di cosecha a logra durante e
periodo di 1919 pa 1992.

NOTA

7. (a) Kico a yuda e ru-
mannan mira e urgencia
di e trabou di predica?
(b) E esclavo fiel a anima
nos rumannan pa haci
kico?
8. Kico ta e dos puntonan
tocante e trabou di predica
cu e rumannan a compron-
de na 1921?
9. (a) Kico E Toren di Vigi-
lancia a comenta na 1954
tocante e trabou di cose-
cha, y dicon? (b) Durante
e ultimo 50 añanan, ki au-
mento mundial tabatin den
e cantidad di publicador?
(Wak e diagram “Aumen-
to Mundial.”)



10, 11. E ilustracion di e si-
mia di mosterd ta enfatisa
ki tres aspecto di e crece-
mento di e simia?
12. Con e ilustracion di e
simia di mosterd ta aplica
na e cosecha di nos tempo?
(Wak tambe e diagram
“Cantidad di Estudio di
Bijbel Ta Aumenta.”)
13. E ilustracion di zuur-
deeg ta enfatisa ki dos
aspecto di crecemento?

Ilustracionnan Impactante Cu A Mustra
Kico LoTa Resultado di e Cosecha

10 Hesus a duna algun ilustracion impactante cu ta crea un
imagen mental bibo tocante e Reino, y mediante e ilustracionnan
aki el a profetisa e resultado di e trabou di cosecha. Por ehempel,
laga nos analisa e ilustracion di e simia di mosterd y esun di zuur-
deeg. Nos lo concentra specialmente riba e manera cu nan a cum-
pli den e tempo di fin.

11 E ilustracion di e simia di mosterd. Un homber ta plan-
ta un simia di mosterd. E simia ey ta crece y bira un mata gran-
di caminda parha ta haya refugio. (Lesa Mateo 13:31, 32.) Ki as-
pectonan di e crecemento di e simia e ilustracion aki ta enfatisa?
(1) E grado di crecemento ta asombroso. “E simia di mas chiki-
to” ta bira un mata cu “taki grandi.” (Mar. 4:31, 32) (2) Crece-
mento ta garantisa. “Despues cu sembr’e, e ta spruit.” Hesus no
a bisa cu “kisas e ta spruit.” No, el a bisa: “E ta spruit.” Pues, niun
hende no por stroba su crecemento. (3) E mata cu ta sigui crece
ta atrae bishitante y ta duna nan luga di biba. “E parhanan di
cielo ta bin” y ta “haya luga di biba den su sombra.” Con e tres
aspectonan aki ta aplica na e cosecha spiritual di nos tempo?

12 (1) Grado di crecemento: E ilustracion ta resalta crecemen-
to di e congregacion cristian y con e mensahe di Reino a plama.
E simia di mosterd ta representa e trahadornan di e cosecha. Des-
de 1919, Hesus a recoge e trahadornan diligente aki y trece nan
den e congregacion cristian purifica. Na e tempo ey, e cantidad di
trahador tabata tiki, pero esey a aumenta rapidamente. En reali-
dad, e crecemento na cuminsamento di decada di 1900 te cu awe
tabata fenomenal. (Isa. 60:22) (2) Crecemento ta garantisa: Niun
hende no por stroba e crecemento di e congregacion cristian. Ni
maske cuanto e enemigonan di Dios a opone e simia chikito ey,
toch el a vence tur obstaculo y a sigui crece. (Isa. 54:17) (3) Luga
di biba: “E parhanan di cielo” cu ta haya luga di biba den e mata
ta representa e miyones di personanan di curason sincero cu a
bira parti di e congregacion cristian. Nan ta bin for di mas o me-
nos 240 pais y a reacciona faborablemente riba e mensahe di Rei-
no. (Eze. 17:23) Den e congregacion, nan ta ricibi cuminda spiri-
tual, animacion y proteccion.—Isa. 32:1, 2; 54:13.

13 E ilustracion di zuurdeeg. Un muher ta agrega un poco
zuurdeeg na un mansa di hariña, y e zuurdeeg ta fermenta hen-
ter e mansa. (LesaMateo 13:33.) Ki aspecto di crecemento e ilus-
tracion aki ta enfatisa? Laga nos considera dos. (1) Crecemento ta
causa transformacion. E zuurdeeg a pone cu “henter e mansa a
fermenta.” (2) Crecemento ta penetra tur caminda. E zuurdeeg
ta fermenta tur “tres midi di hariña”, si, henter e mansa. Con e
dos aspectonan aki ta aplica na e cosecha spiritual di nos tempo?

14 (1) Transformacion: E zuurdeeg ta representa e mensahe
di Reino, y e mansa di hariña ta representa humanidad. Mescos
cu zuurdeeg ta causa un cambio den e hariña ora bo mescla nan
dos hunto, asina e mensahe di Reino ta causa un transformacion
den curason di hende ora nan acepta e mensahe. (Rom. 12:2)
(2) Ta penetra tur caminda: E proceso di fermentacion ta re-
presenta e plamamento di e bon noticia di Reino. Mescos cu e
zuurdeeg ta penetra den henter e mansa, asina tambe e mensa-
he di Reino ta penetra “te na e parti mas leu di Tera.” (Echo. 1:8)
E aspecto aki di e ilustracion ta indica tambe cu e mensahe di
Reino lo yega hasta na paisnan caminda nos trabou di predica
ta prohibi, maske kisas mayoria di hende no sa mes di nos acti-
vidadnan di predica den e partinan ey di mundo.

15 Un 800 aña prome cu Hesus a conta e ilustracionnan ey,
Jehova tambe, via Isaias, a uza ilustracionnan impactante pa pro-
fetisa con extenso e cosecha spiritual di nos tempo lo ta y e goso

E ilustracion di e simia
di mosterd ta mustra
cu personanan den e
congregacion cristian
ta haya proteccion y
un luga di biba
(Wak paragraf 11, 12)

14. Con e ilustracion di
zuurdeeg ta aplica na e
cosecha di awe?
15. Con e palabranan di
Isaias 60:5 y 22 a cumpli?
(Wak tambe pagina 93,
“Ta Jehova A Haci Esey
Posibel”, y pagina 96-97
“ ‘Esun di Mas Menos’
A Bira ‘un Nacion Po-
deroso.’ ”)



cu e cosecha aki lo trece.[3] Jehova a describi cu un gran cantidad
di hende “for di leu” ta sigui drenta den su organisacion. Anto
Jehova a dirigi su mes na un muher, cu awe ta ser representa pa
e resto ungi riba Tera, y a bis’e: “Lo bo mira y keda radiante, y bo
curason lo ta yen yen di goso, pasobra e abundancia di lama lo
wordo entrega na bo, e rikesa di e nacionnan lo bin cerca bo.”[4]
(Isa. 60:1, 4, 5, 9) E palabranan ey a resulta berdad. Awe, ruman-
nan cu tin hopi tempo ta sirbi Jehova en berdad ta briya di feli-
cidad segun cu nan ta mira con e cantidad di publicador di Rei-
no den nan pais a aumenta for di djis un par di hende te na miles
di publicador.

Tur Sirbidor di Jehova Tin Bon Motibo pa Alegra
16 Kisas bo ta corda cu Hesus a bisa su apostelnan: “Esun cu

ta cosecha ... ta recoge fruta pa bida eterno, di manera cu tanto
esun cu ta sembra como esun cu ta cosecha por alegra hunto.”
( Juan 4:36) Con nos ta “alegra hunto” den e cosecha mundial?
Tin varios manera, pero laga nos considera tres.

17 Naprome luga, nos ta alegra ora nos tamira e papel cu Jeho-
va ta hunga den e trabou di cosecha. Con asina? Wel, nos ta sem-
bra simia ora nos ta predica e mensahe di Reino. (Mat. 13:18, 19)
Nos ta cosecha fruta ora nos ta yuda un hende bira discipel di
Cristo. Y nos tur ta sinti un goso profundo y ta keda masha im-
presiona ora nos observa con Jehova ta pone e simia di Reino
“spruit y crece bira grandi.” (Mar. 4:27, 28) Algun simia cu nos
sembra ta spruit despues di tempo y ta otro hende ta cosecha e
fruta. Kisas loke a pasa cu Joan, un ruman muher di Gran Brita-
nia cu a batisa 60 aña pasa, a pasa cu bo tambe. El a conta: “Mi
a yega di topa rumannan cu a bisa mi cu hopi aña pasa m’a plan-
ta un simia den nan curason ora mi a predica na nan. Sin cu mi
tabata sa, otro Testigo a studia cu nan despues y a yuda nan bira
sirbidor di Jehova. Mi ta masha contento cu e simia cu mi a plan-
ta a crece y cu su fruta a ser cosecha.”—Lesa 1 Corintionan 3:6, 7.

18 Na di dos luga, nos lo sigui traha den e cosecha cu goso si
nos keda corda loke Pablo a bisa: “Cada un lo ricibi su recompen-
sa di acuerdo cu su trabou.” (1 Cor. 3:8) Pues, un hende ta ser re-
compensa di acuerdo cu e trabou cu e haci, y no di acuerdo cu e
resultadonan di e trabou, esta, no a base di cuanto hende nos a
yuda acepta e berdad. Esey ta un pensamento hopi animante pa
e rumannan cu ta predica den teritorionan caminda masha poco
hende ta acepta e mensahe. Den bista di Dios, tur Testigo cu ta
participa cu henter nan curason den e trabou di sembra simia ta
“duna hopi fruta” y pesey nan tin motibo pa alegra.—Juan 15:8;
Mat. 13:23.

[3] Pa mas detaye tocante e profecia
aki, cu tin ilustracionnan impactante,
wak e buki E Profesia di Isaı́as—Lus pa
Henter Humanidat II, pagina 303 pa
320.

[4] Den e texto Hebreo, tanto e
pronomber “bo” como e verbonan
ta femenino singular. Pues, esun cu
Jehova a dirigi su mes na dje tabata
un muher.

NOTA

16, 17. Menciona un mo-
tibo pakico “tanto esun cu
ta sembra como esun cu ta
cosecha [ta] alegra hunto.”
(Wak tambe e cuadro “Dos
Tratado A Touch Dos Cura-
son na Amazona.”)
18. Segun 1 Corintionan
3:8, ki bon motibo nos tin
pa alegra?



Zacharie Elegbe (di 66 aña,
batisa na 1963) ta corda con
ora autoridadnan a prohibi
e actividadnan di testigonan
di Jehova na Benin, esey a yu-
da e rumannan. El a conta:
“Na 1976, tempo nos tabatin
2.300 publicador, gobierno a
prohibi nos obra y a duna ordo
pa anuncia esey na radio na tur
idioma local. Nunca prome
nan no a yega di haci algo asi-
na. Normalmente, nan tabata
transmiti programanan di ra-
dio na cinco idioma so aunke e
tempo ey e poblacion di Benin
tabata papia mas cu 60 idio-
ma. Pues, ora cu nan a anuncia
via radio na tur idioma local cu
nos trabou ta prohibi, miles di
hende cu tabata biba den area-
nan aisla a tende di nos pa
prome biaha. Nan a puntra
nan mes: Ta ken testigonan di
Jehova ta, y dicon gobierno a
prohibi nan obra? Mas des-
pues, ora nos a yega na e area-
nan ey, hopi hende a acepta e
berdad den poco tempo.”Awe
tin mas cu 11.500 testigo di
Jehova na Benin.

Mariya Zinich (di 74 aña, batisa na 1957) a conta: “Tempomi ta-
batin mas o menos 12 aña, gobierno a saca henter mi famia for di
Ucrania ymanda nos bay biba den exilio na Siberia,Rusia.Apesar di
tur esfuerso cu gobierno a haci pa silencia nos den henter Union So-
vietico, nos a sigui aumenta. E crecemento asombroso ey cu a tuma
luga a pesar di e oposicion pisa cu nos tabata confronta a convence
mi cu e trabou di predica ta di Jehova. No tin ningun hende cu por
par’e!”Unotro rumanmuher cu tambe yamaMariya (di 73 aña, ba-
tisa na 1960) a bisa: “Ta gobiernomes a pone cu hopi pueblo aisla
a haya un chens di tende e berdad ora cu autoridadnan a deporta
nos rumannanpa Siberia.”

JesúsMartı́n (di 77 aña, batisa na 1955) a conta: “Tempo cumi a
haya e berdad tabatin 300 testigo di Jehova na Spaña.Na 1960, e
persecucion contra nos a bira cruel. Gobierno a duna polis ordopa
caba cu testigonan di Jehova. E tempo ey lo bo no por a imagina cu
algun dia nos lo por a predica e bon noticia den henter e pais. Taba-
ta parce cu nada ta na nos fabor. Pero awe tin casi111.000 testigo di
Jehova na Spaña.Mi amira con e crecemento ey a tuma luga a pesar
di oposicion, y esey a convence mi mas ainda cu si Jehova ta na nos
banda, nada ta imposibel.”

T A J E H O VA A H A C I E S E Y P O S I B E L
Hesus a declara: “Loke ta imposibel pa hende ta posibel pa Dios.”
(Luc. 18:27) Hopi di nos por bisa di experencia personal cu e
palabranan ey ta berdad. A pesar cu hende a haci hopi esfuerso
pa stop e trabou di predica, Jehova a yuda nos cumpli cu ne.

“E trabou di
predica ta di
Jehova. No tin
ningun hende
cu por stop e!”

“Si Jehova
ta na nos
banda, nada
ta imposibel”

ANT
ˆ
ONIO SIM

˜
OES ta un fiel anciano cristian

di 91 aña. E tin bunita recuerdo di e manera cu
su tata y su omo a haya e berdad via dos trata-
do publica pa testigonan di Jehova. El a puntra
un pareha cu a bishit’e: “Boso kier tende e sto-
ria ey?” Nan a contest’e: “Claro cu si!”Antônio
a bira contento y cu un sonrisa riba su cara el
a cay sinta pa conta su storia.

“Mi tata, Zeno, tabata un pastoor bautista.
Na 1931, el a bay un parti aisla di e selva di
Amazona pa bishita un señora cu tabata
miembro di su iglesia. Mi tata a mira dos tra-
tado den cas di e señora. E señora a bis’e cu
el a haya nan den misa, pero e no tabata sa ta
ken a laga nan eynan. Un tratado tabata papia
di fierno y e otro di resureccion. Mi tata a keda
conmovi pa loke el a lesa den e tratadonan. Di
biaha el a pensa riba su sua, Guilherme. Su sua
a yega di bis’e hopi biaha: ‘Ami no ta kere den
fierno. Un Dios di amor no por a crea un luga
asina.’ Mi tata tabata ansioso pamustra Guil-
herme e tratadonan. Pues, el a subi su canoa
y a rema ocho ora bay te caminda Guilherme

tabata biba naManaquiri, un pueblito cerca
di Manaus.
Despues cu mi tata y mi omo Guilherme a
analisa e tratadonan, tur dos a bisa: ‘Esaki
ta e berdad!’ Mesora nan a skirbi e sucursal
di Brazil y a pidi si nan por a haya literatu-
ra. Mi tata a stop di traha como pastoor, y
tanto e comomi omo a cuminsa comparti e
mensahe di Bijbel den e area aisla ey. E hen-
denan a reacciona asina bon cu dentro di un
aña e rumannan a forma un congregacion
na Manaquiri. No a tarda hopi cu 70 habi-
tante di e pueblito tabata asisti na reunion.
Na e tempo ey e tabata e congregacion di
mas grandi na Brazil.” Antônio a pausa
un rato, despues el a puntra: “Ta maraviyo-
so pa tende con e mensahe di Reino a drenta
Amazona, no ta berdad?” En berdad, esey
ta maraviyoso. Un hende a tira dos simia
chikito—dos tratado—den e selva inmenso
di Amazona, y nan a saca raiz y a spruit bira
un congregacion cu a progresa bon. Awe,
CongregacionManaquiri no ta e unico con-
gregacion di Estado Amazona di Brazil. E ta
un di e 143 congregacionnan cu tin eynan.

D O S T R A T A D O A T O U C H
D O S C U R A S O N N A A M A Z O N A

E prome congregacion di Estado Amazona, Brazil Antônio Simões

19. (a) Con e profecia di
Hesus na Mateo 24:14 ta
contribui na nos goso?
(b) Kico nos mester keda
corda maske nos mes no
logra yuda niun hende
acepta e berdad?
20, 21. (a) Con e pala-
branan di Malakias 1:11
ta cumpliendo awe? (b) Pa
loke ta e trabou di cosecha,
kico bo ta determina pa
haci, y dicon?

19 Na di tres luga, nos ta alegra pasobra nos trabou ta cumpli
cu profecia. Laga nos considera un rato loke Hesus a contesta su
apostelnan ora nan a puntr’e: “Kico lo ta e señal di bo presencia
y di conclusion di e era aki?” El a bisa nan cu un aspecto di e se-
ñal ey lo ta un trabou di predica cu lo tuma luga rond mundo.
Acaso e tabata kiermen e trabou di haci discipel? No. El a bisa:
“E bon noticia aki di e Reino lo ser predica den henter e Tera ha-
bita, como testimonio.” (Mat. 24:3, 14) Pues, ta e obra di predica-
cion di Reino—sembramento di simia—ta un aspecto di e señal.
Pesey, segun cu nos ta predica e bon noticia di Reino, nos tin cu
keda corda cu maske nos no logra yuda niun hende acepta e ber-
dad, sikiera nos a logra duna un “testimonio.”[5] Pues, sin impor-
ta con hende reacciona, nos di nos parti ta yuda cumpli cu e pro-
fecia di Hesus y tin e honor di sirbi como “compañero di trabou
di Dios.” (1 Cor. 3:9) Nos tin bon motibo anto pa alegra.

“For di Ora Solo Sali te Ora cu E Drenta”
20 Den e prome siglo, Hesus a yuda su apostelnan mira cu e

trabou di cosecha tabata urgente. Di 1919 padilanti, Hesus a yuda
su discipelnan den e tempo aki compronde e mesun berdad ey.
Como resultado, e pueblo di Dios a intensifica nan actividad-
nan. En realidad, niun hende no por a para e trabou di cosecha.
Manera Malakias a profetisa, e trabou di predica ta tuma luga
awe “for di ora solo sali te ora cu e drenta.” (Mal. 1:11) Si, for di
pariba te pabou—di oost pa west—tanto esun cu ta sembra como
esun cu ta cosecha ta traha hunto y alegra hunto. Anto cu un
sentido di urgencia, nos ta traha for di ora solo sali te ora solo
baha, si, henter dia, for di mainta te anochi.

21 Awe, ora nos wak bek riba e ultimo 100 añanan y mira con
un grupo chikito di sirbidor di Dios a crece bira “un nacion po-
deroso”, nos curason en berdad ta yena “yen yen di goso.” (Isa.
60:5, 22) Laga e goso ey y nos amor pa Jehova, e “Doño di e co-
secha”, motiva cada un di nos pa sigui yuda pa caba e trabou di
cosecha di mas grandi den historia.—Luc. 10:2.

[5] E prome Studiantenan di Bijbel
tambe a compronde e berdad impor-
tante ey. E Toren di Vigilancia di 15 di no-
vember 1895 a bisa: “Si ta un tiki trigo
so nos por recoge, toch nos por duna
un gran testimonio di e berdad ... Tur
ruman por predica e evangelio.”

Con Real
e ReinoTa
pa Bo?

ˇ Kico e Reino a logra relaciona cu e cosecha spiritual?
ˇ Con e ilustracion di e simia di mosterd y esun di zuurdeeg

ta anima bo pa cumpli cu bo sirbishi?
ˇ Menciona algun motibo pakico bo por ta contento den e

trabou di predica.

Börje Nilsson (di 84 aña, batisa na 1943): “Mi ta cor-
da un ruman homber ungi cu tabata colporteur [pio-
nero] den decada di 1920. El a haya casi mitar Suecia
como su teritorio y mesora a cuminsa predica obedien-
temente. Anto su trabou y tambe e trabou di otro ru-
mannan fiel a ser recompensa ricamente! Awe nos tin
mas cu 22.000 publicador. Aunke awor mi edad a subi,
mi kier sigui obedece Jehova y traha den su sirbishi. Ken
sa ki sorpresa mas Jehova tin pa nos?”

Etienne Esterhuyse (di 83 aña, bati-
sa na 1942): “Ora mi wak bek, mi
ta keda sumamente impresiona cu e
pueblo di Jehova na Sur Africa a crece
di mas o menos 1.500 publicador na
1942 te namas cu94.000publicador
awe. E echo cumi ta parti di un orga-
nisacion asina inmenso ta echt forta-
lecemi fe.”

KeithGaydon (di 82 aña, batisa na 1948): “Ema-
nera cu e cantidad di publicador naGranBritania
a aumenta, dimas omenos 13.700 na 1948 te na
casi 137.000 publicador awe, ta un prueba pami
cu e traboudi predica ta di Jehova. Riba hende su
mes forsa, esaki lo tabata imposibel, pero Jehova
ta Esun cu ta ‘obrandomaraviyanan.’”—Exo.15:11.

Ulrike Krolop (di 77 aña, batisa na 1952): “Despues di Segundo Gue-
raMundial, e celo di e Testigonan cu a persevera boudi persecucion di e
nazinan tabata un gran estimulo pa e congregacionnan naAlemania. E
hendenan tabatin mester di consuelo, y nos por a duna nan esey cu un
consenshi limpi ya cu testigonandi Jehova no a participa den e guera te-
ribel ey. Durante e ultimo 60 añanan,mi por amira con e spirito di Dios
a guia su pueblo. Awe nos tinmas cu164.000Testigo. Esta un resultado
maraviyoso!”

“E S U N D I M A S M E N O S” A
B I R A “U N N A C I O N P O D E R O S O”
“ESUN di mas chikito lo bira un tribu, y esun di mas menos lo bira un
nacion poderoso. Na su debido tempo, ami, SE ˜

NOR, lo pura haci esaki.”
(Isa. 60:22) Con e profecia ey a cumpli? Ki efecto su cumplimento tabatin
riba rumannan rond mundo cu ta testigo di Jehova pa hopi tempo?



Mariya Brinetskaya (di 77 aña, batisa na 1955):
“Pa evita cu nan lo a arestami,m’a batisa anochi.
Mas despues, nan amandami esposo na un cam-
po di trabou forsa pasobra e ta testigo di Jehova.
Ami a sigui predica cu hopi cuidoudenmi puebli-
to aki naRusia, y varios bisiña a acepta e berdad.
E tempo ey no tabatin hopi Testigo na Rusia. Mi
ta contento cu awe tinmas cu168.000 testigo di
Jehova naRusia.”

Kimiko Yamano (di 79 aña, batisa na 1954): “Ora
m’a haya sa na 1970 cu nos tabatin 10.000 publi-
cador na Japon,mi no por a contenemi lagrima-
nan di alegria, y mi a sinti mi conmovi pa bolbe
priminti Jehova: ‘Tantenmi ta na bida,mi kier ta
leal na bo.’ Bo por imagina bo con contento mi
ta sinti mi awe, ya cu awor nos tinmas cu 216.-
000 publicador.”

Daniel Odogun (di 83 aña):
“Tempo cu mi a batisa na
aña 1950,Nigeria tabatin
8.000 publicador. Awe, tin
rond di 351.000 publicador.
Na asambleanan,mi gemoed
ta yena ora mi mira e canti-
dad di hende presente, y mi
ta pensa riba Hageo 2:7. Je-
hova di berdad ta sacudiendo
e nacionnan, y e cosnan pre-
cioso ta drentando. Te ainda
mi ta purba di hacimas tanto
posibel den e trabou di predi-
ca pasobra esey tamimanera
di bisa Jehova: ‘Danki!’”

Carlos Silva (di 79 aña): “Nos
tabatin 5.000 testigo di Jeho-
va na Brazil tempo cu mi a
batisa na 1952. E aña ey, nos
tabatin un asamblea den un
gimnasio na São Paulo. Den
e parkeerplaats tabatin dos
auto. Un ruman homber a
mustra riba Stadion Paca-
embu cu tabata eybanda y
a puntrami: ‘Bo ta kere cu
algun dia nos lo yena e sta-
dion ey?’ Esey a parce im-
posibel, pero na aña 1973
nos a yena e stadion ey cu
94.586 hende. Awe nos tin
mas cu 767.000 ruman na
Brazil, y e aumento ey ta
algomaraviyoso pamira.”

Carlos Cázares (di 73 aña):
“Na 1954—e aña cu mi a bati-
sa—tabatin 10.500 publicador
naMexico. Tabatin asina tan-
to necesidad di trahador cu
nan a nombra mi superinten-
dente di circuito na edad di
21 aña. Pa mi, tabata un ben-
dicion di por a mira e cumpli-
mento di Isaias 60:22 cu mi
mes wowo. Awor nos tin mas
cu 806.000 publicador, y nan
ta conduci mas cu 1 miyon es-
tudio di Bijbel. Esta impresio-
nante esey ta!”

SECCION 3

NORMANAN
DI E REINO
En Busca di e
Husticia di Dios

Banda robes:
E famia di Betel di
Brooklyn a celebra
nan ultimo Pasco

na 1926

Banda drechi:
Hende ta ripara cu
testigo di Jehova ta

diferente

˙
˙

˙
˙

˙
˙

˙
˙

˙
˙

˙
˙

˙
˙

˙
˙

˙
˙

˙
˙

˙
˙

˙
˙

˙
˙

˙
˙

˙
˙

˙
˙

˙
˙

˙
˙

˙
˙

˙
˙

˙
˙

˙
˙

˙
˙

˙
˙

˙
˙

˙
˙

˙
˙

˙



BO TA mira bo bisiña den cura y ta hisa man
p’e. Bo a ripara cu den ultimo tempo e ta ob-
serva abo cu bo famia. E tambe ta hisa man pa
cuminda bo, y e ta yama bo pa bo bin cerca dje.
Ora bo yega cerca dje, e ta bisa bo: “Mi tin mag
di puntra bo algo? Kico ta haci boso asina dife-
rente?” Bo ta puntr’e ta kico e kiermen. E ta bi-
sa: “Wel, aboso ta testigonan di Jehova, toch?
Mi a nota cu boso ta diferente for di otro hende.
Boso no ta manera e otro religionnan: Boso no
ta celebra dianan di fiesta, boso no ta mete den
politica y boso no ta bay guera. Boso no ta hu-
ma. Y ta parce cu bo famia ta sigui normanan

moral halto. Kico ta loke ta haci aboso asina
diferente den tur e cosnan aki?”
Bo sa cu e contesta ta simpel: Nos ta biba na
harmonia cu e normanan di e Reino di Dios.
Hesus, e Rey, ta refina nos constantemente.
E ta yuda nos cana den su pasonan, y esey ta
pone cu nos ta diferente for di e mundomal-
bado aki. Den e seccion aki, nos lo bay mira
con e Rey Mesianico ta refinando e pueblo di
Dios den sentido spiritual y moral, y con e ta
mehorando hasta e parti organisatorio. Tur
esaki pa e gloria di Jehova.

HESUS tabatin hopi respet pa e tempel na Jerusalem pasobra e
tabata sa cu e tempel pa hopi tempo tabata e centro di adora-
cion berdadero riba Tera. Pero adoracion berdadero—adoracion
na Jehova, e Dios santo—mester ta limpi y puro. Pues, nos por
imagina nos mes con Hesus a sintie ora cu dia 10 di nisan di
aña 33, el a bay na e tempel y a haya hende ta mustra falta di
respet pa e tempel. Kico tabata e problema?—Lesa Mateo 21:
12, 13.

2 Wel, den un patio di e tempel (Plenchi pa Pagano), comer-
ciante- y cambiadonan di placa cu tabata haragan pa placa ta-
bata probecha di e Hudiunan cu a bin eynan pa presenta ofren-
da na Jehova.[1] Ora Hesus a mira esey, el a “core cu tur hende
cu tabata bende y cumpra cos den tempel, y el a bolter mesa di
e cambiadonan di placa.” (Compara cu Nehemias 13:7-9.) El a
condena e hombernan egoista ey pasobra nan a haci e cas di su
Tata “un cueba di ladron.” Asina Hesus a demostra cu e taba-
tin respet pa e tempel y pa Esun cu a ser adora eynan. E adora-
cion di su Tata ta algo cu mester a keda limpi.

3 Siglonan despues, ora cu Hesus a ser corona como Rey Me-
sianico, el a bolbe limpia—of purifica—un tempel, uno cu ta
envolve tur hende cu awe kier adora Jehova na e manera cu ta
aceptabel p’e. Ta cua tempel el a purifica?

Hesus Ta Purifica “e Yiu Hombernan di Levi”
4 Manera nos a mira den Capitulo 2 di e buki aki, despues

cu Hesus a ser corona como Rey na 1914, e cu su Tata a bin ins-
pecciona e tempel spiritual, esta, Dios su areglo pa adoracion
puro.[2] Debi na e inspeccion ey, e Rey a mira cu mester a refina
y purifica cristiannan ungi, “e yiu hombernan di Levi.” (Mal. 3:
1-3) Di 1914 pa cuminsamento di 1919, Jehova, e Purificador, a
permiti su pueblo pasa, na moda di papia, door di candela, esta,
door di varios prueba y dificultad cu a sirbi pa refina nan y pu-
rifica nan. Nos ta contento cu e pruebanan ey a logra refina e

10 E Rey Ta Refina Su
Pueblo Spiritualmente

ENFOKE DI E CAPITULO

Dicon Hesus a refina y
purifica su siguidornan
spiritualmente y con
el a haci esey

[1] Hudiunan cu a bin di afo pa bishita
Jerusalemmester a paga e belasting anual
di tempel cu un tipo dimoneda specifico.
E cambiadonan di placa tabata cobra un
comision pa cambia e placa di e bishitan-
tenan na e moneda ey. Ademas, e bishi-
tantenan kisasmester a cumpra bestia pa
haci ofrenda. Hesus a yama e comercian-
tenan ey “ladron”, pasobra nan lo tabata
cobra comisionnan exorbitante pa nan
servicio.

[2] E pueblo di Jehova riba Tera ta rindi
adoracion na dje den e pationan terenal
di su gran tempel spiritual.

1-3. KicoHesus a haci ora el
amira cu cierto hende taba-
tamustra falta di respet pa e
tempel?
4, 5. (a) Con e siguidornan
ungi di Hesus a ser refina y
purifica di 1914 pa cumin-
samento di 1919? (b) Acaso
esey tabata final di e proceso
di refina y purifica e pueblo
di Dios? Splica.



cristiannan ungi aki mas ainda. Pesey, nan tabata ansioso pa de-
mostra cu nan ta apoya e Rey Mesianico.

5 Acaso esey tabata final di e proceso di refina y purifica e
pueblo di Dios? No. Durante di e ultimo dianan, Jehova, via e
Rey Mesianico, a sigui yuda su siguidornan pa nan ta limpi pa
nan por keda den e tempel spiritual. Den e siguiente dos capi-
tulonan, nos lo mira con el a refina nan den sentido moral y
hasta pa loke ta trata e parti organisatorio. Pero prome, laga nos
analisa e purificacion spiritual cu a tuma luga. Nos fe ta bira
mas firme ora nos considera loke Hesus a haci—tanto e cosnan
bisto como esnan cu a tuma luga tras di cortina—pa yuda su si-
guidornan keda spiritualmente limpi.

“Purifica Boso Mes”
6 Kico ta pureza spiritual? Pa contesta esey, laga nos analisa

loke Jehova a bisa e exiliadonan Hudiu ora nan tabata a punto
di bandona Babilonia na aña 537 prome cu Cristo. (Lesa Isa-
ias 52:11.) E motibo principal pakico e Hudiunan ey tabata ba-
yendo Jerusalem bek tabata pa reconstrui e tempel y reestable-
ce adoracion berdadero. (Esd. 1:2-4) Pues, Jehova tabata kier pa
su pueblo laga atras tur loke tabatin di haber cu e religion di
Babilonia. Tuma nota cu el a duna nan tres mandamento: “No
mishi cu nada impuro”, “sali for di meymey di dje” y “purifica
boso mes.” Nan no mester a mancha adoracion puro di Jehova
cu nada di adoracion falso. Kico nos por conclui for di esaki?
Pureza spiritual ta encera keda liber di e siñansa- y practicanan
di religion falso.

7 Na 1919, un poco despues cu Hesus a ser corona como Rey,
el a nombra e esclavo fiel y prudente. Mediante e grupo aki cu
ta facil pa reconoce el a yuda su siguidornan keda spiritualmen-
te limpi. (Mat. 24:45) Ya pa e aña ey, e Studiantenan di Bijbel a
purifica nan mes caba di hopi siñansa religioso falso. Pero ain-
da nan tabata falta mas purificacion spiritual. Via e esclavo fiel,
Cristo a siña su siguidornan gradualmente cua tabata e celebra-
cionnan y practicanan cu nan no por a participa den dje mas.
(Prov. 4:18) Laga nos considera algun ehempel.

Cristiannan Mester Celebra Pasco di Nacemento?
8 Pa hopi tempo e Studiantenan di Bijbel a reconoce cu Pasco

tabatin origen pagano y cu Hesus no a nace dia 25 di december.
E Toren di Vigilancia di december 1881 a bisa: “Miyones di paga-
no a bira cristian. Pero pa un gran parti nan a bira cristian djis
pa nomber: E sacerdotenan pagano a bira sacerdotenan cristian
y e fiestanan pagano a haya nomber di fiestanan cristian. Y Pas-
co di Nacemento tabata un di e fiestanan aki.” Na 1883, bou di

6. Con e mandamentonan
cu Jehova a duna e exiliado-
nanHudiu ta yuda nos com-
pronde kico pureza spiritual
ta encera?

7. Ken Hesus a uza pa yuda
su siguidornan pa nan por ta
limpi den sentido spiritual?

8. Kico e Studiantenan di
Bijbel a reconoce pa hopi
tempo caba tocante Pasco
di Nacemento, pero kico
nan no amira claramente?



e tema “Ki Tempo Hesus A Nace?”, E Toren di Vigilancia a raso-
na cu Hesus a nace na cuminsamento di october.[3] Pero, e tem-
po ey e Studiantenan di Bijbel no a mira claramente ainda cu
nan mester a stop di celebra Pasco. Hasta e famia di Betel di
Brooklyn a sigui celebr’e. Pero despues di 1926 cos a cuminsa
cambia. Dicon?

9 Ora cu e Studiantenan di Bijbel a analisa e topico ey mas a
fondo, nan a realisa cu, eigenlijk, e origen di Pasco y e practica-
nan conecta cu ne ta ofende Dios. E articulo “E Origen di Pas-
co”, cu a sali den The Golden Age di 14 di december 1927, a bisa
cu Pasco ta un celebracion pagano cu ta pone hende enfoca riba
placer y e ta encera adoracion di dios falso. E articulo a splica
bon cla cu Cristo no a manda hende celebra e fiesta ey y a con-
clui bisando lo siguiente tocante Pasco: “E echo cu mundo, nos
carni pecaminoso y Diabel ta di acuerdo pa sigui celebr’e ... ta
mustra claramente cu hende cu ta dedica na e sirbishi di Jeho-
va no mester celebr’e.” Pues, no tabata un sorpresa cu e famia
di Betel no a celebra Pasco e aña ey, y cu nan no a celebr’e nun-
ca mas tampoco.

10 E siguiente aña, e Studiantenan di Bijbel a haya un spli-
cacion mas detaya ainda di e berdad tocante Pasco. Dia 12 di
december 1928, Ruman Richard H. Barber, un miembro di staf
di e oficina principal, a duna un discurso na radio cu a mustra
bon cla e origen impuro di e celebracion aki. Con e pueblo di

[3] Segun e articulo ey, si Hesus a nace
denwinter, esey “no ta cuadra cu e relato
tocante e wardadornan di carne cu taba-
ta biba pafo den cunucu cu nan tounan.”
—Luc. 2:8.

E ultimo biaha cu
nan a celebra Pasco na
Betel di Brooklyn, 1926

9. Kico e Studiantenan
di Bijbel a realisa tocante
Pasco di Nacemento?
10. (a) Ki splicacion de-
taya di e berdad tocante
Pasco a ser presenta na de-
cember 1928? (Wak tambe
e cuadro “EOrigen di Pasco
y e Motibo Pakico NanTa
Celebr’e.”) (b) Con e pueblo
di Dios a ser spierta pa otro
dianan di fiesta y celebra-
cionnan cu nan mester a
evita? (Wak e cuadro “E Ber-
dad Tocante Otro Celebra-
cion- yDianan di Fiesta.”)



11. Con nos por demostra
cu nos ta apoya e ReyMesia-
nico?
12. Pa hopi aña, con e
Studiantenan di Bijbel a
considera e cruz?

NA DECEMBER 1928, Ruman Richard
H. Barber (ta marca cu un ronchi na banda
robes) a duna un discurso impactante na
radio riba e topico di Pasco di Nacemento.
E contenido di e discurso ey a sali den The
Golden Age di 12 di december 1928, bou di
e tema “E Origen di Pasco y e Motibo Pa-
kico Nan Ta Celebr’e.” Aki ta sigui algun
cos cu Ruman Barber a bisa den e
discurso:

ˇ “Satanas ... a siña hende duna mas impor-
tancia na e nacemento di Hesus como baby
cu na emorto di Hesus como homber, pa
asina e sconde e importancia di e rescate.”

ˇ “Tur hende sa cu durante temporada di
Pasco ta reina un ambiente di placer, di ba-
gamunderia, buracheria y paranda ... Un
cos ta sigur, niun di e cosnan ey no ta
honra Jehova Dios ni Su Yiu.”

ˇ “Awor Diabel a logra hinca su fiestanan
pagano den iglesia, manera entre otro dia-
nan di fiesta, ... dia di yuna y dianan sagra-
do ... Diabel a logra engaña hende pa acepta
tur e celebracionnan ey y yama nan ‘cristian’,
ya asina e por haci bofon di e gran Dios
Jehova.”

“E O R I G E N D I PA S C O
Y E M O T I B O PA K I C O
N A N T A C E L E B R’E”

Dios a reacciona ora nan a haya e guia cla aki for di e oficina
principal? Ruman Charles Brandlein, cordando tempo cu e cu
su famia a stop di celebra Pasco, a bisa: “Tabata un problema pa
nos laga e cosnan pagano ey atras? Absolutamente cu no! ... Pa
nos, esey tabata mescos cu kita un paña sushi y bent’e afo.” Un
otro ruman cu a refleha un actitud similar tabata Ruman Henry
A. Cantwell, kende despues a sirbi como superintendente bia-
hero. El a conta: “Nos tabata contento cu nos por a stop di haci
algo pa demostra nos amor pa Jehova.” Pues, e siguidornan leal
di Cristo tabata dispuesto pa haci e cambionan necesario y stop
di celebra un fiesta cu a origina di adoracion impuro.[4]—Juan
15:19; 17:14.

11 Esta un bon ehempel e Studiantenan di Bijbel fiel ey a
pone pa nos! Ora nos ta medita riba nan ehempel, ta bon pa nos
puntra nos mes: Con ami ta mira e guia cu nos ta haya for di e
esclavo fiel? Mi ta acept’e cu gratitud y ta pone na practica loke
mi ta siña? Si nos ta cla pa obedece, nos ta demostra cu nos ta
apoya e Rey Mesianico, kende ta duna nos cuminda spiritual na
e debido tempo mediante e esclavo fiel.—Echo. 16:4, 5.

Cristiannan Mester Uza Cruz?
12 Pa hopi aña, e Studiantenan di Bijbel a considera e cruz

como un simbolo aceptabel pa representa cristianismo. Pero un
cos si, nan no a kere cu mester adora e cruz, ya cu nan a siña for

[4] Den un carta personal, fecha 14
di november 1927, Ruman Frederick
W. Franz a skirbi: “Nos lo no celebra Pas-
co e aña aki. E famia di Betel a dicidi di
no celebr’emas.” Un par di luna despues,
den un carta fecha 6 di februari 1928,
Ruman Franz a skirbi: “Pocopoco Señor
ta purifica nos di e erornan di Diabel su
organisacion babilonico.”

di Bijbel cu idolatria ta algo malo. (1 Cor. 10:14; 1 Juan 5:21)
For di 1883 caba E Toren di Vigilancia a declara francamente cu
“Dios ta odia tur sorto di idolatria.” Pero toch na principio e
Studiantenan di Bijbel no a mira nada malo den e manera cu
nan tabata uza e cruz. Por ehempel, cu orguyo nan tabata bisti
un borstspeld cu e emblema di cruz cu corona pa identifica nan
mes. Segun nan, esey a nifica cu si nan keda fiel te na morto,
nan lo ricibi e corona di bida. Cuminsando na 1891, E Toren di
Vigilancia tabatin e simbolo di un cruz y corona riba su portada.

13 E Studiantenan di Bijbel tabata stima e emblema di cruz
cu corona. Pero na final di decada di 1920, e siguidornan di Cris-
to gradualmente a cuminsa haya clarificacion tocante uzo di
cruz. Reflexionando riba e asamblea di 1928 cu a tuma luga na
Detroit, Michigan, Ruman Grant Suiter, kende despues a sirbi
como miembro di e Cuerpo Gobernante, a bisa: “Na e asamblea
ey a bin dilanti cu e emblema di cruz cu corona no solamente
tabata innecesario sino hasta cuestionabel.” Den transcurso di
e añanan cu a sigui a bin mas clarificacion. Tabata bisto cu cruz
tabata algo inaceptabel den adoracion cu ta puro y limpi den
bista di Dios.

14 Con e pueblo di Dios a reacciona riba e clarificacion gra-
dual cu nan a haya tocante e cruz? Acaso nan a sigui uza e em-
blema di cruz cu corona cu nan tabata stima asina hopi? No.
Lela Roberts, un sirbidor di Jehova pa hopi tempo, a bisa: “Una-
bes nos a realisa kico el a representa, nos a stop di uz’e di bia-
ha.” Ursula Serenco, un otro ruman muher fiel, a expresa loke
hopi otro ruman tambe a sinti, bisando: “Nos a bin realisa cu
loke un tempo nos tabata balora como simbolo di e morto di
nos Señor y di nos devocion cristian tabata en realidad un sim-
bolo pagano. Na harmonia cu Proverbionan 4:18, nos a keda
masha agradecido cu e caminda di e husto a sigui bira mas cla.”
Pues, e siguidornan leal di Cristo no tabata kier tin nada di ha-
ber cu e practicanan impuro di religion falso.

15 Awe nos tin e mesun determinacion. Ta bisto cu Cristo ta
yuda su pueblo keda spiritualmente limpi mediante e esclavo
fiel y prudente. Pesey, ora nan ta yuda nos compronde cu un ce-
lebracion, practica of custumber ta contamina pa religion falso,
nos ta haci caso di biaha. Mescos cu nos rumannan cu a biba
na comienso di e presencia di Cristo, nos tambe ta determina
pa tene e pationan terenal di Jehova su tempel spiritual limpi.

16 Durante e ultimo dianan, Cristo a traha tambe tras di cor-
tina pa proteha e congregacionnan di Jehova contra personanan
cu lo por a causa contaminacion spiritual. Con el a haci esey?
Laga nos wak.

E emblema di cruz cu
corona (Wak paragraf 12, 13)

13. Ki clarificacion e sigui-
dornan di Cristo a haya
tocante uzo di cruz? (Wak
tambe e cuadro “Clarifica-
cion Gradual Tocante Uzo
di Cruz.”)
14. Con e pueblo di Dios a
reacciona riba e clarificacion
gradual cu nan a haya tocan-
te e cruz?
15, 16. Con nos por demos-
tra cu nos ta determina pa
tene e pationan terenal di
Jehova su tempel spiritual
limpi?



ˇ Pasco di Resureccion. “Pasco di
Resureccion ta un di e fiestanan
pagano cu hende ta considera hopi
importante y cu e supuesto iglesia
cristian a tuma over.”—The Golden
Age,12 di december 1928, pagi-
na 168.

ˇ Valentine’s Day. “E origen di St. Va-
lentine’s Day no tin nada santo cu
ne.”—The Golden Age, 25 di decem-
ber 1929, pagina 208.

ˇ Hacimento di Aña. “E Scritura
ta menciona dos hacimento di aña
so: uno di e Farao pagano di Egipto,
den tempo di Jozef, y e otro di [He-
rodes,] kende su hacimento di aña
a costa bida di Juan Bautista. Bijbel
no ta menciona niun caminda cu un
hende di e pueblo di Dios a celebra
su hacimento di aña.”—The Golden
Age, 6 di mei 1936, pagina 499.

ˇ Aña Nobo. “Sin importa riba ki
dia e fiesta di Aña Nobo cay, e co-
remento di paranda y bebemento di
mas cu ta tuma luga riba e dia ey no
ta cristian. E prome cristiannan no
tabata celebr’e.”—Awake!, 22 di
december 1946, pagina 24.

E B E R D A D
T O C A N T E O T R O
C E L E B R A C I O N - Y
D I A N A N D I F I E S T A
A TRAVES di añanan, Cristo a yuda
su siguidornan pa nan no ta parti di
mundo. Aki ta sigui algun cita di hopi
tempo pasa cu a spierta e pueblo di
Dios pa varios fiesta y celebracion
cu cristiannan berdadero ta evita.

ˇ Borstspeld cu e emblema di cruz cu corona
no solamente ta innecesario sino hasta cues-
tionabel.—Asamblea na Detroit, Michigan,
Merca, 1928.

ˇ Borstspeld cu e emblema di cruz cu corona
ta idolo.—Buki Preparation, 1933, pagina 239.

ˇ Cruz tin origen pagano.—The Golden Age,
28 di februari 1934, pagina 336.

ˇ Hesus a muri riba un staca, no riba un cruz.
—The Golden Age, 4 di november 1936,
pagina72; Riches,1936, pagina 27.

Hopi Bijbel a traduci e palabra
Griego stauros como “cruz.” Pero
tuma nota di loke varios fuente
ta bisa tocante nificacion di e
palabra aki:
“E palabra Griego [stauros] ... ta
nifica simplemente un staca.”
—Cyclopedia of Biblical, Theolog-
ical, and Ecclesiastical Literature.
“E ta nifica principalmente un palo
of staca.”—Diccionario ilustrado de la
Biblia, de Wilton M. Nelson.

“E ta simplemente un staca fuer-
te, manera esnan cu cunukero ta
hinca den tera pa traha nan cura
of trankera.”—History of the Cross.
“Sin importa e angulo, nunca e
no ta nifica dos pida palo crusa
riba otro, sino semper un pida
palo so.”—The Companion Bible.
“Un palo of staca recht ... Nunca
e no ta nifica dos pida palo cu ta
pega riba otro na cierto angulo.”
—A Critical Lexicon and Concordance.

CLARIFICACION
GRADUAL TOCANTE
UZO DI CRUZ



E reda ta representa e trabou di
predica e Reino cu ta tumando luga
den henter e “lama” di humanidad
(Wak paragraf 18)



17, 18. Den e ilustracion di
e reda: (a) Kico baha e reda
na lama ta nifica? (b) Kico
“coy tur sorto di pisca” ta
nifica? (c) Kico saca e pisca-
nan bon hinca den macutu
ta nifica? y (d) Kico tira e pis-
canan cu no ta sirbi afo ta
nifica?
19. Kico bo ta pensa di loke
Cristo ta haciendo pa prote-
ha e pureza di e pueblo di
Dios y e pureza di adoracion
berdadero?

Hesus Ta “Separa e Malbadonan for di e Hustonan”
17 Nos Rey Hesucristo tamasha pendiente di e congregacion-

nan di Dios rond mundo. Na maneranan cu nos no por com-
pronde completamente, e cu e angelnan ta haciendo un trabou
di separacion. Hesus a describi e trabou aki den su ilustracion
di e reda. (LesaMateo 13:47-50.) Kico e ilustracion ey ta nifica?

18 Nan a baha “un reda ... na lama.” E reda ta representa
e trabou di predica e Reino cu ta tumando luga den henter e
“lama” di humanidad. E reda aki ta “coy tur sorto di pisca.”
E bon noticia ta atrae tur tipo di hende: esnan cu ta dal paso pa
bira cristian berdadero, y tambe hopi otro hende cu kisas na
prome instante ta mustra interes pero cu en realidad no ta tuma
un posicion firme pa adoracion puro.[5] Ta “saca esnan bon
hinca den macutu.” Personanan dispuesto pa siña e berdad ta
ser hinca den macutu, esta, den congregacion, caminda nan por
rindi adoracion puro na Jehova. Ta tira pisca “cu no [ta] sir-
bi” afo. Durante e ultimo dianan, Cristo y e angelnan ta sepa-
rando “e malbadonan for di e hustonan.”[6] Pues, Cristo no ta
permiti personanan cu no tin un curason sincero—kendenan ki-
sas no ta dispuesto pa bandona nan creencia- y practicanan ro-
bes—contamina e congregacionnan.[7]

19 Nos ta sinti nos bon sabiendo cu nos Rey, Hesucristo, ta
proteha esnan cu ta bou di su cuido, no ta berdad? Ademas, ta
un consuelo pa sa cu awe e ta purifica y proteha adoracion ber-
dadero—y adoradornan berdadero—cu e mesun fervor cu el a
haci e tempel den e prome siglo limpi. Nos ta masha agradeci-
do cu Cristo ta trahando duro pa proteha e pureza spiritual di
e pueblo di Dios y e pureza di adoracion berdadero. Pesey nos
ta evita tur contacto cu religion falso pa asina demostra cu nos
ta apoya e Rey y su Reino.

[5] Por ehempel, tuma nota cu na 2013
tabatin unmaximodi 7.965.954 publica-
dor, y tabatin 19.241.252 hende a asisti
na e Conmemoracion anual di e morto
di Cristo.

[6] E trabou di separa pisca bon for di
pisca cu no ta sirbi no tamescos cu e tra-
bou di separa carne for di cabrito. (Mat.
25:31-46) E separacion, of huicio final, di
carne y cabrito lo tuma luga durante e
binidero tribulacion grandi. Tanten esey
no sosode, hende cu ta manera pisca cu
no ta sirbi por bolbe ainda cerca Jehova y,
namoda di papia, ser recogi denmacutu,
esta, den congregacion.—Mal. 3:7.

[7] Cu tempo, lo tira e piscanan cu no ta
sirbi den un forno di candela simbolico.
Esey ta nifica cu nan lo ser destrui pa
semper.

Con Real
e ReinoTa
pa Bo?

ˇ Kico pureza spiritual ta encera, y mediante ken Cristo a
yuda su siguidornan pa nan por keda spiritualmente limpi?

ˇ Con Cristo a yuda su siguidornan mediante e esclavo fiel
y prudente pa stop di celebra Pasco y di uza e emblema di
cruz cu corona?

ˇ Kico bo ta pensa di loke Cristo ta haciendo pa proteha
adoracion berdadero?

MAS O MENOS 2.500 aña pasa profeta Ezekiel a haya un vision
di un tempel. Kico precies Ezekiel a mira? Imagina cu abo ta Eze-
kiel: Bo ta yega na un tempel masha grandi mes cu ta briya y ey-
nan tin un angel poderoso para pa mustra bo e luga impresionan-
te aki. Bo ta subi e shete tretnan of stepnan di e trapi cu ta hiba
na un di e tres portanan. Esta impresiona bo ta keda ora bo pasa
door di e entrada, of pasiyo, cu ta casi 30 meter halto! Ademas,
ambos banda bo ta mira cu tin varios camber di guardia y pilar-
nan cu tin un diseño elegante di palma.—Eze. 40:1-4, 10, 14, 16, 22;
41:20.

2 Esey ta e tempel spiritual cu Ezekiel a mira den un vision. Su
descripcion di e tempel ey ta asina detaya cu e mester a tuma nue-
be capitulo, esta for di capitulo 40 te cu 48 di e buki cu el a skir-
bi, pa e conta e relato ey. E tempel aki ta representa Jehova su are-
glo pa adoracion puro. Cada detaye di e tempel tin un nificacion
pa e adoracion cu nos ta rindi na dje den e ultimo dianan aki.[1]
Kico e portanan halto ta nifica? Nan ta recorda nos cu hende cu
cuminsa adora Jehova mester biba segun e normanan halto y rec-
to di Dios. Hasta e palmanan graba riba e pilar ta enfatisa algo
similar, ya cu den Bijbel, palma tin biaha ta representa rectitud.
(Sal. 92:12) Y kico e cambernan di guardia ta representa? Wel, no
ta permiti hende cu no ta respeta e normanan divino drenta e ca-
minda bunita aki di adoracion puro cu ta hiba na bida eterno.
—Eze. 44:9.

3 Con e vision di Ezekiel a cumpli? Manera nos a mira den Ca-
pitulo 2 di e buki aki, Jehova via Cristo a laga su pueblo pasa den
un proceso special di refinamento cu a tuma luga di 1914 pa
cuminsamento di 1919. Acaso e refinamento a stop e aña ey? Al
contrario, durante e ultimo 100 añanan, Cristo a sigui defen-
de Jehova su normanan santo di conducta. Pues, continuamente
e mester refina su siguidornan. Dicon? Pasobra el a recoge su

11
Mehoracion di
NormananMoral
Sirbidornan di Dios Ta
Refleha Su Santidad

ENFOKE DI E CAPITULO

E Rey ta siña su
ciudadanonan respeta
e normanan moral di
Dios

[1] Na 1932, Volumen 2 di e buki Vin-
dication a indica pa prome biaha cu e
profecianan di Bijbel cu tin di haber cu
reestablecemento di e pueblo di Dios
na nan pais tabatin un cumplimento
moderno den caso di Israel spiritual,
no Israel natural. E profecianan ey a
indica cu adoracion puro lo a ser re-
estableci. E Toren di Vigilancia di 1 di
maart 1999 a splica cu Ezekiel su vision
di e tempel tabata un di e profecianan
ey di reestablecemento. Pues, esaki tin
un cumplimento spiritual importante
durante e ultimo dianan.

1. Kico Ezekiel a mira cu ta
impresiona nos?
2. (a) Kico e tempel di e
vision di Ezekiel ta repre-
senta? (Wak tambe e no-
ta.) (b) Kico nos por siña
for di e detayenan di e en-
trada di e tempel?
3. Dicon Cristo mester
refina su siguidornan
continuamente?



Imagina bo ta drenta
e porta cu ta hiba na
e patio pafo di Jehova
su gran tempel spiritual



4, 5. Ki tactica Satanas tin
hopi tempo ta uza, y cu ki
resultado?
6. Ki huramento nan a
publica den E Toren di Vigi-
lancia, con nan tabata uz’e
y dicon despues di tempo
nan a stop di uz’e? (Wak
tambe e nota.)
7. Ki problema E Toren di
Vigilancia a trata na 1935, y
ki norma esey a encurasha
nos pa sigui aplica?

siguidornan for di e mundo inmoral aki, y Satanas ta purba
nonstop di hala nan bek den e lodo di inmoralidad ey. (Lesa 2 Pe-
dro 2:20-22.) Laga nos analisa tres area den cua Cristo a refina
cristiannan berdadero continuamente. Prome nos lo considera al-
gun ehempel cu tin di haber cu conducta, despues nos lo analisa
un medida masha importante pa tene e congregacion limpi y, por
ultimo, nos lo enfoca riba famia.

Mehoracion di Normanan Moral
Cu A Tuma Luga a Traves di Añanan

4 E sirbidornan di Jehova semper tabata hopi interesa den keda
moralmente limpi. Pesey, ora cu nan a haya instruccion riba e to-
pico ey cu cada bes tabata bira mas cla, di biaha nan tabata acep-
ta esey. Ban wak algun ehempel.

5 Inmoralidad sexual. Jehova su proposito ta pa relacion
sexual entre parehanan casa ta algo limpi y bunita. Esey ta un re-
galo precioso, pero Satanas kier pon’e bira algo sushi, anto des-
pues uz’e pa pone e sirbidornan di Jehova cay den tentacion paso-
bra e kier pa nan perde Dios su aprobacion. Den tempo di Balaam,
Satanas a logra pone hopi sirbidor di Dios cay den tentacion
uzando e tactica ey. Anto den e ultimo dianan aki, e ta uz’e mas
cu nunca.—Num. 25:1-3, 9; Rev. 2:14.

6 Pa contraresta e esfuersonan di Satanas, E Toren di Vigilancia
di 15 di juni 1908 a publica un huramento cu e rumannan mes-
ter a haci y cu a inclui e siguiente promesa: “Tur ora y tur camin-
da den priva, lo mi comporta mi cu personanan di e sexo opues-
to precies manera lo mi a comporta mi cu nan den publico.”[2]
Aunke e rumannan no tabata obliga di haci e huramento ey, hopi
di nan a haci esaki y a laga publica nan nomber den E Toren di Vi-
gilancia. Añanan despues, e organisacion a realisa cu e huramento
aki—maske e tabata util pa hopi ruman den e tempo ey—a para
bira simplemente un rito; pues e rumannan a stop di uz’e. Pero
nan a sigui aplica e principionan moral halto cu tin den e hura-
mento ey.

7 Pero e atakenan di Satanas a bira mas intenso. E Toren di Vi-
gilancia di 1 di maart 1935 a trata francamente un problema gran-
di den e pueblo di Dios. Aparentemente, algun ruman tabata pen-
sa cu como cu nan tabata participa den sirbishi, nan no tabatin
nodi tene nan mes na e normanan moral di Jehova den nan bida
priva. E Toren di Vigilancia a bisa bon cla: “Un hende mester corda
cu no ta predica so e mester predica. Testigonan di Jehova ta re-
presentante di Jehova, y nan tin e obligacion di representa Jehova
y su Reino na un manera digno.” Despues e articulo a duna con-
seho franco tocante matrimonio y relacion sexual y asina a yuda
e pueblo di Dios “huy di fornicacion.”—1 Cor. 6:18.

[2] Segun e promesa solem aki, un
homber cu un muher no tabatin mag
di ta nan dos so den un camber, a me-
nos cu nan a laga e porta hancho habri
of nan tabata casa cu otro of famia di
otro. Pa varios aña, e rumannan a reci-
ta e promesa aki tur dia como parti di
e programa di Adoracion di Mainta na
Betel.

8. Dicon E Toren di Vigilan-
cia a enfatisa bes tras bes
e nificacion completo di e
palabra Griego pa fornica-
cion of inmoralidad
sexual?
9, 10. (a) Ki principio mo-
ral E Toren di Vigilancia a tra-
ta na 1935? (b) Ki punto di
bista balansa Bijbel ta siña
nos tocante uzo di alcohol?
11. Ki beneficio e pueblo di
Dios a haya ora nan a com-
pronde e tema di alcoholis-
mo mas mihor?
12. Con e sirbidornan di
Cristo a considera uzo di
tabaco hasta prome cu e
ultimo dianan a cuminsa?

8 Den decadanan mas recien, E Toren di Vigilancia a enfatisa bes
tras bes e definicion corecto di e palabra cu e Scritura Griego ta
uza pa fornicacion, of inmoralidad sexual: porneia. Su nificacion
no ta limita na e acto di relacion sexual. Mas bien, porneia ta en-
cera un variedad amplio di actonan inmoral. Por lo general, por-
neia ta inclui tur e actonan degrada cu sa tuma luga den bordel
(un luga di prostitucion). Esey a proteha e siguidornan di Cristo
di tur tipo di relacion sexual inaceptabel cu ta asina comun den e
mundo awe.—Lesa Efesionan 4:17-19.

9 Abuso di alcohol. E edicion di 1 di maart 1935 di E Toren
di Vigilancia a trata un otro problema relaciona cumoralidad: “Nos
a ripara tambe cu algun ruman ta participa den sirbishi di veld y
cumpli cu otro tareanan den e organisacion bou di influencia di
[alcohol]. Bou di ki circunstancia e Scritura ta aproba bebemento
di biña? Lo ta apropia pa bebe asina tanto biña cu e ta afecta bo
sirbishi den e organisacion di Señor?”

10 Como contesta, e articulo a analisa e punto di bista balan-
sa di bebida alcoholico cu nos ta haya den e Palabra di Dios. Bij-
bel no ta condena bebemento modera di biña ni di otro bebida al-
coholico. Loke si e ta condena ta buracheria. (Sal. 104:14, 15; 1 Cor.
6:9, 10) Awor, kico di e asunto di participa den sirbishi sagrado
bou di influencia di alcohol? Wel, pa basta tempo e publicacion-
nan a recorda e sirbidornan di Dios loke a pasa cu e yiunan di
Aaron. Dios a mata nan pasobra nan a ofrece candela ilegitimo
riba e altar di Dios. E relato biblico ta revela kico probablemente
a pone e hombernan ey haci algo asina malo, ya cu poco despues
di esey, Dios a duna nan un ley cu a prohibi tur sacerdote di bebe
alcohol ora nan tabata cumpli cu nan tareanan sagrado. (Lev. 10:
1, 2, 8-11) Awe, Cristo su siguidornan ta aplica e mesun principio
ey, y pesey nan ta tene masha cuidou pa nan no ta bou di influen-
cia di alcohol ora nan ta participa den sirbishi sagrado.

11 Den decadanan mas recien, Cristo a bendiciona su siguidor-
nan cu unmihor comprondemento tocante alcoholismo, esta, ora
un hende bira adicto na alcohol pasobra e mester consumi bebi-
da alcoholico diariamente. E cuminda spiritual na ora cu nos ta
haya a yuda hopi ruman vence e adiccion ey y tuma control di nan
bida. Ademas, esey a yuda hopi ruman haya un punto di bista ba-
lansa di alcohol y asina evita full e problema di alcoholismo. Niun
ruman no mester abusa di alcohol ya cu esey por pone nan perde
nan dignidad, nan famia y, mas cu tur cos, nan privilegio di par-
ticipa den adoracion puro di Jehova.

12 Uzo di tabaco. E sirbidornan di Cristo a cuminsa descura-
sha uzo di tabaco hasta prome cu e ultimo dianan a cuminsa. Bas-
ta aña pasa, un ruman homber di edad cu yama Charles Capen a
conta di su prome encuentro cu Charles Taze Russell na final di

13. Ki ahuste a tuma luga
na 1973?
14. Kico ta Dios su norma
tocante sanger, y con trans-
fusion di sanger a bira algo
comun?
15, 16. (a) Ki posicion tes-
tigonan di Jehova a tuma
tocante transfusion di san-
ger? (b) Ki apoyo Cristo a
percura pa su siguidornan
relaciona cu transfusion di
sanger y tratamento medi-
co sin sanger, y cu ki resul-
tado?

siglo 19. Ruman Capen tabatin 13 aña, y e tabata hunto cu su tres
ruman hombernan riba trapi di e Bible House na Allegheny, Penn-
sylvania. Net e ora ey Ruman Russell a pasa banda di nan, y el a
puntra nan: “Ta huma boso ta huma? Mi ta haya holo di tabaco.”
Nan a sigur’e cu nan no tabata huma. No tabatin duda kico ta-
bata su punto di bista di humamento. Den E Toren di Vigilancia di
1 di augustus 1895, Ruman Russell a comenta riba 2 Corintionan
7:1 y a bisa cu e no ta mira con uzo di tabaco den cualkier forma
por beneficia un cristian of duna gloria na Dios. El a bisa tambe:
“Nos no por imagina cu Señor ta hole stinki di tabaco of ta pone
algo impuro den su boca.”

13 Na 1935, E Toren di Vigilancia a yama tabaco “yerba sushi” y
a bisa cu ken cu scoge pa kauw tabaco of hum’e lo no por sigui
sirbi como un miembro di e famia di Betel ni como representan-
te di e organisacion di Dios den e trabou di pionero of como su-
perintendente biahero. Na 1973 un otro ahuste a tuma luga pa
mehora e normanan moral di e pueblo di Dios. E Toren di Vigilan-
cia di 1 di juni a splica cu niun testigo di Jehova lo por a keda den
un posicion aproba den e congregacion tanten cu e sigui uza ta-
baco; un bicio cu ta mortal, impuro y cu ta refleha falta di amor
pa prohimo. Rumannan cu no kier a stop di uza tabaco mester a
ser expulsa.[3] Esey tabata un otro paso importante cu Cristo a
tuma pa purifica su siguidornan.

14 Mal uzo di sanger. Den tempo di Noe, Dios a declara cu
hende no tin mag di come sanger. Dios a reafirma esey den e Ley
cu el a duna e nacion di Israel, y na e cristiannan tambe el a duna
instruccion pa nan “abstene nan mes ... di sanger.” (Echo. 15:
20, 29; Gen. 9:4; Lev. 7:26) Pero Satanas a haya unmanera pa pone
hopi hende den nos tempo desobedece e norma ey di Dios. Den
siglo 19, dokternan a cuminsa experimenta cu transfusion di san-
ger, pero ta despues cu nan a descubri cu tin varios tipo di sanger,
nan a cuminsa haci mas y mas transfusion di sanger. Na 1937, nan
a cuminsa pidi hende pa nan duna sanger y nan tabata warda e
sanger ey den banco di sanger. Anto durante SegundoGueraMun-
dial e cantidad di transfusion di sanger a aumenta drasticamen-
te. No a tarda mucho cu transfusion di sanger a bira algo comun
rond mundo.

15 For di 1944, E Toren di Vigilancia a indica cu, en realidad,
tuma transfusion di sanger ta mescos cu come sanger. E siguien-
te aña, nan a aclaria e punto di bista ey y a para mas firme tras di
dje. Na 1951, e rumannan a publica un lista di pregunta y contes-
ta pa siña e pueblo di Dios con pa papia cu profesionalnan medi-
co. Rond mundo, Cristo su siguidornan fiel a tuma un posicion
firme, y cu curashi nan a enfrenta hopi biaha desprecio, hostili-
dad y hasta persecucion. Pero Cristo a sigui guia su organisacion

[3] Mal uzo di tabaco ta inclui
hum’e, kauw e of cultiv’e pa e
propositonan ey.

“Nos no por
imagina cu Señor
ta hole stinki di
tabaco of ta pone
algo impuro den
su boca.”
—C. T. Russell

pa percura e apoyo necesario. Nan a publica foyeto- y articulonan
detaya y bon argumenta.

16 Na 1979, algun anciano a cuminsa bishita hospitalnan pa
asina yuda dokternan compronde nos posicion mas mihor, pa
splica nan kico ta e motibonan biblico cu a pone nos tuma e po-
sicion ey y pa informa nan di otro alternativanan cu tin pa sanger.
Na 1980, ancianonan di 39 stad na Merca a haya entrenamento
specialisa pa e trabou aki. Cu tempo, e Cuerpo Gobernante a duna
aprobacion pa forma Comitenan di Contacto cu Hospital rond
mundo. Kico tabata e resultado di tur e esfuerso aki? Awe, miles
di profesional medico—entre nan dokter, ciruhano y anestesis-
ta—ta coopera cu pashentnan cu ta testigo di Jehova y ta respeta
nos decision pa tuma tratamento medico sin sanger. Mas y mas
hospital ta ofrece tratamento medico sin sanger, y algun di nan
hasta ta considera esey e mihor calidad di cuido medico. Bo no ta
sinti bo contento ora bo wak tur e maneranan con Hesus a pro-
teha su siguidornan di e intentonan di Satanas pa haci nan im-
puro?—Lesa Efesionan 5:25-27.

Mas y mas hospital
ta ofrece tratamento
medico sin sanger, y
algun di nan hasta ta
considera esey e mihor
calidad di cuido medico

17. Con nos por demostra
cu nos ta aprecia e manera
cu Cristo ta refina su sigui-
dornan?
18. E vision di Ezekiel ta
duna nos ki recordatorio
bon cla relaciona cu hende
cu deliberadamente ta bay
contra e normanan di
Dios?
19, 20. (a) Con Cristo
gradualmente a yuda su
siguidornan mehora e ma-
nera cu ta atende cu pica
serio? (b) Menciona tres
motibo pakico ta expulsa
pecador cu no a arepenti.

17 Pero ta bon pa nos puntra nos mes: Mi ta aprecia e manera
cu Cristo ta refina su siguidornan? Mi ta balora e manera cu e ta
entrena nos pa pega na e normanan moral halto di Jehova? Si ta
asina, laga nos keda corda cu Satanas semper ta en busca di ma-
neranan pa aleha nos for di Jehova cu Hesus. Con? Door di pone
nos perde respet pocopoco pa Dios su normanan moral. Pa con-
traresta e influencia ey, e organisacion di Jehova tur ora bay ta per-
cura spiertamento- y recordatorionan bondadoso pa tene cuidou
cu e inmoralidad cu tin den emundo aki. Pues, laga nos keda aler-
ta y habri pa tal conseho util y tambe cla pa obedece.—Prov. 19:20.

Hesus Ta Tene e Congregacion Moralmente Limpi
18 Un segundo area den cua nan amehora tin di haber cu eme-

didanan cu a tuma pa tene e congregacion limpi. Lamentablemen-
te, no ta tur hende cu a acepta Jehova su normanan di conducta
y cu a dedica nan mes na Dios ta pega fielmente na nan decision.
Cu tempo, e actitud di algun di nan ta cambia y deliberadamen-
te nan ta bay contra e normanan ey. Kico mester haci den un caso
asina? Nos por haya un indicacion di kico mester haci den Ezekiel
su vision di e tempel spiritual cu nos a considera na cuminsamen-
to di e capitulo aki. Corda riba e portanan halto. Den cada pasi-
yo tabatin cambernan di guardia. E guardianan tabata proteha e
tempel, evidentemente pa stroba hende “incircuncida di curason”
di drenta. (Eze. 44:9) Esey ta un recordatorio bon cla cu adoracion
puro ta un privilegio cu solamente esnan cu ta haci esfuerso pa
biba segun Jehova su normanan puro di conducta ta haya. Asina
tambe e privilegio di asocia cu rumannan cristian den adoracion
no ta un privilegio cu tur hende ta haya.

19 For di 1892, E Toren di Vigilancia a bisa cu ta “nos deber di
expulsa cristiannan cu, sea directamente of indirectamente, ta
nenga cu Cristo a entrega su mes como un rescate ... pa tur hen-
de.” (Lesa 2 Juan 10.) Na 1904, e buki The New Creation a reco-
noce cu hende cu ta sigui comete pica por daña e pureza moral
di e congregacion. E tempo ey, henter e congregacion tabata par-
ticipa den un “tribunal di iglesia” pa analisa casonan di pica se-
rio. Pero esey no a sosode hopi biaha. Na 1944, E Toren di Vigilan-
cia a splica cu ta solamente ruman homber responsabel mester
atende e asuntonan ey. Na 1952 a publica den E Toren di Vigilancia
un procedura basa riba Bijbel pa atende casonan hudicial. E arti-
culo a enfatisa un motibo principal pakico ta expulsa personanan
cu no a arepenti: pa tene e congregacion limpi.

20 Den e decadanan cu a sigui, Cristo a yuda su organisacion
clarifica y mehora e manera cu ta atende cu casonan di pica serio.
Ancianonan cristian ta haya un bon entrenamento pa nan por
atende asuntonan hudicial na Jehova su manera, esta, cu husticia
y misericordia. Awe, nos ta mira claramente por lo menos tres mo-

21. Con e areglo di expul-
sion a resulta di ta un
bendicion pa e pueblo
di Dios?
22, 23. (a) Dicon nos ta
agradecido na nos ruman-
nan cu a biba na principio
di siglo 20? (b) Kico a indi-
ca cu e rumannan tabatin
mester di un punto di bista
mas balansa?
24. Con Cristo a yuda su
pueblo haya un punto di
bista mas balansa di ma-
trimonio y bida di famia?

tibo pa expulsa un pecador cu no a arepenti for di e congregacion:
(1) pa tene Jehova su nomber liber di reproche, (2) pa proteha e
congregacion di e efectonan impuro di pica serio y (3) pa motiva
e pecador pa arepenti.

21 Bo ta mira con e areglo di expulsion a resulta di ta un ben-
dicion pa e siguidornan di Cristo awe? Den Israel di antiguedad,
hopi biaha hende cu tabata haci malo tabatin un mal influencia
riba e nacion, y tin biaha esnan cu tabata haci malo tabata mas
hopi cu esnan cu tabata stima Jehova y a trata di haci loke ta co-
recto. Pues, hopi biaha e nacion a trece reproche riba e nomber di
Jehova, y nan a perde su aprobacion. ( Jer. 7:23-28) Pero awe, Jeho-
va no ta trata cu un nacion specifico, sino cu hende homber y hen-
de muher for di varios nacion cu a scoge pa sirbie y sigui su
instruccionnan. Como cu pecadornan cu no ta arepenti ta ser ex-
pulsa for di e congregacion, nan no ta haya chens di bira, na moda
di papia, un arma cu Satanas por uza pa causa daño na e congre-
gacion y pa daña e reputacion di e congregacion. Al contrario,
como cu nan tin masha poco influencia riba e congregacion, nos
ta sigur cu nos ta keda cu e aprobacion di Jehova. No lubida cu
Jehova a priminti: “Ningun arma cu wordo forma contra bo lo no
prospera.” (Isa. 54:17) Abo ta apoya e ancianonan cu tin e respon-
sabilidad pisa di atende casonan hudicial?

Glorifica Esun for di Ken Tur Famia A Haya Nan Nomber
22 Un tercer area den cua e siguidornan di Cristo a mehora tin

di haber cu matrimonio y bida di famia. Por ehempel, ora nos lesa
loke e sirbidornan di Dios den e prome parti di siglo 20 a haci,
nos ta keda masha impresiona y hasta asombra pa nan spirito di
sacrificio propio. Nos ta sumamente agradecido pa e manera cu
nan a pone sirbishi sagrado prome cu tur otro cos den nan bida.
Pero, na mes momento, nos por mira claramente cu e rumannan
mester tabata un poco mas balansa. Con asina?

23 Wel, tabatamasha normal pa un ruman homber acepta asig-
nacion di sirbishi, of di e trabou biahero, cu a pone cu e mester a
keda leu for di cas pa lunanan largo. Tabatin biaha cu nos publi-
cacionnan a uza palabrananmas fuerte cu loke e Scritura ta rekeri
pa descurasha e rumannan di casa, y no tabatin hopi informacion
tocante con pa fortifica un matrimonio. Ainda e situacionnan ey
ta asina? No.

24 Awe, un cristian no mester acepta asignacionnan teocratico
cu lo strob’e di cumpli cu su obligacionnan di famia. (Lesa 1 Ti-
moteo 5:8.) Ademas, Cristo a percura pa su siguidornan fiel riba
Tera ricibi conseho biblico util y balansa regularmente tocantema-
trimonio y bida di famia. (Efe. 3:14, 15) Na 1978 a sali e buki Lo-
grando felicidad den bida di famı́a. Un 18 aña despues a sali e buki

Un cristian no
mester acepta
asignacionnan
teocratico cu
lo strob’e di
cumpli cu su
obligacionnan
di famia

E Secreto pa Felicidad den Famia. Ademas, E Toren di Vigilancia a
publica un cantidad di articulo pa yuda parehanan casa aplica e
principionan di Bijbel den nan matrimonio.

25 Y kico di emuchanan y e hobennan? A traves di añanan, nan
necesidadnan a haya mas y mas atencion. Pa hopi tempo e orga-
nisacion di Jehova a percura bunita informacion pa muchanan di
diferente edad. Pero loke un tempo tabata djis un rooi awor a bira
un waterval. Por ehempel, di 1919 pa 1921 a sali den The Golden
Age e serie “Estudio di Bijbel pa Hobennan.” Despues di esey a sali
e foyetoThe Golden Age ABC na 1920 y e buki Children na 1941. Den
decada di 1970, e esclavo fiel a percura e bukinan Scuchando e Gran
Maestro, Bo hubentud—sacando mayor probecho foi dje y Mi Buki di Re-
lato Biblico.Na 1982, a cuminsa publica e serie “Hobennan Sa Pun-
tra” den Spierta! y esey a hiba na e buki Loke hovenan sa puntra—Con-
testa práctica, publica na 1989.

26 Awe, nos tin dos volumen actualisa di e buki Young People Ask,
mientras cu e serie ta sigui riba nos website, jw.org. Tambe nos tin
e buki Siña for di e Gran Maestro. Nos website tin hopi cos pa ho-

Muchanan a keda masha
contento cu e foyeto Mi
Prome Lesnan di Bijbel na
e congreso na Alemania

25-27. Con a presta mas
atencion na e necesidad-
nan di tanto mucha como
hobennan a traves di aña-
nan?



bennan, entre otro, carchi di personahenan biblico, actividadnan
di estudio di Bijbel tanto pa mucha chikito como pa esnan mas
grandi, puzzel, video y comics di relatonan biblico y tambe lesnan
di Bijbel pa mucha bou di tres aña. Ta bisto cu for di e dia cu Cris-
to a brasa e muchanan den e prome siglo te awe, su punto di bis-
ta di hobennan a keda mescos. (Mar. 10:13-16) E kier pa e mucha-
nan y e hobennan sinti nan stima y bon alimenta spiritualmente.

27 Ademas, Hesus no kier pa ningun hende haci daño na mu-
cha. Segun cu e mundo degrada aki ta sak mas hundo den inmo-
ralidad y tur tipo di sushedad, casonan di abuso sexual di mucha
ta aumentando drasticamente. Kico Hesus a haci pa proteha mu-
cha? Wel, e esclavo fiel a publica informacion cla y raspa pa yuda
mayornan pa nan por proteha nan yiunan di e practica sushi aki.[4]

28 Ta masha emocionante pa mira con Cristo a sigui refina su
siguidornan. El a entrena nan pa respeta y biba segun e norma-
nan moral halto di Jehova, y el a yuda nan pa beneficia di esaki-
nan. Pensa atrobe riba e tempel cu Ezekiel a mira den vision. Bo ta
corda su entrada y pasiyo halto? Ta berdad cu e tempel ey no ta
un luga literal, sino un luga spiritual. No obstante, abo ta mir’e
como algo real? Nos no ta drenta den dje djis door di bay Salon
di Reino, habri Bijbel of yama na porta di e hendenan den sirbi-
shi. Eseynan ta cosnan cu hende ta mira. Hasta un hende hipocri-
ta por haci e cosnan aki sin nunca drenta e tempel di Jehova. Pero
con nos por drenta e luga di mas sagrado y sirbi den dje, esta, den
Jehova Dios su areglo pa adoracion puro? Nos por haci esey sola-
mente si nos ta bay reunion, lesa Bijbel, predica y alabes ta biba
segun e normanan halto di Jehova y ta participa den adoracion
puro cu un actitud corecto. Laga nos semper aprecia e privilegio
precioso ey. Laga nos sigui haci nos best tambe pa refleha e san-
tidad di Jehova door di biba na harmonia cu su normanan husto.

[4] Por ehempel, wak capitulo 32 di e
buki Siña for di e Gran Maestro; wak tam-
be pagina 3 pa 11 di e ¡Despertad! di
october 2007.

Con Real
e ReinoTa
pa Bo?

ˇ Den ki areanan Cristo a mehora e conducta di su
siguidornan?

ˇ Con ciudadanonan di e Reino a ser proteha di e influencia
di hende cu no kier arepenti di nan picanan?

ˇ Con e organisacion di Dios a duna mas y mas atencion na
matrimonio y bida di famia?

ˇ Dicon nos mester ta determina pa respeta e normanan
moral halto di Jehova?

NOTA

28. (a) Kico nos tin cu ha-
ci si nos kier participa den
adoracion puro, manera
Ezekiel su vision di e tempel
ta ilustra? (b) Kico abo ta
determina pa haci?



JOHN A. BOHNET, un Studiante di Bijbel yen di entusiasmo,
a bira masha contento ora el a mira E Toren di Vigilancia di ja-
nuari 1895. E revista tabatin un portada nobo: un plachi di un
faro (lighthouse) halto cu tabata ilumina un cielo scur, segun
cu ola di lama bruto tabata dal contra dje. E articulo cu a anun-
cia e diseño nobo di e revista tabata titula “Nos Bachi Nobo.”

2 Impresiona cu e portada, Ruman Bohnet a manda un car-
ta pa Ruman Russell. El a skirbi: “Contento di mira con bunita
e TOREN a keda.” John H. Brown, un otro fiel Studiante di Bij-
bel, a skirbi tocante e portada: “E ta capta bo atencion paso-
bra mientras cu ola cu biento ta dal contra e toren, e fundeshi
ta keda firmemente para.” E portada nobo ey tabata e prome
cambio cu nos rumannan a mira e aña ey, pero esaki no taba-
ta e ultimo. Na november nan a mira un otro cambio grandi.
Y esaki tambe tabatin di haber cu lama bruto.

3 Un articulo largo cu a sali den E Toren di Vigilancia di 15 di
november 1895 a revela un problema: Tabata comosifuera e or-
ganisacion di Studiantenan di Bijbel a haya su mes den lama
bruto, y esaki a perturba e paz di e organisacion. Ruman hom-
bernan tabata discuti mas y mas tocante ken mester ta lider
den e congregacion local. Pa yuda e rumannan mira kico nan
mester a haci pa corigi e spirito di rivalidad ey cu tabata cau-
sa desunion, e articulo a compara e organisacion cu un barco.
Y e articulo a admiti francamente cu eigenlijk e rumannan cu
tabata dirigi e organisacion no a prepara e “barco” pa mal tem-
po. Kico nan mester a haci?

4 E articulo a trece padilanti cu un bon capitan ta percura
pa su barco tin salbabida y pa e tripulacion ta prepara pa en-
frenta mal tempo. Asina tambe, e rumannan cu tabata dirigi e
organisacion mester a percura pa tur congregacion tabata pre-
para pa deal cu situacionnan dificil. Pa logra esey, e articulo a
anuncia un cambio cu lo a drenta na vigor mesora y cu lo ta-

12 Organisa pa Sirbi
“e Dios di Paz”

ENFOKE DI E CAPITULO

Jehova ta organisa su
pueblo gradualmente

1, 2. Ki cambio tabatin riba
portada di E Toren di Vigilan-
cia di januari 1895, y con e
rumannan a reacciona?
3, 4. Ki problema E Toren
di Vigilancia di 15 di novem-
ber 1895 a trata, y ki cambio
cu lo tabatin un efecto di
largo alcance a ser anuncia?



batin un efecto di largo alcance. Kico esey tabata? Segun e arti-
culo, “den tur grupo mester a scoge ancianonan” pa “supervisa
e tou.”—Echo. 20:28.

5 E prome nombramento di anciano ey a bin net na ora y
tabata alabes un bon paso den direccion di establece un struc-
tura mas stabiel den congregacion. El a yuda nos rumannan
nabega den e awanan turbulento di Prome Guera Mundial.
Den e decadanan cu a sigui, mas mehoracion den e structura
di e organisacion a yuda e pueblo di Dios pa ta mihor prepara
pa sirbi Jehova. Ki profecia di Bijbel a papia di e desaroyo aki?
Kico ta e cambionan cu abo a mira den e structura di e orga-
nisacion? Con bo a beneficia di nan?

“Lo Mi Haci Paz Bira Bo Administradornan”
6 Manera nos a considera den Capitulo 9, Isaias a profetisa

cu Jehova lo bendiciona su pueblo. Con? Door di lag’e crece.
(Isa. 60:22) Pero Jehova a priminti di haci hasta mas cu esey.
Den e mesun profecia ey, el a declara: “Na luga di brons lo mi
trece oro, y na luga di hero lo mi trece plata, na luga di palo,
brons, y na luga di piedra, hero. Lo mi haci paz bira bo admi-
nistradornan, y husticia bira bo mayordomonan.” (Isa. 60:17)
Kico e profecia ey ta nifica? Con e ta aplica na nos?

7 E profecia di Isaias ta indica cu Jehova lo a reemplasa un
cierto material pa un otro tipo di material. Pero tuma nota cu
e cambionan no ta di un material malo pa uno bon, sino di un
bon material pa uno mihor. Si reemplasa brons pa oro, esey ta
un mehoracion, y mescos ta conta pa e otro materialnan men-
ciona den e profecia. Pues, Jehova a uza e ilustracion aki pa pro-
fetisa cu e condicion di su pueblo lo a mehora gradualmente.
Pero e profecia ta referi na mehoracion di kico? E echo cu el a
menciona “administradornan” y “mayordomonan” a indica cu
e mehoracion gradual ey tabatin di haber cu e manera cu e pue-
blo di Jehova ta ser cuida y organisa.

8 Pues, ken ta tras di e progreso di e organisacion? Wel, Jeho-
va ta Esun cu a declara: “Lo mi trece oro, ... lo mi trece pla-
ta, ... lo mi haci paz bira bo administradornan.” Ta Jehova, y
no esfuerso di hende, tabata tras di e progreso cu a tuma luga
den e manera di organisa e congregacion. Despues cu Hesus a
ser corona como Rey, Jehova a laga e mehoracionnan aki tuma
luga via su Yiu. Con nos ta beneficia di e cambionan aki? E me-
sun texto ey ta bisa cu e mehoracionnan aki lo resulta den
“paz” y “husticia.” Ora nos acepta Dios su guia y ahustenan,
paz lo reina meymey di nos y amor pa husticia ta motiva nos
pa sirbi Jehova, Esun cu apostel Pablo a describi como “e Dios
di paz.”—Flp. 4:9.

E cambionan no
ta di un material
malo pa uno bon,
sino di un bon
material pa uno
mihor

5. (a) Dicon e prome nom-
bramento di anciano a bin
net na ora y tabata alabes
un paso den bon direccion?
(b) Ki preguntanan nos lo
analisa?
6, 7. (a) Kico e palabranan
na Isaias 60:17 ta nifica?
(b) Kico e echo cu e profecia
ta menciona “administra-
dornan” y “mayordomo-
nan” ta indica?
8. (a) Ta ken ta tras di e
mehoracionnan cu e profe-
cia di Isaias a menciona?
(b) Con nos ta beneficia di
e mehoracionnan ey? (Wak
tambe e cuadro “El A Acep-
ta Coreccion Humildemen-
te.”)



9 Ademas, Pablo a bisa di Jehova: “Dios no ta un Dios di des-
ordo, sino di paz.” (1 Cor. 14:33) Tuma nota cu Pablo no a haci
un contraste entre desordo cu orden, sino entre desordo cu paz.
Dicon?Wel, pensa riba esaki: Orden riba sumes no ta resulta sem-
per den paz. Por ehempel, un grupo di soldaat kisas ta marcha or-
denadamente den direccion caminda e bataya lo tuma luga, pero
esaki lo no resulta den paz sino den guera. Pesey, como cristian,
nos kier tene e siguiente punto clave na mente: Cualkier organisa-
cion cu tin orden pero cu no tin paz como su fundeshi, tardi of
trempan ta cay den otro. Na contraste, e paz di Dios ta promove
e tipo di orden cu ta dura. Pues, nos ta masha agradecido cu ta
“e Dios cu ta duna paz” ta guia nos organisacion y refin’e. (Rom.
15:33) E paz cu Dios ta duna ta e fundeshi di e orden y union sin-
cero cu ta reina entre nos y cu nos ta aprecia asina tanto den nos
congregacionnan rond mundo.—Sal. 29:11.

10 E cuadro “Mehoracion den Supervision” ta duna un idea
di e cambionan probechoso cu a tuma luga den nos organisa-
cion durante e prome añanan. Pero ki cambio di “brons” pa
“oro” Jehova a trece via di nos Rey den tempo mas recien? Con
e ahustenan ey relaciona cu supervision den e congregacion a
fortifica e paz y union di e congregacionnan rond mundo? Con
nan ta yuda abo sirbi “e Dios di paz”?

E Manera Cu Cristo Ta Dirigi e Congregacion
11 Di 1964 pa 1971, e cuerpo gobernante a supervisa un pro-

yecto di estudio di Bijbel cu a analisa hopi tema, y un di nan
tabata e manera cu e congregacion cristian di e prome siglo taba-
ta funciona.[1] Pa loke ta trata e manera cu e congregacionnan di
prome siglo tabata funciona, nan a haya sa cu supervision di e
congregacion tabata na encargo di un cuerpo di anciano en bes
di denman di un solo anciano, of superintendente. (Lesa Filipen-
senan 1:1; 1 Timoteo 4:14.) Unabes cu e cuerpo gobernante a
compronde e punto ey mihor, nan a realisa cu ta nan Rey Hesus
tabata guia nan pa mehora e structura di e organisacion di e pue-
blo di Dios, y e rumannan di e cuerpo gobernante tabata deter-
mina pa sigui direccion di nan Rey. Di biaha nan a haci ahuste pa
e organisacion por tabata mas na harmonia cu e patronchi bibli-
co di nombra anciano. Cua ta algun di e ahustenan cu nan a haci
na cuminsamento di decada di 1970?

12 E prome ahuste tabata en conexion cu e cuerpo gober-
nante mes. Prome cu 1971, e grupo aki di ruman homber ungi
tabata consisti di e shete miembronan di e hunta di directiva
di Watch Tower Bible and Tract Society of Pennsylvania. Pero
na 1971, nan a hisa e cantidad di miembro di e cuerpo gober-
nante di 7 pa 11, y e miembronan no tabata forma parti mas

[1] E resultadonan di e investigacion
extenso ey a keda publica den e buki
Ayuda para entender la Biblia.

9. Orden y union den con-
gregacion mester ta funda
riba kico, y dicon?
10. (a) Kico ta algun me-
horacion cu a tuma luga den
nos organisacion durante e
prome añanan? (Wak e cua-
dro “Mehoracion den Super-
vision.”) (b) Ki preguntanan
nos lo bay considera awor?
11. (a) Un estudio di e Scri-
tura a hiba na ki ahuste den
comprondemento? (b) Kico
e rumannan di e cuerpo go-
bernante tabata determina
pa haci?
12. (a) Ki ahuste a tuma lu-
ga den e cuerpo gobernan-
te? (b) Describi e structura
actual di e Cuerpo Gober-
nante. (Wak e cuadro “E
Manera Cu e Cuerpo Go-
bernante Ta Percura pa e
Interesnan di Reino”, pagi-
na 130.)



DENe edicion Finlandes di E Toren di Vigilanciadi
1 di april 1916 tabatin un carta cu Ruman Rus-
sell a dirigi na algun ruman homber na Scandina-
via, entre nan, Ruman Kaarlo Harteva. Ruman
Russell a skirbi nan: “Rumannan stima den fe, nos
kier anima boso tur pa bolbe na e berdad y enfo-
ca riba e trabou cu nosmester haci den e era aki.”
DiconRumanRussell a haci e yamada ey?
Ruman Harteva a nace na 1882 y tabata un di
e prome Studiantenan di Bijbel na Finlandia. El a
batisa na april 1910, y na augustus 1912, Ruman
Russell a autoris’e pa publica E Toren di Vigilancia
na Finlandes. Tur cos tabata bay bon te ora cu
Prome Guera Mundial a cuminsa. Ruman Har-
teva a skirbi den E Toren di Vigilanciadi 1 di decem-
ber 1914: “Debi na e situacion economico difi-
cil, ... nos no por priminti cu e aña aki E Toren
di Vigilancia lo tin emesun cantidad di pagina of
lo ser publica mesun cantidad di biaha cu aña
pasa.” Pero na 1915, Ruman Harteva, hunto cu
otro rumannan, a lanta un asociacion pa recauda
fondo.Nan a yam’e Ararat y a cuminsa publica un
revista cu emesun nomber ey.
Como cuRumanHarteva tabata dedica gran par-
ti di su tempo na e asociacion y e revista nobo, un
otro ruman a cuminsa sirbi como redactor di E To-
ren di Vigilancia na Finlandes. E revista Ararat taba-
ta publica articulonan biblico, pero tambe articu-
lonan tocante remedi natural y e idioma recien
inventa, Esperanto. No a dura hopi cu e revista
nobo a cuminsa kita e rumannan su atencion for
di e siñansanan cla di e berdad. Ta e ora ey, Ru-
manRussell, preocupa pa nan bienestar spiritual,
a haci un yamada riba Ruman Harteva y e otro-
nan pa “bolbe na e berdad.”
Con RumanHarteva a reacciona? El a publica e
carta di RumanRussell den e revistaArarat, hun-
to cu e contesta cu el a manda Ruman Russel.
RumanHarteva a pidi despensa pa loke el a haci
y a bisa: “Lomi kier haci tur loke ta nami alcance
pa corigi e situacion.” Un poco despues di esey,

den e ultimo edicion di e revista Ararat, Ruman
Harteva a bolbe pidi despensa pa e confusion cu
el a causa y a priminti di haci su best pa no bisa ni
haci nada mas cu lo por a kita atencion for di e
siñansanan cla di e berdad cu ta sali den E Toren di
Vigilancia.Distinto for di algun di e ancianonan eli-
gi di e tempo ey cu tabatamasha orguyoso, Kaar-
loHarteva a acepta coreccion humildemente.
Mas despues, Ruman Harteva a ser apunta
atrobe como redactor di E Toren di Vigilancia na
Finlandes y como superintendente di sucursal. El
a atende e responsabilidadnan ey te cu 1950. Su
bida riba Tera a termina na 1957, fiel na Jehova y
na e berdad. Pues, manera nos a mira, persona-
nan cu humildemente ta acepta coreccion di nan
Rey, Hesus, ta ser refina y ta haya e bendicion di
Jehova.

E L A A C E P T A C O R E C C I O N H U M I L D E M E N T E

Kaarlo Harteva

di e hunta di directiva. E miembronan a considera cu nan tur
ta igual, y pesey cada un tabata haya beurt, den orden alfabe-
tico, pa fungi como presidente di e cuerpo pa un aña.

13 E siguiente ahuste tabatin impacto riba tur congregacion.
Con asina? Wel, di 1932 pa 1972, ta un ruman homber so ta-
bata principalmente encarga cu supervision di e congregacion.
Te cu 1936 tabata yama e ruman nombra ey director di sirbishi.
E nomber a cambia prome pa sirbidor di compania, despues
pa sirbidor di congregacion y finalmente pa superintendente
di congregacion. E ruman hombernan nombra ey tabata aten-
de e bienestar spiritual di e tou cu hopi entusiasmo. E super-
intendente di congregacion normalmente tabata tuma deci-
sion pa e congregacion sin consulta cu e otro sirbidornan den
congregacion cu tabata yud’e. Pero durante aña 1972, e Cuer-
po Gobernante a habri caminda pa un cambio historico. Kico
e cambio ey a encera?

14 Awor supervision di cada congregacion lo no tabata na
encargo di un ruman homber so sino di un cuerpo di anciano
cu a consisti di rumannan cu tin e cualificacionnan biblico y
cu a ser nombra teocraticamente. E areglo nobo di anciano ey
a drenta na vigor dia 1 di october 1972. Actualmente, e coor-

13. (a) Ki areglo tabata na
vigor pa 40 aña? (b) Kico e
Cuerpo Gobernante a haci
na 1972?

14. (a) Ki areglo nobo a
drenta na vigor dia 1 di oc-
tober 1972? (b) Con e coor-
dinador di e cuerpo di an-
ciano ta aplica e conseho
cu tin na Filipensenan 2:3?

M E H O R A C I O N D E N
S U P E R V I S I O N

“Nos tabata hisa man drechi pa vota pa e ancianonan.
Anto un ruman homber tabata pasa conta e votonan.”
—Ruman Rose Swingle, Chicago, Illinois, Merca.



dinador di e cuerpo di anciano no ta considera su mes mas im-
portante cu e otro ancianonan; mas bien, e ta considera su mes
“esun di mas chikito.” (Luc. 9:48) E ruman hombernan humil-
de ey ta un gran bendicion pa nos hermandad mundial.—Flp.
2:3.

15 E areglo di comparti responsabilidad di e congregacion
entre miembronan di un cuerpo di anciano a resulta di ta un
gran mehoracion. Laga nos wak tres beneficio: Na prome luga
y lo principal ta cu e areglo ta yuda tur anciano—maske con im-
portante nan responsabilidadnan di congregacion por ta—pa
keda consciente di e echo cu ta Hesus ta Cabes di e congrega-
cion. (Efe. 5:23) Di dos beneficio ta loke Proverbionan 11:14 ta
bisa: “Caminda tin hopi consehero tin victoria.” Ancianonan
tin cu tuma decisionnan cu lo influencia e bienestar spiritual
di e congregacion. Ora nan ta consulta cu otro y ta tene cuen-
ta cu e sugerencianan di otro, esey ta yuda nan yega na deci-
sionnan cu ta na harmonia cu principio biblico. (Prov. 27:17)
Jehova ta bendiciona e tipo di decisionnan ey, y esaki ta duna
bon resultado. Di tres bendicion ta cu e organisacion por a
atende e creciente necesidad cu tabatin di supervisa y pastorea
e congregacionnan, ya cu tabatin mas ruman cualifica pa sirbi

Ta bisto cu nos Rey
den su sabiduria
a percura pa su
siguidornan haya
e wardadornan
necesario na e
debido tempo

15. (a) Menciona e bene-
ficionan cu e areglo di un
cuerpo di anciano den con-
gregacion a trece cu ne.
(b) Kico ta demostra cu nos
Rey a actua sabi?

1881—Ruman Russell a pidi
e Studiantenan di Bijbel cu ta-
bata tene reunion regularmen-
te pa manda bisa e oficina di
Watch Tower ta na unda nan
tabata reuni, paasina esnancu
tabata biba den emesun area
por ahayacontacto cuotro.

1895—Tur congregacionahaya
instruccion pa eligi rumannan
cupor sirbi comoanciano.

1919—Cada congregacion a
haya un director di sirbishi
cu e oficina di sucursal a
nombra teocraticamente.
Su responsabilidad a inclui
organisa e trabou di predi-
ca y anima e rumannan pa
participa den sirbishi di veld.
Algun di e ancianonan di
congregacion no a apoya
e areglo di un director di
sirbishi.

1932—Congregacionnan a
stop di tene eleccion anual
di anciano. Na luga di esey,
e congregacion a eligi un co-
mite di sirbishi cu a consisti
di ruman hombernan cu ta-
bata participa cu entusias-
mo den e trabou di predica y
biba na harmonia cu e nom-
ber nobo di e organisacion,
esta, testigonan di Jehova.
Sociedad of sucursal tabata
nombra un di e ancianonan
ey—cu e congregacion a no-
mina—pa bira director di
sirbishi.

1937—Ruman homber cu
tabata parti di e multitud
grandi por a sirbi den comi-
tenan di sirbishi hunto cu
rumannan ungi.

1938—Congregacionnan
a acepta un resolucion pa
tur sirbidor di congregacion
ser nombra teocraticamente.
Esaki a pone fin na eleccion-
nan democratico den con-
gregacion.

Pa siña mas tocante e
desaroyonan historico
relaciona cu e structura
di e organisacion, wak e
buki Los testigos de Jehová,
proclamadores del Reino de
Dios, pagina 204 pa 235.



como anciano. (Isa. 60:3-5) Imagina bo: E cantidad di congre-
gacion rond mundo a subi di 27.000 y pico na 1971 pa mas
cu 113.000 na 2013. Pues, ta bisto cu nos Rey den su sabiduria
a percura pa su siguidornan haya e wardadornan necesario na
e debido tempo.—Mik. 5:5.

“Bira Ehempel pa e Tou”
16 Ya for di tempo di e Studiantenan di Bijbel, e ancianonan

tabata compronde cu nan tabatin e responsabilidad di yuda
nan rumannan den fe sigui sirbi Dios. (Lesa Galationan 6:10.)
Na 1908, un articulo den E Toren di Vigilancia a trata e conse-
ho di Hesus: “Cuida mi lamchinan.” ( Juan 21:15-17) E articu-
lo a bisa e ancianonan: “Ta masha importante pa e encargo cu
e Doño a duna relaciona cu e tou haya un luga importante den
nos curason. Nos tin cu mira e responsabilidad di alimenta y
cuida e siguidornan di nos Señor como un gran privilegio.”
Na 1925, E Toren di Vigilancia a bolbe enfatisa e importancia di
sirbi como wardador ora el a recorda e ancianonan: “Dios ta
doño di e congregacion, ... y e lo tene tur esnan cu tin e privi-
legio di sirbi e rumannan responsabel.”

17 Con e organisacion di Jehova a yuda ancianonan mehora
den nan trabou di pastorea, cu otro palabra, mehora e calidad
di e trabou di “hero” pa “plata”? Esey ta door di percura en-
trenamento. Na 1959, nan tabatin e prome Scol di Ministerio
di Reino pa superintendentenan. Un discurso di e curso ey a
trata e tema “Duna Atencion Personal na e Carnenan.” E par-
ti a anima e rumannan responsabel pa “traha un programa pa
bishita e publicadornan na cas.” E discurso aki a trata varios
manera cu e ancianonan por a haci e bishitanan ey edificante.

Scol di Ministerio
di Reino na
Filipinas, 1966

16. (a) Ki responsabilidad
ancianonan tin? (b) Con
e Studiantenan di Bijbel a
mira Hesus su conseho pa
pastorea of “cuida [e] lam-
chinan”?
17. Ki yudansa e superinten-
dentenan a haya pa bira
wardadornan capacita?



Na 1966 a cuminsa cu un Scol di Ministerio di Reino actuali-
sa. Nan a trata e tema “E Importancia di e Trabou di Pastorea.”
Kico tabata e punto principal di e les ey? E rumannan cu ta di-
rigi e congregacion “mester yuda percura cuido amoroso pa e
tou di Dios, pero sin descuida nan propio famia ni sirbishi di
veld.” Den añanan mas recien a tene mas scol pa anciano. Kico
tabata e resultado di e entrenamento continuo cu e organisa-
cion di Jehova a percura? Actualmente, e congregacion cristian
tin miles di ruman homber capacita cu ta sirbi como warda-
dor spiritual.

18 Jehova, via nos Rey Hesus, a nombra anciano cristian pa
cumpli cu un responsabilidad importante. Kico e responsabi-
lidad ey ta? Esey ta pa dirigi e carnenan di Dios durante e tem-
po di mas critico den historia di humanidad. (Efe. 4:11, 12;
2 Tim. 3:1) Jehova cu Hesus tin hopi cariño pa e ancianonan
cu ta traha duro, pasobra e rumannan aki ta obedece e conse-
ho biblico pa “pastorea e tou di Dios cu ta bou di [nan] cui-
do ... di buena gana; ... cu entusiasmo; ... [siendo] ehempel pa
e tou.” (1 Ped. 5:2, 3) Laga nos wak dos di e tantisimo mane-
ranan cu wardador di carne cristian ta un ehempel pa e tou y
ta contribui na e paz y goso di e congregacion.

E Manera Cu Ancianonan Ta Pastorea e Tou di Dios Awe
19 Di prome, e ancianonan ta traha den sirbishi cu e miem-

bronan di e congregacion. Lucas, un escritor di Evangelio, a
skirbi: “Hesus a cuminsa biaha di stad pa stad y di pueblito pa
pueblito, predicando y anunciando e bon noticia di e Reino di
Dios. Y e 12 apostelnan tabata hunto cu ne.” (Luc. 8:1) Mes-
cos cu Hesus a predica hunto cu su apostelnan, awe tambe

18. (a) Ki responsabilidad
importante ancianonan a
haya? (b) Dicon Jehova cu
Hesus tin masha cariño pa
e ancianonan cu ta traha
duro?
19. Kico nos ta pensa di e
ancianonan cu ta traha hun-
to cu nos den sirbishi?

UN PAREHA misionero na Asia a ser asigna na
un congregacion cu pa hopi aña no tabatin au-
mento. Nan a ripara cu e rumannan local taba-
ta hopi cariñoso, pero nan no tabata sigui e in-
struccionnan di e organisacion. Despues cu e
pareha misionero a haya un bon relacion cu e
publicadornan, e ruman homber pocopoco a
cuminsa organisa e congregacion na e mesun
manera cu e pueblo di Jehova ta organisa mun-
dialmente. Kico tabata e resultado?

Den dos aña, asistencia na reunion a bira do-
bel, publicadornan nobo a cuminsa sali den
sirbishi di veld y mas cu 20 persona a batisa. E
pareha a bisa: “Nos a keda impresiona. Jehova
a bendiciona nos ricamente. Henter e congre-
gacion a keda masha contento ora nan a mira
e bon resultado cu nan a haya door di sigui e
instruccionnan di Dios su organisacion.”

“N O S A K E D A I M P R E S I O N A”



Mescos cu un wardador di carne
ta bay busca un carne perdi, asina e
ancianonan ta haci esfuerso pa haya
e rumannan cu a perde contacto
cu e congregacion



ancianonan ehemplar ta traha hunto cu nan rumannan den fe
den e trabou di predica. Nan ta realisa cu ora nan ta haci esey,
nan ta contribui na e bon spirito di e congregacion. Kico e ru-
mannan ta pensa di ancianonan asina? Jeannine, un ruman
muher di casi 90 aña, a comenta: “Ora mi traha cu un ancia-
no den sirbishi di veld, mi ta haya un bon chens pa combersa
cu ne y siña conoc’e mihor.” Steven, un ruman homber di mas
o menos 35 aña a bisa: “Ora un anciano traha hunto cu mi
den e trabou di cas pa cas, mi ta sinti cu e kier yuda mi y esey
ta haci mi hopi contento.”

20 Di dos, e organisacion di Jehova a entrena e ancianonan
pa mustra interes den e rumannan cu a perde contacto cu e
congregacion. (Heb. 12:12) Dicon e ancianonan mester yuda e
rumannan spiritualmente debil ey, y con nan mester haci esey?
E ilustracion di Hesus tocante un wardador di carne y un car-
ne perdi ta duna nos e contesta. (Lesa Lucas 15:4-7.) Ora e
wardador den e ilustracion a ripara cu tabata falta un carne, el
a bay busca e carne perdi comosifuera esey ta e unico carne cu
e tin. Con ancianonan cristian ta imita e ehempel di e warda-
dor di carne ey? Mescos cu e carne perdi ainda ta valioso den
bista di e wardador, asina e rumannan cu a perde contacto cu
e pueblo di Dios ainda ta valioso den bista di e ancianonan.
Nan ta considera un persona spiritualmente debil como un
carne perdi, no un caso perdi. Ademas, mescos cu e wardador
ta “bay busca esun perdi te ora e hay’e”, asina ancianonan ta
tuma iniciativa pa bay busca e rumannan cu ta debil y yuda
nan.

21 Kico e wardador di carne den e ilustracion di Hesus a haci
ora el a haya e carne? Suavemente, el a “pon’e riba su schou-
der” y hib’e bek na e tou. Asina tambe, un anciano su palabra-
nan sincero di interes y preocupacion por anima un ruman spi-
ritualmente debil, y yud’e bolbe na e congregacion. Esey ta loke
a pasa cu Victor, un ruman homber na Africa cu a stop di aso-
cia cu e congregacion. El a conta: “Durante e ocho añanan cu
mi tabata inactivo, e ancianonan a sigui busca manera pa yuda
mi.” Kico ta e cos cu mas a conmov’e? El a splica: “Un dia, John,
un anciano cumi a bay Scol di Sirbishi di Pionero cu ne, a tuma
tempo pa bishita mi y a mustra mi algun potret cu el a saca di
nos durante e scol. E potretnan ey a trece asina tanto bunita
recuerdo cu mi a cuminsa anhela e goso cu mi tabata sinti tem-
po mi tabata sirbi Jehova.” Poco despues di e bishita di John,
Victor a bolbe na e congregacion. Awe e ta sirbi atrobe como
pionero. En berdad, ancianonan amoroso ta contribui na nos
goso.—2 Cor. 1:24.[2]

[2] Wak e articulo “Ancianonan Cris-
tian ‘Ta Traha Hunto cu Nos pa Nos
Goso’” den E Toren di Vigilancia di 15
di januari 2013, pagina 27 pa 31.

NOTA

20, 21. Con e ancianonan
por imita e wardador di
carne den e ilustracion di
Hesus? Duna un ehempel.
(Wak tambe e cuadro “Bi-
shitanan Semanal Ta Duna
Fruta.”)



MOTIVA pa e deseo di yuda e carnenan perdi,
e ancianonan di un congregacion na Merca a
analisa kico nan por haci pa yuda e carnenan
cu a perde contacto cu e tou. Nan a haya sa
cu rond di 30 persona cu a stop di sirbi Jeho-
va decadanan prome, ainda tabata biba den
teritorio di e congregacion. Pero awor mayo-
ria di nan tabata hende di edad avansa.
Alfredo, un di e ancianonan, a haya un lista
di e personanan ey y a cuminsa bishita nan.
El a conta: “Tur diabierna mainta, mi tabata
bati na porta di rumannan inactivo.” Ora e
persona habri porta, Alfredo ta purba di te-
ne un combersacion ameno cu ne y ta expre-
sa su preocupacion sincero. E ta bisa e ruman
inactivo cu e congregacion no a lubida e bon
trabou cu el a haci pa e Reino di Jehova. Alfre-
do a sigui conta: “Un biaha mi a bishita un
ruman homber di edad cu tabata inactivo for
di 1976. Ora mi a bis’e cuanto ora el a predi-
ca y cuanto revista el a laga den e luna cu el a

entrega su ultimo rapport di sirbishi, e ruman
su wowo a yena cu awa.” Tambe Alfredo ta le-
sa Lucas 15:4 te cu 7 y 10 cu e rumannan cu e
bishita, despues e ta bisa nan: “Kico ta pasa
ora un carne perdi bolbe na e congregacion?
Jehova, Hesus y e angelnan ta alegra. Medita
riba esey.”
Durante e ultimo dos añanan, Alfredo a sigui
haci esfuerso pa busca rumannan inactivo. Ki-
co tabata e resultado di su pasenshi y esfuer-
so? E tabatin e goso di yuda dos ruman hom-
ber cuminsa asocia atrobe cu e congregacion.
Awor nan ta asisti regularmente na e reunion
di diadomingo. Cu un sonrisa, Alfredo a bisa:
“Ora nan a drenta Salon di Reino, t’ami taba-
ta esun cu awa na wowo awor.” Y el a agrega:
“Maske e rumannan inactivo aki a cuminsa
bin reunion, ainda mi ta bishita nan riba dia-
bierna pasobra nan a laga mi sa cu nan ta
spera ansiosamente riba e bishita semanal
ey; y ami tambe ta sinti mescos.”

B I S H I T A N A N S E M A N A L T A D U N A F R U T A

Mihor Supervision Ta Fortalece e Union di e Pueblo di Dios
22 Manera nos a menciona anteriormente, Jehova a profeti-

sa cu husticia y paz lo aumenta gradualmente den su pueblo.
(Isa. 60:17) Tur e dos cualidadnan aki ta fortalece e union di e
congregacionnan. Con? Pa loke ta trata husticia, Bijbel ta bisa
cu “SE ˜

NOR, nos Dios, ta ún SE ˜
NOR.” (Deu. 6:4, BPK, nota) Pues,

su normanan husto den e congregacionnan no ta varia di un
pais pa otro. Ta un set di norma Jehova tin encuanto loke ta
bon y loke ta malo, y nan ta mescos “den tur congregacion di
e santonan.” (1 Cor. 14:33) Pues, un congregacion lo bay bon
solamente ora e rumannan ta aplica e normanan di Dios. Y pa
loke ta trata paz, nos Rey kier pa nos disfruta di paz den con-
gregacion pero tambe pa nos ta personanan “cu ta haci paz.”
(Mat. 5:9, nota) Pues, nos ta “haci esfuerso pa busca e cosnan
cu ta promove paz.” Nos ta tuma iniciativa pa soluciona desa-
cuerdo cu por surgi entre nos. (Rom. 14:19) Di e manera ey,
nos ta contribui na paz y union di nos congregacion.—Isa.
60:18.

23 Na november 1895, tempo cu E Toren di Vigilancia a anuncia
e prome areglo di anciano, e rumannan responsabel a expresa un
deseo sincero cu nan tabatin. Kico esey tabata? Nan a desea, y a
pidi Jehova, pa e areglo nobo aki relaciona cu structura di e orga-
nisacion por a yuda e pueblo di Dios “yega rapidamente na un fe
uni.” Ora nos wak e decadanan cu a pasa desde e tempo ey, nos
ta keda masha agradecido. Dicon? Pasobra e refinamentonan gra-
dual cu Jehova a haci via nos Rey relaciona cu supervision di e
congregacion a yuda nos bira mas uni den adoracion. (Sal. 99:4)
Como resultado, awe henter e pueblo di Jehova na tur parti di
mundo ta alegra, segun cu nos ta “demostra e mesun actitud”,
“actua di e mesun manera” y sirbi e “Dios di paz” “lado a lado.”
—2 Cor. 12:18; lesa Filipensenan 1:27.

Con Real
e ReinoTa
pa Bo?

ˇ Kico ta algun mehoracion cu e Reino a trece den
e structura di e organisacion?

ˇ Con e ahustenan den supervision di e congregacion
a yuda bo sirbi “e Dios di paz”?

ˇ Kico un anciano a yega di bisa of haci cu a contribui
na bo goso?

ˇ Con abo por contribui na e paz y union di e congregacion?

22. Con husticia y paz ta
fortalece e union di e con-
gregacion cristian? (Wak
tambe e cuadro “Nos A
Keda Impresiona.”)
23. Como sirbidornan di
Jehova, kico nos ta disfruta
di dje awe?

E Cuerpo Gobernante di testigonan di Jehova ta consisti
di ruman hombernan cu ta sirbidor ungi di Jehova Dios.
Como grupo, nan ta forma “e esclavo fiel y prudente.” Nan
tin e responsabilidad di percura cuminda spiritual y di guia y
stimula e trabou di predica e Reino rond mundo.—Mat. 24:
14, 45-47.
E Cuerpo Gobernante ta reuni tur siman, por lo general

riba diaranson. Esaki ta yuda e rumannan ey traha den har-
monia. (Sal. 133:1) E miembronan di Cuerpo Gobernante ta
sirbi tambe den varios comite. Cada comite ta supervisa un
area specifico di e interesnan di Reino. Aki ta sigui un resu-
men di nan responsabilidadnan.

E M A N E R A C U E C U E R P O G O B E R N A N T E
T A P E R C U R A P A E I N T E R E S N A N

D I R E I N O

Di banda robes pa banda drechi:
Gerrit Lösch, Geoffrey Jackson,
Samuel Herd, Guy Pierce,
Mark Sanderson, David Splane,
Anthony Morris III, Stephen Lett



Comite di Coordinadornan

E rumannan cu ta sirbi den e
comite aki ta supervisa asun-
tonan huridico y tambe e in-
formacion cu ta bay pa medio-
nan di comunicacion ora mes-
ter aclaria un di nos creencia-
nan na e publico. Tambe nan
ta tuma medida den casonan
di desaster natural, di persecu-
cion y di otro emergencia cu
ta afecta nos hermandad na
cualkier parti di mundo.

Comite di Personal

E comite aki ta percura pa e
bienestar fisico y spiritual di
e miembronan di e famianan
di Betel rond mundo. E comite
tin e encargo tambe pa scoge y
invita miembro nobo pa e fa-
mianan di Betel y ta atende
preguntanan relaciona cu
nan sirbishi di Betel.

Comite di Publicacion

E rumannan den e comite aki
ta supervisa e trabou di impri-
mi y manda literatura biblico
rond mundo. Nan ta supervi-
sa e drukkerij- y propiedadnan
di e varios corporacionnan cu
testigonan di Jehova ta uza y
tambe tur trabou di construc-
cion cu ta tuma luga mundial-
mente, incluso trahamento di
Salonnan di Reino. Nan ta per-
cura pa e donacionnan pa e
obra di Reino ser uza na e mi-
hor manera posibel.

Comite di Sirbishi

E rumannan cu ta forma e
comite aki ta supervisa tur
area di e trabou di predica y
asuntonan relaciona cu con-
gregacion, publicador, pione-
ro, anciano, superintendente
biahero y misionero. Un di e
tantisimo cosnan cu nan ta
supervisa ta e trabounan di
e Comitenan di Contacto
cu Hospital.

Comite di Siñansa

E comite aki ta supervisa e
instruccion cu ta ser duna na
asamblea, congreso y reunion
di congregacion. Tambe e co-
mite ta encarga cu Scol di Ga-
laad, Scol pa Predicador di
Reino, Scol di Sirbishi di Pio-
nero y otro scolnan. Ademas,
e comite aki ta supervisa pre-
paracion di Nos Bida y Sirbishi
Cristian—Tarea pa Reunion y
programanan audiovisual.

Comite di Redaccion
E comite aki ta supervisa pre-
paracion di cuminda spiritual
den forma skirbi y electronico
pa rumannan y pa publico en
general. Tambe e comite ta en-
carga cu e website di e organi-
sacion y ta supervisa e trabou
di traduccion cu ta tuma luga
rond mundo. Ademas, e comi-
te ta contesta preguntanan to-
cante e nificacion di cierto tex-
to biblico of punto cu a sali
den e publicacionnan.

SECCION 4

VICTORIANAN
DI REINO
E Lucha pa Establece e Derecho
Legal di Predica e Bon Noticia

˙
˙

˙
˙

˙
˙

˙
˙

˙
˙

˙
˙

˙
˙

˙
˙

˙
˙

˙
˙

˙
˙

˙
˙

˙
˙

˙
˙

˙
˙

˙
˙

˙
˙

˙
˙

˙
˙

˙
˙

˙
˙

˙
˙

˙
˙

˙
˙

˙
˙

˙
˙

˙
˙

˙

Banda robes:
Na 1945, Polis ta

aresta un ruman na
Eindhoven pasobra

e tabata predica

Banda drechi:
Den bo pais,

ley ta proteha bo
derecho di predica?

BO TA predicando di cas pa cas y ta tende un
sirena ta zona leu aya. Ora bo cuminsa papia
cu e siguiente doño di cas, e zonido di sirena
ta yega mas cerca. Un auto di polis ta yega y
bo ta ripara cu e ruman cu ta traha hunto cu
bo a ser distrai. Un polis ta baha for di e auto
y cana bin den boso direccion. E ta bisa: “Ta
aboso ta esnan cu ta cana papia tocante Bijbel
di cas pa cas? Nos a haya varios keho di boso.”
Boso ta contest’e cu respet y ta identifica boso
mes como testigo di Jehova. Kico lo pasa cu
boso e ora ey?
Esaki ta depende pa un gran parti di historia.
Con e gobierno di e pais caminda bo ta biba

a trata testigonan di Jehova a traves di añanan?
Tin libertad religioso? Si ta asina, esey muy pro-
bablemente ta pasobra bo rumannan spiritual
a traves di decadanan a traha duro pa “defende
e bon noticia y establece e derecho legal di pre-
dic’e.” (Flp. 1:7) Sin importa unda bo ta biba,
bo por fortalece bo fe door di medita riba e ca-
sonan cu testigonan di Jehova a gana den corte.
Den e seccion aki, nos lo analisa algun di e ca-
sonan ey. Nos victorianan ta duna prueba con-
vencente cu e Reino ta un realidad, pasobra ha-
mas nos lo por tabatin asina tanto exito riba
nos mes forsa.



TABATA algun siman despues di Pentecoste di aña 33, y e con-
gregacion cristian na Jerusalem a caba di ser forma. Pa Satanas,
esaki tabata net un bon momento pa ataca e congregacion y
purba di caba cu ne prome cu e bira fuerte. Rapidamente, Sata-
nas a manipula e asunto di tal manera cu e lidernan religioso a
prohibi e trabou di predica e Reino. Pero e apostelnan a sigui
predica cu curashi, y gruponan grandi di tanto homber como
muher a bira “creyentenan den Señor.”—Echo. 4:18, 33; 5:14.

2 Furioso, e opositornan a bolbe ataca. E biaha aki nan a en-
carcela tur e apostelnan. Pero durante anochi, un angel di Jeho-
va a habri e portanan di prizon. Ora dia a habri, ya e apostelnan
tabata den tempel ta predica atrobe. Nan a bolbe aresta nan y
hiba nan dilanti di e gobernantenan, kendenan a acusa e apos-
telnan di ignora e ley cu a prohibi nan di predica. Con e apostel-
nan a reacciona? Cu curashi nan a declara: “Nos tin cu obedece
Dios na prome luga, y no hende.” E gobernantenan a bira asina
furioso cu nan “kier a mata e apostelnan.” Pero net na e momen-
to critico ey, Gamaliel, un maestro di Ley masha respeta, a sali
na defensa di e apostelnan y a spierta e gobernantenan: “Tene
cuidou ... No mete cu e hendenan aki, ma laga nan na paz.” Sor-
prendentemente, e gobernantenan a tuma su conseho y a laga e
apostelnan bay. Kico e hombernan fiel aki a haci e ora ey? Sin
miedo, “nan a sigui siña hende y declara e bon noticia tocante
Hesus, cu ta e Cristo.”—Echo. 5:17-21, 27-42; Prov. 21:1, 30.

3 E caso den corte ey na aña 33 tabata e prome biaha cu go-
bierno a opone e congregacion cristian, pero sigur no e ultimo.
(Echo. 4:5-8; 16:20; 17:6, 7) Te awe, Satanas a sigui manipula es-
nan cu ta opone adoracion berdadero pa instiga autoridadnan
pa prohibi nos trabou di predica. Opositornan a lanta tur tipo
di acusacion contra e pueblo di Dios. Un di nan ta cu nos ta stro-
ba ordo publico, es decir, cu nos ta causa problema. Un otro acu-
sacion ta cu nos ta instiga rebelion contra gobierno, y tambe nan
ta bisa cu nos ta cana bende buki. Na e momentonan apropia,
nos rumannan a bay corte pa proba cu e acusacionnan ey ta fal-
so. Kico tabata e resultado di e casonan aki? Kico veredictonan

13 Predicadornan di
ReinoTa Bay Corte

ENFOKE DI E CAPITULO

Autoridadnan ta
purba di stop e trabou
di predica, manera
Hesus a profetisa

E RE INO DI D IOS YA TA GOBERNA134

1, 2. (a) Kico e lidernan
religioso a logra haci cu e
trabou di predica, pero con
e apostelnan a reacciona?
(b) Dicon e apostelnan
no a stop di predica?
3, 4. (a) Ki metodo, cu pa
hopi tempo tabata masha
efectivo, Satanas a uza pa
ataca e pueblo di Dios?
(b) Kico nos lo considera
den e capitulo aki y e dos-
nan cu ta sigui?



E apostelnan a keda masha
contento “pasobra Dios a
considera nan digno di ser
deshonra pa causa di Hesus
su nomber”



di corte di decadanan pasa tin di haber cu abo personalmente?
Laga nos analisa algun caso cu a bay dilanti di corte pa wak con
nan a yuda “defende e bon noticia y establece e derecho legal di
predic’e.”—Flp. 1:7.

4 Den e capitulo aki nos lo concentra riba e manera cu nos a
defende nos derecho di libertad di predica. Anto den e dos capi-
tulonan cu ta sigui, nos lo analisa algun di e batayanan legal cu
nos a hiba den corte pa nos keda separa for di e mundo aki y pa
biba segun e normanan di Reino.

Hende Cu Ta Causa Problema
of Defensor Leal di e Reino di Dios?

5 Na final di decada di 1930, stadnan y estadonan rond Merca
a purba di obliga testigonan di Jehova pa busca un permiso le-
gal pa nan por predica e bon noticia publicamente. Pero nos ru-
mannan no a bay busca un permiso, ya cu un permiso por ser
kita. Ademas, e rumannan tabata di opinion cu gobierno no tin
e autoridad di stroba nan di cumpli cu e mandato cu Hesus a
duna cristiannan pa predica e mensahe di Reino. (Mar. 13:10)
Pues, como resultado autoridadnan a aresta cientos di predica-
dor di Reino. Esey a pone cu e rumannan cu tabata dirigi e or-
ganisacion a cuminsa pensa di bay corte. Nan kier a demostra cu
e decision cu gobierno a tuma pa stroba testigonan di Jehova di
practica nan religion libremente tabata ilegal. Anto un inciden-
te cu a tuma luga na 1938 a hiba na un caso historico den corte.
Kico a pasa?

6 Diamars mainta 26 di april 1938, Newton Cantwell (di
60 aña), hunto cu su casa Esther y nan yiu hombernan, Henry,
Russell y Jesse, a bay e stad New Haven, na Connecticut, pa pasa
e dia ey den e trabou di predica. Nan tur cinco tabata pionero
special, y en realidad nan tabata prepara pa keda mas cu un dia
for di cas. Dicon? Polis a yega di aresta famia Cantwell na dife-
rente ocasion, pues nan tabata sa cu polis lo por a bolbe ares-
ta nan. Pero esey no a desanima nan di predica e mensahe di Rei-
no. Nan a yega New Haven den dos auto. Newton a core e auto
di famia, cu tabata yen di literatura biblico y tocadisco portatil,
mientras cu Henry (di 22 aña) a core un auto cu loudspeaker.
Anto manera nan a pensa, despues di un par di ora polis a para
nan.

7 Prome, nan a aresta Russell (di 18 aña), despues Newton cu
Esther. Di leu, Jesse (di 16 aña) a mira polis bay cu su mayornan
y cu su ruman homber. Y Henry tabata predicando na un otro
parti di e stad, pues Jesse a keda su so. Asina mes, el a coy su to-
cadisco y a sigui predica. Dos homber catolico a laga Jesse toca
un disco cu un discurso di Ruman Rutherford titula “Enemigo.”
Pero mientras cu e hombernan tabata scucha e discurso, nan a

5. Na final di decada
di 1930, dicon polis ta-
bata aresta predicador-
nan di Reino, y kico e ru-
mannan cu tabata dirigi
e organisacion tabatin
pensa di haci?
6, 7. Kico a pasa cu famia
Cantwell?



rabia asina hopi cu nan kier a dal Jesse. Jesse a keda calmo y a
cana bay, pero despues di un rato un polis a para Jesse, y e tam-
be a bay cera. Polis no a acusa Ruman Esther Cantwell, pero Ru-
man Newton cu su dos yiunan si. Pero riba e mesun dia ey, nan
a laga nan den libertad bou fianza.

8 Un par di luna despues, na september 1938, famia Cantwell
a presenta dilanti di Corte di Prome Instancia di New Haven.
Newton, Russell y Jesse a keda condena pasobra nan a cana pidi
donacion sin un permiso y tambe a bay contra ordo publico, es
decir, a causa problema. Nan a apela na Corte Supremo di Con-
necticut, y Corte a absolve Newton y Russell di e acusacion di a
bay contra ordo publico pero Jesse si nan a haya culpabel. Dicon?
Pasobra e dos hombernan catolico cu a scucha e grabacion a tes-
tifica den corte cu e discurso a insulta nan religion y a pone nan
rabia. E rumannan responsabel den nos organisacion a apela e
sentencia na Corte Supremo diMerca, e cortemas halto di e pais.

9 Cuminsando 29 di maart 1940, Presidente di Corte Supre-
mo, Charles E. Hughes, hunto cu ocho hues a scucha e argumen-
tonan presenta pa Ruman Hayden Covington, un abogado di
testigonan di Jehova.[1] Ora e fiscal di Estado di Connecticut a
presenta su argumentonan den un intento pa proba cu testigo-
nan di Jehova tabata causa problema, un di e huesnan a puntr’e:

[1] E caso aki, Cantwell Contra Estado di
Connecticut, tabata e prome di 43 caso
den cua Ruman Hayden Covington a
defende e Testigonan dilanti Corte Su-
premo di Merca. El a muri na 1978.
Su esposa, Dorothy, a sirbi f ielmente
como pionero te na su morto na 2015
na edad di 92 aña.

Hayden Covington
(prome rij, meymey)
y Glen How (banda robes),
hunto cu algun ruman,
saliendo for di sala di corte
despues di un victoria legal

NOTA

8. Dicon Corte a haya Jesse
Cantwell culpabel di stroba
ordo publico?
9, 10. (a) Kico tabata e
veredicto di Corte Supre-
mo di Merca den e caso di
famia Cantwell? (b) Con
nos ta beneficia di e ve-
redicto ey te awe?



“No ta asina cu e mensahe cu Cristo Hesus a predica tabata im-
popular den su tempo?” E fiscal a contest’e: “Ta berdad, y si mi
no ta ekiboca, Bijbel ta bisa tambe kico a pasa cu Hesus pa mo-
tibo cu el a predica e mensahe ey.” Cu e palabranan ey el a bisa
tur cos. Sin cu e fiscal a ripara, el a relaciona testigonan di Jeho-
va cu Hesus, anto Estado cu esnan cu a condena Hesus. Dia 20 di
mei 1940, Corte Supremo unanimamente a dicta fayo na fabor
di testigonan di Jehova.

10 Dicon e veredicto ey di Corte tabata importante? Wel, e ve-
redicto a proteha hende su derecho di practica nan religion di tal
manera cu ningun gobierno, ni na nivel federal, ni na nivel di es-
tado y ni na nivel local no por a uza medionan legal pa kita li-
bertad di religion. Ademas, Corte a haya cu e comportacion di
Jesse “no a forma niun ... menasa pa paz y ordo publico.” Pues,
e veredicto a mustra bon cla cu testigonan di Jehova no ta bay
contra ordo publico. Esta un tremendo victoria legal pa e sirbi-
dornan di Dios! Con nos ta beneficia di esey te awe? Un abogado
cu ta testigo di Jehova a bisa: “E derecho di practica nos religion
libremente, sin miedo di restriccionnan inhusto, ta permiti cu
awendia nos, como testigo di Jehova, por comparti e mensahe di
speransa cu otro hende den nos comunidad.”

Instigador di Rebelion Contra Gobierno
of Predicador di e Berdad?

11 Den decada di 1940, testigonan di Jehova na Canada a con-
fronta oposicion feroz. Pesey, na 1946, nos rumannan a tene un
campaña di 16 dia pa informa publico tocante e falta di respet
cu Estado a mustra pa e derecho di libertad di religion cu hen-
de tin. Durante e periodo ey, e rumannan a parti un tratado ti-
tula Quebec’s Burning Hate for God and Christ and Freedom Is the
Shame of All Canada. E tratado aki di cuater pagina a denuncia
den un manera detaya e casonan di disturbio di ordo publico in-
stiga pa clero, abuso policial y atake di multitudnan violento cu
tabata tuma luga contra nos rumannan den e provincia di Que-
bec. E tratado a bisa: “Arestonan ilegal di testigonan di Jehova ta
sigui. Tin mas o menos 800 acusacion contra testigonan di Jeho-
va na Montreal y su bisindario.”

12 Con PromeMinister di Quebec, Maurice Duplessis, den es-
trecho cooperacion cu cardinal Catolico Romano Villeneuve, a
reacciona riba e informacion di e tratado? Wel, el a declara un
“guera sinpiedad” contra testigonan di Jehova. E cantidad di caso
contra nos a bira dobel, el a aumenta di 800 te na 1.600 caso. Un
ruman muher pionero a bisa: “Polis a aresta nos asina tanto bia-
ha cu nos a perde conteo.” Di ki crimen nan a acusa e Testigo-
nan cu tabata distribui e tratado? Nan a ser acusa di “instiga re-
belion contra gobierno.”[2]

[2] E acusacion tabata basa riba un
ley cu a drenta na vigor na aña 1606.
E ley ey a permiti e miembronan di
hurado declara un persona culpabel si
nan ta haya cu loke e persona ey a bisa
a fomenta rabia of agresion contra go-
bierno, maske loke el a bisa tabata
berdad.

E tratado cu nan a distribui
na Canada

E RE INO DI D IOS YA TA GOBERNA138

NOTA

11. Ki campaña nos ruman-
nan na Canada a tene,
y dicon?
12. (a) Con opositornan a
reacciona riba e campaña
cu e tratado? (b) Nos ru-
mannan a ser acusa di ki
crimen? (Wak tambe e
nota.)



13. Ken tabata e promenan
cu autoridadnan a acusa di
ta instiga rebelion contra
gobierno, y kico tabata e
veredicto di corte?
14. Kico e rumannan na
Quebec a haci durante e
añanan cu nan a enfrenta
persecucion?
15, 16. (a) Kico tabata
e veredicto di Corte Su-
premo di Canada den e
caso di famia Boucher?
(b) Ki efecto e victoria aki
tabatin riba nos rumannan
y otro hende?

13 Na 1947, Aimé Boucher, un ruman homber, cu su yiu mu-
hernan Gisèle (di 18 aña) y Lucille (di 11 aña) tabata e prome
Testigonan cu a ser acusa di a instiga rebelion contra gobierno.
Nan a parti e tratado Quebec’s Burning Hate den e area pega cu
nan cunucu, den e seronan pazuid di Ciudad Quebec. Pero e ru-
mannan aki sigur no a duna e impresion di ta hende cu ta cau-
sa problema y cu no ta respeta ley. Ruman Boucher tabata un
homber humilde y suave cu tabata atende su cunucu chikito sin
molestia niun hende y de bes en cuando e tabata bay den stad cu
su kitrin. Pero toch, su famia mester a soporta algun di e mal-
tratonan menciona den e tratado. E hues cu a presidi e caso den
Corte di Prome Instancia tabatin masha rabia riba testigonan di
Jehova, y e no a permiti e rumannan presenta evidencia cu ta
mustra cu famia Boucher tabata inocente. Na luga di esey, el a
acepta e ponencia di fiscal cu e tratado a instiga rabia of agre-
sion y cu pa e motibo ey mester a declara famia Boucher culpa-
bel. Cu otro palabra, pa e hues, tabata un crimen pa papia e ber-
dad. Aimé y Gisèle a keda condena di a instiga rebelion contra
gobierno, y hasta e mucha chikito, Lucille, a pasa dos dia cera
den prizon. E rumannan a apela na Corte Supremo di Canada,
e corte di mas halto di e pais, y esaki a bay di acuerdo pa trata e
caso.

14 Mientrastanto, cu curashi nos rumannan di Quebec a si-
gui predica e mensahe di Reino a pesar di e atakenan violento y
implacabel, y hopi biaha cu resultadonan excelente. Durante e
cuater añanan despues cu nan a cuminsa cu e campaña pa dis-
tribui e tratado na 1946, e cantidad di testigo di Jehova na Que-
bec a aumenta di 300 pa 1.000.[3]

15 Na juni 1950, full Corte Supremo di Canada, cu a consis-
ti di nuebe hues, a trata e caso di Aimé Boucher. Seis luna des-
pues, dia 18 di december 1950, Corte a dicta fayo na nos fabor.
Dicon? Ruman Glen How, un abogado di testigonan di Jehova,
a splica cu Corte a bay di acuerdo cu e argumento cu defensa a
presenta, esta, cu por papia di “instiga rebelion contra gobierno”
si esey ta hiba na violencia of na lantamento contra gobierno.
Pero den e tratado “no tabatin niun di e tipo di instigacionnan
ey; pues el a ser considera legalmente como libertad di expre-
sion.” Ruman How a agrega: “Mi a mira personalmente con
Jehova a duna nos e victoria.”[4]

16 E decision di Corte Supremo tabata en berdad un victoria
rotundo pa e Reino di Dios. Pues tur e otro 122 casonan pen-
diente den cua a acusa e Testigonan na Quebec di ta instiga re-
belion contra gobierno no tabatin base mas. Ademas, e veredic-
to di Corte a nifica cu djey pa dilanti tur ciudadano di Canada
y di e Comunidad di Nacionnan Britanico tabatin libertad di

[3] Na 1950 tabatin 164 ruman den
sirbishi di tempo completo na Quebec,
incluso 63 graduado di Galaad cu bo-
luntariamente a acepta un asignacion
eynan a pesar cu nan tabata sa cu nan
lo enfrenta oposicion feroz.

[4] Ruman W. Glen How tabata un
bon abogado yen di curashi, kende a
bringa cientos di caso pa testigonan
di Jehova na Canada y den exterior
di 1943 pa 2003.

17. Con algun gobierno ta
purba di controla nos tra-
bou di predica?
18, 19. Con autoridadnan
na Dinamarca a purba di
stroba e trabou di predica?
20. Kico tabata e veredicto
di Corte Supremo di Dina-
marca, y con nos ruman-
nan a reacciona?

expresa kico nan ta pensa di e manera cu gobernantenan ta di-
rigi nan pais. Ademas, e victoria aki a pone cu e Iglesia y Estado
di Quebec a stop cu e atakenan contra e testigonan di Jehova.[5]

Hende Cu Ta Bende Buki of
Predicador Celoso di e Reino di Dios?

17 Mescos cu e cristiannan di prome siglo, e sirbidornan di
Jehova awe “no ta haci negoshi cu e palabra di Dios.” (Lesa 2 Co-
rintionan 2:17.) Toch tin gobierno ta purba di controla nos tra-
bou di predica via di leynan cu ta regula comercio. Laga nos con-
sidera dos caso den cua corte a duna un veredicto riba e pregunta
si testigonan di Jehova ta haci negoshi of ta hiba un mensahe di
Dios.

18 Dinamarca. Dia 1 di october 1932 a drenta na vigor un ley
cu a bisa cu tabata ilegal pa bende material imprimi sin un per-
miso pa haci negoshi of pa bende cos riba caya. Pero nos ruman-
nan no a pidi niun permiso. E siguiente dia, cinco publicador a
pasa henter dia ta predica na Roskilde, un pueblito cu ta keda
un 30 kilometer for di e capital, Kopenhagen. Na final di e dia,
nan no por a haya August Lehmann, un di e publicadornan. Ta
kico a pasa? Wel, el a ser aresta, acusa di tabata bende cos sin
permiso.

19 Dia 19 di december 1932, August Lehmann a presenta den
corte. El a conta cu e tabata bishita cas di hende pa ofrece nan
literatura biblico, pero el a bisa cu e no tabata haci negoshi. E Cor-
te di Prome Instancia a bay di acuerdo cu ne y a declara: “E acu-
sado ... ta den posicion di mantene su mes financieramente y no
a haya niun beneficio economico ni tabatin intencion di haya
esey. Al contrario, su actividadnan a caus’e perdida financiero.”
Corte a dicta na fabor di e Testigonan y a bisa cu loke ruman
Lehmann a haci no ta “negoshi.” Pero e opositornan di e pueblo
di Dios tabata determina pa stroba e trabou di predica den hen-
ter e pais. (Isa. 10:1) E fiscal a apela e caso na Corte Supremo di
e pais. Con nos rumannan a reacciona?

20 E siman prome cu e audiencia di Corte Supremo, testigo-
nan di Jehova den henter Dinamarca a aumenta nan actividad
di predica. Diamars 3 di october 1933, Corte Supremo a anun-
cia su decision. Nan a bay di acuerdo cu Corte di Prome Instan-
cia, esta, cu August Lehmann no a kibra ley. E veredicto aki a
nifica cu testigonan di Jehova por a sigui predica libremente.
Pa expresa nan gratitud na Jehova pa e victoria legal aki cu el a
duna nan, e rumannan a aumenta nan actividad di predica mas
ainda. Despues di e decision ey di Corte, nos rumannan na Di-
namarca por a sigui cumpli cu nan sirbishi sin interferencia di
gobierno.

[5] Pa mas detaye di e caso aki, wak
e articulo “E Bataya NoTa di Boso,
Sino di Dios” den e ¡Despertad! di
22 di april 2000, pagina 18-24.

21, 22. Kico tabata e deci-
sion di Corte Supremo di
Merca den e caso di Ru-
man Murdock?
23. Dicon e casonan cu nos
rumannan a gana den cor-
te na 1943 ta importante
pa nos awe?

21 Merca. Riba diadomingo, 25 di februari 1940, polis a ares-
ta un ruman homber pionero, Robert Murdock, Jr., hunto cu
shete otro testigo di Jehova, mientras nan tabata predica den e
stad Jeannette, cerca di Pittsburgh, Pennsylvania. Nan a ser de-
clara culpabel pasobra nan no a paga pa un permiso pa ofrece
literatura. Ora nan a apela, Corte Supremo di Merca a bay di
acuerdo pa trata e caso.

22 Dia 3 di mei 1943, Corte Supremo a anuncia su veredicto
cu tabata na fabor di e Testigonan. Corte no tabata di acuerdo
cu e exigencia cu e Testigonan mester a busca un permiso, paso-
bra esey lo a nifica cu nan tabatin cu “paga pa un derecho cu
Constitucion Federal ta duna nan.” Corte a anula e ley cu e stad
a introduci pasobra esey a “kita libertad di prensa y libertad di
religion.” Ora cu hues William O. Douglas a presenta e opinion
di mayoria di e huesnan, el a declara cu e actividad di testigonan
di Jehova “ta mas cu predica; esaki ta mas cu partimento di lite-
ratura religioso. Esaki ta un combinacion di nan dos.” El a agre-
ga: “E tipo di actividad religioso ey ta mes importante ... cu ado-
racion den iglesia y predicashi for di preekstoel.”

23 E veredicto aki di Corte Supremo tabata un victoria legal
sumamente importante pa e pueblo di Dios, pasobra esaki a

Testigonan di Jehova
na Dinamarca a mustra
curashi den decada di 1930

24. Kico nos ta haci ora go-
bierno prohibi nos trabou
di predica?
25, 26. Ki sucesonan a hiba
na un caso den Corte Su-
premo na Nicaragua, y
kico tabata e resultado?

confirma loke nos realmente ta: predicadornan cristian y no hen-
de cu ta bende buki. Riba e dia memorabel ey na 1943, testigo-
nan di Jehova a gana 12 di nan 13 casonan dilanti di Corte Su-
premo, incluso e caso di Murdock. E decisionnan aki di corte a
crea un precedente poderoso pa casonan hudicial mas recien den
cua nos opositornan a bolbe cuestiona nos derecho di predica e
mensahe di Reino publicamente y di cas pa cas.

“Nos Tin cu Obedece Dios na Prome Luga, y No Hende”
24 Como sirbidornan di Jehova, nos ta aprecia masha hopi

ora gobiernonan ta duna nos e derecho legal di predica e men-
sahe di Reino libremente. Pero ora nan prohibi nos trabou di
predica, nos ta simplemente ahusta nos metodonan, y sigui pre-
dica den cualkier otro manera posibel. Mescos cu e apostelnan,
“nos tin cu obedece Dios na prome luga, y no hende.” (Echo.
5:29; Mat. 28:19, 20) Pero tambe nos ta bay corte pa kita e pro-
hibicion riba nos traboudi predica. Laga nos considera dos ehem-
pel.

25 Nicaragua. Dia 19 di november 1952, Donovan Munster-
man, kende ta un misionero y sirbidor di sucursal, a bay na e
Departamento di Inmigracion na e capital, Managua. Nan a
manda yam’e p’e presenta dilanti di hefe di e departamento,
comandante Arnoldo Garcı́a. E comandante a bisa Donovan cu
“ta prohibi [testigo di Jehova] na Nicaragua di sigui predica nan
doctrinanan y di promove nan actividadnan religioso.” Ora cu
Donovan a puntr’e dicon, comandante Garcı́a a splic’e cu testi-
gonan di Jehova no tabatin permiso di e minister pa haci esey y
cu nan ta ser acusa di ta comunista. Ta ken a acusa nos? Clero
catolico.

Rumannan na Nicaragua
durante e prohibicion

26 Di biaha Ruman Munsterman a apela e caso na e Ministe-
rio di Gobernacion y Religion y tambe na Presidente Anasta-
sio Somoza Garcı́a, pero sin resultado. Pues, e rumannan a ahus-
ta nan metodonan di predica. Nan a cera e Salon di Reino,
cuminsa reuni den gruponanmas chikito y a stop di predica riba
caya, pero nan a sigui predica e mensahe di Reino. Na e mesun
tempo, nan a entrega un peticion na Corte Supremo di Nicara-
gua pa anula e prohibicion. Casi tur corant a papia di e prohi-
bicion y di e contenido di e peticion cu e Testigonan a entrega,
y Corte Supremo a bay di acuerdo pa trata e caso. Kico tabata e
resultado? Dia 19 di juni 1953, Corte Supremo a publica su de-
cision unanime cu tabata na fabor di testigonan di Jehova. Cor-
te a haya cu e prohibicion a viola e derecho constitucional cu un
hende tin di libertad di expresion, di consenshi y di religion. Ade-
mas, Corte a duna ordo pa drecha e relacion entre e gobierno di
Nicaragua y testigonan di Jehova pa e bira manera e tabata an-
teriormente.

27 E hendenan di Nicaragua a keda asombra cu Corte Supre-
mo a dicta fayo na fabor di testigonan di Jehova. Te cu e tempo
ey, e influencia di clero tabata asina fuerte cu Corte tabata evi-
ta conflicto cu nan. Ademas, funcionarionan di gobierno taba-
tin asina tanto poder cu masha poco biaha Corte tabata bay con-
tra di nan decisionnan. Nos rumannan tabata convenci cu nan
a haya e victoria aki pasobra nan Rey a proteha nan y pasobra
nan a sigui predica.—Echo. 1:8.

28 Zaire. Meymey di decada di 1980, tabatin rond di
35.000 testigo di Jehova na Zaire, cu awor yama Republica De-
mocratico di Congo. Sucursal tabata construyendo un facilidad
nobo pa por a atende e aumento continuo den actividadnan di
Reino. Na december 1985, nan a tene un congreso internacional
na e capital, Kinshasa, y tabatin delegado for di hopi parti di
mundo. Un cantidad di 32.000 hende a yena e stadion di e stad.
Despues di esey, e situacion a cuminsa cambia pa testigonan di
Jehova. Kico a sosode?

29 Ruman Marcel Filteau, un misionero di Quebec, Canada,
kende a pasa den e persecucion na man di e regimen di Duples-
sis, tabata sirbi na Zaire e tempo ey. El a conta kico a pasa: “Dia 12
di maart 1986, e rumannan responsabel a ricibi un carta cu a
declara e asociacion di testigonan di Jehova di Zaire ilegal.” E pro-
hibicion tabata firmapa e presidente di e pais,Mobutu Sese Seko.

30 E siguiente dia, e emisora di radio nacional a anuncia:
“Nunca mas nos lo tende di testigonan di Jehova na [Zaire].” Me-
sora persecucion a cuminsa. E hendenan a destrui Salonnan di
Reino, y nan a horta e pertenencianan di nos rumannan, ares-
ta nan, encarcela nan y bati nan. Hasta mucha nan a cera. Dia
12 di october 1988, gobierno a confisca e pertenencianan di nos

“Durante e periodo
di e caso, nos a
mira con Jehova
por cambia
situacion”

27. Dicon e hendenan di
Nicaragua a keda asombra
cu e decision di Corte Su-
premo, y con e rumannan
a mira e victoria ey?
28, 29. Ki cambio inespera
a tuma luga na Zaire mey-
mey di decada di 1980?
30. Ki decision importante
e Comite di Sucursal mes-
ter a tuma, y kico nan a
dicidi di haci?



organisacion, y Guardia Civil (un unidad di ehercito) a ocupa e
propiedad di sucursal. E rumannan responsabel a entrega un
apelacion na Presidente Mobutu, pero nan no a haya contesta.
E ora ey e Comite di Sucursal mester a tuma un decision impor-
tante: Apela na Corte Supremo of warda? Timothy Holmes, ken-
de tabata un misionero y e tempo ey coordinador di e Comite di
Sucursal di e pais, ta corda: “Nos a haci oracion na Jehova y a pi-
die duna nos sabiduria y guia.” Despues cu e comite a delibera,
nan a yega na e conclusion cu no tabata e momento oportuno
pa tuma accion legal. Na luga di esey, nan a concentra riba cui-
da e rumannan y busca maneranan pa sigui cu e trabou di pre-
dica.

31 Varios aña a pasa. E presion riba testigonan di Jehova a
mengua y tabatin mas respet pa derechonan humano den e pais.
E Comite di Sucursal a conclui cu awor si tabata tempo pa apela
e prohibicion na e Corte Supremo di Husticia di Zaire. Sorpren-
dentemente, Corte Supremo a bay di acuerdo pa trata e caso.
Anto dia 8 di januari 1993, casi shete aña despues di e prohibi-
cion cu e presidente a emiti, Corte a dicta cu e accion di gobierno
contra di testigonan di Jehova tabata ilegal, y nan a kita e prohi-
bicion. Figura bo! E huesnan ey a risca nan bida anulando un de-
cision di e presidente di e pais. Ruman Holmes a bisa: “Durante
e periodo di e caso, nos a mira con Jehova por cambia situacion.”
(Dan. 2:21) E victoria ey a fortalece e fe di nos rumannan. Nan
a sinti cu ta nos Rey Hesus a dirigi su pueblo pa sa ki ora y con
pa actua.

Rumannan na Republica
Democratico di Congo ta
contento cu nan por adora
Jehova libremente

31, 32. Ki decision remarca-
bel Corte Supremo di Zaire
a tuma, y ki efecto esey ta-
batin riba nos rumannan?



32 Unabes cu nan a kita e prohibicion, sucursal tabatin mag
di trece misionero den e pais, traha un oficina di sucursal nobo
y ricibi literatura biblico.[6] Esta contento sirbidornan di Dios
rondmundo ta keda ora nanmira con Jehova ta proteha e bienes-
tar spiritual di su pueblo!—Isa. 52:10.

“Jehova Ta Mi Ayudante”
33 Nos repaso di algun bataya legal ta proba cu Hesus a cum-

pli cu su promesa: “Lo mi duna boso palabra y sabiduria cu tur
boso opositornan hunto lo no por resisti ni contradeci.” (Lesa
Lucas 21:12-15.) Algun biaha tabata bisto cu den nos tempo
tambe Jehova a lanta hende manera Gamaliel pa proteha su pue-
blo of a motiva hues- y abogadonan cu curashi pa defende hus-
ticia. Jehova ta pone cu e armanan di nos opositornan no ta fun-
ciona. (Lesa Isaias 54:17.) Oposicion no por stop e trabou di
Dios.

34 Dicon nos victorianan legal ta asina remarcabel? Pensa un
rato riba esaki: Testigonan di Jehova no ta hende cu tin hopi in-
fluencia ni ta hende prominente. Nos no ta vota ni sostene cam-
pañanan politico ni purba di influencia politiconan. Ademas, es-
nan entre nos cu ta haya nan mes dilanti di corte supremo por
lo general ta ser considera “hende gewoon cu no [tin] mucho
educacion.” (Echo. 4:13) Pues, for di un punto di bista humano,
un corte di husticia no tin hopi motibo pa yuda nos y duna un
veredicto cu ta bay contra nos opositornan religioso y politico.
A pesar di tur esey, bes tras bes cortenan a dicidi na nos fabor.
Nos victorianan legal ta proba cu nos ta cana “den compania di
Cristo, si, como personanan manda pa Dios, den bista di Dios.”
(2 Cor. 2:17) Pues, hunto cu apostel Pablo, nos ta declara: “Jehova
ta mi ayudante; lo mi no tin miedo.”—Heb. 13:6.

[6] Cu tempo, e Guardia Civil a ban-
dona e propiedad di sucursal; pero e
rumannan a construi un sucursal nobo
na un otro sitio.

Con Real
e ReinoTa
pa Bo?

ˇ Con varios corte a reconoce cu nos ta predicador, y no
hende cu ta causa problema, ni instigador di rebelion
contra gobierno ni hende cu ta bende buki?

ˇ Con nos ta beneficia te ainda di victorianan legal di pasado?
ˇ Ora gobiernonan prohibi nos trabou di predica, kico nos ta

haci?
ˇ For di un punto di bista humano, dicon ta remarcabel cu

e pueblo di Jehova a gana asina tanto caso historico den
corte?

ˇ Con e repaso aki di batayanan legal a fortalece bo fe?

33. Kico nos ta siña for di
e repaso breve aki di algun
caso den corte?
34. Dicon nos victorianan
legal ta asina remarcabel,
y kico nan ta proba? (Wak
tambe e cuadro “Victoria-
nan Importante den Corte
Supremo Cu A Beneficia e
Predicacion di Reino.”)



FECHA 11 di november 1927

PAIS Suisa

CUESTION Libertad di religion.

LOKE A PASA Un agente policial a para Ruman
Adolf Huber ora e tabata predica y a confisca su
tratadonan biblico. Segun e polis, nos ruman
tabata stroba paz religioso.

VEREDICTO Den Corte Supremo Federal,
Ruman Huber a cuestiona e accion di e agente
policial. Corte a dicidi cu no tin mag di confisca
tratadonan religioso, ya cu esey ta un violacion
di “libertad di religion.”

RESULTADO E veredicto a pone cu polis a
stop di interferi cu e trabou di predica di e
Studiantenan di Bijbel.

FECHA 9 di juli 1935

PAIS Rumania

CUESTION Libertad di expresion.

LOKE A PASA Polis a aresta seis testigo di
Jehova pasobra nan tabata parti buki cu ta
“bay contra ordo publico y siguridad di
estado.” E rumannan a keda sentencia
na 15 dia den prizon.

VEREDICTO Segun Corte di Casacion y
Husticia (Corte Supremo), testigonan di
Jehova ta efectua nan actividadnan na un
manera pacifico, nan literatura no ta forma
niun peliger pa ordo publico y nan tin derecho
di comparti nan opinion cu otro hende.

RESULTADO Esaki, hunto cu otro veredicto di e
530 casonan cu a tuma luga entre 1933 y 1939,
a garantisa nan derechonan constitucional cu a
permiti e rumannan sigui predica. Actualmente,
nos trabou di predica ta tuma luga libremente.

FECHA 17 di maart 1953

PAIS Hulanda

CUESTION Libertad di expresion y di prensa.

LOKE A PASA Polis a aresta Ruman Pieter
Havenaar pasobra el a viola un ordenanza cu
ta permiti un hende ofrece literatura solamente
riba diamars cu diaranson, entre nueb’or y
diesun or di mainta.

VEREDICTO Corte Supremo a dicta cu e
restriccion ey ta bay mucho leu.

RESULTADO E veredicto aki ta anula cualkier
ordenanza cu ta restringi e derecho cu hende
tin di ofrece material imprimi si ta bira casi
imposibel pa participa den e actividad ey.

FECHA 6 di october 1953

PAIS Canada

CUESTION Libertad di adoracion y di expresion.

LOKE A PASA Un statuto local di e Stad
Quebec a prohibi hende di parti literatura sin
permiso di polis. Ruman Laurier Saumur, un
superintendente biahero, a pasa tres luna den
prizon pasobra el a viola e statuto aki.

V I C T O R I A N A N
I M P O R T A N T E D E N
C O R T E S U P R E M O
C U A B E N E F I C I A
E P R E D I C A C I O N
D I R E I N O
Stara Pazova, Serbia



VEREDICTO Corte Supremo a dicta cu tabata
ilegal pa aplica e statuto local ey na testigonan
di Jehova. Corte a reconoce cu distribucion
publico di mensahe biblico imprimi ta un parti
di e adoracion cristian di testigonan di Jehova y,
segun constitucion, no tin mag di censura esey.

RESULTADO E decision ey a anula mas
cu 1.600 acusacion similar cu tabatin den
provincia di Quebec.

FECHA 13 di juli 1983

PAIS Serbia

CUESTION Libertad di expresion y di prensa.

LOKE A PASA Polis a aresta dos ruman muher
pasobra nan tabata parti literatura biblico. Nan
a ser acusa di “bay contra Ordo Publico y Paz”
y encarcela pa cinco dia.

VEREDICTO Corte Supremo a dicta cu e
rumannan no a viola niun ley y cu no tabatin
base pa bisa cu nan a bay contra ordo publico.

RESULTADO Despues di e victoria legal ey,
aresto di e rumannan y confiscacion di
literatura a mengua.

FECHA 26 di mei 1986

PAIS Turkia

CUESTION Libertad di religion.

LOKE A PASA Despues cu tres famia Testigo
a pidi pa pone riba nan cedula cu nan ta testigo
di Jehova, autoridadnan a acusa testigonan di
Jehova di purba cambia e ordo social y politico
y a encarcela 23 ruman.

VEREDICTO Corte Supremo a anula e
sentencianan, libra e testigonan di tur cargo
y sostene e derecho di libertad di religion pa
testigonan di Jehova.

RESULTADO E veredicto ey a pone cu a stop di
aresta e rumannan pa motibo di nan actividad
cristian y a amplia libertad religioso pa tur
ciudadano di Turkia.

FECHA 25 di mei 1993

PAIS Grecia

CUESTION Libertad cu un hende tin di expresa
su creencianan religioso.

LOKE A PASA Na 1986, nan a condena Ruman
Minos Kokkinakis pa di 18 biaha pasobra el a
purba di comberti hende na su religion. Di 1938
pa 1992, e ley di Grecia cu a prohibi un persona
di purba di comberti otro hende na su religion
tabata e base pa aresta mas cu 19.000 testigo
di Jehova.

VEREDICTO Corte Europeo di Derechonan
Humano a dicta cu tabatin violacion di libertad
di pensamento, consenshi y religion; tambe
Corte a haya cu a interferi sin base cu hende
su libertad di expresa nan creencianan religioso,
y Corte a reconoce testigonan di Jehova como
un “religion conoci.”

RESULTADO Gobierno di Grecia a duna
instruccion na tur autoridad hudicial pa nan
no viola e decision di e caso Kokkinakis, y esey
a pone cu a stop di sentencia e rumannan
pasobra nan tabata purba di comberti hende.

FECHA 17 di juni 2002

PAIS Merca

CUESTION Libertad di expresion.

LOKE A PASA E stad Stratton na Ohio a saca
un ordenanza cu a stipula cu bo mester busca
un permiso pa bay di cas pa cas. Corte federal
di prome instancia y di apelacion a sostene e
ordenanza y a bisa cu e ta na harmonia cu
constitucion.

VEREDICTO Corte Supremo a rechasa
e ordenanza, stipulando cu e ta contra
constitucion, y a reafirma e derecho di libertad
di religion y e derecho di libertad di expresion.
Corte a menciona cu e testigonan di Jehova a
splica cu nan ta “haya nan autoridad pa predica
for di e Scritura.”

RESULTADO Cientos di municipio a stop di
aplica ordenanzanan similar na e trabou di
predica di testigonan di Jehova.

HESUS tabata para dilanti di Gobernador Pilato, e hues di mas
poderoso di e nacion Hudiu, y a declara un principio cu te awe
ta guia Su berdadero siguidornan. Hesus a bisa: “Mi reino no ta
parti di e mundo aki. Si mi reino tabata parti di e mundo aki,
mi sirbidornan lo a bringa pami no ser entrega denman di e Hu-
diunan. Ma echo ta cu mi reino no ta djaki.” ( Juan 18:36) Pila-
to a laga mata Hesus, pero e victoria ey no a dura largo pasobra
Dios a resucita Hesus. Emperadornan di e poderoso Imperio Ro-
mano a trata di caba cu e siguidornan di Cristo, pero nan no a
logra pasobra cristiannan a plama e mensahe di Reino den hen-
ter e mundo di antiguedad.—Col. 1:23.

2 Despues cu e Reino a keda estableci na 1914, algun di e po-
tencianan militar di mas poderoso den historia a purba di caba
cu e pueblo di Dios. Pero niun di nan no a logra. Hopi gobier-
no y partido politico a purba di obliga nos pa tuma parti pa nan
den nan conflictonan. Pero nan no a logra dividi nos. Actual-
mente tin ciudadano di e Reino ta biba den casi tur nacion. Pero
toch nos ta uni den un berdadero hermandad mundial, y nos ta
keda estrictamente neutral den asuntonan politico di mundo.
Nos union ta un prueba convencente cu e Reino di Dios ta go-
berna y cu nos Rey Hesucristo ta sigui dirigi, refina y proteha su
ciudadanonan. Ban wak con el a haci esey, y tuma nota di djis
algun di e victorianan legal cu el a duna nos segun cu nos ta si-
gui haci esfuerso pa “no ta parti di mundo.”—Juan 17:14.

E Cuestion di Neutralidad
3 Despues cu e Reino a ser estableci, guera a cuminsa den cie-

lo, y Satanas a ser benta abou riba Tera. (Lesa Revelacion 12:
7-10, 12.) Riba Tera tambe tabatin un guera, y esaki a pone e fe
di e pueblo di Dios na prueba. Nan tabata determina pa sigui e
ehempel di Hesus y no ser parti di mundo. Pero na prome instan-
te, nan no a compronde claramente cuanto esfuerso nan lo mes-
ter a haci pa keda leu for di tur asunto politico.

14
E Pueblo di Dios Ta
Apoya e Gobierno
di Dios So

ENFOKE DI E CAPITULO

Lealtad na e Reino
ta pone cu e pueblo
di Dios ta sigui haci
esfuerso pa no ta
parti di mundo

E RE INO DI D IOS YA TA GOBERNA148

1, 2. (a) Ki principio a guia
e siguidornan di Hesus te
den nos tempo? (b) Con
nos enemigonan a purba
di caba cu nos, pero cu ki
resultado?
3, 4. (a) Kico a tuma luga
ora e Reino a ser estableci?
(b) Acaso e pueblo di Dios
semper a compronde cla-
ramente kico e cuestion
di neutralidad a encera?
Splica.



4 Por ehempel, Volumen VI di e serie Millennial Dawn,[1] cu
nan a publica na 1904, a anima cristiannan pa no participa den
guera. Pero e buki a rasona cu si autoridadnan obliga un cristian
pa drenta servicio militar, e cristian mester haci esfuerso pa haya
un tipo di servicio cu no ta encera combate. Si e no logra esey, y
nan mand’e bay guera toch, e mester percura pa no mata niun
hende. Herbert Senior, un cristian cu a batisa na 1905 y cu ta-
bata biba na Gran Britania, a comenta lo siguiente riba e situa-
cion ey: “Tabata reina bastante confusion entre e rumannan y
no tabatin un conseho cla cu a mustra si tabata corecto pa dren-
ta servicio militar aunke tabata solamente pa trabou cu no a en-
cera combate.”

5 Pero E Toren di Vigilancia di 1 di september 1915 a cuminsa
corigi nos punto di bista relaciona cu e cuestion aki. Segun e re-
comendacion cu tabatin den e buki Studies in the Scriptures en-
cuanto servicio militar y trabou cu no ta encera combate, e re-
vista a bisa: “Nos ta puntra nos mes si un accion asina no ta un
violacion di principionan cristian.” Pero kico si autoridadnan
menasa di tira un cristian mata pasobra e ta nenga di bisti uni-
form y drenta servicio militar? E articulo a rasona: “Kico ta mas
pio? Laga nan tira bo mata pasobra bo ta leal na e Prins di Paz
y ta nenga di desobedece Su ordo? Of, ser tira mata mientras bo
ta den servicio di e reynan terenal aki y aparentemente ta apoya
nan y ta viola—por lo menos pa bista di hende—e siñansanan di
nos Rey Celestial? Di e dos opcionnan ey, nos ta prefera e pro-
me: Nos ta prefera di muri door cu nos ta fiel na nos Rey Celes-
tial.” A pesar di e declaracion fuerte ey, e articulo a conclui: “Nos
no ta manda boso haci esey. Simplemente, nos ta sugeri boso pa
haci esey.”

6 Tabatin ruman cu a mira claramente cu no tabata corecto
pa drenta servicio militar, y nan tabata cla pa carga e consecuen-
cia. Herbert Senior, cita anteriormente, a bisa: “Pa mi, no tabatin
niun diferencia entre descarga municion for di un barco [cu ta
servicio cu no a encera combate] y arma un scopet cu e muni-
cion ey pa nan bay tira cu ne.” (Luc. 16:10) Ruman Senior a ser
encarcela pasobra el a nenga di drenta servicio militar pa moti-
bo di su principionan religioso. E cu cuater otro ruman homber
tabata den un grupo di 16 persona cu a nenga di drenta servicio
militar pa motibo di consenshi—incluyendo algun homber di
otro religion—y cu a sinta parti di nan castigo na e prizon di Rich-
mond na Gran Britania. Dadomomento, den secreto, autoridad-
nan a manda Herbert y e 15 otro presonan bringa den e bataya
na Francia. Ey, nan a keda sentencia na morto. Autoridadnan a
pone Herbert y varios di e presonan ey dilanti di e peloton di

[1] E volumen aki ta conoci tambe pa
e titulo The New Creation. Mas despues,
nan a cambia e nomber di e serieMil-
lennial Dawn pa Studies in the Scriptures.

“M’a bin
compronde cu
e pueblo di Dios
mester ta na paz
cu tur hende,
hasta ora tin
menasa di
guera.”
—Simon Kraker
(Wak paragraf 7)

5. Con E Toren di Vigilancia
di 1 di september 1915 a
corigi nos punto di bista?
6. Kico bo a siña for di e
ehempel di Ruman Herbert
Senior?



fusilamento, pero toch no a tira nan mata. En bes di esey, nan a
condena nan na dies aña di prizon.

7 Ora Segundo Guera Mundial a cuminsa, e pueblo di Jeho-
va completo ya tabatin un mihor comprondemento di kico ser
neutral ta nifica y kico nan mester a haci si nan kier a sigui e
ehempel di Hesus. (Mat. 26:51-53; Juan 17:14-16; 1 Ped. 2:21) Por
ehempel, E Toren di Vigilancia di 1 di november 1939 tabatin un ar-
ticulomasha importante, titula “Neutralidad”, cu a bisa: “E prin-
cipio cu e pueblo di Jehova [cu kende Jehova a cera un pacto]
mester sigui awor ta cu nan tin cu keda completamente neutral
entre e nacionnan cu ta den guera.” Simon Kraker, kende des-
pues a sirbi na e oficina principal na Brooklyn, New York, a bisa
tocante e articulo: “M’a bin compronde cu e pueblo di Dios mes-
ter ta na paz cu tur hende, hasta ora tin menasa di guera.” E cu-
minda spiritual ey a yega net na ora y a prepara e pueblo di Dios
pa un atake sin precedente contra nan lealtad na e Reino.

Un “Riu” di Oposicion Ta Menasa e Pueblo di Dios
8 Apostel Juan a profetisa cu despues cu e Reino ser estableci

na 1914, e dragon, Satanas e Diabel, lo a purba di caba cu e apo-
yadonan di e Reino di Dios door di scupi un riu simbolico for

7. Na cuminsamento di Se-
gundo Guera Mundial, kico
e pueblo di Dios a bin com-
pronde?
8, 9. Con e profecia di
apostel Juan a cumpli?

DURANTE Segundo Guera Mundial, testigonan di Jehova tabata
unminoria na Alemania bou di e regimen nazi. Historiador Detlef
Garbe a skirbi cu a pesar di e echo ey, “mayoria di hende cu corte-
nan militar a condena den e Tercer Reich pasobra nan a nenga di
cumpli cu serviciomilitar pamotibo di consenshi ... tabata testigo
di Jehova.”Gerhard Steinacher di 19 aña di edad (di Austria) ta-
bata un di nan. Un par di dia despues cu SegundoGueraMundial
a cuminsa, autoridadnan nazi a arest’e pasobra el a nenga di
drenta serviciomilitar di Alemania.
Na november 1939, corte a sentencia Gerhard na morto. E luna
ey, mientras e tabata den prizon el a skirbi: “Mi no kier nada otro
sino honra Dios, cumpli cu sumandamentonan y pidie ricibi nos
den su Reino, caminda lo tin bida eterno y paz.”
Dia 29 di maart 1940, un dia prome cu su ehecucion, Gerhard
a despedi di sumayornan cu e palabranan: “Mi ta hopi jong ain-
da. Ta si Señor duna mi forsa so mi por para firme, y esey ta loke
mi ta pidie.” E siguientemainta rond di seis or, nan a ehecuta Ger-
hard, probablemente el a wordo decapita cu un guiyotina. E in-
scripcion riba su graf ta bisa: “El amuri pa e honor di Dios.”

“E L A M U R I P A E H O N O R
D I D I O S”



di su boca.[2] (Lesa Revelacion 12:9, 15.) Con e profecia di Juan
a cumpli? Di decada di 1920 en adelante tabatin un avalancha di
oposicion contra e pueblo di Dios. Ruman Kraker, mescos cu
hopi otro ruman homber cu tabata biba na Noord America du-
rante Segundo Guera Mundial, a haya castigo di prizon pa mo-
tibo di su lealtad na e Reino di Dios. Durante e guera ey, esnan
cu a nenga di drenta servicio militar pa motibo religioso a ser
encarcela den prizonnan federal na Merca. Mas cu dos tercera
parti di tur e prizoneronan ey tabata testigo di Jehova.

9 Diabel cu su compinchinan tabata determina pa kibra inte-
gridad di ciudadanonan di Reino, sin importa unda nan tabata
biba. Na Africa, Europa y Merca nan a hiba e rumannan dilanti
di corte y dilanti di comisionnan pa wak si nan por haya libertad
condicional. Como cu e rumannan tabata firmemente determi-
na pa keda neutral, nan a ser encarcela, maltrata y mutila. Na
Alemania, e pueblo di Dios a confronta un presion enorme pa-
sobra nan a nenga di bisa “heil Hitler” of di apoya e guera. Se-
gun calculo, rond di 6.000 ruman tabata deteni den campamen-
tonan pa preso durante e era nazi, y mas cu 1.600 testigo di
Jehova Aleman y no Aleman a muri na man di e hendenan cu a
tortura nan. Toch Diabel no a logra causa daño permanente na
e pueblo di Dios.—Mar. 8:34, 35.

“Tera” Ta Guli “e Riu”
10 E profecia cu apostel Juan a skirbi a revela cu “tera”—algun

hende of grupo poderoso di emundo aki cu tamas rasonabel—lo
a guli “e riu” di persecucion, y asina yuda e pueblo di Dios. Con
e parti ey di e profecia a cumpli? Den e decadanan despues di Se-
gundoGueraMundial, “tera” hopi biaha a interveni na fabor di e
fiel apoyadonan di e Reino Mesianico. (Lesa Revelacion 12:16.)
Por ehempel, varios corte importante a proteha e derecho di tes-
tigonan di Jehova di nenga di drenta servicio militar y participa
den ceremonia nacionalista. Pero prome, laga nos considera djis
algun di e victorianan principal cu Jehova a duna su pueblo re-
laciona cu servicio militar.—Sal. 68:20.

11 Merca. Anthony Sicurella y su cinco rumannan a lanta den
un famia testigo di Jehova. El a batisa cu 15 aña. Ora el a haci
21 aña, el a bay cerca e comision di servicio militar obligatorio y
a registra su mes como un sirbidor religioso. Dos aña despues,
na 1950, el a yena un peticion pa haci un cambio. E no kier a
ser registra mas como un sirbidor religioso sino como un per-
sona cu ta nenga servicio militar a base di consenshi. Aunke
e rapport di FBI a haya cu Ruman Sicurella no a haci nada
malo, Departamento di Husticia a rechasa su peticion. Despues
di varios audiencia, Corte Supremo Mericano a trata e caso di

[2] Pa un consideracion di e profecia
aki, wak e buki Revelacion—su gran
culminacion ta cerca!, capitulo 27,
pagina 184 pa 186.

10. Kico “tera” a simbolisa,
y con el a interveni na fabor
di e pueblo di Dios?
11, 12. Ki situacion Ru-
man Sicurella y Ruman
Thlimmenos a confronta,
y cu ki resultado?



Ruman Sicurella y a anula e decision cu e corte anterior a tuma
y a dicta fayo na fabor di Ruman Sicurella. E veredicto aki a yuda
crea un precedente pa otro ciudadanonan Mericano cu nenga
servicio militar a base di nan consenshi.

12 Grecia. Na 1983, Iakovos Thlimmenos a nenga di bisti uni-
form militar. Nan a conden’e pa desobediencia na autoridad y a
sentenci’e na castigo di prizon. Despues cu el a haya su libertad,
el a pidi permiso pa traha como accountant, pero nan a rechasa
su peticion pasobra awor e tabatin un carchi di castigo, of, straf-
blad. El a hiba e asunto corte. Despues cu el a perde su caso den
e cortenan di Grecia, el a hiba su caso Corte Europeo di Dere-
chonan Humano. Na aña 2000, e Grote Kamer (Gran Sala) di
Corte Europeo di Derechonan Humano, un panel cu a consisti
di 17 hues, a dicta fayo na su fabor y asina a crea un precedente
contra discriminacion. Prome cu e veredicto aki, mas cu 3.500 ru-
man na Grecia tabatin carchi di castigo pasobra nan a bay cera
pa nan posicion neutral. Despues di e decision faborabel aki di
Corte Europeo di Derechonan Humano, Grecia a pasa un ley pa
libra e rumannan ey di tur acusacion. Ademas, ora cu nan a re-
visa e Constitucion di Grecia, nan a ratifica (confirma) un otro
ley cu nan a pasa un par di aña prome cu a duna tur ciudadano
di Grecia e derecho di haci servicio civil alternativo.

13 Bulgaria. Ivailo Stefanov tabatin 19 aña ora nan a manda
yam’e pa servicio militar obligatorio. El a nenga di drenta eher-
cito of di haci trabou cu no a exigi pa bay den combate pero cu
toch a cay bou di encargo di militarnan. Nan a sentenci’e na 18
luna di prizon. Pero el a apela e sentencia, a base di su derecho
di rechasa servicio militar pa motibo di consenshi. Cu tempo, su
caso a bay Corte Europeo di DerechonanHumano. Na 2001, pro-
me cu e caso por a bay dilanti, autoridadnan a yega na un acuer-
do amical cu Ruman Stefanov. Gobierno di Bulgaria a duna am-
nistia no solamente na Ruman Stefanov, sino na tur ciudadano
di Bulgaria cu tabata dispuesto pa haci servicio civil alternativo.[3]

14 Armenia. Vahan Bayatyan a yega edad legal pa drenta ser-
viciomilitar obligatorio na 2001.[4] El a nenga di haci esey pa mo-
tibo di su consenshi. Pero el a perde tur caso di apelacion den e
cortenan di Armenia. Na september 2002, el a cuminsa sinta su
castigo di dos aña y mey den prizon, pero nan a lag’e sali des-
pues di dies luna y mey. Den e periodo ey, el a apela na Corte
Europeo di Derechonan Humano, y nan a trata su caso. Pero
dia 27 di october 2009, e Corte ey tambe a dicta fayo contra dje.
E veredicto tabata un golpi duro pa e rumannan na Armenia cu
tabata confronta e mesun cuestion aki. Pero, Grote Kamer—e au-
toridad maximo—di Corte Europeo di Derechonan Humano a
bolbe analisa e veredicto. Dia 7 di juli 2011, Corte a saca un ve-

[3] E acuerdo aki a rekeri tambe pa
gobierno di Bulgaria ofrece servicio
civil alternativo bou di maneho di un
administracion civil na tur persona cu
nenga servicio militar pa motibo di
consenshi.

[4] Pa e relato completo, wak
La Atalaya di 1 di november 2012,
pagina 29 pa 31.

“Prome cu m’a
drenta sala di
corte, m’a haci
oracion ferviente
na Jehova, y m’a
sinti con el a duna
mi trankilidad.”
—Ivailo Stefanov
(Wak paragraf 13)

redicto na fabor di Vahan Bayatyan. Tabata prome biaha cu Cor-
te Europeo di Derechonan Humano a reconoce cu un hende tin
mag di nenga di drenta servicio militar pa motibo di su creen-
cianan religioso. Ademas, nan a reconoce cu mester proteha e de-
recho ey ya cu e ta cay bou di e derecho di libertad di pensamento,
di consenshi y di religion. E veredicto ey ta proteha no solamen-
te e derechonan di testigonan di Jehova sino tambe di cientos di
miyones di hende den paisnan cu ta miembro di e Conseho di
Europa.[5]

E Cuestion di Ceremonianan Nacionalista
15 E pueblo di Jehova ta keda leal na e ReinoMesianico no so-

lamente door di nenga di drenta servicio militar sino tambe
door di nenga respetuosamente di participa den ceremonianan
nacionalista. Specialmente desde comienso di Segundo Guera
Mundial, un ola di fanatismo patriotico a asota henter mundo.

[5] Durante un periodo di 20 aña, go-
bierno di Armenia a encarcela mas cu
450 hoben testigo di Jehova. Na no-
vember 2013, nan a laga e ultimo
rumannan den libertad.

Rumannan na Armenia a
haya nan libertad despues cu
Corte Europeo di Derechonan
Humano a dicta sentencia na
nan fabor

Den hopi pais ciudadanonanmester a hura lealtad na nan patria;
door di recita un huramento, canta himno nacional of saluda
bandera. Pero den nos caso, nos ta adora Jehova so. (Exo. 20:
4, 5, NW ) Como resultado, nos a bira victima di un ola di perse-
cucion. Pero Jehova a bolbe uza “tera” pa guli un parti di e opo-
sicion ey. Tuma nota di algun victoria remarcabel cu Jehova a
duna nos via Cristo.—Sal. 3:8.

16 Merca. Na 1940, den e caso conoci como Scol di Districto di
Minersville Contra Gobitis, Corte Supremo Mericano a dicta fayo
contra di testigonan di Jehova; e decision tabata ocho contra y
un na fabor. Lillian Gobitas[6] (di 12 aña) y su ruman homber
William (di 10 aña) kier a keda leal na Jehova, pues nan a nenga
di saluda bandera y di recita e huramento di lealtad. Como con-
secuencia, autoridadnan a kita nan for di scol. Nan caso a bay
dilanti di Corte Supremo, y Corte a conclui cu e accion di e scol
tabata na harmonia cu constitucion Mericano, ya cu esey tabata
na interes di “union nacional.” E veredicto ey a causa un perio-
do intenso di persecucion contra testigonan di Jehova. Autori-
dadnan a kita mas mucha for di scol, adultonan a perde trabou
y hopi di nan a sufri atake cruel na man di multitudnan razo.
E buki The Lustre of Our Country a declara cu “persecucion contra
Testigonan durante e periodo di 1941 pa 1943 tabata e ola di
mas grandi di intolerancia religioso na Merca den siglo 20.”

17 E victoria di e enemigonan di Dios no a dura largo.
Na 1943, Corte Supremo a trata un otro caso similar na esun di
Gobitis. E tabata conoci como Directiva di Scol di Estado di West Vir-
ginia Contra Barnette. E biaha aki Corte Supremo a duna testigo-
nan di Jehova e victoria. Tabata prome biaha den historia Meri-
cano cu Corte Supremo a revoca su mes decision den un periodo
di tempo asina cortico. Despues di e veredicto ey, e persecucion
abierto contra e pueblo di Jehova na Merca a mengua drastica-
mente. Den e proceso ey, a mustra respet pa e derechonan di tur
ciudadano di Merca.

18 Argentina. Na 1976, autoridadnan a kita Pablo Barros (di
8 aña) y Hugo Barros (di 7 aña) for di scol, pasobra nan no kier
a participa den un ceremonia di hisa bandera. Na un ocasion, e
cabesante di scol a pusha Pablo y dal e riba su cabes. E cabesan-
te a laga tur dos mucha keda un ora despues di scol, mientras
cu e tabata purba di obliga nan pa participa den ceremonianan
patriotico. Tocante e experencia traumatico ey, Pablo a bisa: “Si
Jehova no a yuda mi, lo mi no a logra mantene mi integridad
bou di e circunstancianan ey.”

19 Ora a hiba e caso dilanti di corte, e hues a sostene e deci-
sion di e scol pa kita Pablo y Hugo for di scol. Sinembargo,

[6] Den e registronan di corte nan a
spel e fam robes.

e rumannan a apela e caso na Corte Supremo di Argentina.
Na 1979, e Corte ey a anula e decision di e corte mas abou, bi-
sando: “E castigo ey [di kita e muchanan for di scol] ta bay tanto
contra e derecho constitucional di ricibi educacion (Articulo 14)
como e deber di Estado pa percura pa e muchanan haya edu-
cacion basico (Articulo 5).” E victoria ey a beneficia rond di
1.000 mucha testigo di Jehova. Den caso di algun mucha, auto-
ridadnan a para e proceso di kita nan for di scol, y otro mucha-
nan, manera Pablo y Hugo, nan a tuma bek na scol publico.

20 Filipinas. Na 1990, autoridadnan a kita Roel Embralinag[7]

(di 9 aña) y su ruman muher Emily (di 10 aña), hunto cu mas cu
65 alumno testigo di Jehova, for di scol pasobra nan no a salu-
da bandera. Leonardo, tata di Roel y Emily, a purba di rasona cu
e directiva di scol, pero sin resultado. Ora e situacion a bay for
di man, Leonardo a entrega un peticion na Corte Supremo. Leo-
nardo no tabatin placa ni abogado pa represent’e. E famia a haci

[7] Den e registronan di corte nan a
spel e fam robes y a skirbi Ebralinag.

Hopi mucha testigo di
Jehova a keda fiel bou
di prueba

oracion ferviente na Jehova pa guia nan. Mientrastanto, hende
tabata tenta e muchanan y haci bofon di nan. Leonardo a sinti
cu e no tabatin niun posibilidad di gana e caso, ya cu e no a stu-
dia ley.

21 Finalmente, e famia a bin haya un abogado pa representa
nan, Felino Ganal, kende anteriormente tabata traha na un di e
oficinanan di abogado mas renombra di e pais. Tempo cu e caso
a tuma luga, Felino Ganal a bira un testigo di Jehova y e no ta-
bata traha mas pa e oficina di abogado. Ora a hiba e caso dilan-
ti di Corte Supremo, Corte a dicidi unanimamente na fabor di
e Testigonan y a anula e decision di kita e muchanan for di scol.
Un biaha mas, hende cu a purba di kibra e integridad di e pue-
blo di Dios no a logra.

Nos Posicion Neutral Ta Uni Nos
22 Dicon e pueblo di Jehova a gana asina tanto caso histori-

co? Maske nos no tin niun influencia politico, toch, den pais tras
di pais y den corte tras di corte, huesnan imparcial a proteha nos
di e atake tenaz di opositornan y, den e proceso, nan a crea pre-
cedente den nan constitucion. Nos no tin duda cu ta Cristo a
apoya nos esfuerso pa gana e casonan ey. (Lesa Revelacion 6:2.)
Pakico nos ta bringa e casonan ey den corte? Nos intencion no
ta pa trece reformanan legal. Mas bien, nos meta ta pa haci sigur
cu nos por sigui sirbi nos Rey Hesucristo sin problema.—Echo.
4:29.

23 Den unmundo dividi pa conflicto politico y afecta pa odio
profundo, nos Rey, Hesucristo, a bendiciona e esfuersonan cu su
siguidornan rond mundo ta haci pa mantene nan posicion neu-
tral. Satanas su intentonan pa dividi nos y vence nos a fracasa.
E Reino a uni miyones di hende cu ta nenga di “prepará nan mes
pa guera.” E solo echo cu tin paz entre nos rond mundo ta un
milager; esaki ta un prueba irefutabel cu e Reino di Dios ya ta
goberna.—Isa. 2:4, BPK.

Con Real
e ReinoTa
pa Bo?

ˇ Pakico e pueblo di Jehova ta keda neutral den asuntonan
politico? Splica.

ˇ Kico e casonan cu testigonan di Jehova a gana den corte ta
siña bo tocante e Reino di Dios?

ˇ Con bo por demostra cu ta e Reino di Dios so bo ta apoya?

1, 2. (a) Kico ta proba
cu bo ta un ciudadano di
e Reino di Dios? (b) Dicon
tabatin biaha cu testigonan
di Jehova mester a lucha pa
libertad di religion?
3. Pakico e pueblo di Dios
mester a lucha den tempo
di Reina Ester?
4. Kico nos lo trata den e
capitulo aki?

BO TA un ciudadano di e Reino di Dios? Si bo ta un testigo di
Jehova, claro cu si. Kico ta e prueba di bo ciudadania? Esey no ta
un paspoort ni un otro documento oficial. Mas bien, e prueba di
bo ciudadania ta e manera cu bo ta adora Jehova Dios. Adoracion
berdadero no ta encera solamente loke bo ta kere, sino tambe loke
bo ta haci: obedece e leynan di e Reino di Dios. Nos adoracion
tin di haber cu tur aspecto di nos bida, incluso e manera cu nos
ta cria nos famia y hasta kico nos ta haci ora nos ta confronta
cierto problema di salud.

2 Pero no ta semper e mundo aki ta respeta nos precioso ciu-
dadania y su rekisitonan. Tin gobierno a purba di restringi nos
adoracion of hasta prohibie. Tabatin biaha cu ciudadanonan di
Cristo mester a lucha pa e derecho di biba segun e leynan di e
Rey Mesianico. Pero esaki mester straña nos? No. Den tempo bi-
blico tambe e pueblo di Jehova hopi biaha mester a lucha pa e
derecho cu nan tin di adora Jehova.

3 Por ehempel, den tempo di Reina Ester, e pueblo di Dios
mester a lucha hasta pa nan keda na bida. Dicon? Pasobra e Pro-
me Minister malbado, Haman, a conseha Rey Asuero di Persia pa
laga mata tur Hudiu cu tabata biba den teritorio di su reino. Di-
con? Pasobra “nan leynan [tabata] diferente for di esnan di tur
otro pueblo.” (Est. 3:8, 9, 13) Acaso Jehova a laga su sirbidornan
na caya? No. El a bendiciona e esfuerso cu Ester y Mardokeo a
haci ora cu nan a apela na e Rey di Persia pa proteha e pueblo di
Dios.—Est. 9:20-22.

4 Kico di nos tempo? Manera nos a mira den e capitulo an-
terior, tabatin biaha cu autoridadnan gubernamental a opone tes-
tigonan di Jehova. Den e capitulo aki, nos lo trata algun manera
cu e gobiernonan ey a purba di restringi e manera cu nos ta rin-
di adoracion na Dios. Nos lo concentra riba tres aspecto general:
(1) nos derecho di existi como un organisacion y di adora Dios
manera nos ta desea, (2) e libertad di scoge tratamento medico cu
ta na harmonia cu principio biblico y (3) e derecho di mayornan

15E Lucha pa Libertad
di Religion

ENFOKE DI E CAPITULO

Cristo ta yuda su
siguidornan lucha pa
e derecho cu nan tin
di obedece e leynan
di Dios y pa haya
reconocemento legal

di cria nan yiunan di acuerdo cu e normanan di Jehova. Den cada
un di e aspectonan aki, nos lo mira con ciudadanonan leal di e
Reino Mesianico a lucha cu curashi pa proteha nan ciudadania
precioso y con Jehova a bendiciona nan esfuerso.

E Lucha pa Reconocemento Legal y Derechonan Fundamental
5 Acaso nos tin mester di reconocemento legal di gobiernonan

humano pa nos adora Jehova? No, pero cu reconocemento legal
ta bira mas facil pa nos por reuni libremente den nos mes Salon-
nan di Reino y Salonnan di Asamblea, pa nos por imprimi y im-
porta literatura biblico y pa nos por comparti e bon noticia abier-
tamente cu nos prohimo sin niun problema. Den hopi pais,
testigonan di Jehova ta legalmente registra y ta disfruta di e me-
sun libertad pa adora Dios cu miembronan di otro religionnan
legalmente reconoci. Pero kico a sosode ora cu gobiernonan a
nenga di duna nos reconocemento legal of a purba di restringi
nos derechonan fundamental?

6 Australia. Na cuminsamento di decada di 1940, e goberna-
dor general di Australia a haya cu nos creencianan a bay contra e
interesnan di nan pais den tempo di guera. Esey a hiba na un pro-
hibicion di nos actividadnan. Testigonan di Jehova no por a reuni
ni predica abiertamente, y autoridadnan a cera Betel y confisca
Salonnan di Reino. Tabata hasta prohibi pa hende tin nos litera-
tura biblico. E rumannan na Australia a sigui traha den secreto
pa varios aña, y porfin dia 14 di juni 1943 Corte Supremo di Aus-
tralia a revoca e prohibicion.

7 Rusia. Testigonan di Jehova mester a biba pa hopi decada
bou di prohibicion di e regimen comunista, pero finalmente
na 1991 nan a ser registra oficialmente. Despues cu Union Sovie-
tico a separa for di otro, e Federacion di Rusia a duna nos reco-
nocemento legal na 1992. Pero algun opositor—principalmente
esnan liga cu Iglesia Ortodox Ruso—no a keda contento ora nan
a mira con rapido e cantidad di testigo di Jehova tabata crece.
Cinco biaha opositornan a entrega keho contra testigonan di
Jehova entre 1995 y 1998. Cada biaha cu nan a haci esey, fiscal
no a haya niun evidencia di actonan criminal. E opositornan a si-
gui persisti y a cuminsa cu un caso civil na 1998. Na prome in-
stante, e Testigonan a gana e caso, pero e opositornan no tabata
di acuerdo cu e veredicto y a apela e caso. E Testigonan a perde e
caso ey na mei 2001. Na october 2001 nan a bolbe habri e caso,
y na 2004 esey a hiba na e veredicto pa disolve e entidad legal-
mente registra cu testigonan di Jehova ta uza na Moscu y prohi-
bi su actividadnan.

8 Esey a hiba na un ola di persecucion. (Lesa 2 Timoteo 3:12.)
Nan a intimida y ataca testigonan di Jehova, confisca nan litera-

5. Kico ta e beneficionan
cu reconocemento legal
ta duna cristiannan ber-
dadero?

6. Ki reto testigonan di
Jehova na Australia a con-
fronta na cuminsamento
di decada di 1940?

7, 8. Conta un tiki tocante
con e rumannan na Rusia
a lucha pa adora Jehova
libremente a traves di
añanan.



9-11. Na Grecia, con e
pueblo di Jehova a lucha
pa nan derecho di por reu-
ni pa adora Dios, y kico
tabata e resultado?

tura religioso y a bira hopi dificil pa e rumannan huur of con-
strui luganan di adoracion. Imagina bo con nos rumannan lo a
sinti nan ora nan tabata confronta e dificultadnan ey. Na 2001,
e rumannan a apela na Corte Europeo di Derechonan Humano,
y na 2004 nan a entrega informacion adicional na e corte ey.
Na 2010, Corte Europeo di Derechonan Humano a yega na su de-
cision. Segun e corte ey, tabata bisto cu Rusia a prohibi e activi-
dad di testigonan di Jehova pa motibo di intolerancia religioso.
Pues segun e veredicto, nan no por a bay di acuerdo cu e deci-
sionnan di e cortenan mas abou, ya cu e Testigonan no a haci
nada malo. Ademas, Corte a menciona cu meta di e prohibicion
tabata pa kita tur derecho legal for di e Testigonan. Pero e deci-
sion di Corte a sostene nan derecho di libertad di religion. Aun-
ke te ainda varios autoridad Ruso no a cumpli cu e veredicto di
Corte Europeo di Derechonan Humano, e victorianan ey ta ani-
ma e pueblo di Dios masha hopi mes.

9 Grecia. Na 1983, Titos Manoussakis a huur un camber na
Heraklion, Creta, pa asina un grupo chikito di testigo di Jehova
por a reuni eynan pa adora Dios. (Heb. 10:24, 25) Pero poco des-
pues, un pastoor ortodox a entrega un keho na polis; e tabata
contra e echo cu e Testigonan tabata uza e camber pa practica
nan religion. Dicon el a haci esey? Djis pasobra e creencianan di
testigonan di Jehova ta diferente for di esnan di Iglesia Ortodox.
Ministerio Publico a cuminsa un caso penal contra Titos Ma-
noussakis y tres otroTestigo local. Nan a haya un boet y a ser sen-
tencia na dos luna di prizon. Como ciudadano leal di e Reino di
Dios, e Testigonan a considera e decision di corte un violacion di
nan libertad di religion. Pues, nan a sigui bringa nan caso den e
cortenan di e pais y cu tempo a apela na Corte Europeo di Dere-
chonan Humano.

10 Finalmente, na 1996, Corte Europeo di Derechonan Huma-
no a tuma un decision cu a resulta di ta un golpi duro pa oposi-
tornan di adoracion puro. E Corte ey a declara “cu pa definicion
di ley di Grecia testigonan di Jehova ta cay den e categoria di
‘religion conoci’ ” y cu e decisionnan di e cortenan mas abou “a
afecta e libertad di religion di e demandantenan directamente.”
Ademas, Corte a haya cu no ta keda na gobierno di Grecia pa “de-
termina si e creencianan religioso of e maneranan cu e creencia-
nan ey ta ser expresa ta corecto of no.” Corte a anula e senten-
cianan contra di e Testigonan y a sostene nan libertad di religion.

11 Acaso e victoria ey a resolve e situacion na Grecia? Lamen-
tablemente cu no. Na 2012, un caso similar na e stad Casandrea
a termina finalmente despues di un bataya legal di casi 12 aña.
Den e caso ey, un obispo ortodox tabata esun tras di e asunto.
E Conseho di Estado, cu ta e corte administrativo di mas halto

Titos Manoussakis
(Wak paragraf 9)

12, 13. Na Francia, con
opositornan a purba di uza
e tactica di “hasi inhustisia
legal”, y cu ki resultado?
14. Kico abo por haci pa
yuda den e lucha pa liber-
tad di religion?

na Grecia, a dicta fayo na fabor di e pueblo di Dios. Den e deci-
sion cu corte a tuma nan a referi na e constitucion di Grecia cu
ta garantisa libertad di religion y a refuta e acusacion cu bes tras
bes hende sa haci, esta, cu testigonan di Jehova no ta un religion
conoci. Corte a declara: “E doctrinanan di ‘testigonan di Jehova’
no ta scondi y, consecuentemente, nan religion ta un religion co-
noci.” Miembronan di e congregacion chikito na Casandrea ta
contento cu awor nan por reuni pa adora Dios den nan propio
Salon di Reino.

12 Francia. Algun opositor di e pueblo di Dios a uza e tacti-
ca di “hasi inhustisia legal.” (Lesa Salmo 94:20.)[1] Por ehempel,
meymey di decada di 1990, servicio di impuesto na Francia a cu-
minsa cu un audit, of control di finanza, di e Association Les
Témoins de Jéhovah, un di e entidadnan legal cu testigonan di Jeho-
va ta uza na Francia. E Minister di Presupuesto a revela e berda-
dero meta di e control: “E audit lo por hiba na likidacion of un
caso penal ..., loke probablemente lo destabilisa e funcionamen-
to di e asociacion of oblig’e di stop cu su actividadnan den nos
teritorio.” Aunke nan no a topa cu nada straño durante e audit
ey, autoridadnan a cobra e asociacion di testigonan di Jehova un
suma di belasting exorbitante. Esey tabata un golpi duro. Si e tac-
tica aki a funciona, e rumannan lo no por a haci nada otro cu
cera sucursal y bende e edificionan pa nan por a paga e belasting
sumamente halto aki. Pero e pueblo di Dios no a entrega. Testi-
gonan di Jehova no a acepta e trato inhusto aki y a cuminsa un
caso, y na 2005, finalmente a hiba e caso Corte Europeo di Dere-
chonan Humano.

13 Corte a duna su veredicto dia 30 di juni 2011. Segun Cor-
te, libertad di religion no ta duna Estado derecho di evalua si
creencianan religioso of e manera cu nan ta ser expresa ta corec-
to of no, excepto den casonan extremo. Ademas, Corte a declara:
“E belasting cu nan a cobra ... tabatin como consecuencia cu nan
a blokia e recursonan importante di e asociacion, y esey a pone
cu e asociacion ya no ta den un posicion pa percura pa su miem-
bronan practica nan creencianan na un manera liber.” Corte a di-
cidi unanimamente na fabor di testigonan di Jehova. Esta con-
tento e pueblo di Jehova na Francia tabata ora cu porfin gobierno
Frances a debolbe e belasting cu nan a cobra e asociacion di tes-
tigonan di Jehova! Di acuerdo cu e ordo di Corte, nan a debolbe
e belasting cu interes y a kita e beslag cu nan a pone riba propie-
dad di sucursal.

14 Mescos cu Ester yMardokeo di pasado, awe e pueblo di Jeho-
va ta lucha pa e libertad di adora Jehova na emanera cu el amanda
nan. (Est. 4:13-16) Kico abo por haci pa yuda den e lucha ey? Bo
por haci oracion regularmente pa bo rumannan den fe cu ta su-

[1] Salmo 94:20 (BPK): “Bo tin lei ku
un tribunal di pèrdishon, un ku ta hasi
inhustisia legal?”

Bo por
haci oracion
regularmente pa
bo rumannan den
fe cu ta sufriendo
di “inhustisia
legal”

friendo di “inhustisia legal.” E oracionnan ey por ta un gran yu-
dansa pa nos rumannan cu ta confronta dificultad y persecucion.
(Lesa Santiago 5:16.) Pero Jehova ta contesta e oracionnan ey?
Claro cu si! Nos victorianan den corte ta prueba di esey.—Heb. 13:
18, 19.

Libertad di Scoge Tratamento Medico
Cu Ta na Harmonia cu Nos Creencia

15 Manera nos a menciona den Capitulo 11, ciudadanonan di
e Reino di Dios a haya instruccion biblico cla y raspa cu nan mes-
ter evita mal uzo di sanger, algo cu a bira asina comun awe. (Gen.
9:5, 6; Lev. 17:11; lesa Echonan 15:28, 29.) Aunke nos no ta acep-
ta transfusion di sanger, nos kier e mihor cuido medico posibel
pa nos mes y pa nos sernan keri, pero e tratamento ey mester ta
na harmonia cu e leynan di Dios. E cortenan di mas halto di hopi
pais a reconoce cu hende tin derecho di scoge of nenga tratamen-
to medico a base di nan consenshi y creencia religioso. Pero den
algun pais e pueblo di Dios a confronta retonan grandi relacio-
na cu esaki. Laga nos wak algun ehempel.

16 Japon. Misae Takeda, un ama di cas di 63 aña, mester a haci
un operacion grandi. Como un ciudadano leal di e Reino di Dios,
el a splica su dokter bon cla cu e kier haci e operacion sin sanger.
Pero algun luna despues, el a keda den shock ora el a haya sa cu
toch nan a dun’e transfusion di sanger durante su operacion. Ru-
man Takeda a sinti su mes viola y engaña. Pues, na juni 1993 el a
entama un caso contra e dokternan y e hospital. E ruman humil-
de y di caracter suave aki tabatin un fe firme. Cu curashi, el a duna
testimonio den un sala di corte gepak cu hende pa mas cu un ora
largo, a pesar cu su salud tabata hopi delicado. El a presenta den
corte pa ultimo biaha apenas un luna prome cu el a muri. Sin
duda, nos ta admira Ruman Takeda su fe y curashi. El a bisa cu
constantemente e tabata pidi Jehova bendiciona su esfuerso. E ta-
bata sigur cu Jehova lo contesta su oracionnan. Esey a sosode?

17 Tres aña despues cu Ruman Takeda a muri, Corte Supre-
mo di Japon a dicta fayo na su fabor. Corte a bay di acuerdo cu ne
cu dokternan no mester a dun’e un transfusion di sanger contra
su boluntad. E veredicto di 29 di februari 2000 a declara cu den
casonan asina mester respeta e derecho cu un hende tin di dici-
di pa su mes kico e kier, ya cu esaki ta cay bou di derechonan
personal. Ruman Takeda tabata determina pa lucha pa su liber-
tad di scoge tratamento medico cu ta na harmonia cu su consen-
shi entrena pa Bijbel. Danki na esey, testigonan di Jehova na Ja-
pon awor por haya tratamento medico sin miedo cu dokternan
lo duna nan un transfusion di sanger contra nan boluntad.

Pablo Albarracini
(Wak paragraf 18 pa 20)

15. Kico e pueblo di Dios
ta tene cuenta cu ne en
conexion cu uzo di sanger?
16, 17. Kico un ruman mu-
her na Japon a experencia,
y con Jehova a contesta su
oracionnan?



18 Argentina. Por sosode cu un persona ta inconsciente y tin
cu tuma un decision medico. Con nos como ciudadanonan di
Reino por prepara nos mes pa un situacion asina? Nos ta cana
semper cu un documento legal cu ta expresa nos deseonan, ma-
nera Pablo Albarracini a haci. Na mei 2012, el a haya varios heri-
da di bala durante un intento di atraco. E tabata inconsciente ora
el a yega hospital, y pesey e no por a splica su posicion encuanto
transfusion di sanger. Pero e tabatin hunto cu ne un carchi di in-
struccion medico valido cu el a yena mas cu cuater aña prome.
Pablo su condicion tabata serio, y algun dokter tabata di opinion
cu pa scapa su bida mester a dun’e transfusion di sanger. Pero e
personal medico tabata dispuesto pa respeta su deseo. Pero e tata
di Pablo, cu no tabata testigo di Jehova, a logra haya un ordo hu-
dicial pa anula e deseonan di su yiu.

19 Di biaha e abogado cu a representa e esposa di Pablo a ape-
la e decision. Den un par di ora so, Corte di Apelacion a anula e
ordo di Corte di Prome Instancia y a dicta cu dokternan mester
respeta e deseonan cu e pashent a expresa den e carchi di instruc-
cion medico. E tata di Pablo a apela e ora ey na Corte Supremo
di Argentina. Pero, Corte Supremo no tabatin niun duda cu Pa-
blo a yena su carchi di instruccion medico, cu a expresa su deseo
pa no tuma transfusion di sanger, cu e debido comprondemen-
to, discernimento y libertad. Corte a declara: “Tur persona adulto
y cu sano huicio tin e capacidad pa duna instruccion di antema-
no encuanto [su] salud y por acepta of rechasa cierto tratamen-
to medico ... E dokter encarga mester acepta e instruccionnan
aki.”

20 Mientrastanto, Ruman Albarracini a recupera completa-
mente. E cu su esposa ta contento cu el a yena su carchi di
instruccion medico. Tumando e paso ey cu ta simpel, pero im-
portante, el a demostra su sumision na Cristo, e Rey di e Reino
di Dios. Abo cu bo famia tambe a tuma e medida ey caba?

21 Canada. Por lo general, cortenan ta reconoce e derecho cu
mayornan tin pa determina kico ta e mihor cuido medico pa nan
yiunan. Pero tabatin biaha cu cortenan hasta a yega di dicta cu
mester respeta un menor maduro ora ta trata di tumamento di
decisionnan medico. Esey tabata e caso di un mucha muher cu
yama April Cadoreth. Tempo April tabatin 14 aña, el a bay hos-
pital cu sangramento interno pisa. Un par di luna prome, el a
yena un carchi di Instruccion Medico Delanta cu a bisa specifi-
camente pa no dun’e sanger ni den caso di emergencia. E dokter
cu a trata April a dicidi di no haci caso di e deseonan cu el a ex-
presa bon cla y a busca un ordo di corte pa dun’e sanger. Nan a
dun’e un transfusion di tres saco di sanger contra su boluntad.
Mas despues, April a conta cu el a sinti comosifuera nan a viol’e.

April Cadoreth
(Wak paragraf 21 pa 24)

18-20. (a) Con Corte
Supremo di Argentina a
reconoce e derecho cu un
persona tin di nenga tran-
sfusion di sanger via di un
carchi di instruccion medi-
co? (b) Relaciona cu mal
uzo di sanger, con nos por
demostra cu nos ta sumiso
na Cristo?
21-24. (a) Dicon Corte Su-
premo di Canada a tuma
un decision grandi relacio-
na cu menornan di edad y
uzo di sanger? (b) Con e
caso aki lo por anima sirbi-
dornan hoben di Jehova?



22 April cu su mayornan a bay corte. Despues di dos aña, nan
a hiba e caso dilanti di Corte Supremo di Canada. Aunke tecni-
camente April a perde e caso cu el a entama relaciona cu viola-
cion di su derechonan constitucional, Corte a ordena e contra-
partida pa paga e gastonan di e caso y a duna un veredicto cu
a beneficia April y otro menornan maduro cu kier eherce nan
derecho di dicidi pa nan mes ki tratamento medico nan lo kier
haya. Corte a declara: “Den e contexto di tratamento medico,
mester duna hobennan bou di 16 aña [na Canada, un menor ta
un persona bou di 16 aña] e oportunidad di demostra mediante
e decision cu nan a tuma encuanto un cierto tratamento medi-
co cu nan ta suficiente madura y cu ta trata di nan propio pen-
samento.”

23 E caso aki ta importante den e sentido cu Corte Supremo
a trata e derecho constitucional di menornan maduro. Prome cu
e veredicto aki, un corte na Canada por a duna autorisacion pa
unmucha bou di 16 aña haya tratamentomedico si e corte a haya
cu e tratamento tabata na bienestar di e mucha. Pero despues di

Bo a yena bo carchi di
instruccion medico?

e veredicto aki, un corte no por autorisa niun tratamento contra
di e boluntad di hobennan bou di 16 aña sin ofrece nan prome
e oportunidad di demostra cu nan ta suficiente madura pa tuma
nan propio decisionnan.

24 E bataya ey di tres aña largo tabata bale la pena? Segun
April: “Si!” Awor e ta pionero regular y bon di salud, y el a bisa:
“Mi ta masha feliz mes cu mi por a hunga un papel chikito den
purba di glorifica e nomber di Dios y duna prueba cu Satanas ta
un mentiroso.” E experencia di April ta mustra cu nos hobennan
por tin e curashi pa tuma un posicion firme y asina proba cu nan
ta berdadero ciudadano di e Reino di Dios.—Mat. 21:16.

Libertad di Cria Yiu Segun e Normanan di Jehova
25 Jehova a confia mayornan cu e responsabilidad di cria nan

yiunan segun Su normanan. (Deu. 6:6-8; Efe. 6:4) E tarea ey no ta
facil, pero e por bira mas dificil ainda den caso di divorcio. E ma-
yornan su punto di bista tocante e manera cu mester cria nan yiu-
nan por ta completamente diferente for di otro. Por ehempel, un
mayor testigo di Jehova kisas ta convenci cu mester lanta un
mucha segun normanan cristian, mientras cu e mayor cu no ta
Testigo kisas no ta di acuerdo cu esey. Claro cu un mayor Testigo
mester reconoce cu maske divorcio a kibra e relacion matrimonial,
e relacion di mayor si ta keda intacto.

26 Kisas e mayor cu no ta Testigo ta pidi corte dun’e custodia
di e yiu of yiunan pa asina e por dicidi den ki religion e ta lanta
su yiu. Tin di nan ta insinua cu un mucha ta ser perhudica si
lant’e como testigo di Jehova. Kisas nan ta argumenta cu e mu-
chanan lo ser priva di hacimento di aña, di dianan di fiesta y di
un transfusion di sanger cu lo por “salba nan” den caso di un
emergencia medico. Nos ta contento cu mayoria di corte ta wak
loke ta na bienestar di e mucha, en bes di djis husga si nan ta haya
cu e religion di un mayor ta perhudicial of no. Laga nos wak al-
gun ehempel.

27 Merca. Na 1992, Corte Supremo di Ohio a trata un caso
den cua e tata cu no ta Testigo a bin dilanti cu e acusacion cu su
yiu homber chikito lo a ser perhudica si e mama a lant’e como
un testigo di Jehova. Corte di Prome Instancia a bay di acuerdo
cu e tata y a dun’e custodia di e yiu. E mama, Jennifer Pater, a
haya derecho di bishita e yiu, pero corte a orden’e pa no “siña ni
expone e mucha den ningun manera na e creencianan di testigo-
nan di Jehova.” E ordo aki di e corte mas abou tabata asina am-
plio cu bo por a interpreta cu e ordo di corte no a permiti Ru-
man Pater ni sikiera papia cu su yiu homber, Bobby, tocante Bijbel
ni tocante e normanan moral di Bijbel. Bo por imagina bo con
Jennifer a sintie? El a sintie hopi malo, pero el a bisa cu el a

“Mi ta masha
feliz mes cu mi
por a hunga un
papel chikito den
purba di glorifica e
nomber di Dios y
duna prueba cu
Satanas ta un
mentiroso”

siña tene pasenshi y warda pa Jehova interveni. El a bisa: “Jeho-
va semper tabata hunto cu mi.” Su abogado, cu yudansa di e
organisacion di Jehova, a apela na Corte Supremo di Ohio.

28 Corte Supremo no tabata di acuerdo cu e corte mas abou y
a declara cu “mayornan tin un derecho fundamental di educa nan
yiunan, esey ta inclui siña nan norma- y balornan moral y religio-
so.” Corte a declara cu a menos cu por a proba cu e norma- y ba-
lornan cu testigonan di Jehova ta promove lo a perhudica e bienes-
tar fisico y mental di e mucha, e corte mas abou no tabatin
derecho di pone restriccion riba e derechonan di custodia di un
mayor a base di su religion. Corte no a haya niun prueba cu e
creencianan religioso di e Testigonan lo a perhudica e bienestar
mental of fisico di e mucha.

29 Dinamarca. Anita Hansen a confronta un situacion simi-
lar ora cu su ex-casa a pidi corte p’e haya custodia di nan yiu
muher Amanda di shete aña. Aunke corte di districto a duna
Ruman Hansen custodia na aña 2000, e tata di Amanda a apela
na un otro corte cu a anula e veredicto di corte di districto y duna
e tata custodia. Segun rasonamento di e corte ey, ya cu e mayor-
nan su punto di bista di bida tabata na conflicto cu otro pa
motibo di nan creencianan religioso, e tata lo tabata den mi-
hor posicion pa trata cu e conflictonan ey. Basicamente, anto,

Hopi corte a dicta fayo
na fabor di e derechonan
di custodia di mayornan
cristian

29-31. Dicon un ruman mu-
her na Dinamarca a perde
custodia di su yiu muher, y
kico Corte Supremo di Di-
namarca a dicidi tocante e
asunto?



Ruman Hansen a perde custodia di Amanda pasobra e ta testigo
di Jehova.

30 Durante e experencia dificil aki, Ruman Hansen tin biaha
tabata asina angustia cu e no tabata sa kico pa pidi den oracion.
El a conta: “Pero e palabranan di Romanonan 8:26 y 27 tabata
un gran consuelo pa mi. Semper mi a sinti cu Jehova tabata com-
pronde kico mi kiermen. Semper e tabata pendiente di mi y sem-
per e tabata sostene mi.”—Lesa Salmo 32:8; Isaias 41:10.

31 Ruman Hansen a apela na Corte Supremo di Dinamarca.
Corte a declara den su veredicto: “Lo dicidi e cuestion di custodia
a base di un evaluacion concreto di loke ta na mihor interes di e
mucha.” Ademas, Corte a declara cu un decision tocante custo-
dia mester ta basa riba e manera cu cada mayor ta maneha con-
flicto, no riba e “doctrinanan y puntonan di bista” di testigonan
di Jehova. Esta un alivio Ruman Hansen a sinti ora cu Corte a re-
conoce cu e ta apto como mayor y a bolbe dun’e custodia di
Amanda!

32 Varios pais na Europa. Tin biaha, ni sikiera e cortenan di
mas halto den un pais ta logra resolve algun caso dificil relaciona
cu custodia di yiu. Den casonan asina, Corte Europeo di Dere-
chonan Humano ta trata e asunto ey. Den dos caso, Corte Euro-
peo di Derechonan Humano a reconoce cu e cortenan nacional
mas abou a tratamayornan testigo di Jehova y esnan cu no ta Tes-
tigo diferente for di otro, simplemente a base di nan religion. Cor-
te Europeo di Derechonan Humano a yama e tipo di trato ey dis-
criminatorio y a dicta cu “no ta aceptabel pa haci un distincion
basa principalmente riba diferencia di religion so.” Un mama tes-
tigo di Jehova cu a beneficia di un decision asina di Corte Euro-
peo di Derechonan Humano a expresa e alivio cu el a sinti, bisan-
do: “A duelmimasha hopimes ora nan a acusami di ta perhudica
mi yiunan, mientras cu e unico cos cu mi tabata purba di haci ta
duna nan loke mi a pensa tabata lo mihor pa nan: un educacion
cristian.”

33 Claro cu mayornan cristian ta haci esfuerso pa ta rasona-
bel ora cu nan ta purba di kita nan derecho di inculca normanan
di Bijbel den curason di nan yiunan. (Lesa Filipensenan 4:5.)
Mescos cu nan ta aprecia e derecho cu nan tin di educa nan yiu-
nan den e caminda di Dios, asina tambe nan ta reconoce cu e
mayor cu no ta Testigo, si e ta desea, tambe tin derecho di cum-
pli cu su responsabilidad como mayor. Con serio un mayor cu ta
Testigo ta tuma su responsabilidad di educa su yiu?

34 Nos por siña hopi for di un ehempel den tempo di Nehe-
mias. E Hudiunan a traha duro pa drecha y reconstrui e muraya-
nan di Jerusalem. Nan tabata sa cu esaki lo a proteha nan y nan
famia contra e nacionnan enemigo cu tabata biba rond di nan.

Pa e motibo ey, Nehemias a urgi nan: “Bringa pa boso ruman
hombernan, boso yiu hombernan, boso yiu muhernan, boso es-
posanan y boso casnan.” (Neh. 4:14) Pa e Hudiunan ey, e lucha
tabata bale la pena. Awendia ta mescos, mayornan cu ta testigo
di Jehova ta traha duro pa cria nan yiunan den e caminda di e
berdad. Nan sa cu nan yiunan ta ser bombardia cu mal influen-
cia na scol y den bario. E mal influencia ey por drenta e ambien-
te di bo cas sin cu bo sa via medionan di comunicacion. Mayor-
nan, no lubida nunca cu ta bale la pena pa bringa pa boso yiu
hombernan y yiu muhernan pa asina boso por percura un am-
biente sigur den cua nan lo bay bon spiritualmente.

Nos Tin Confianza Cu Jehova Lo Sigui
Sostene Adoracion Berdadero

35 Un cos ta sigur, Jehova a bendiciona e esfuerso di su orga-
nisacion di tempo moderno den nan lucha pa e derecho di adora
Dios libremente. Como resultado, e pueblo di Dios hopi biaha a
haya oportunidad di duna un bon testimonio den corte y na e
publico en general. (Rom. 1:8) Un otro beneficio di e tantisimo
victorianan legal ey ta cu nan a reforsa e derechonan civil di hopi
hende cu no ta Testigo. Pero, como e pueblo di Dios, nos no ta
boga pa reformanan social ni nos no ta haci tur e esfuersonan
aki djis pa proba cu nos tin rason. Principalmente, testigonan di
Jehova ta bay corte pa defende y promove adoracion puro.—Lesa
Filipensenan 1:7.

36 Laga nos nunca lubida e lesnan cu nos por siña for di e
ehempel di nos rumannan, kende a demostra fe den nan lucha
pa e libertad di por adora Jehova. Laga nos tambe keda fiel, ymus-
tra cu nos tin confianza cu Jehova ta sostene nos trabou y ta si-
gui duna nos e fortaleza pa haci su boluntad.—Isa. 54:17.

Con Real
e ReinoTa
pa Bo?

ˇ Con algun gobierno a purba di restringi libertadnan
cristian basico, y cu ki resultado?

ˇ Cua ta algun manera cu testigonan di Jehova a lucha pa
e derecho di rechasa transfusion di sanger, y con Dios a
bendiciona nan esfuerso?

ˇ Ki dificultad algun mayor Testigo a confronta despues cu
nan a divorcia di nan casa cu no ta Testigo?

ˇ Kico ta convence bo cu ta e Reino di Dios ta tras di tur e
casonan cu nos a gana den corte?

35, 36. Ki beneficio nos a
ricibi door di lucha pa nos
derechonan legal, y kico ta
bo determinacion?



SECCION 5

E PROGRAMA
EDUCATIVO
DI REINO
Sirbidornan di e Rey
Ta Haya Entrenamento

Banda robes:
Reunion

den aire liber
na London,

Inglatera, 1945

Banda drechi:
Dia special
di asamblea
na Malawi,

Africa, 2012

BOTA wakeorador ribaplataformaybo ta
smile. E ta un ruman homber jong di bo con-
gregaciony ta supromediscursonaunasamblea.
Mientras cu bo ta scucha su discurso, bo ta pen-
sa cuaprecio riba e entrenamento cuepueblodi
Dios tahaya.Bo ta cordaepromepartinancu el
a duna riba plataforma. Esta un goso pa mira
conel aprogresa! El amehorahopi ora el abay e
Scoldi SirbishidiPionero.Recientemente, ecusu
esposa a asisti na e Scol pa Predicador di Reino.
Botabatimanpaebunitadiscursocue rumana
duna, mientras bo ta wak rond y ta pensa riba

tur e instruccioncuepueblodiDios rondmundo
tahaya.
Bijbelaprofetisacu loyegauntempocu“[Jehova]
lo siña” henter su pueblo. (Isa. 54:13) Nos ta
bibando den e tempo ey. Nos ta haya e educa-
cionakinosolamentevianospublicacionnansino
tambevianos reunionnan,asambleanan, congre-
sonan y e diferente scolnan cu ta prepara nos pa
asignacionnan specifico den e organisacion di
Jehova.Deneseccionaki, nos lowakconhenter e
programadieducacionaki tadunapruebasolido
cueReinodiDios tagobernandoawe.



UN POCO despues di e resureccion di Hesus, su discipelnan a
reuni pa anima otro. Pero e portanan di e luga caminda nan
tabata reuni tabata gelock, ya cu nan tabatin miedo di nan ene-
migonan. Nan miedo sigur a kita ora Hesus a presenta mey-
mey di nan y bisa nan: “Ricibi spirito santo.” (Lesa Juan 20:
19-22.) Mas despues, e discipelnan a bolbe reuni, y Jehova a
drama su spirito santo riba nan. Esey sin duda a fortalece nan
pa haci e trabou di predica cu tabatin nan dilanti.—Echo. 2:1-7.

2 Nos ta confronta casi e mesun retonan cu nos rumannan
di e prome siglo. (1 Ped. 5:9) Tin biaha algun di nos por tin
miedo di hende, y nos tin mester di e fortaleza cu Jehova ta
duna pa nos por persevera den e trabou di predica. (Efe. 6:10)
Nos ta haya e fortaleza ey mediante nos reunionnan. Actual-
mente, nos tin e oportunidad di asisti na dos reunion instruc-
tivo tur siman: E Reunion Publico y e Estudio di Toren di Vigi-
lancia y tambe e reunion den siman cu yamaNos Bida y Sirbishi
Cristian.[1] Tambe nos ta disfruta di cuater evenemento anual:
un congreso regional, dos asamblea di circuito y Conmemora-
cion di e morto di Cristo. Dicon ta asina importante pa nos
asisti na tur e reunionnan ey? Kico ta e historia di nos reunion-
nan? Y kico nos actitud relaciona cu e reunionnan ta revela?

Dicon Nos Ta Reuni?
3 Semper tabata un rekisito di Jehova pa su pueblo reuni pa

ador’e. Por ehempel, na 1513 prome cu Cristo, Jehova a duna
su Ley na e nacion di Israel. Segun e Ley ey, nan mester a war-
da un sabbat semanal, ya asina cada famia por a adora Jehova
y siña tocante e Ley. (Deu. 5:12; 6:4-9) Ora e Israelitanan a si-
gui e mandamento ey, esey a fortalece famianan, y e nacion den
su totalidad a keda limpi y fuerte den sentido spiritual. Ora e
nacion a keda sin sigui e Ley—neglishando por ehempel e re-
kisito di reuni regularmente pa adora Jehova—nan a perde e
aprobacion di Dios.—Lev. 10:11; 26:31-35; 2 Cro. 36:20, 21.

16 Nos Ta Reuni pa
Adora Dios

ENFOKE DI E CAPITULO

E historia di nos
reunionnan y su
importancia

[1] Fuera di nos reunionnan semanal
di congregacion, cada famia of perso-
na individual ta ser anima pa aparta
tempo pa adoracion como famia of
pa estudio personal.

NOTA

1. Ki yudansa e discipelnan
a haya ora nan a reuni, y
dicon nan tabatin mester
di dje?

2. (a) Con Jehova ta
duna nos fortaleza, y
dicon nos tin mester di
dje? (b) Dicon e areglo
di Adoracion Como Fa-
mia ta asina importante?
(Wak e nota y e cuadro
“Adoracion Como Fa-
mia”, pagina 175.)

3, 4. Kico Jehova ta rekeri
di su pueblo? Duna algun
ehempel.



4 Pensa tambe riba e ehempel cu Hesus a pone. E tabatin
custumber di bay sinagoga tur siman riba sabbat. (Luc. 4:16)
Despues di su morto y resureccion, su discipelnan a sigui cu e
custumber di reuni regularmente maske nan no tabata bou di
e ley di sabbat mas. (Echo. 1:6, 12-14; 2:1-4; Rom. 14:5; Col. 2:
13, 14) Na e reunionnan ey, e cristiannan di e prome siglo no
solamente a haya instruccion y animacion sino tambe nan a
ofrece sacrificio di alabanza na Dios mediante nan oracion-,
comentario- y canticanan.—Col. 3:16; Heb. 13:15.

5 Esey ta conta pa nos tambe. Ora nos ta asisti na nos reu-
nionnan semanal y na nos asamblea- y congresonan anual, nos
ta demostra cu nos ta apoya e Reino di Dios, nos ta ricibi for-
taleza for di Dios su spirito santo y nos ta anima otro ruman-
nan cu nos expresionnan di fe. Mas importante ainda, nos tin
e oportunidad di adora Jehova. Con? Mediante nos oracion-,
comentario- y canticanan. Kisas e manera cu nos ta tene nos
reunionnan ta un poco diferente for di e manera cu e Israeli-
tanan y e cristiannan di e prome siglo tabata haci esey, pero
nan tin e mesun importancia. Laga nos ban wak e historia di
nos reunionnan.

Reunionnan Semanal Ta Stimula Nos pa
“Mustra Amor y Haci Bon Obra”

6 Ora Ruman Charles Taze Russell a cuminsa busca e ber-
dad cu tin den e Palabra di Dios, el a mira cu tabata necesario
pa reuni cu otro hende cu tabatin e mesun meta. Na 1879, Rus-
sell a skirbi: “Ami, den compania di mas hende di Pittsburgh,

E discipelnan di Hesus a
reuni pa fortalece otro y
anima otro

5. Dicon nos ta asisti na
reunionnan semanal y na
asamblea- y congresonan
anual? (Wak tambe e cua-
dro “Reunionnan Anual Cu
Ta Uni e Pueblo di Dios”,
pagina 176.)
6, 7. (a) Kico ta e meta di
nos reunionnan? (b) Con e
reunionnan tabata varia di
un grupo pa otro?



a organisa un klas di Bijbel pa investiga e Scritura. Nos ta reu-
ni tur diadomingo.” Lectornan di E Toren di Vigilancia tambe a
ser anima pa reuni, y na 1881, nan tabata tene reunion tur dia-
domingo y diaranson na Pittsburgh, Pennsylvania. E Toren di
Vigilancia di november 1895 a bisa cu e meta di e reunionnan
ey tabata pa anima “cristiannan pa asocia cu otro y stima
otro” y pa duna esnan presente oportunidad pa encurasha
otro.—Lesa Hebreonan 10:24, 25.

7 Pa hopi aña, e manera di organisa e reunionnan di e Stu-
diantenan di Bijbel tabata varia di un grupo pa otro. Tambe e
cantidad di biaha cu nan tabata reuni tabata varia. Por ehem-
pel, un carta cu a keda publica na 1911, di un grupo na Mer-
ca, a bisa: “Nos ta tene por lo menos cinco reunion tur siman.”
Nan tabata tene e reunionnan ey riba dialuna, diaranson, dia-
bierna y dos biaha riba diadomingo. Anto un carta cu a keda
publica na 1914, di un grupo na Africa, a bisa: “Nos ta tene
reunion dos biaha pa luna, di diabierna pa diadomingo.” Pero
cu tempo nos a haya mas instruccion tocante con mester tene
e reunionnan. Laga nos repasa brevemente e historia di cada
reunion.

8 Reunion Publico. Na 1880, un aña despues cu Ruman
Russell a cuminsa publica E Toren di Vigilancia, el a imita e
ehempel di Hesus y a cuminsa cu un gira di predicacion. (Luc.
4:43) Durante e tempo ey, Ruman Russell a establece e patron-
chi pa loke a bira awor nos Reunion Publico. E Toren di Vigilan-
cia cu a anuncia e gira, a bisa cu gustosamente Russell “lo duna
discurso tocante ‘Asuntonan Relaciona cu e Reino di Dios’ du-
rante reunionnan publico.” Na 1911, despues cu a forma varios
klas, of congregacion, den diferente pais, cada congregacion a
ser anima pa manda oradornan capacita na areanan den bisin-
dario pa duna un serie di seis discurso riba topiconan manera
huicio y e rescate. Na final di cada discurso, nan tabata anun-
cia tanto nomber di e orador como tema di e discurso di e si-
guiente siman.

9 Na 1945, E Toren di Vigilancia a anuncia cu ta bay cumin-
sa cu un campaña mundial cu lo presenta un serie di ocho dis-
curso biblico cu lo trata “problemanan urgente di nos era” den
e Reunion Publico. Pa hopi decada, oradornan asigna a uza no
solamente e topiconan cu e esclavo fiel a prepara sino tambe
nan a duna discursonan cu nan mes a traha. Pero na 1981, tur
orador a haya instruccion pa basa nan discursonan riba e bos-
kehonan cu e congregacionnan a ricibi.[2] Te cu 1990, algun di
e boskehonan pa discurso publico a inclui participacion di au-
ditorio of demostracion; pero e aña ey a ahusta e instruccion-
nan, y djey pa dilanti discursonan publico no a inclui niun di

[2] Na 2013 tabatin mas cu 180 boske-
ho pa discurso publico disponibel.

NOTA

8. Kico tabata algun topico
cu nan a trata den e prome
discursonan publico?
9. Con e Reunion Publico a
cambia a traves di añanan,
y con bo por mustra apre-
cio pa e reunion aki?



e cosnan ey mas. Na januari 2008 tabatin un ahuste mas ora
cu a reduci discurso publico di 45 minuut pa 30 minuut. Aun-
ke a traves di añanan tabatin varios cambio, discursonan pu-
blico bon prepara ta sigui edifica fe den e Palabra di Dios y edu-
ca nos tocante varios aspecto di e Reino di Dios. (1 Tim. 4:
13, 16) Con abo por mustra aprecio pa e reunion aki? Door di
invita e hendenan cu bo ta rebishita y otro personanan cu no
ta testigo di Jehova pa bin tende e discursonan importante ey
basa riba Bijbel. Bo ta haci esey cu entusiasmo?

10 Estudio di Toren di Vigilancia. Na 1922, ruman homber-
nan cu e tempo ey nan tabata yama peregrino a recomenda pa
tene un reunion regularmente pa studia E Toren di Vigilancia.
Peregrinonan tabata sirbidornan manda pa Sociedad Watch
Tower pa duna discurso na e congregacionnan y pa dirigi e tra-
bou di predica. E organisacion a acepta e sugerencia aki, y na
cuminsamento e rumannan tabata tene e estudio di E Toren di
Vigilancia tur siman, sea meymey di siman of riba diadomingo.

11 E Toren di Vigilancia di 15 di juni 1932 a uza e estudio cu
nan ta tene na Cas di Betel como ehempel pa duna mas in-
struccion tocante con mester a dirigi e reunion aki. A base di
esey e articulo a bisa cu ta un ruman homber mester dirigi e
reunion. Tres ruman homber por a sinta dilanti den e sala di
reunion y lesa e paragrafnan beurt pa beurt. E tempo ey, e ar-
ticulonan no tabatin pregunta, pues e conductor a haya in-
struccion pa pidi esnan presente haci pregunta tocante e in-
formacion cu nan tabata analisa. Despues di esaki, e conductor
tabata duna esnan den auditorio oportunidad pa contesta e
preguntanan ey. Si ainda tabata falta mas clarificacion, e con-
ductor mester a duna un splicacion “kort maar krachtig.”

Estudio di Toren di Vigilancia,
Ghana, 1931

10-12. (a) Con e Estudio di
Toren di Vigilancia a cambia
a traves di tempo? (b) Kico
ta bon pa nos puntra nos
mes?



12 Na principio, cada congregacion tabatin mag di scoge cua
revista e mayoria kier a studia. Pero E Toren di Vigilancia di 15
di april 1933 a sugeri pa tur congregacion uza e edicion actual.
Na 1937, nan a haya instruccion pa tene e estudio riba diado-
mingo. E Toren di Vigilancia di 1 di october 1942 a publica otro
cambio cu nan mester a haci na e reunion. E prome cambio cu
e revista a anuncia ta cu awor lo tin pregunta na final di cada
pagina di e articulonan di estudio y cu mester uza e pregunta-
nan ey. Despues, e revista a bisa cu e reunion mester dura un
ora. Tambe el a anima e rumannan cu ta duna contesta pa ex-
presa nan mes “cu nan propio palabra” en bes di lesa for di e
paragraf. Esaki ta e manera cu ainda nos ta tene e reunion aki.
Y te awe e Estudio di Toren di Vigilancia ta e reunion principal
cu e esclavo fiel ta uza pa percura cuminda spiritual na e de-
bido tempo. (Mat. 24:45) Ta bon pa cada un di nos puntra nos
mes: Mi ta prepara tur siman pa e estudio di E Toren di Vigilan-
cia? Mi ta haci esfuerso pa duna comentario?

13 Estudio di Bijbel di Congregacion. Meymey di e decada
di 1890, despues cu a publica varios volumen di e serie Millen-
nial Dawn, Ruman H. N. Rahn, un Studiante di Bijbel cu taba-
ta biba na Baltimore (Maryland, Merca), a sugeri pa organisa
grupo pa studia Bijbel y yama nan “Dawn Circles” (Grupo di
Aurora). Na prome instante, nan kier a wak si e reunionnan ta
bay bon. Hopi biaha tabata tene esakinan den casnan priva.
Pero ya pa september 1895 tabata tene e Dawn Circles cu exi-
to den un gran cantidad di stad na Merca. Pesey E Toren di Vi-
gilancia di e luna ey a sugeri pa tur studiante di e berdad tene
e reunionnan ey. E articulo a bisa cu e ruman cu ta dirigi e
reunion mester ta un bon lesador. E mester a lesa un frase y
despues duna esnan presente oportunidad pa comenta of haci
pregunta. Despues cu el a lesa tur e frasenan di un paragraf y
a analisa nan, e mester a busca e textonan biblico menciona y
lesa nan. Na final di e capitulo, cada persona presente mester
a duna un resumen breve di e informacion.

14 E nomber di e reunion aki a cambia varios biaha. E taba-
ta conoci como Gruponan di Berea pa Estudio di Bijbel, refe-
riendo na e hendenan di Berea di e prome siglo, kendenan a
analisa e Scritura cuidadosamente. (Echo. 17:11) Cu tempo e
nomber a bolbe cambia y a bira Estudio di Buki di Congrega-
cion. Awor e yama Estudio di Bijbel di Congregacion, y henter
e congregacion ta reuni na Salon di Reino, en bes di den gru-
po na casnan priva. A traves di decadanan, nos a uza varios
buki, foyeto y hasta articulo di E Toren di Vigilancia durante e
estudio ey. For di cuminsamento a anima tur esnan presente
pa participa den e reunion. E reunion aki a yuda nos haya un

13, 14. Conta e historia di
Estudio di Bijbel di Congre-
gacion, y menciona kico
abo ta gusta di e reunion
aki.



DEN e ultimo dianan aki, e organisacion di
Jehova a hala mas y mas atencion na e impor-
tancia pa cada famia tin nan propio programa
di estudio di Bijbel. (2 Tim. 3:1) Por ehempel,
e foyeto Home and Happiness, publica na 1932,
a bisa francamente: “Laga cada famia cumin-
sa di biaha cu un estudio di Bijbel na cas.” Y
E Toren di Vigilancia di 15 di mei 1956 a urgi tur
famia cristian pa nan tin “un estudio di Bijbel
regular na cas pa beneficio di henter e famia.”
Despues e articulo a puntra: “Bo ta studia
E Toren di Vigilancia hunto cu bo famia riba un
di e anochinan prome cu e dia di reunion?”
Na 2009, e organisacion a enfatisa e importan-
cia di estudio di famia door di ahusta e progra-
ma di e reunionnan den siman. For di e aña ey,
nos ta tene e Estudio di Bijbel di Congregacion
riba e mesun anochi cu e Scol di Ministerio Teo-
cratico y e Reunion di Sirbishi. Nos Ministerio di
Reino di januari 2011 a bisa relaciona cu e ahus-
te aki: “Un motibo pa esaki tabata pa duna fa-
mianan e oportunidad di programa un anochi
specifico cada siman pa adoracion como fa-
mia.” Anto e articulo a agrega: “Uza e tempo
ey pa papia riba Bijbel y studia informacion cu
ta cuadra cu e necesidadnan di e famia.”[1]

Dicon e areglo pa Adoracion Como Famia
ta asina importante, algo cu nos no mester
perde? Pasobra esaki tin un bon efecto riba e
spiritualidad di tanto e famia como e congre-

gacion. Por ehempel, nos por compara e
congregacion cu un cas traha di bloki. (Lesa
Hebreonan 3:4-6.)[2] Un cas bon traha ta de-
pende di dos componente clave: e calidad di su
fundeshi y e durabilidad di cada bloki. Si e fun-
deshi no ta bon traha, e cas lo basha abou. Pe-
ro hasta un cas cu un fundeshi solido lo bira
hopi fragil si e blokinan cuminsa garna. E con-
gregacion cristian ta traha riba e fundeshi di
mas fuerte cu tin: e siñansanan di Cristo. (Lesa
1 Corintionan 3:10-15.)[3] E rumannan indivi-
dual y e famianan cu ta forma un congregacion
ta e blokinan. Adoracion Como Famia ta un
oportunidad unico pa cada ruman y cada fa-
mia desaroya y mantene un fe fuerte cu por re-
sisti candela. Anto si rumannan individual y fa-
mianan ta spiritualmente fuerte, esey ta resulta
den congregacionnan spiritualmente fuerte. Bo
programa semanal ta inclui un tempo fiho pa
adoracion como famia?

A D O R A C I O N C O M O F A M I A

[1] Den Nos Ministerio di Reino di januari 2011, nos ta haya algun
sugerencia tocante informacion cu nos por uza durante adoracion
como famia.

[2] Pablo a skirbi e palabranan aki na hende cu tin “e yamada
celestial.” (Heb. 3:1) Pero en principio su conseho ta aplica na
tur cristian.

[3] Pa un consideracion mas detaya di e textonan aki di Bijbel, wak
E Toren di Vigilancia di 15 di juli 1999, pagina 12 pa 14, paragraf 15
pa 20. Bo por lesa e informacion ey y analisa con esaki ta aplica
na boso programa di Adoracion Como Famia.

Bo programa semanal
ta inclui un tempo fiho
pa adoracion como
famia?

NOTA



conocemento mas profundo di Bijbel. Abo ta prepara regular-
mente pa e reunion aki y ta haci bo best pa participa den dje?

15 Scol di MinisterioTeocratico. Carey Barber, kende e tem-
po ey tabata sirbi na e oficina principal na Brooklyn, New York,
a bisa: “Dialuna anochi, 16 di februari 1942, tur ruman hom-
ber cu tabata miembro di e famia di Betel di Brooklyn a haya
invitacion pa inscribi den loke despues a bira conoci como e
Scol di MinisterioTeocratico.” Ruman Barber, kende hopi tem-
po despues a bira un miembro di Cuerpo Gobernante, a bisa
cu e scol ta “un di e provisionnan mas valioso di Jehova pa su
pueblo den tempo moderno.” E curso tabata un exito rotundo
y a yuda e rumannan bira mas capacita pa siña hende y pa pre-
dica. Pesey, cuminsando na 1943, e foyeto Course in Theocratic
Ministry a bira gradualmente disponibel pa tur congregacion
rond mundo. E Toren di Vigilancia di 1 di juni 1943 a bisa cu e

15. Kico tabata e proposito
di e Scol di Ministerio Teo-
cratico?

1919: Cedar Point, Ohio, Merca
Esaki tabata e prome congreso grandi despues
di Prome Guera Mundial.
E trabou di predica a bolbe haya bida.
A anuncia produccion di e revista The Golden
Age (cu awor yama Spierta!).

1922: Cedar Point, Ohio
E discurso titula “E Reino” a duna un empuhe
na e trabou di predica. Den e discurso aki a
introduci e lema animante “Anuncia, anuncia,
anuncia, e Rey y su Reino.”

REUN IONNAN
ANUA L CU TA
UN I E PU E B LO
D I D IO S

JEHOVA a duna instruccion pa tur
homber Israelita reuni tres biaha pa
aña na Jerusalem. (Exo. 23:14-17; Lev.
23:34-36) Jose, e tata di crianza di Hesus,
tabata bay Jerusalem cu full su famia na e
ocasionnan ey. Otro hombernan Israelita
probablemente tabata haci mescos. Awe
tambe e pueblo di Dios ta reuni tres biaha
pa aña pa tene nan asamblea- y congresonan.
Algun di e congresonan ey a marca sucesonan
importante den historia di e parti terenal di e
organisacion di Dios durante e ultimo dianan.
Laga nos wak loke a haci nan inolvidabel.



proposito di e Scol di Ministerio Teocratico ta pa yuda e pue-
blo di Dios “entrena nan mes pa nan ta mihor predicador di e
Reino.”—2 Tim. 2:15.

16 Na principio, mayoria di ruman tabatin masha dificul-
tad pa papia dilanti di un publico grandi. Clayton Wood-
worth, Jr., kende su tata a ser encarcela inhustamente hunto
cu Ruman Rutherford y otro rumannan na 1918, ta corda con
el a sintie ora el a participa pa prome biaha den e scol na 1943.
Ruman Woodworth a conta: “Tabata masha dificil pa mi duna
parti. Mi lenga tabata bira pisa, mi boca tabata bira seco seco
y mi stem tabata tembla.” Pero segun cu Clayton a bira mas ha-
bil, el a haya hopi oportunidad pa duna discurso publico.
E scol a siñ’e mas cu solamente con pa duna discurso. E scol a
siñ’e e balor di humildad y e importancia di confia den Jeho-
va. El a bisa: “Mi a bin realisa cu e orador mes no ta importante.

177

16, 17. E Scol di Ministe-
rio Teocratico ta siña nos
solamente con pa duna
discurso? Splica.

1931: Columbus, Ohio
Nos a cuminsa carga e nomber testigonan di
Jehova.

1935: Washington, D.C.
Pa prome biaha nos a compronde cu e
“multitud grandi”, menciona na Revelacion
7:9, lo biba pa semper riba Tera.

1942: Asamblea Teocratico di Mundo Nobo;
a tene e asamblea aki den 85 pais rond mundo
E discurso “Paz—Lo E Ta Duradero?” a duna
un comprondemento profundo di e profecia
cu tin na Revelacion capitulo 17. E discurso a
splica cu despues di Segundo Guera Mundial
lo tin un oportunidad pa yuda mas hende bira
ciudadano di e Reino di Dios.

1950: Asamblea Aumento di Teocracia
E New World Translation of the Christian Greek
Scriptures a ser presenta. (Wak e potret na
banda robes.)

1958: Asamblea Internacional Boluntad
Divino, New York
Esaki tabata e congreso internacional di mas
grandi cu a yega di tuma luga den un solo stad;
mas cu 250.000 delegado for di 123 pais a reuni
eynan.

1961: Asamblea Adoradornan Uni
E New World Translation of the Holy Scriptures
completo a ser presenta den un solo volumen.

1992: Congreso “Cargadornan di Luz”,
St. Petersburg, Rusia
Esaki tabata e prome congreso internacional
cu testigonan di Jehova a tene na ex-Union
Sovietico.

1993: Congreso “Siñansa Divino”, Kiev,
Ucrania
Eynan 7.402 sirbidor di Dios a batisa. Esey ta
e cantidad di mas grandi di hende cu a yega di
batisa na un solo congreso.

2011: Congreso “Laga e Reino di Dios Bin”
Nos a haya un mihor comprondemento
di e imagen profetico menciona na Daniel
capitulo 2. Awor nos ta compronde cu e pianan
di hero mescla cu klei ta representa e Potencia
Mundial Angloamericano y lo ta esun dominan-
te ainda ora cu e Reino di Dios destrui henter e
imagen simbolico.

2014: Congreso “Sigui Busca Prome e Reino
di Dios!”
Ta marca e di 100 aniversario di e Reino di
Cristo den cielo.



Sing
toJehovah

DIOS su pueblo gusta expresa nan devocion na Jehova. Nan
ta haci esey door di canta cantica tocante Jehova y pa Jehova.
Por ehempel, ora Jehova a libra e Israelitanan for di e Egipcio-
nan na Lama Cora, e pueblo a expresa nan gratitud y admira-
cion den un cantica conmovedor. (Exo. 15:1-21) Mas despues,
cantamento a bira un parti importante di e adoracion di Jeho-
va na e tempel. (1 Cro. 23:4, 5; 25:7) Den e prome siglo, He-
sus y su discipelnan a expresa nan sintimento pa Jehova door
di canta canticanan di alabanza.—Mat. 26:30; Efe. 5:19.

Asina tambe, for di tempo cu Ruman Russell y su compa-
ñeronan a cuminsa descubri e berdad, te cu awor, nos a uza
varios buki di cantica den nos adoracion na Jehova. E Toren di
Vigilancia di 15 di februari 1896 a splica e papel importante cu
cantamento ta hunga, bisando: “Canta tocante e berdad ta
un bon manera pa graba e berdad den mente y curason di
e pueblo di Dios.”

“C A N T A T O C A N T E
E B E R D A D”

1879

1896

1905

1928

1890

1900

1925

1944 1950 1966 1984 2012



Loke ta importante ta pa e prepara bon y pone tur su confian-
za den Jehova. E ora ey e oyentenan lo scuch’e cu placer y siña
algo.”

17 Na 1959, ruman muhernan a haya invitacion pa inscribi
den e scol. Ruman Edna Bauer a tende e anuncio na asamblea.
Y el a conta: “Mi ta corda con emociona e ruman muhernan
tabata. Mas oportunidad a habri pa nan awor.” A traves di e
añanan, hopi ruman homber y ruman muher a inscribi den e
Scol di Ministerio Teocratico pa laga Jehova siña nan. Awe nos
ta sigui haya e tipo di entrenamento ey na nos reunion den si-
man.—Lesa Isaias 54:13.

18 Reunion di Sirbishi. Ya for di 1919 e rumannan tabata
tene reunion pa organisa e trabou di predica. E tempo ey, no
ta tur hende den congregacion tabata asisti na e reunionnan
aki; solamente esnan cu tabata directamente envolvi den dis-
tribucion di literatura. Na aña 1923 nan a cuminsa tene un
Reunion di Sirbishi un biaha pa luna, y henter e congregacion
mester a asisti. Na 1928, congregacionnan a ser anima pa tene
e Reunion di Sirbishi tur siman. Na 1935, E Toren di Vigilancia
a anima tur congregacion pa basa nan Reunion di Sirbishi riba
e informacion cu tabata sali den e Director (cu anteriormente
nan a yama Informant y despues Nos Ministerio di Reino). Poco
despues, e reunion aki a bira parti di e programa di reunion di
tur congregacion.

19 Awe nos ta haya guia practico na nos reunion den siman
pa nos por cumpli cu e trabou di predica. (Mat. 10:5-13) Si bo
ta bin na remarca pa haya un copia di tarea pa reunion, bo ta
haci bon uzo di dje? Bo ta studi’e y pone e sugerencianan cu
tin den dje na practica den sirbishi?

E Reunion di Mas Importante di Aña
20 Hesus a instrui su siguidornan pa conmemora su morto

te na su yegada. Mescos cu e celebracion di Pasco Hudiu, ta un
biaha pa aña ta tene e Conmemoracion, of Memorial, di e mor-
to di Hesus. (1 Cor. 11:23-26) Tur aña miyones di hende ta asis-
ti na e Conmemoracion. E reunion aki ta recorda e unginan cu
nan tin e privilegio di ta heredero di e Reino hunto cu Cristo.
(Rom. 8:17) Den caso di e otro carnenan, e reunion aki ta yuda
nan haya un respet profundo pa e Rey di e Reino di Dios y keda
leal na dje.—Juan 10:16.

21 Ruman Russell cu su compañeronan a reconoce e impor-
tancia di conmemora e Cena di Señor, y nan tabata sa cu mes-
ter ten’e un biaha pa aña so. E Toren di Vigilancia di april 1880
a bisa: “Ya pa varios aña hopi di nos aki na Pittsburgh tin e
custumber di ... conmemora e Pasco Hudiu (Memorial) y come

18, 19. (a) Con nos ta haya
yudansa practico pa e tra-
bou di predica den nos
tempo? (b) Dicon nos ta
canta na nos reunionnan?
(Wak e cuadro “Canta To-
cante e Berdad.”)
20-22. (a) Dicon nos ta
conmemora e morto di
Hesus? (b) Ki beneficio bo
ta haya door di asisti tur
aña na e Conmemoracion?



Cristiannan ta reuni un biaha pa
aña pa conmemora e morto di
Cristo, manera nan tabata haci
den e prome siglo
(Wak paragraf 20)



e pan y bebe e biña cu ta simbolisa e curpa y sanger di nos Se-
ñor.” Poco despues di esey, e Conmemoracion a bira parti di e
programa di congreso. E prome biaha cu a tene registro di e
ocasion ey tabata na 1889, ora cu 225 hende a asisti y 22 a ba-
tisa.

22 Awe, nos no ta tene Memorial mas como parti di un pro-
grama di congreso, pero si nos ta invita tur hende, sin importa
unda nos ta biba, pa reuni cu nos na un Salon di Reino local
of na un luga cu nos ta huur. Na 2013, mas cu 19 miyon hen-
de a conmemora e morto di Hesus. Pues, nos tin e gran privi-
legio di no solamente asisti na e Conmemoracion sino tambe
di anima otro hende pa reuni cu nos riba e anochi di mas sa-
grado aki. Bo ta haci bo maximo esfuerso pa tur aña bo invita
mas tanto hende posibel pa bin Memorial?

Loke Nos Actitud Ta Revela
23 Sirbidornan leal di Jehova no ta considera e instruccion

pa reuni hunto como un carga. (Heb. 10:24, 25; 1 Juan 5:3)
Rey David, por ehempel, tabata gusta bay e cas di Jehova pa rin-
di adoracion, specialmente den compania di hende cu tambe
tabata stima Dios. (Sal. 27:4; 35:18) Anto pensa tambe riba e
ehempel di Hesus. For di jong, e tabatin un deseo profundo di
ta den e cas di adoracion di su Tata.—Luc. 2:41-49.

24 Ora nos ta asisti na reunion, nos ta demostra nos amor
pa Jehova y nos deseo pa edifica nos rumannan den fe. Tambe
esey ta mustra cu nos kier siña con pa biba como ciudadano di
e Reino di Dios, pasobra ta principalmente na nos reunionnan,
asambleanan y congresonan nos ta haya e entrenamento ey.
Ademas, nos reunionnan ta fortalece nos y capacita nos pa per-
severa den un di e actividadnan di mas importante cu e Reino
di Dios ta efectuando awe, esta, e trabou di haci hende discipel
di Rey Hesucristo y duna nan e entrenamento necesario. (Lesa
Mateo 28:19, 20.) E echo cu nos ta gusta bay nos reunionnan
ta mustra con real e Reino di Dios ta pa cada un di nos. Laga
nos semper duna nos reunionnan nan debido balor.

Con Real
e ReinoTa
pa Bo?

ˇ Dicon nos ta reuni?

ˇ Cua di nos reunionnan bo ta gusta mas tanto y dicon?

ˇ Kico bo actitud encuanto e reunionnan ta revela? Splica.

E echo cu nos
ta gusta bay nos
reunionnan ta
mustra con real
e Reino di Dios ta
pa cada un di nos

23. Con abo ta mira nos
reunionnan?
24. Ora nos ta asisti na
reunion, nos tin oportu-
nidad di haci kico?



DOS aña largo Hesus a predica den henter Galilea. (Lesa Ma-
teo 9:35-38.) El a bishita hopi stad y pueblito, y el a siña e
hendenan den sinagoga y a predica e bon noticia di Reino. Tur
caminda cu el a bay predica, un gran cantidad di hende taba-
ta bin cerca dje. Pesey el a bisa cu “e cosecha ta grandi” y cu ta-
batin mester di mas trahador.

2 Hesus a dal paso pa expande e trabou di predica. Con?
Wel, el a manda su 12 apostelnan pa “bay predica e Reino di
Dios.” (Luc. 9:1, 2) Pero probablemente e apostelnan tabata
kier sa con nan mester a haci e trabou aki. Pesey, prome cu
Hesus a laga nan bay, el a duna nan entrenamento mescos cu
su Tata a dun’e entrenamento.

3 Esaki ta lanta varios pregunta: Ki entrenamento Hesus a
haya cerca su Tata? Ki entrenamento Hesus a duna su apostel-
nan? Y kico di awe? E Rey Mesianico a entrena su siguidornan
pa cumpli cu nan sirbishi? Si ta asina, con el a haci esey?

“Loke e Tata A Siña Mi, Mi Ta Papia”
4 Hesus a bisa bon cla cu ta su Tata a siñ’e. Durante su sir-

bishi riba Tera, el a bisa: “Loke e Tata a siña mi, mi ta papia.”
( Juan 8:28) Ki ora e Tata a siña Hesus y na unda? Wel, Hesus
ta e prome Yiu di Dios, y evidentemente su entrenamento a
cuminsa un poco despues cu Dios a cre’e. (Col. 1:15) Hesus ta-
bata den cielo cerca su Tata y a pasa miles di aña scuchando y
observando Jehova, e Magnifico Instructor. (Isa. 30:20) Debi
na esey, e Yiu a ricibi un educacion unico pa loke ta trata e
cualidadnan, obranan y propositonan di su Tata.

5 Na e debido tempo, Jehova a siña su Yiu tocante e sirbi-
shi cu lo e mester a cumpli cu ne riba Tera. Laga nos analisa
un profecia cu a describi e relacion entre e Magnifico Instruc-
tor y su prome Yiu. (Lesa Isaias 50:4, 5.) Segun e profecia,

17 Sirbidornan di e Reino
Ta Haya Entrenamento

ENFOKE DI E CAPITULO

Scolnan teocratico ta
prepara sirbidornan di
e Reino pa cumpli cu
nan asignacion

1-3. Ki paso Hesus a tuma
pa expande e trabou di pre-
dica, y ki preguntanan esey
ta lanta?
4. Ki ora Hesus su Tata a
siñ’e y na unda?
5. Ki instruccion e Tata a
duna e Yiu tocante e sirbi-
shi cu lo el a haci riba Tera?



Jehova tabata spierta su Yiu “mainta tras mainta.” E palabra-
nan aki ta duna e idea di un maestro cu ta lanta su alumno
mainta trempan pa e por cuminsa siñ’e. Un buki di consul-
ta biblico ta bisa: “Ta comosifuera Jehova ... a tum’e na scol
como alumno y a siñ’e kico pa predica y con e mester predica.”
Na e “scol” celestial ey, Jehova a siña su Yiu “kico pa bisa y kico
pa siña hende.” ( Juan 12:49) Tambe e Tata a instrui su Yiu
con pa siña hende.[1] Anto ora Hesus tabata riba Tera, el a haci
bon uzo di e entrenamento cu el a haya, no solamente door di
cumpli cu su sirbishi, sino tambe door di entrena su siguidor-
nan pa cumpli cu nan sirbishi.

6 Ki entrenamento Hesus a duna su apostelnan? Segun
Mateo capitulo 10, el a duna nan instruccionnan specifico pa
sirbishi di veld, entre otro, unda pa predica (versiculo 5, 6), ki
mensahe pa predica (versiculo 7), e importancia di pone con-
fianza den Jehova (versiculo 9, 10), con pa acerca hende (versi-
culo 11-13), kico pa haci ora hende rechasa nan (versiculo
14, 15) y con pa reacciona ora nan enfrenta persecucion (versi-
culo 16-23).[2] E bon entrenamento cu Hesus a duna su apos-
telnan a prepara nan pa dirigi e trabou di predica e bon noti-
cia den e prome siglo.

7 Kico di nos tempo? Hesus, e Rey di e Reino di Dios, a
duna su siguidornan e asignacion di mas importante cu nan
por a yega di haya, esta, predica “e bon noticia ... di e Rei-
no ... den henter e Tera habita, como testimonio pa tur na-
cion.” (Mat. 24:14) Pero e Rey a entrena nos pa cumpli cu e tra-
bou sumamente importante aki? Claro cu si! For di cielo e Rey
a percura pa su siguidornan haya e entrenamento pa sa con pa
predica pafo di e congregacion y con pa cumpli cu responsabi-
lidadnan special den e congregacion.

Sirbidornan di Dios Ta Haya Entrenamento
pa Predica e Bon Noticia

8 Pa hopi tempo e organisacion di Jehova a uza asamblea-,
congreso- y reunionnan di congregacion—manera e Reunion
di Sirbishi—pa entrena e pueblo di Dios pa sirbishi di veld.
Pero den decada di 1940, e esclavo fiel a cuminsa haci areglo
pa entrena e pueblo di Dios mediante varios scol.

9 Scol di Ministerio Teocratico. Manera nos a mira den e
capitulo anterior, nan a cuminsa tene e scol aki na 1943. Aca-
so e meta di e scol aki tabata pa djis entrena e studiantenan pa
duna bon parti na reunionnan di congregacion? No. E propo-
sito principal di e scol tabata pa entrena e pueblo di Dios pa
uza nan don di papia pa alaba Jehova den sirbishi di veld. (Sal.
150:6) E scol a prepara tur ruman cu tabata inscribi den dje pa

[1] Con nos por sa cu e Tata a siña
e Yiu con pa siña hende? Wel, pensa
riba esaki: E echo cu Hesus a uza ma-
sha hopi ilustracion, of parabola, ora e
tabata siña hende a cumpli cu un pro-
fecia cu a ser skirbi siglonan prome cu
el a nace. (Sal. 78:2; Mat. 13:34, 35)
Esey ta indica bon cla cu Jehova, e
Autor di e profecia ey, a dicidi hopi
tempo di antemano cu su Yiu lo a uza
ilustracion pa siña hende.—2 Tim. 3:
16, 17.

[2] Varios luna despues, Hesus “a
nombra 70 otro discipel y a manda
nan dos dos” pa bay predica. Nan
tambe el a entrena.—Luc. 10:1-16.

S IRB IDORNAN DI E RE INO TA HAYA ENTRENAMENTO 183

NOTA

6, 7. (a) Ki entrenamento
Hesus a duna su apostel-
nan, y esey a prepara nan
pa haci kico? (b) Hesus a
percura pa su siguidornan
den nos tempo haya ki tipo
di entrenamento?

8, 9. (a) Kico tabata e pro-
posito principal di e Scol
di Ministerio Teocratico?
(b) Con e reunion den
siman ta yuda bo?



nan ta mas efectivo como predicador di Reino. Awor nos ta si-
gui haya e tipo di entrenamento ey na nos reunion den siman.

10 Scol Biblico di Galaad di Watchtower. E scol aki a cu-
minsa dialuna 1 di februari 1943. E proposito original di e
scol tabata pa entrena pionero y otro ruman cu ta den e tra-
bou di tempo completo pa sirbi como misionero na diferente
parti di mundo. Pero desde october 2011 a cambia e rekisito-
nan pa bay e scol aki. Awor e scol ta solamente pa rumannan
cu ya caba ta den un of otro forma di sirbishi special di tempo
completo, manera pionero special, superintendente di circuito
y nan esposa, betelita y misionero cu ta traha den sirbishi di
veld pero cu no a bay e scol ainda.

11 Kico ta meta di e Scol di Galaad? Un instructor di hopi
tempo a contesta: “Haci e fe di e studiantenan mas fuerte me-
diante un estudio profundo di e Palabra di Dios y yuda nan
desaroya e cualidadnan spiritual necesario pa nan por enfren-
ta cu exito e retonan di nan asignacion. Un otro meta funda-
mental di e programa ta pa inculca den e studiantenan un de-
seo mas intenso pa participa den e trabou di predica.”—Efe.
4:11.

12 Ki efecto e Scol di Galaad tabatin riba e trabou mundial
di predica? For di 1943 te cu awor, mas cu 8.500 ruman a bay
e scol ey,[3] y e misioneronan entrena na Galaad a sirbi den mas
cu 170 pais rond mundo. E misioneronan a haci bon uzo di
nan entrenamento; nan a predica cu hopi entusiasmo y a en-
trena otro rumannan pa haci mescos. Den hopi caso e misio-
neronan a organisa e trabou den areanan caminda tabatin ma-
sha tiki of niun publicador di Reino.

13 Tuma por ehempel loke a pasa na Japon, caminda e pre-
dicacion organisa a para casi completamente durante Prome
Guera Mundial. Na augustus 1949 tabatin menos cu 10 publi-
cador local na Japon. Pero, pa fin di e aña ey tabatin 13 misio-
nero, cu a haya entrenamento na Galaad, ta predica na Japon.
Despues, hopi misionero mas a yega Japon. Prome, e misione-
ronan a concentra riba stadnan grandi; despues, nan a muda
pa otro stadnan. Cu entusiasmo e misioneronan tabata anima
nan studiantenan pa join nan den e sirbishi di pionero. E es-
fuerso y entusiasmo di e misioneronan a duna bon resultado.
Awor tin mas cu 216.000 proclamador di Reino na Japon, y
casi 40 porciento di nan ta sirbi como pionero.[4]

14 Otro scolnan teocratico. E Scol di Sirbishi di Pionero, e
Scol Biblico pa Pareha Cristian y e Scol Biblico pa Ruman
Homber Soltero a yuda e rumannan cu a asisti crece spiritual-
mente y a motiva nan pa dirigi e trabou di predica cu entusias-
mo.[5] Tur e scolnan teocratico aki ta prueba convencente cu

[3] Algun ruman a asisti mas cu un
biaha na e Scol di Galaad.

[4] Pa mas detaye tocante e impacto
cu e misioneronan entrena na Galaad
tabatin riba e trabou di predica rond
mundo, wak capitulo 23 di e buki Los
testigos de Jehová, proclamadores del
Reino de Dios.

[5] Awor e Scol pa Predicador di Reino
a reemplasa e ultimo dos scolnan ey.

NOTA

10, 11. Ken por bay e Scol
di Galaad awor, y kico ta
meta di e scol ey?

12, 13. Ki efecto e Scol di
Galaad tabatin riba e tra-
bou mundial di predica?
Duna un ehempel.

14. Scolnan teocratico
ta prueba convencente di
kico? (Wak tambe e cuadro
“Scolnan Cu Ta Entrena
Sirbidornan di Reino”,
pagina 188.)



nos Rey ta prepara su siguidornan plenamente pa cumpli cu
nan sirbishi.—2 Tim. 4:5.

Ruman Hombernan Ta Haya Entrenamento
pa Atende Responsabilidadnan Special

15 Corda cu e profecia di Isaias ta bisa cu Hesus a haya les
di Jehova. Na e “scol” celestial ey, e Yiu a siña “con pa sostene
cu palabra esun cu ta cansa.” (Isa. 50:4) Hesus a pone e les ey
na practica; tempo cu e tabata riba Tera, el a refresca “tur cu ta
traha duro y cu ta carga.” (Mat. 11:28-30) Mescos cu Hesus,
ruman hombernan cu ta sirbi den puesto di responsabilidad
kier ta un animacion pa nan rumannan. Pa logra esey, e escla-
vo fiel a establece varios scol pa yuda ruman hombernan bira
mas efectivo den sirbi nan rumannan.

16 Scol di Ministerio di Reino. E prome klas di e scol aki a
cuminsa dia 9 di maart 1959 na South Lansing, New York. Su-
perintendentenan biahero y tambe sirbidornan di congrega-
cion (cu awor yama coordinador di cuerpo di anciano) a haya

Ruman Lloyd Barry ta duna
les na e Scol di Ministerio di
Reino na Japon, 1970

15. Den ki aspecto ruman
hombernan den puesto di
responsabilidad kier imita
Hesus?
16, 17. Kico ta meta di e
Scol di Ministerio di Reino?
(Wak tambe e nota.)



invitacion pa asisti na un curso di un luna. Prome e curso aki
tabata na Ingles. Despues a traduci e curso na otro idioma, y
gradualmente e scol a cuminsa entrena ruman hombernan
rond mundo.[6]

17 Kico ta meta di e scol aki? Wel, e Anuario di 1962 a bisa
lo siguiente: “Den e mundo hopi druk aki, un superintenden-
te di e congregacion di testigonan di Jehova mester ta un hen-
de cu por organisa su bida di tal manera cu e por duna e de-
bido atencion na tur ruman di su congregacion. Di e manera
ey lo e por ta un bendicion pa nan. Na e mesun momento, e
no por ta un homber cu ta neglisha su propio famia pa yuda
e congregacion; mas bien e mester uza sano huicio. Esta un
oportunidad maraviyoso e sirbidornan di congregacion na tur
parti di mundo a ricibi! Nan por asisti na e Scol di Ministe-
rio di Reino pa haya un entrenamento cu lo yuda nan haci
net loke Bijbel ta bisa cu un superintendente mester haci.”
—1 Tim. 3:1-7; Tito 1:5-9.

[6] Awor tur anciano ta beneficia di
e Scol di Ministerio di Reino; duracion
di e entrenamento aki ta varia, y ta te-
ne nan cada tanto aña. For di 1984,
sirbidornan ministerial tambe ta
haya entrenamento na e scol aki.

E prome klas di Scol di
Entrenamento Ministerial cu
nan a tene na Malawi, 2007

NOTA



18 Henter e pueblo di Dios ta beneficia di e Scol di Minis-
terio di Reino. Con asina? Wel, ora anciano- y sirbidornan mi-
nisterial ta pone na practica loke nan a siña na e scol, nan lo
ta un animacion pa nan rumannan, mescos cu Hesus tabata
pa su discipelnan. Kisas un anciano of sirbidor ministerial a
bisa bo algo cu a encurasha bo, a scucha bo cu atencion of a
bishita bo pa anima bo. Abo no ta aprecia ora nan haci esey?
(1 Tes. 5:11) Esta un bendicion e hombernan capacita ey ta pa
nan congregacion!

19 Otro scolnan teocratico. E Comite di Siñansa di Cuer-
po Gobernante ta supervisa tambe otro scolnan cu ta entrena
ruman hombernan cu ta sirbi den puesto di responsabilidad
den e organisacion. E proposito di e scolnan ey ta pa yuda
rumannan responsabel—anciano di congregacion, superinten-
dente di circuito y miembro di Comite di Sucursal—cumpli na
un manera mas efectivo cu e tantisimo responsabilidadnan cu
nan tin. E cursonan ey cu ta basa riba Bijbel ta anima e ruman
hombernan pa keda spiritualmente fuerte y pa aplica princi-
pionan di Bijbel den nan trato cu e carnenan precioso cu Jeho-
va a confia nan cu ne.—1 Ped. 5:1-3.

20 Nos por mira claramente cu e Rey Mesianico a percura
pa su siguidornan ta bon entrena. Tur e entrenamento aki a
bin di un fuente superior: Jehova a entrena su Yiu, y e Yiu a
entrena su siguidornan. Pesey Hesus por a bisa cu ta “Jeho-
va [a] siña [nos] tur.” ( Juan 6:45; Isa. 54:13) Laga nos ta deter-
mina pa saca pleno probecho di e entrenamento cu nos Rey ta
duna nos. Anto no lubida cu e proposito principal di e entre-
namento aki ta pa yuda nos keda spiritualmente fuerte pa nos
por cumpli cu nos sirbishi cabalmente.

Con Real
e ReinoTa
pa Bo?

ˇ Ki entrenamento Hesus a haya di su Tata?
ˇ Con e Rey a entrena su siguidornan pa predica e bon

noticia?
ˇ Con ruman hombernan a ser entrena pa cumpli cu nan

responsabilidadnan?
ˇ Con abo por mustra aprecio pa e entrenamento cu e Rey

ta percura?

18. Con henter e pueblo di
Dios ta beneficia di e Scol
di Ministerio di Reino?
19. Ki otro scol mas e
Comite di Siñansa ta su-
pervisa, y kico ta e propo-
sito di e scolnan ey?
20. Dicon Hesus por a bisa
cu ta “Jehova [a] siña [nos]
tur”, y kico abo ta determi-
na pa haci?



NOS BIDA Y SIRBISHI CRISTIAN
Proposito: Entrena publicadornan pa nan ta
predicador y maestro efectivo di e bon noticia.
Duracion: Riba un base regular.
Luga: Salon di Reino.
Inscripcion: Tur hende cu ta asisti regularmente
na e reunionnan, cu ta di acuerdo cu e siñansa-
nan di Bijbel y ta biba na harmonia cu princi-
pionan cristian por inscribi. Pa haci esey, papia
cu e superintendente di e Reunion Nos Bida y
Sirbishi Cristian.
Beneficio: E reunion den siman ta siña nos pa
haci investigacion y presenta informacion di un
forma logico. Tambe e reunion ta siña nos pa
scucha otro hende y concentra riba nan necesi-
dad spiritual, no riba di nos so.
Arnie, un superintendente biahero pa hopi tem-
po, a bisa: “For di chikito mi tabata gago, y mi taba-
tin problema pa wak hende den nan cara. Danki na

Jehova, mediante e [reunion] aki m’a haya confianza,
y m’a siña tecnicanan di halamento di rosea y di con-
centracion. Mi ta hopi agradecido cu e [reunion] a
capacita mi pa alaba Dios den congregacion y den
sirbishi.”

SCOL PA ANCIANONAN
DI CONGREGACION [1]

Proposito: Yuda ancianonan haya un mihor
relacion cu Jehova y yuda nan atende nan
responsabilidadnan di congregacion.

Duracion: Cinco dia.

Luga: Sucursal ta dicidi esey; normalmente
un Salon di Reino of Salon di Asamblea den
cercania.

S C O L N A N C U T A E N T R E N A
S I R B I D O R N A N D I R E I N O

[1] E scol aki no ta existi ainda den tur pais.

NOTA

Inscripcion: Sucursal ta invita e ancianonan.
Beneficio: Tuma nota di algun comentario di ru-
mannan di e di 92 klas di e scol aki na Patterson
(New York, Merca):
“E scol a yuda mi masha hopi mes; m’a siña analisa mi
mes y wak con mi por cuida e carnenan di Jehova.”
“Loke m’a siña lo keda cu mi pa resto di mi bida.”

SCOL DI SIRBISHI DI PIONERO
Proposito: Yuda pioneronan “cumpli cu [nan] sir-
bishi cabalmente.”—2 Tim. 4:5.
Duracion: Seis dia.
Luga: Sucursal ta dicidi esey; normalmente un
Salon di Reino den cercania.
Inscripcion: Rumannan cu ta pionero regular por
lo menos un aña ta ser inscribi automaticamente,
y e superintendente di circuito ta manda invita-
cion pa nan. Rumannan cu ta pionero pa hopi
tempo y cu no a asisti na e scol den e ultimo cin-
co añanan por bolbe haya invitacion pa asisti.
Beneficio: Lily a bisa: “E scol a yuda mi enfrenta e re-
tonan den sirbishi y den mi bida personal. Mi manera di
studia, di siña hende y di uza Bijbel a mehora hopi. Mi
ta sinti mi mihor prepara pa yuda otro hende, pa apoya
e ancianonan y pa contribui na e crecemento di e congre-
gacion.”
Brenda, cu a haya e scol dos biaha, a bisa: “Mi
por a concentra mas riba cosnan spiritual, mi consenshi
a bira mas mihor y mi a focus riba yuda otro hende.
Esta generoso Jehova ta!”

SCOL PA BETELITA NOBO
Proposito: E scol aki ta yuda betelita nobo pa
nan por ta exitoso den nan sirbishi na Betel.
Duracion: Cuater dia. E les ta dura cuater ora
pa dia.
Luga: Betel.
Inscripcion:Miembronan permanente di e famia
di Betel y boluntarionan temporal cu ta keda pa
un aña of mas ta ser inscribi automaticamente.
Beneficio: Demetrius, kende a asisti na e scol
aki den decada di 1980, a bisa: “E curso aki a

yuda mi mehora e manera cu mi ta studia y a pre-
para mi pa un carera largo na Betel. E instructornan,
e informacion y e consehonan practico cu mi a haya a
convence mi cu Jehova stima mi y cu e kier pa tur cos
bay bon cu mi na Betel.”

SCOL PA PREDICADOR
DI REINO [1]

Proposito: Duna rumannan den sirbishi di tem-
po completo (parehanan casa, rumannan solte-
ro y soltera) un entrenamento special pa asina
nan por ta mas util ainda pa Jehova y su organi-
sacion. Mayoria di e graduadonan lo haya asig-
nacion pa sirbi caminda tin mas necesidad den
nan pais. Graduadonan bou di 50 aña lo por
sirbi como pionero special temporal pa asina
cuminsa e trabou di predica den areanan aisla
y pa expand’e.
Duracion: Dos luna.
Luga: Sucursal ta determina esey; normalmente
un Salon di Reino of Salon di Asamblea.
Inscripcion: Rumannan entre 23 pa 65 aña
cu ta den sirbishi di tempo completo, cu ta
bon di salud, cu tin e circunstancianan pa sirbi
caminda tin mas necesidad y cu tin e actitud di
“At’ami aki! Manda ami!” por inscribi. (Isa. 6:8)
Tur ruman cu bay e scol aki, rumannan soltero,
soltera y parehanan casa, mester ta den sirbishi
di tempo completo pa por lo menos dos aña
sin interupcion. Parehanan mester tin por lo
menos dos aña casa. Ruman hombernan me-
ster tin por lo menos dos aña consecutivo ta
sirbi como anciano of sirbidor ministerial. Si e
scol aki ta existi den e teritorio di bo sucursal,
lo tene un reunion na e congreso regional pa
duna informacion na esnan cu ta interesa pa
inscribi den e scol.
Beneficio: E rumannan a ricibi masha hopi co-
mentario positivo di esnan cu a asisti na e Scol
Biblico pa Ruman Homber Soltero y e Scol Bibli-
co pa Pareha Cristian. Na 2013, Cuerpo Gober-
nante a aproba pa combina e dos scolnan aki y
yam’e Scol pa Predicador di Reino. Awor hopi
mas ruman fiel cu ta pionero lo beneficia di e
curso aki, entre nan, rumannan soltera.



SCOL BIBLICO DI GALAAD
DI WATCHTOWER
Proposito: Por asigna graduadonan sea como
superintendente di circuito, misionero den veld
of betelita. Ora cu e graduadonan haci bon uzo
di nan entrenamento, nan ta yuda mehora y sta-
bilisa e trabou den veld y na sucursal.

Duracion: Cinco luna.

Luga: Centro Educativo di Watchtower na Patter-
son, New York.

Inscripcion: Pareha casa, ruman soltero y ruman
soltera cu ta sirbi caba den un of otro forma di
sirbishi special di tempo completo. Comite di Su-
cursal por invita misionero cu ta traha den sirbi-
shi di veld pero cu no ta graduado di Galaad, y
tambe pionero special, betelita of superintenden-
te di circuito y nan esposa pa yena un solicitud.
Rumannan cu haci esey mester por papia y skirbi
Ingles.

Beneficio: Lade cu Monique, un pareha casa di
Merca cu tin hopi aña ta sirbi den un otro pais,
a duna e siguiente comentario:

Lade a bisa: “Scol di Galaad a prepara nos pa bay

cualkier parti di mundo, lora nos manga di camisa pa
traha hunto cu nos rumannan stima.”
Monique a agrega: “Segun cu mi ta pone na practica
loke mi a siña for di e Palabra di Dios, mi ta sinti mi fe-
liz den mi asignacion. Mi ta considera e goso ey un prue-
ba di Jehova su amor.”

SCOL DI MINISTERIO DI REINO
Proposito: Entrena superintendente di circuito,
anciano y sirbidor ministerial pa cumpli cu nan
responsabilidadnan, tanto den asuntonan di su-
pervision como di organisacion. (Echo. 20:28)
E scol ta trata situacionnan actual, tendencianan
y e necesidadnan inmediato di e congregacion-
nan. E scol aki ta tuma luga cada tanto aña, ma-
nera Cuerpo Gobernante dicidi.
Duracion: E ultimo añanan aki, duracion di e scol
aki ta varia.
Luga: Normalmente un Salon di Reino of Salon
di Asamblea den cercania.
Inscripcion: E superintendente di circuito ta
informa e ancianonan y sirbidornan ministerial.
Sucursal ta invita e superintendentenan di cir-
cuito.

Un klas di Galaad na Patterson, New York

Beneficio: “Aunke e scol ta cubri hopi informacion
den poco tempo, esaki ta yuda e ancianonan mantene
nan goso y ‘comporta nan mes manera homber’ den e
sirbishi di Jehova. Tanto anciano nobo como esnan cu
hopi experencia ta siña haci e trabou di pastorea na un
manera efectivo y tambe nan ta siña pa ta uni den e
mesun manera di pensa.”—Quinn.

“E curso aki tabata balansa: El a yuda nos haya mas
aprecio pa cosnan spiritual, el a spierta nos pa peliger
y a duna nos sugerencianan practico pa cuida e tou.”
—Michael.

SCOL PA SUPERINTENDENTE
DI CIRCUITO Y NAN ESPOSA [1]

Proposito: Yuda superintendentenan di circuito
sirbi e congregacionnan den un forma mas efecti-
vo, pa “traha duro pa cumpli cu nan tarea di pa-
pia y duna siñansa” y pa pastorea esnan bou di
nan cuido.—1 Tim. 5:17; 1 Ped. 5:2, 3.

Duracion: Un luna.

Luga: Sucursal ta dicidi esey.

Inscripcion: Sucursal ta invita e superintendente-
nan di circuito hunto cu nan esposa.

Beneficio: “Awor nos tin mas aprecio pa Hesus su pa-
pel como Cabes di e organisacion. Nos a mira e impor-
tancia di anima nos rumannan y fortalece e union cu tin
den cada congregacion. Un cos cu a keda graba den nos
mente ta cu aunke de bes en cuando e superintendente
biahero ta duna conseho y hasta coreccion, su trabou
principal ta pa yuda e rumannan mira cu Jehova ta
stima nan.”—Joel cu Connie, prome klas, 1999.

SCOL PA MIEMBRO DI
COMITE DI SUCURSAL
Y NAN ESPOSA

Proposito: Yuda miembronan di Comite di Su-
cursal atende mihor cu nan tareanan: supervisa
casnan di Betel, duna atencion na asuntonan di
sirbishi cu tin di haber cu e congregacionnan, su-
pervisa e circuitonan den nan teritorio.—Luc.
12:48b.

Duracion: Dos luna.

Luga: Centro Educativo di Watchtower na Patter-
son, New York.

Inscripcion: E Comite di Sirbishi di Cuerpo
Gobernante ta invita miembronan di Comite
di Sucursal of di Comite di Pais y nan esposa.

Beneficio: Lowell cu Cara a asisti na e di 25 klas.
Awor nan ta sirbi na Nigeria.

Lowell a bisa: “E scol a recorda mi cu maske con ocupa
mi ta of ki trabou m’a haya pa haci, e clave ta pa haci
cos na Jehova su manera.”

Cara ta corda un les cu el a siña for di e scol:
“Si bo no por splica un cos na un manera simpel, bo tin
cu studia e topico mihor prome cu bo purba di siñ’e na
otro hende.”

Rumannan homber y muher ta beneficia
di entrenamento teocratico



SECCION 6

APOYANDO
E REINO
Nos Ta Construi Luganan di
Adoracion y Duna Yudansa Ora
un Desaster Natural Tuma Luga

Banda Robes:
Articulonan di

prome necesidad cu
nan a manda for
di Suisa pa nos
rumannan na

Alemania, 1946

Banda Drechi:
Reconstruccion di
un Salon di Reino

na Japon despues di
un tsunami, 2011

BO TA cana drenta bo Salon di Reino y casi
bo no ta reconoce e luga. Semper bo tabata
orguyoso di e edificio aki. Bo tin hasta grato
recuerdo di tempo cu bo a yuda construye
algun aña pasa. Pero awor bo ta mas orgu-
yoso cu nunca di e Salon di Reino, ya cu nan
a transform’e temporalmente den un centro
di ayudo pa coordina trabounan di auxilio.
Recientemente un horcan a causa inundacion
y destruccion den bo area, y di biaha e Comite
di Sucursal a organisa un manera pa e victima-
nan di desaster por haya cuminda, paña, awa
limpi y otro yudansa. E articulonan cu e centro

di ayudo a ricibi di donacionnan ta bon orde-
na. E rumannan ta drenta un tras di otro y ta
haya loke nan tin mester. Hopi di nan ta yora
di alegria.
Hesus a bisa cu nan lo reconoce su pueblo na
e amor cu nan tin pa otro. ( Juan 13:34, 35)
Den e seccion aki nos lo bay mira con testigo-
nan di Jehova ta demostra amor cristian den
e proyectonan di construccion y durante e tra-
bounan di auxilio. E muestra di amor aki ta un
prueba convencente cu nos ta bibando bou di
e Reinado di Hesus.

UN BIAHA un pastoor di Iglesia Reforma a acerca Ruman
Charles T. Russell y a puntr’e con nan ta financia e activi-
dadnan di e Studiantenan di Bijbel.

Ruman Russell a splic’e: “Nunca nos no ta pasa collect.”
E pastoor a puntr’e: “Con boso ta yega na fondo anto?”
Ruman Russell a contest’e: “Si mi bisa bo e berdad, lo

bo no kere mi. Ora hende bin nos reunionnan, nos no ta
pasa un scalchi pa pidi placa. Nan mes ta mira cu tin gasto.
Anto nan ta bisa den nan mes: E luga aki no por ta porna-
da ... Con mi por contribui pa cubri e gastonan?”

En berdad e pastoor no por a kere Ruman Russell.
Ruman Russell a sigui bis’e: “Mi ta bisando bo e berdad.

Precies asina nan ta puntra mi: ‘Con mi por contribui pa cu-
bri e gastonan?’ Ora un hende haya un bendicion y e tin
moda, e kier uza esaki pa Señor. Si e no tin placa, pakico
nos mester force pa duna algo?”[1]

2 Ruman Russell realmente a bis’e “e berdad.” Semper e
pueblo di Dios a duna contribucionnan boluntario pa apo-
ya adoracion berdadero. Den e capitulo aki nos lo wak con
nan tabata haci esey den tempo biblico y con nan ta haci
esey den nos tempo. Segun cu nos ta analisa con e actividad-
nan di Reino ta ser financia awe, lo ta bon pa cada un di nos
puntra nos mes: Con ami por demostra cu mi ta apoya e
Reino?

“Esun Cu Su Curason Ta Dispuesto, Lag’e Hiba ... Ofrenda”
3 Jehova tin confianza den su sirbidornan. E sa cu ora

nan haya e oportunidad, gustosamente nan ta demostra nan
devocion na dje pa medio di nan contribucionnan bolunta-
rio. Laga nos wak dos ehempel di e historia di Israel.

4 Despues cu Jehova a saca e Israelitanan for di Egipto, el
a manda nan traha un tabernakel, un tent portatil, pa rindi

18 Con e Actividadnan di
ReinoTa Ser Financia?

ENFOKE DI E CAPITULO

E motibo pakico
testigonan di Jehova
ta apoya e obra di
Reino financieramente
y e manera cu nan
ta haci esey

[1] E Toren di Vigilancia di 15 di
juli 1915, pagina 218 pa 219.

adoracion na dje. Nan tabatin mester di basta recurso pa
por a traha e tent ey cu su acesorionan. Jehova a instrui
Moises pa duna e pueblo oportunidad di apoya e proyecto,
bisando: “Esun cu su curason ta dispuesto, lag’e hiba ... [un]
ofrenda pa SE ˜

NOR.” (Exo. 35:5) Con e pueblo aki, cu poco
tempo prome “tabata amarga nan bida cu trabou pisa”, a
reacciona? (Exo. 1:14) Wel, nan a apoya e proyecto plena-
mente y a contribui boluntariamente cu oro, plata y otro
cosnan valioso. Probablemente nan a haya gran parti di e
cosnan valioso ey di nan doñonan anterior, e Egipcionan.
(Exo. 12:35, 36) E Israelitanan a duna mas di loke tabata ne-
cesario y dado momento mester “a stop e pueblo di hiba
mas.”—Exo. 36:4-7.

5 Un 475 aña despues, David a duna contribucion for di
su “propiedad personal” pa financia construccion di e tem-
pel, e prome centro permanente di adoracion berdadero riba
Tera. Despues, el a duna e otro Israelitanan tambe oportuni-
dad di duna, puntrando nan: “Ken mas ta dispuesto pa haci
un donacion boluntario pa SE ˜

NOR awe?” Con e pueblo a
reacciona? “Nan a duna na SE ˜

NOR boluntariamente i di hen-
ter nan kurason.” (1 Cro. 29:3-9, BPK ) David a reconoce e
berdadero fuente di e contribucionnan ey, pasobra el a bisa
Jehova den oracion: “Tur cos ta bin for di bo y ta for di bo
man nos a duna bo.”—1 Cro. 29:14.

6 Ni Moises ni David no tabatin nodi pone presion riba e
pueblo di Dios pa nan duna. Al contrario, Dios su sirbidor-
nan a duna di curason. Kico di awe? Nos ta bon consciente
di e echo cu mester di placa pa apoya e Reino di Dios. Mes-
ter di basta fondo pa publica y distribui Bijbel y literatura
biblico, pa traha y mantene luganan di reuni y sucursalnan y
pa duna ayudo na rumannan ora di calamidad. Esey ta lan-
ta algun pregunta importante: Con nos ta yega na e fondo-
nan necesario? Mester presiona siguidornan di e Rey pa nan
duna?

“Hamas Nos Lo Roga ni Pidi Hende Sosten”
7 Ruman Russell cu su compañeronan a nenga di uza e

tacticanan pa recauda fondo cu tabata asina comun den e
iglesianan di cristiandad. Den e di dos edicion di E Toren di
Vigilancia, bou di e subtema “Bo Kier e ‘Toren di Vigilan-
cia’?” Russell a bisa: “Nos ta kere cu ta JEHOVA ta esun cu
ta sostene e ‘Toren di Vigilancia’, y mientras cu esey ta e
caso, hamas nos lo roga ni pidi hende sosten. Ora Esun cu
ta bisa: ‘Tur oro y plata di e seronan ta di mi’, stop di percu-
ra e fondonan necesario, nos lo compronde cu ta tempo pa

5. Con e Israelitanan
a reacciona ora David a
duna nan oportunidad di
contribui pa yuda cu con-
struccion di e tempel?
6. Dicon tin mester di fon-
do pa cumpli cu e trabou
di Reino awe, y ki pregunta
esey ta lanta?
7, 8. Dicon e pueblo di
Jehova no ta cana pidi
placa?



stop cu e publicacion.” (Hag. 2:7-9) Mas cu 130 aña despues,
E Toren di Vigilancia y e organisacion cu ta public’e t’ey keto
bay.

8 E pueblo di Jehova no ta cana pidi placa. Nan no ta
pasa collect ni ta manda carta pa pidi donacion. Tampoco
nan no ta organisa wega di bingo, bazar of bende rifa pa re-
cauda fondo. Nan ta tene nan na loke E Toren di Vigilancia a
bisa hopi tempo pasa: “Nunca nos no a haya cu ta apropia
pa cana pidi placa pa apoya e trabou di Señor, manera otro
misanan tin custumber di haci ... Nos ta di opinion cu e di-
ferente maneranan di pidi placa den nomber di Señor pa re-
cauda fondo ta ofensivo y inaceptabel den su bista; e no ta
bendiciona ni e hendenan cu ta duna placa ni loke ta ser
haci cu e placa ey.”[2]

“Laga Cada Hende Haci Manera El A Dicidi den Su Curason”
9 Como ciudadano di Reino, niun hende no tin nodi for-

sa nos pa duna. Al contrario, gustosamente nos ta uza nos
placa y otro recursonan pa apoya actividadnan di Reino.
Dicon nos ta asina dispuesto pa duna? Pa e siguiente tres
motibonan.

10 Di prome, nos ta duna contribucion boluntario paso-
bra nos ta stima Jehova y kier “haci loke ta agradabel den su
bista.” (1 Juan 3:22) Anto un cos ta sigur, Jehova ta keda ma-
sha contento cu un sirbidor di dje cu ta duna di curason.
Laga nos analisa loke apostel Pablo a skirbi tocante e mane-
ra cu un cristian tin cu duna. (Lesa 2 Corintionan 9:7.) Un
cristian berdadero no ta duna na un manera forsa ni contra
su boluntad. Mas bien, e ta duna pasobra “el a dicidi den su
curason” di haci esey.[3] Es decir, e ta duna despues cu el a re-
f lexiona riba un necesidad cu tin y riba con e por satisface
esey. Jehova ta aprecia un dunado asina, pasobra “Dios ta
stima hende cu ta duna cu alegria.” Un otro traduccion di
Bijbel ta bisa: “Dios stima hende cu gusta duna.”

11 Di dos, nos ta duna contribucion material como mues-
tra di nos gratitud na Jehova pa e tantisimo bendicionnan
cu nos tin. Laga nos analisa un principio den e Ley di Moi-
ses cu ta anima hende pa samina nan curason. (Lesa Deute-
ronomio 16:16, 17.) Tur homber Israelita mester a asisti na
e tres fiestanan anual, y nan mester a duna un regalo “con-
forme e bendicion [cu Jehova]” a duna nan. Pues, prome cu
cada homber a bay e fiesta, e mester a conta cuanto bendi-
cion el a haya y samina su curason pa asina dicidi kico ta e
mihor regalo cu e por a hiba pa Jehova. Mescos ta conta
pa nos. Ora nos ref lexiona riba e tantisimo maneranan cu

[2] E Toren di Vigilancia di 1 di augus-
tus 1899, pagina 201.

[3] Un comentarista a bisa cu e pa-
labra Griego traduci como “dicidi” ta
transmiti e idea “di determina algo di
antemano.” Anto el a agrega: “Aunke
den dunamento tin goso espontaneo,
toch e mester ta algo plania y siste-
matico.”—1 Cor. 16:2.

Jehova a bendiciona nos, nos ta sinti nos motiva pa dun’e lo
mihor cu nos tin. Nos regalo ta un ref leho di cuanto nos ta
aprecia e bendicionnan cu Jehova a drama riba nos. Nos ta
dun’e di curason y esey ta inclui nos contribucionnan mate-
rial.—2 Cor. 8:12-15.

12 Di tres, via nos contribucionnan boluntario nos ta de-
mostra nos amor pa nos Rey Hesucristo. Con asina? Tuma
nota di loke Hesus a bisa su discipelnan e ultimo anochi di
su bida riba Tera. (Lesa Juan 14:23.) El a bisa: “Si un hen-
de ta stima mi, lo e cumpli cu mi palabra.” E “palabra” di
Hesus ta inclui e mandato pa predica e bon noticia di Reino
den henter e Tera. (Mat. 24:14; 28:19, 20) Nos ta cumpli cu e
“palabra” ey door di haci tur loke ta na nos alcance—uzan-
do nos tempo, energia y recursonan material—pa promove e
trabou di Reino. Asina nos ta demostra nos amor pa e Rey
Mesianico.

Nos chikitinnan na
Mozambique tambe
gusta duna

13 Pues, como ciudadano leal di e Reino, nos kier demostra
di henter nos curason cu nos ta apoya e Reino door di duna
contribucion financiero. Cuanto cada un di nos ta contribui?
Esey ta un decision personal. Cada un di nos ta duna lo mi-
hor cu nos por. Pero hopi di nos rumannan tin masha poco
recurso. (Mat. 19:23, 24; Sant. 2:5) Un cos cu por consola e ru-
mannan ey ta cu Jehova y su Yiu ta aprecia hasta e tiki cu hen-
de ta duna di nan curason.—Mar. 12:41-44.

Con Nos Ta Yega na e Fondonan Necesario?
14 Pa hopi aña, testigonan di Jehova tabata ofrece litera-

tura biblico a base di un contribucion cu nan tabata tene
mas abou posibel, ya asina hasta hende cu no tabatin hopi
placa por a haya nos literatura. Claro cu si un doño di cas a
mustra interes pero no por a contribui, e publicadornan di
Reino tabata dispuesto pa dun’e e literatura. Nan deseo ta-
bata pa literatura yega den man di hende sincero cu por a
les’e y beneficia di dje.

15 Na 1990, Cuerpo Gobernante a haci un ahuste na e
manera cu nos ta ofrece nos literatura. E aña ey na Merca, e
rumannan a cuminsa ofrece tur literatura a base di dona-
cion so. Un carta dirigi na tur congregacion den e pais a
splica: “Nos lo duna revista y literatura na publicadornan y
na e publico interesa sin pidi y sin duna indicacion cu e per-
sona mester duna un contribucion specifico pa ricibi un pu-
blicacion ... Ken cu kier haci un donacion pa cubri e gasto-
nan di nos obra educativo por haci esey, pero nan por haya
e literatura sea cu nan haci un donacion of no.” E areglo ey
a yuda clarifica cu nos obra ta di caracter boluntario y reli-
gioso. Ademas, esaki a mustra bon cla cu “nos no ta haci ne-
goshi cu e palabra di Dios.” (2 Cor. 2:17) Cu tempo a imple-
menta e areglo di donacion boluntario rond mundo.

16 Con hende por haci donacion boluntario? Den cada
Salon di Reino di testigonan di Jehova tin caha di contribu-
cion poni discretamente. Un persona por tira su donacion
eyden of mand’e directamente na un di e entidadnan legal
cu testigonan di Jehova ta uza. Tur aña ta sali un articulo
den E Toren di Vigilancia cu ta splica con un hende por haci e
tipo di donacionnan boluntario ey.

Con Nos Ta Uza e Placa Cu Nos Haya?
17 Obra mundial. Nos ta uza e fondonan pa cubri e gasto-

nan relaciona cu e trabou di predica mundialmente. E gas-
tonan aki ta encera entre otro, e costo pa produci literatura
pa distribucion mundial, pa traha y mantene sucursalnan y

14. Pa hopi aña, kico testi-
gonan di Jehova tabata pidi
hende ora nan tabata ofre-
ce literatura?
15, 16. (a) Ki ahuste Cuer-
po Gobernante a haci na
1990 na e manera cu nos
ta ofrece nos literatura?
(b) Con hende ta haci do-
nacion boluntario? (Wak
tambe e cuadro “Kico Nan
Ta Haci cu Nos Donacion-
nan?”)
17-19. Splica con nos ta uza
e placa cu nos haya (a) pa
e obra mundial, (b) pa
construccion mundial di
Salon di Reino y (c) pa
cubri e gastonan di e
congregacion local.



pa tene varios scol biblico. Ademas, nos ta uza e fondonan
pa percura pa e misioneronan, superintendentenan di cir-
cuito y pioneronan special. Tambe nos ta uza nos donacion-
nan pa duna ayudo na rumannan ora di calamidad.[4]

18 Construccion mundial di Salon di Reino. Nos ta uza
fondo pa yuda e congregacionnan traha of renoba Salon di
Reino. Segun cu e contribucionnan ta drenta, por pone mas
fondo disponibel pa yuda otro congregacionnan.[5]

19 Gastonan di e congregacion local. Nos ta uza fondo pa
cubri e gastonan local di e congregacion y di mantencion di
e Salon di Reino. E ancianonan lo por recomenda pa manda
algun fondo pa sucursal pa e obra mundial. Den casonan
asina, e ancianonan ta presenta un resolucion na e congre-
gacion. Si e congregacion aprob’e, nan lo manda e suma cu
nan a recomenda. Tur luna, e ruman cu ta atende cu cuenta
di congregacion ta prepara un informe financiero cu ta ser
lesa pa e congregacion.

20 Ora nos ref lexiona riba tur loke e trabou mundial di
predica e Reino y di haci discipel ta encera, nos ta sinti nos
motiva pa “honra [Jehova] cu [nos] rikesa.” (Prov. 3:9, 10)
Nos rikesa ta encera nos capacidad fisico, mental y nos cua-
lidadnan spiritual. Definitivamente nos kier uza nan plena-
mente den e obra di Reino. Pero corda cu nos rikesa ta in-
clui tambe nos recursonan material. Laga nos ta determina
pa duna loke nos por y ora nos por. Nos donacionnan bo-
luntario ta trece honor pa Jehova y ta demostra cu nos ta
apoya e Reino Mesianico.

[4] Wak Capitulo 20 pa mas informa-
cion tocante dunamento di yudansa
ora di desaster natural.

[5] Wak Capitulo 19 pa mas detaye to-
cante construccion di Salon di Reino.

Con Real
e ReinoTa
pa Bo?

ˇ Kico bo por siña for di e ehempel di e Israelitanan cu a
duna contribucion pa traha e tabernakel y e tempel?

ˇ Dicon ciudadanonan di Reino gustosamente ta uza nan
placa y otro recursonan pa apoya e actividadnan di Reino?

ˇ Con bo por demostra cu bo ta apoya tur loke e Reino ta
logrando awe?

NOTA

20. Con bo por honra
Jehova cu bo “rikesa”?



K I C O N A N TA H AC I C U
NO S D O N AC I O N N A N ?

TA UZA TUR
NOS DONAC IONNAN
EXCLUS I VAMENTE PA
APOYA INTERESNAN
D I RE INO

[6] Tur caminda cu testigonan di Jehova ta reuni pa
rindi adoracion tin un manera pa hende por duna
contribucion, pero kisas e detayenan ta varia di un
pais pa otro.

1 LOKE NAN TA PUBLICA

Publicacion y distribucion di literatura
imprimi y electronico

2 GASTONAN DI
CONGREGACION
LOCAL

Gastonan operacional,
mantencion di Salon di
Reino y resolucionnan
di congregacion[6]

3 CONSTRUCCION DI
SALON DI REINO

Entre 1999 y 2013, nos a traha
26.849 Salon di Reino den paisnan
cu menos recurso

4 DUNAMENTO DI
AYUDO DESPUES
DI CALAMIDAD
(Wak pagina 214-215)

NOTA

5 SIRBIDORNAN SPECIAL
DI TEMPO COMPLETO

Esaki ta inclui gastonan
basico manera cas, cuminda
y cuido medico

Superintendente
di Circuito

Pionero
Special

Misionero Personal di
Construccion Internacional

y di Salon di Reino

Betelita

6 SUCURSALNAN Y
OFICINANAN DI
TRADUCCION

7 CONGRESONAN 8 SCOLNAN
BIBLICO

MANERANAN CU POR HACI DONACION

C A H A D I
C O N T R I B U C I O N

D O N AC I O N D I R E C T O
(placa cash, cheque of online,

por ehempel, via jw.org)

P RO P I E DA D /D O N AC I O N
C U NO TA N A E F E C T I VO

T E S TA M E N T



SEMPER Jehova su sirbidornan leal cu goso a traha edificio-
nan cu ta duna honor na su nomber. Tuma por ehempel, e Is-
raelitanan. Cu hopi entusiasmo nan a yuda traha e tabernakel,
y nan a contribui generosamente cu e materialnan pa haci e
trabou.—Exo. 35:30-35; 36:1, 4-7.

2 Pero no ta material di construccion Jehova ta haya cu ta e
cos principal cu ta dun’e honor, ni esey no ta e cos cu mas e ta
balora. (Mat. 23:16, 17) Loke Jehova realmente ta balora y loke
ta dun’e honor ta e adoracion cu su sirbidornan ta rindi na dje,
incluso nan spirito boluntario y e trabou cu nan ta haci cu
hopi entusiasmo. (Exo. 35:21; Mar. 12:41-44; 1 Tim. 6:17-19)
E detaye ey ta importante. Dicon? Pasobra edificionan t’ey awe
y mañan nan no t’ey mas. Por ehempel, e tabernakel y e tem-
pel no ta existi mas. Pero maske e structuranan ey no t’ey mas,
Jehova no a lubida e generosidad y trabou duro di su sirbidor-
nan leal cu a apoya construccion di e tabernakel y e tempel.
—Lesa 1 Corintionan 15:58; Hebreonan 6:10.

3 E sirbidornan di Jehova den nos tempo tambe a traha duro
pa construi luganan di adoracion. Anto loke nos a logra bou
di guia di nos Rey Hesucristo ta realmente remarcabel. Ta bis-
to cu Jehova a bendiciona nos esfuerso. (Sal. 127:1) Den e ca-
pitulo aki nos lo repasa djis algun di e trabounan cu e ruman-
nan a haci y nos lo wak con esey a duna honor na Jehova.
Tambe nos lo repasa e comentarionan di algun ruman cu a
yuda haci e tipo di trabou aki.

Construccion di Salonnan di Reino
4 Manera nos por a mira den Capitulo 16, Jehova kier pa

nos reuni pa ador’e. (Heb. 10:25) Nos reunionnan no solamente
ta fortalece nos fe, sino tambe nan ta motiva nos pa participa

19
Trabou di Construccion
Cu TaDuna Gloria
na Jehova

ENFOKE DI E CAPITULO

Trabou di construccion
mundial ta promove
interesnan di e Reino

1, 2. (a) Kico sirbidornan
di Jehova semper a haci cu
goso? (b) Kico Jehova real-
mente ta balora?
3. Kico nos lo repasa den e
capitulo aki?
4. (a) Dicon nos tin mester
di mas luga pa adora Jeho-
va? (b) Dicon a consolida
varios sucursal? (Wak e
cuadro “Construccion di
Sucursal Ta Adapta na
e Necesidadnan.”)



NA FINAL di decada di 1880,
hopi miembro di un grupo
bautista den e area di Mount
Lookout, West Virginia, a bira
Studiante di Bijbel. Pa un tem-
po nan a keda comparti e edi-
ficio di e iglesia cu e baptista-
nan. Aparentemente, esun cu
a yega e edificio prome tabata
uz’e. Pero na 1890, nos ruman-
nan a stop di reuni den e edifi-

cio di e iglesia bautista y a tra-
ha nan propio luga di reuni.
Parce cu esey tabata un di e
prome luganan di adoracion
cu e pueblo di Jehova di tem-
po moderno a traha. El a bira
conoci como e iglesia Luz No-
bo, ya cu e berdadnan cu e
Studiantenan di Bijbel taba-
ta siña hende a ser considera
como luz nobo. Nan a keda

uza e luga ey te den decada
di 1920. Ruman A. H. Macmil-
lan y otro oradornan biahero,
conoci como peregrino, a duna
discurso na e luga ey, y tambe
nan a uz’e pa pasa e “Foto-
Drama di Creacion.”

E I G L E S I A L U Z N O B O

Studiantenan di Bijbel dilanti di e
iglesia Luz Nobo

den e trabou di predica. Segun cu e ultimo dianan ta pasa,
Jehova ta sigui acelera e trabou ey. Como resultado, cientos di
miles di hende ta drenta su organisacion tur aña. (Isa. 60:22)
Mas grandi e cantidad di ciudadano di Reino bira, mas luga di
imprenta nos mester pa produci literatura basa riba Bijbel.
Tambe nos mester di mas luga pa adora Jehova.

5 Na principio di e era moderno di e pueblo di Jehova, Stu-
diantenan di Bijbel a cuminsa mira e necesidad di tin nan pro-
pio luganan di reuni. Parce cu un di e prome luganan di ado-
racion cu nan mes a construi tabata na West Virginia, Merca,
na 1890. Ya pa decada di 1930, e pueblo di Jehova tabatin un
cantidad di luga pa reuni cu nan a traha of renoba; pero ainda
e luganan ey no tabatin un nomber specifico. Na 1935 esey a
cambia ora cu Ruman Rutherford a bishita Hawai, caminda nan
tabata trahando un luga di reuni banda di e oficina nobo di su-
cursal. Ora e rumannan a puntra Ruman Rutherford con lo

203

5. Dicon e nomber Salon
di Reino ta apropia? (Wak
tambe e cuadro “E Iglesia
Luz Nobo.”)



mester yama e edificio, el a bisa nan: “Boso no ta pensa cu nos
mester yam’e ‘Salon di Reino’, ya cu ta esey nos ta haci, predi-
ca e bon noticia di e Reino?” (Mat. 24:14) No a tarda hopi cu
tur e luganan di reuni cu e congregacionnan di e pueblo di Jeho-
va tabata uza rond mundo a haya e nomber ey.

6 Den decada di 1970, e necesidad pa Salonnan di Reino a
aumenta rapidamente. Pues, e rumannan na Merca a bin cu un
metodo eficiente pa traha edificionan bunita y practico den
apenas un par di dia. Ya pa 1983, nan a traha rond di 200 di e
Salonnan di Reino ey na Merca y Canada. Pa por a haci e tra-
bou bon, e rumannan a cuminsa forma comitenan regional di
construccion. E metodo aki a funciona asina bon cu na 1986
Cuerpo Gobernante a oficialisa e areglo, y na 1987 tabatin
60 Comite Regional di Construccion na Merca.[1] Ya pa 1992,
nan a nombra e comitenan ey tambe den paisnan manera Ale-
mania, Argentina, Australia, Francia, Japon, Mexico, Spaña y
Sur Africa. Un cos ta sigur, e rumannan cu ta traha duro pa
construi Salon di Reino y Salon di Asamblea merece nos apoyo,
ya cu e trabou cu nan ta haci ta parti di sirbishi sagrado.

7 E construccion rapido di e Salonnan di Reino aki tabata
duna tremendo testimonio den e comunidadnan caminda a
traha nan. Por ehempel, un corant na Spaña tabatin e titular
“Fe Ta Move Montaña.” E corant a haci e siguiente pregunta
tocante e construccion rapido di un Salon di Reino na e stad

[1] Na 2013, mas cu 230.000 bolun-
tario tabatin aprobacion pa traha cu
e 132 comitenan regional di construc-
cion cu tin na Merca. Den e pais ey, e
comitenan aki ta coordina anualmente
construccion di mas o menos 75 Salon
di Reino nobo y ta yuda cu renobacion
di rond di 900 salon.

NOTA

6, 7. Kico nos a logra
cu construccion rapido
di Salonnan di Reino den
e comunidadnan caminda
a traha nan?

SEGUN cu e trabou di predica e Reino a expan-
de rond mundo, e rumannan a habri sucursal
den un pais tras di otro. E prome sucursal a ha-
bri na Inglatera na 1900, e di dos, na Alemania
na 1903 y e di tres, na Australia na 1904. E de-
manda pa literatura a crece rapidamente, y esey
a pone cu mester a traha facilidadnan di impren-
ta. Un di e promenan tabata un edificio di ocho
piso cu nan a traha na Brooklyn, New York,
na 1927. Na 2013, tabatin 15 sucursal ta
imprimi Bijbel, buki of revista.

C O N S T R U C C I O N D I S U C U R S A L
T A A D A P T A N A E N E C E S I D A D N A N

Construccion di un di nos prome edificionan
di imprenta na Brooklyn, 1927



8. Kico Cuerpo Gober-
nante a aproba na 1999,
y dicon?
9. Ki tarea a parce un reto
grandi, pero kico e ruman-
nan a logra haci?

Martos: “Con ta posibel den e mundo egoista aki cu bolunta-
rionan di varios region [di Spaña] ta bin Martos, sin ningun
interes personal, pa un proyecto di construccion cu a kibra
record di rapidez, perfeccion y organisacion?” Pa contesta e pre-
gunta ey, e articulo a cita e palabranan di un di e boluntario-
nan testigo di Jehova: “Esey ta posibel pasobra ta Jehova ta
educa su pueblo.”

Construccion den Paisnan di Menos Recurso
8 Segun cu siglo 20 tabata yegando su final, un gran canti-

dad di hende tabata drenta e organisacion di Jehova den pais-
nan caminda e rumannan tabatin poco recurso. E congrega-
cionnan local tabata haci loke nan tabata por pa traha luganan
di reuni. Pero den algun pais, nan mester a soporta bofon y
prehuicio pasobra e Salonnan di Reino local tabata hopi pri-
mitivo compara cu otro luganan di adoracion. Pero na 1999
Cuerpo Gobernante a aproba un programa pa acelera traha-
mento di Salon di Reino den paisnan den desaroyo. Nan a pone
fondonan disponibel di paisnan mas prospero pa asina com-
pensa e necesidad y trece “un balansa.” (Lesa 2 Corintionan
8:13-15.) Ademas, boluntariamente rumannan di otro pais a
ofrece pa yuda cu e trabou.

9 Na prome instante e tarea tabata parce un reto grandi.
Na 2001, un informe a revela cu tabatin mester di mas cu
18.300 Salon di Reino den 88 pais den desaroyo. Pero cu e

205

For di meymey di decada di 1970 te na principio
di decada di 1990, e rumannan a traha sucursal
nobo den alrededor di 60 pais. Na 30 luga mas
nan a expande e oficinanan di sucursal. Pero e ul-
timo añanan, nan a consolida varios sucursal. E
Anuario de los testigos de Jehová 2013 a splica algun
di e motibonan. Segun e Anuario: “Adelantonan
riba tereno di imprenta y comunicacion a pone
cu nan por a reduci e cantidad di personal cu
nan tin mester na sucursalnan grandi. Esaki a ni-
fica cu sucursalnan grandi por a acomoda algun
betelita di sucursalnan mas chikito. Awor, for di
algun luga strategico, testigonan di Jehova cu tin
hopi experencia ta atende e obra di educacion
biblico.”

Edificionan di Betel na Papua New Guinea,
dedica na 2010



sosten di Dios su spirito santo y di nos Rey Hesucristo, niun
tarea no ta imposibel. (Mat. 19:26) Den mas o menos 15 aña,
di 1999 pa 2013, e pueblo di Dios a traha 26.849 Salon di Rei-
no como parti di e programa aki.[2] Jehova a sigui bendiciona
e trabou di predica, di manera cu na 2013 ainda tabatin mes-
ter di un 6.500 Salon di Reino den e paisnan ey, y tur aña mes-
ter di cientos mas.

10 Con construccion di e Salonnan di Reino nobo ey a duna
honor na e nomber di Dios? Un informe di e sucursal di Zim-
babwe ta bisa: “Dentro di un luna cu nos traha un Salon di Rei-
no nobo, asistencia na reunion por lo general ta bira dobel.”
Parce cu den hopi pais, e hendenan no ta dispuesto pa asocia
cu nos sino te ora cu nos tin un luga apropia di adoracion.
Anto unabes nos traha un Salon di Reino, esaki ta yena meso-
ra y un poco tempo despues mester di un otro salon. Pero no
ta solamente e apariencia di e luganan ta atrae hende na Jeho-
va. Loke tambe ta influencia e manera cu hende ta mira su or-
ganisacion ta e berdadero amor cristian cu e rumannan cu ta
traha e salonnan ta demostra. Laga nos wak algun ehempel.

11 Indonesia. Ora un homber cu tabata observa e construc-
cion di un Salon di Reino a haya sa cu tur e trahadornan taba-
ta boluntario, el a bisa: “Boso si ta asombroso. Mi a mira con
cada un di boso ta traha contento y cu henter boso alma, mas-
ke boso no ta wordo paga. Segun mi, no tin niun otro religion
manera esun di boso.”

12 Ucrania. Un señora cu tur dia tabata pasa dilanti di e
proyecto di construccion di un Salon di Reino a yega na e con-
clusion cu e trahadornan mester tabata testigonan di Jehova cu
ta trahando un Salon di Reino. Despues el a conta: “M’a ten-
de di testigonan di Jehova for di mi ruman muher cu a bira Tes-
tigo. Observando e trabou di construccion ey, m’a dicidi cu mi
tambe kier forma parti di e famia spiritual aki. Akinan si m’a
mira hende ta mustra amor.” E señora a acepta un estudio di
Bijbel y a batisa na 2010.

13 Argentina. Un pareha casa a acerca e ruman homber cu
tabata supervisa e proyecto di construccion di un Salon di Rei-
no. E esposo a bis’e: “Nos a observa boso actividadnan di con-
struccion, y ... nos a dicidi cu nos kier siña tocante Dios den e
luga aki.” Anto el a puntra e ruman: “Kico nos tin cu haci pa
nos por asisti na e reunionnan akinan?” E pareha a acepta un
estudio di Bijbel, pero nan a pone un condicion: Henter e fa-
mia mester participa den e estudio. Cu placer e rumannan a
acepta e condicion ey.

14 Kisas bo no tabatin e privilegio di yuda traha e Salon di
Reino caminda bo ta reuni, pero toch tin hopi cos cu bo por

[2] E cifra aki no ta inclui e tantisimo
Salonnan di Reino cu e rumannan a
traha den paisnan cu no ta cay bou
di e programa aki.

NOTA

10-12. Con construccion di
Salon di Reino a duna ho-
nor na e nomber di Dios?
13, 14. (a) Kico bo a siña
for di e reaccion di un pare-
ha casa cu a observa e acti-
vidadnan na e luga camin-
da tabata traha un Salon
di Reino? (b) Kico bo por
haci pa percura pa bo Sa-
lon di Reino duna honor
na e nomber di Dios?



haci pa percura pa bo luga di adoracion local duna honor na
e nomber di Dios. Por ehempel, bo por extende un invitacion
caluroso na bo studiantenan di Bijbel, rebishitanan y hende en
general pa asisti hunto cu bo na e reunionnan na Salon di Rei-
no. Tambe bo por yuda limpia y mantene bo luga di adoracion.
Si bo pone algo un banda, lo bo por haci un donacion pa yuda
cubri e gastonan di bo Salon di Reino of yuda traha e luganan
di adoracion aki na otro parti di mundo. (Lesa 1 Corintio-
nan 16:2.) Tur e actividadnan ey ta trece mas alabanza pa e
nomber di Dios.

Trahadornan Cu Ta Pone Nan Mes Disponibel
15 Rumannan local, tanto homber como muher, ta esnan cu

ta haci gran parti di e trabou di construccion di Salon di Rei-
no, Salon di Asamblea y facilidadnan di sucursal. Pero hopi
biaha nan ta haya yudansa di rumannan di otro pais cu tin ex-
perencia den trabou di construccion. Algun di e boluntario-
nan ey a organisa nan asuntonan di tal manera cu nan por tra-
ha riba un proyecto internacional pa un cierto cantidad di
siman. Otro rumannan a pone nan mes disponibel pa sirbi pa
hopi aña, bayendo di un asignacion di construccion pa otro.

16 E trabou di construccion internacional ta trece algun reto
unico, pero tambe esaki ta trece bunita recompensa. Por ehem-
pel, Timo cu Lina a biaha pa paisnan manera Asia, Europa y
Sur America pa traha riba construccion di Salon di Reino, Sa-
lon di Asamblea y facilidadnan di sucursal. Timo a bisa: “Du-
rante e ultimo 30 añanan, mi asignacion tabata cambia, como
promedio, cada 2 aña.” Lina kende a casa cu Timo 25 aña pasa

Construccion
di Salonnan di
Reino den paisnan
di menos recurso
ta trece algun
reto unico

15-17. (a) Ken ta haci gran
parti di e trabou di con-
struccion? (b) Kico bo a si-
ña for di e comentarionan
di e parehanan cu a traha
riba proyectonan di con-
struccion internacional?



a conta: “M’a sirbi hunto cu Timo den dies pais. Ta costa hopi
energia y tempo pa custumbra cu cuminda nobo, clima nobo,
idioma nobo, teritorio nobo pa predica y tambe pa cera amis-
tadnan nobo.”[3] Pero esey tabata bale la pena? Segun Lina: “Ta
net e retonan ey a trece e bendicionnan di mas grandi pa nos.
Nos a experencia amor y hospitalidad cristian y a sinti Jehova
su cuido amoroso. Tambe nos a mira con loke Hesus a primin-
ti su discipelnan na Marco 10:29 y 30 a cumpli. Nos a ricibi
100 biaha mas tanto ruman homber, ruman muher y mama
spiritual.” Timo a bisa: “Nos ta sinti un satisfaccion profundo
di por uza nos habilidadnan pa e proposito di mas noble cu ta
existi, esta, pa por yuda expande e pertenencianan di nos Rey.”

17 Darren cu Sarah, kendenan a yuda cu proyectonan di con-
struccion na Africa, Asia, Europa, America Central, Sur Pacifi-
co y Sur America, ta sinti cu nan a haya mas cu loke nan a
duna. A pesar di e retonan cu nan a confronta, Darren a bisa:
“Tabata un privilegio di por a traha cu rumannan di varios par-
ti di mundo. M’a nota cu e amor cu nos tur tin pa Jehova ta
manera un hilo cu ta pasa rond di e globo y cu ta uni nos tur.”
Sarah a bisa: “M’a siña masha hopi for di rumannan di dife-
rente cultura. Ora mi mira e sacrificionan cu nan ta haci pa
sirbi Jehova, mi ta sinti mi motiva pa sigui duna lo mihor di
mi parti.”

18 Rey David a profetisa cu a pesar cu ciudadanonan di e
Reino di Dios lo a haya nan cu reto, nan lo a “pone [nan] mes
disponibel” pa sirbi e interesnan di e Reino. (Lesa Salmo 110:
1-3.) Tur ruman cu ta envolvi den trabou cu ta apoya e Reino
ta yuda cumpli cu e palabranan profetico ey. (1 Cor. 3:9) Un
gran cantidad di edificio di sucursal, cientos di Salon di Asam-
blea y dies di miles di Salon di Reino rond mundo ta un prue-
ba palpabel cu e Reino di Dios ta real y ta gobernando aworaki.
Esta un gran privilegio nos tin di por sirbi nos Rey Hesucris-
to den un trabou cu ta duna Jehova e honor cu e merece asina
tanto!

[3] Sirbidor- y boluntarionan inter-
nacional ta dedica gran parti di nan
tempo trahando riba proyecto di con-
struccion, pero tambe nan ta apoya e
congregacion local den e trabou di pre-
dica den weekend of parti anochi.

Con Real
e ReinoTa
pa Bo?

ˇ Dicon nos ta traha luganan di reuni y facilidadnan
di sucursal?

ˇ Con nos trabou di construccion ta duna honor na Jehova?
ˇ Kico abo por haci pa apoya construccion y mantencion

di luganan di adoracion?

Timo cu Lina Lappalainen
(Wak paragraf 16)

NOTA

18. Con e profecia na
Salmo 110:1 te cu 3
ta cumpliendo awe?



ROND di aña 46 di e prome siglo, tabatin scarsedad di cuminda
na Judea. E discipelnan Hudiu di Cristo cu tabata biba eynan no
por a paga e prijsnan exorbitante cu e hendenan tabata cobra pa e
tiki grano cu tabatin disponibel. Nan tabatin hamber. Y tabata co-
mosifuera nan ta den un callejón sin salida. Sinembargo, nan taba-
ta a punto di experencia e proteccion di Jehova na un manera cu
niun otro discipel di Cristo no a yega di experencia. Kico a sosode?

2 Wel, conmovi pa e sufrimento di e cristiannan Hudiu na Jeru-
salem y Judea, e cristiannan Hudiu y esnan cu no tabata Hudiu na
Antiokia (Siria) a dicidi di colecta fondo pa yuda nan rumannan
den fe. Despues nan a scoge dos ruman homber responsabel, Bar-
nabas y Saulo, pa entrega e contribucion na e ancianonan di e con-
gregacion na Jerusalem. (Lesa Echonan 11:27-30; 12:25.) Manera
bo por imagina, e muestra di amor aki di parti di e rumannan na
Antiokia lomester a conmove e rumannan den necesidad na Judea.

3 E suceso ey, cu a tuma luga casi 2.000 aña pasa, ta e prome
caso cu tin registra den cua cristiannan di un parti di mundo a
manda fondo pa yuda cristiannan cu tabata biba na un otro parti.
Awe, nos ta sigui e ehempel ey di nos rumannan di Antiokia. Nos
ta bay yuda nos rumannan di un otro area ora nos haya sa cu nan
ta confronta un calamidad of prueba.[1] Pa compronde con nos du-
namento di ayudo ta conecta cu nos otro actividadnan di sirbishi,
laga nos analisa tres pregunta relaciona cu esey: Dicon nos ta con-
sidera dunamento di yudansa, ora tin calamidad, parti di nos sir-
bishi? Kico ta e metanan cu nos kier logra? Kico ta e beneficionan
cu nos ta haya?

Dunamento di Yudansa Ora Tin
Calamidad Ta “Sirbishi Sagrado”

4 Den Pablo su di dos carta na e Corintionan, el a splica cu
e sirbishi cristian ta consisti di dos parti. Aunke e carta di Pablo
tabata dirigi na cristiannan ungi, awe su palabranan ta aplica
tambe na e “otro carne[nan]” di Cristo. ( Juan 10:16) Un par-
ti di nos sirbishi ta “e sirbishi pa declara ... e mensahe di

20
Dunamento di Yudansa
Ora Desaster Natural
Tuma Luga

ENFOKE DI E CAPITULO

Amor cristian den
tempo di calamidad

[1] E capitulo aki ta trata e dunamento
di yudansa cu ta tuma luga na benefi-
cio di nos rumannan den fe. Pero den
hopi caso nos trabou di duna yudansa
ta beneficia hende cu no ta testigo di
Jehova tambe.—Gal. 6:10.

NOTA

1, 2. (a) Ki situacion difi-
cil e cristiannan na Judea
tabata confronta? (b) Ki
muestra di amor e cristian-
nan na Judea a experencia?
3. (a) Con e pueblo di
Dios den tempo moderno
ainda ta sigui e ehempel
di e prome cristiannan di
Antiokia? Menciona un
ehempel. (Wak tambe e
cuadro “Nos Prome Cam-
paña Grandi denTempo
Moderno pa Yuda Esnan
den Necesidad.”) (b) Ki
preguntanan nos lo ana-
lisa den e capitulo aki?
4. Kico Pablo a bisa e
rumannan di Corinto to-
cante e sirbishi cristian?



reconciliacion”, esta, nos trabou di predica y di siña hende.
(2 Cor. 5:18-20; 1 Tim. 2:3-6) E otro parti ta encera un sirbishi
cu nos ta rindi pa yuda nos rumannan den fe. Na 2 Corintio-
nan 8:4 Pablo a referi specificamente na e sirbishi aki ora el a
uza e expresion “sirbi nan” en conexion cu e yudansa cu a duna
otro rumannan. Tanto e palabra “sirbishi” como e expresion
“sirbi nan” ta traduci for di e palabra Griego “diakonia.” Di-
con e punto ey ta importante?

5 E echo cu Pablo a uza e mesun palabra Griego pa ambos ac-
tividad ta indica cu Pablo a agrupa dunamento di yudansa ora tin
calamidad hunto cu otro formanan di sirbishi cu e congregacion
cristian ta efectua. Mas prome Pablo a bisa: “Tin diferente tipo di
sirbishi, y toch tur ta pa e mesun Señor; y tin diferente tipo di ac-
tividad ... Pero ta e mesun spirito ta haci tur e actividadnan aki.”
(1 Cor. 12:4-6, 11) En realidad, Pablo a conecta e diferente tipo di
sirbishinan den congregacion cu “sirbishi sagrado.”[2] (Rom. 12:1,
6-8) Ta pesey mes el a sinti cu tabata na su luga pa e dedica un par-
ti di su tempo pa sirbi of “yuda e santonan.”—Rom. 15:25, 26.

6 Pablo a yuda e rumannan di Corinto mira dicon dunamento
di yudansa ora tin calamidad ta parti di nan sirbishi y adoracion
na Jehova. Ban wak con el a rasona: Cristiannan cu ta duna yudan-
sa ta haci esey pasobra nan ta “obedesidu na e bon notisia di Kris-
tu.” (2 Cor. 9:13, BPK ) Pues, motiva pa e deseo di pone e siñansa-
nan di Cristo na practica, cristiannan ta yuda nan rumannan den
fe. Segun Pablo, e obranan di bondad cu nan ta haci na fabor di
nan rumannan no ta nada menos cu muestranan di “e bondad in-
mereci extraordinario [di] Dios.” (2 Cor. 9:14; 1 Ped. 4:10) Pesey ora
La Atalaya di 1 di juni 1976 a papia tocante yuda nos rumannan
den necesidad, loke ta encera dunamento di yudansa durante ca-
lamidad, e revista a bisa corectamente: “Jehova Dios cu su Yiu He-
sucristo ta considera e tipo di sirbishi aki realmente importante.
Hamas nos mester duda esey.” Si, dunamento di yudansa ora tin
calamidad ta un parti importante di sirbishi sagrado.—Rom. 12:
1, 7; 2 Cor. 8:7; Heb. 13:16.

Dunamento di Yudansa cu Metanan Specifico na Mente
7 Kico tameta di nos dunamento di yudansa ora tin calamidad?

Pablo a contesta e pregunta ey den su di dos carta na e Corintio-
nan. (Lesa 2 Corintionan 9:11-15.) Den e versiculonan aki, Pablo
a enfatisa tres meta principal cu nos ta logra ora nos ta participa
den “e sirbishi aki”, esta, den dunamento di yudansa. Laga nos ana-
lisa nan un pa un.

8 Prome, nos dunamento di yudansa ta glorifica Jehova.
Ripara cuanto biaha den e cinco versiculonan, menciona ariba,
apostel Pablo ta dirigi atencion di su rumannan na Jehova Dios.
Dos biaha e ta corda nan cu e dunamento di yudansa ey “ta pone

[2] Pablo a uza e forma plural di dia-
konos (sirbidor of minister) pa describi
“sirbidornan ministerial.”—1 Tim. 3:12.

NOTA

5. Dicon e echo cu Pablo
a uza e palabra Griego pa
referi na dunamento di yu-
dansa ta importante?
6. (a) Manera Pablo a
splica, dicon nos por bisa
cu dunamento di yudansa
ta parti di nos adoracion?
(b) Splica con nos trabou
di duna yudansa ta tuma
luga rond mundo. (Wak e
cuadro “Plan di Accion”,
na pagina 214.)
7, 8. Splica kico ta e prome
meta di nos dunamento di
yudansa.



NA SEPTEMBER 1945, apenas algun luna des-
pues cu Segundo Guera Mundial a caba na Euro-
pa, Ruman Knorr a anuncia cu lo cuminsa cu un
campaña grandi pa manda “yudansa material pa
e rumannan den necesidad na Europa Central.”
Algun siman despues di e anuncio ey, testigo-
nan di Jehova na Canada, Merca y otro pais
a cuminsa sortia y paketa paña y colecta cu-
minda. Cuminsando na januari 1946, nan a
manda provision pa e rumannan den paisnan
Europeo: Alemania, Austria, Belgica, Bulgaria,
Checoslovakia, Dinamarca, Finlandia, Francia,
Grecia, Hulanda, Hungria, Inglatera, Italia, No-
ruega, Polonia y Rumania, pero tambe pa nos
rumannan na China y Filipinas.
No ta un biaha so nan a tene e campaña di
yudansa aki. Nan a sigui manda cargamento

durante dos aña y mey. Durante e periodo ey
rond di 85.000 ruman a manda mas cu 300.-
000 kilo di cuminda, mas cu 450.000 kilo di
paña y mas cu 124.000 par di sapato pa nan ru-
mannan den paisnan destrosa pa guera. Na au-
gustus 1948, nan a caba cu e trabou inmenso aki
di duna ayudo. E Toren di Vigilancia di 1949 a bisa:
“Esaki sigur tabata un muestra di amor pa otro.
Nos sa cu tur e rumannan a haci esaki pa mustra
honor na Señor y cu nan tabata consciente cu e
yudansa material aki lo por a yuda algun ruman
sigui adora e Dios berdadero. Pesey pa nan taba-
ta un gran privilegio di por a sirbi nan rumannan
di e manera aki.” E campaña ey a trece alabanza
pa Jehova, a duna alivio na rumannan den fe y
tambe a fortalece e laso di union entre e ru-
mannan rond mundo.

N O S P R O M E C A M P A
˜

N A G R A N D I D E N
T E M P O M O D E R N O P A Y U D A
E S N A N D E N N E C E S I D A D

Suisa, 1946



hende expresa gradicimento na Dios.” (Versiculo 11, 12) E ta men-
ciona con dunamento di yudansa ta un manera cu cristiannan “ta
glorifica Dios” y elogia Dios pa su “bondad inmereci extraordi-
nario.” (Versiculo 13, 14) Anto Pablo ta conclui bisando: “Nos ta
gradici Dios.”—Versiculo 15; 1 Ped. 4:11.

9 Mescos cu Pablo, e sirbidornan di Dios den nos tempo tamira
dunamento di yudansa ora tin calamidad comoun oportunidad pa
glorifica Jehova y pa dorna su siñansa, of haci su siñansa mas bu-
nita. (1 Cor. 10:31; Tito 2:10) En realidad, dunamento di yudansa
hopi biaha ta hunga un papel grandi den elimina ideanan negati-
vo cu algun hende tin di Jehova y di su Testigonan. Un ehempel:
Un señora cu tabata biba den un area cu a sufri daño di horcan ta-
batin un borchi na su porta cu ta bisa: “Testigonan di Jehova, No
Bin Akinan.” Pero un dia el a mira un grupo di boluntario bin dre-
cha un cas cu tabatin dilanti su cas. Despues cu el a observa e tra-
hadornan amabel pa varios dia, el a dicidi di bay cerca nan pa haya
sa ken nan ta. Ora el a haya sa cu nan ta testigo di Jehova, el a keda
impresiona y a bisa nan: “Mi tabatin un idea robes tocante boso.”
Kico tabata e resultado? El a kita e borchi for di su porta.

10 Di dos, nos ta “percura bon pa e necesidadnan” di nos
rumannan den fe. (2 Cor. 9:12a) Nos ta ansioso pa satisface e ne-
cesidadnan di nos rumannan y alivia nan sufrimento. Dicon? Pa-
sobra e miembronan di e congregacion cristian ta forma “un cur-
pa” y “si un parti di e curpa ta sufri, tur otro parti ta sufri hunto
cu ne.” (1 Cor. 12:20, 26) Pues, compasion y cariño pa e rumannan
ta motiva hopi ruman awe pa stop mesora cu loke nan ta hacien-
do, coy nan hermentnan y bay di biaha na areanan asota pa cala-
midad pa nan por trece alivio pa nan rumannan den fe. (Sant. 2:
15, 16) Por ehempel, despues cu un tsunami a asota Japon na 2011,
e sucursal di Merca a manda un carta na e Comitenan Regional di
Construccion na Merca pa puntra si “un par di ruman capacita”
lo tabata dispuesto pa bay yuda reconstrui Salonnan di Reino na
Japon. Kico tabata e reaccion? Dentro di algun siman, casi 600 bo-
luntario a yena papel pa yuda y tabata dispuesto pa paga nan pa-
sashi pa bula bay Japon. E sucursal di Merca a bisa: “Nos a keda
pasma ora nos a wak e reaccion ey.” Ora un ruman homber na Ja-
pon a puntra un di e boluntarionan cu a bin di afo dicon el a bin
yuda, e ruman a contest’e: “Nos rumannan di Japon ta parti di ‘nos
curpa.’ Nos ta sinti nan dolor y sufrimento.” Tabatin biaha cu e
gran amor di e boluntarionan amotiva nan pa hasta risca nan bida
pa yuda nan rumannan den fe.[3]—1 Juan 3:16.

11 Hasta hende cu no ta testigo di Jehova a expresa aprecio
pa e yudansa cu nos ta duna. Por ehempel, despues di un cala-
midad cu a tuma luga na Arkansas, Merca, na 2013, un corant
a comenta riba e reaccion rapido di boluntarionan testigo di

[3] Wak e articulo “Yudando Nos
Famia di Creyentenan na Bosnia”,
den E Toren di Vigilancia di 1 di no-
vember 1994, pagina 23 pa 27.

NOTA

9. Con dunamento di yu-
dansa por cambia un hen-
de su forma di pensa?
Duna un ehempel.

10, 11. (a) Menciona al-
gun ehempel cu ta mustra
cu nos ta logrando e di dos
meta di nos dunamento di
yudansa. (b) Ki publicacion
nos tin pa yuda e ruman-
nan cu ta haci e trabou di
duna yudansa? (Wak e cua-
dro “Un Folder Valioso
pa Esnan Cu Ta Duna
Yudansa.”)



Jehova, bisando: “Testigonan di Jehova a organisa nan servicio
di boluntario asina bon cu ... ora tin calamidad, nan ta reaccio-
na cu masha eficiencia y habilidad.” En berdad, manera apos-
tel Pablo a remarca, nos ta “percura bon” pa nos rumannan den
necesidad.

12 Di tres, nos ta yuda rumannan afecta bolbe na nan ru-
tina spiritual. Dicon esaki ta importante? Pablo a declara cu hen-
de cu haya yudansa lo sinti nanmotiva pa “gradisı́ Diosmasha hopi
mes.” (2 Cor. 9:12b, BPK ) Con ta e mihor manera cu rumannan
afecta lo por expresa nan gradicimento na Jehova? Esey no ta door
di bolbe na nan rutina spiritual mas pronto posibel? (Flp. 1:10)
E Toren di Vigilancia di 1945 a bisa: “Pablo a duna aprobacion ... pa
colecta contribucion pasobra esey a yuda ... e rumannan cristian
den necesidad haya un poco alivio material y asina nan por a par-
ticipamas facilmente y energicamente den Jehova su traboudi duna
testimonio.” Awe, nos meta ta mescos. Ora nos rumannan bolbe
cuminsa participa den e trabou di predica, nan ta fortalece no so-
lamente nan bisiñanan afligi sino tambe nan mes.—Lesa 2 Corin-
tionan 1:3, 4.

13 Considera awor algun comentario di rumannan cu a haya e
ayudo necesario, y kendenan a bolbe cuminsa predica y a ser for-
taleci ora nan a haci esey. Un ruman homber a bisa: “Tabata un
bendicion cu nos famia por a bay sirbishi di veld. Segun cu nos ta-
bata purba di consola otro hende, nos a stop di preocupa un rato
cu nos propio situacion.” Un ruman muher a bisa: “Door di enfo-
ca riba asuntonan spiritual, mi a stop di pensa riba tur e destruc-
cion cu tabatin rond di mi. Esey a pone mi sinti mas trankil.” Un
otro ruman muher a remarca: “Mientras cu hopi cos tabata fuera
di nos control, sirbishi a yuda mi famia concentra riba nos futuro
briyante. Segun cu nos tabata papia cu otro hende tocante nos spe-
ransa di e mundo nobo, nos confianza cu algun dia tur cos lo bira
nobo a bira mas firme.”

14 Ta hopi importante tambe pa nos rumannan afligi cuminsa
asisti mas pronto posibel na e reunionnan. Wak kico a pasa cu un
ruman muher cu yama Kiyoko. El a perde tur cos den un tsunami,
cu excepcion di e pañanan y sandalia cu e tabatin bisti. E tempo ey
e tabatin casi 60 aña. E no tabata sa kico pa haci. Anto un ancia-
no a bis’e cu nan lo tene nan reunion cristian semanal den e an-
ciano su auto. Kiyoko a conta: “Ami, e anciano cu su esposa y un
otro ruman muher a sinta den e auto. E reunion tabata simpel,
pero toch mi a lubida completamente riba e tsunami cu a pasa. Ta-
bata manera un milager. M’a sinti un paz mental. E reunion ey a
laga mi mira cuanto poder asociacion cristian tin.” Un otro ruman
muher, cu a comenta riba e reunionnan cu el a asisti na dje des-
pues di un calamidad, a bisa: “Nan tabata manera un salbabida pa
mi.”—Rom. 1:11, 12; 12:12.

12-14. (a) Dicon ta asina
importante pa nos logra
e di tres meta di nos duna-
mento di yudansa? (b) Kico
algun ruman a bisa cu ta
enfatisa e importancia di
sigui cu actividadnan spi-
ritual?



PREPARACION
PA CALAMIDAD

Cuerpo Gobernante a informa tur sucursal rond mundo pa nan duna tur anciano di congregacion y superintendente
di circuito instruccion tocante kico pa haci prome, durante y despues di un calamidad. Por ehempel, prome cu surgi un
calamidad, ancianonan mester percura pa nan tin informacion di contacto actualisa di cada miembro di congregacion.

P L A N D I AC C I O N

1 Ancianonan local ta tuma
contacto cu tur publicador

2 Ancianonan ta informa e coordinador di
e cuerpo di anciano tocante e situacion

3 E coordinadornan ta informa e
superintendentenan di circuito y otro
rumannan responsabel cu tin contacto
cu sucursal tocante e situacion

4 Mas pronto posibel ta percura cuminda,
awa, luga di keda, cuido medico y sosten
emocional y spiritual pa e rumannan afecta

5

Sucursal ta manda un informe tocante
e situacion y e necesidadnan cu tin pa e
Comite di Coordinadornan di Cuerpo
Gobernante

6 E Comite di Yudansa ta organisa e trabou di ayudo
inmediato y tambe yudansa riba termino largo

7

E Comite di Coordinadornan ta evalua
kico ta e necesidadnan y, si ta necesario,
ta duna aprobacion pa boluntarionan di
otro pais bin duna un man

NA JUNI 2013 a sali e folder Jehovah’s Witnesses and Disaster
Relief. E folder aki ta specialmente pa funcionarionan guber-
namental na Merca cu ta atende cu situacionnan di emer-
gencia ora tin desaster natural. E folder ta papia tocante
algun ehempel di e manera cu nos a yuda, desde decada
di 1940, ora tabatin desaster natural. Tambe e folder tin
unmapa cu tamustra cu nos ta haci e trabou di yudansa
aki rondmundo. Un anciano cu ta yuda organisa trabou-

nan di auxilio a splica lo siguiente: “Rumannan cu ta sirbi
den Comitenan di Yudansa ta uza e folder aki hopi prome
cu un calamidad sosode pa establece contacto cu funciona-
rionan clave den zonanan caminda hopi calamidad sa tuma
luga.Ora cu e funcionarionan ey ta conoci caba cu e yudan-
sa cu nos ta percura ora tin calamidad, ta bira hopimas fa-
cil pa nos haya e permisonan necesario cerca nan pa drenta
areanan caminda un calamidad a sosode.”

U N F O L D E R VA L I O S O PA E S N A N C U T A D U N A Y U DA N S A



15, 16. (a) Kico ta e bene-
ficionan cu cristiannan di
Corinto y di otro parti di
mundo a haya pasobra nan
a apoya e trabou di duna
yudansa? (b) Con nos tam-
be ta beneficia di e trabou
di duna yudansa?

Dunamento di AyudoTa Trece Beneficio Duradero
15 Ora Pablo tabata papia tocante e sirbishi di duna yudansa ora

tin calamidad, el a splica e rumannan di Corinto tambe kico ta e
beneficionan cu nan y otro cristiannan lo a haya door di participa
den e trabou ey. El a bisa: “Nan [esta, e cristiannan Hudiu na Jeru-
salem cu a ricibi e yudansa] ta suplica Dios pa boso y asina de-
mostra nan cariño pa boso pamotibo di e bondad inmereci extra-
ordinario cu Dios a mustra na boso.” (2 Cor. 9:14) Si, e generosidad
di e rumannan na Corinto lo tabatin dos efecto: Di prome, esey lo
a motiva e Hudiunan cristian pa haci oracion pa nan—incluyendo
pa esnan cu no ta Hudiu—y di dos, esey lo a yuda e Hudiunan cris-
tian haya mas cariño pa e Corintionan.

16 E Toren di Vigilancia di 1 di december 1945 a aplica e palabra-
nan di Pablo tocante e beneficionan di dunamento di yudansa na
nos tempo, bisando: “Ora un parti di Dios su pueblo consagra ta
duna contribucion pa cumpli cu e necesidad di un otro parti di e
pueblo, esaki tin un gran efecto riba nan union.” Esey ta precies
loke e boluntarionan cu awe ta duna yudansa ta experencia. Un an-
ciano cu a yuda despues di un inundacion a bisa cu e trabounan
ey a lag’e sinti su mes mas uni cu nunca cu su rumannan. Un ru-
man muher cu tabata agradecido pa e yudansa cu el a ricibi a bisa:
“Nos hermandad ta pone mi sinti comosifuera mi ta den un para-
dijs riba Tera.”—Lesa Proverbionan 17:17.

KI IMPACTO participacion den trabou di yudansa por tin ri-
ba hobennan? Wel, wak kico a pasa cu Peter Johnson, kende
a participa pa prome biaha den e trabou di duna yudansa tem-
po e tabatin 18 aña. E ta corda con el a keda profundamente
conmovi ora el a mira con agradecido e rumannan tabata y ora
el a sinti e goso cu ta bin di duna. El a bisa: “Esey a duna mi
mas gana ainda di uza mi bida plenamente pa sirbi Jehova.”
Despues di esey, Peter a cuminsa traha pionero. Tambe el a tra-
ha na Betel y despues a cuminsa sirbi como miembro di un Co-
mite Regional di Construccion. Awe Peter ta bisa cu ta e tra-
bou di auxilio cu el a haci pa prome biaha na 1974 a “determina
e rumbo” di su bida. Abo ta un hoben? Lo bo por imita e ehem-
pel di Peter? Bo no sa nunca con e trabou di auxilio lo por de-
termina e rumbo di bo bida den e sirbishi di Jehova.

E S E Y A D E T E R M I N A
E R U M B O D I S U B I D A



17. (a) Con e palabranan
na Isaias 41:13 ta aplica na
dunamento di yudansa?
(b) Menciona algun ehem-
pel di e manera cu duna-
mento di yudansa ta trece
honor pa Jehova y ta forta-
lece nos lasonan di union.
(Wak tambe e cuadro “Bo-
luntarionan di Tur Parti di
MundoTa Duna Yudan-
sa.”)
18. Kico bo por haci si bo
kier participa den duna-
mento di yudansa? (Wak
tambe e cuadro “Esey A
Determina e Rumbo di
Su Bida.”)
19. Con esnan cu ta parti-
cipa den dunamento di yu-
dansa ta demostra na un
manera sobresaliente cu
nos di berdad ta discipel
di Cristo?

17 Ora boluntarionan cu ta duna yudansa yega na un sitio di ca-
lamidad, nos rumannan afecta ta experencia na un manera special
cu loke Jehova a priminti ta berdad. El a bisa: “Ami ta SE ˜

NOR bo
Dios, kende ta sostene bo man drechi, kende ta bisa bo: ‘No tene
miedo, lo mi yuda bo.’ ” (Isa. 41:13) Un ruman muher cu a sobre-
vivi un desaster a bisa: “M’a sinti mi desespera ora m’a mira tur e
daño, pero Jehova a saca su man pa mi. E yudansa cu mi a ricibi
di e rumannan ta algo cu mi no por describi.” Despues cu un ca-
lamidad a destrui e area caminda dos anciano tabata biba, nan a
skirbi na nomber di nan congregacion: “E temblor a causa hopi su-
frimento, pero nos a experencia con Jehova a yuda nos mediante
nos rumannan. Nos a yega di lesa tocante dunamento di yudansa
ora tin calamidad, pero awor nos a mir’e cu nos mesun wowo.”

Abo Por Participa den Dunamento di Yudansa?
18 Abo lo kier sinti e goso cu dunamento di yudansa ta trece

cu ne? Si ta asina, corda cu hopi biaha ta scoge e boluntarionan
pa duna yudansa entre e rumannan cu ta traha riba proyectonan
di construccion di Salon di Reino. Pues, dicon bo no ta puntra e
ancianonan pa bo yena un formulario di solicitud? Un anciano cu
tin hopi experencia den e trabou ey a bisa lo siguiente: “Corda cu
ta solamente ora bo haya un invitacion oficial di e Comite di Yu-
dansa, bo tin mag di bay na un area di calamidad pa yuda.” Di e
manera ey, nos dunamento di yudansa lo tuma luga na un mane-
ra ordena.

19 Pues, un manera sobresaliente cu nos ta obedece e manda-
mento di Cristo pa “stima otro” ta mediante nos dunamento di
yudansa ora tin calamidad. Ora nos mustra e clase di amor ey, nos
ta demostra cu di berdad nos ta discipel di Cristo. ( Juan 13:34, 35)
Esta un gran bendicion cu awe nos tin asina tanto trahador bolun-
tario cu ta glorifica Jehova segun cu nan ta duna e yudansa y ali-
vio necesario na rumannan cu lealmente ta apoya e Reino di Dios!

Con Real
e ReinoTa
pa Bo?

ˇ Kico ta yuda nos compronde cu dunamento di yudansa
ta parti di nos sirbishi sagrado na Jehova?

ˇ Kico ta e tres metanan principal di nos dunamento
di yudansa?

ˇ Kico ta e beneficionan duradero di e trabou di duna
yudansa ora tin calamidad?

ˇ Ki conexion dunamento di yudansa tin cu e mandamento
di Hesus na Juan 13:34?

AFRICA CENTRAL
Y WEST AFRICA

Na 1994, mas o menos 800.-
000 hende a ser mata na
Ruanda den un genocidio.
Despues di e masacre ey, in-
trankilidad a plama pa otro
paisnan di Africa Central, y
esey a resulta den camponan
di refugiado demasiado yen.
Testigonan di Jehova na Belgi-
ca, Francia y Suisa kier a yuda
nan rumannan den fe y pesey
nan a manda cu avion rond di
300 ton di paña, remedi, tent,
cuminda y otro articulo. Des-
pues di algun siman, e mate-
rialnan ey a yega cerca nos
rumannan den necesidad.
Na Africa tin tambe un team
di dies dokter y verpleegster
testigo di Jehova di Francia
cu ta duna yudansa na nos
rumannan pa alivia nan sufri-
mento causa pa guera civil,

hamber y maleza. Den sola-
mente dos aña e team a yuda
mas cu 10.000 hende. Nan
trabou ta trece alabanza pa
Jehova y su organisacion. Un
di e verpleegsternan a conta:
“Ora nos yega den un area pa
yuda nos rumannan, e hende-
nan ta bisa cu masha respet:
‘Ta testigonan di Jehova nan
ta. Nan a bin yuda nan ru-
mannan.’ ” Despues cu un
Testigo a haya yudansa cer-
ca un verpleegster, el a bisa:
“Danki, mi ruman. Danki,
Jehova!”
Tin biaha nos mester duna
yudansa tambe despues di
accidentenan severo. Na 2012,
un accidente di trafico na Ni-
geria a resulta den morto di
13 testigo di Jehova—tur di un
solo congregacion chikito—y a
laga 54 ruman gravemente he-
rida. Un Comite di Yudansa a

haci areglo pa cada un di e
victimanan ey haya cuido per-
sonal 24 ora pa dia. Ora un
pashent den hospital a observa
cuanto sosten e rumannan he-
rida tabata haya, el a yama su
pastoor y a bis’e: “Niun hende
di nos iglesia no a bishita mi.
Bin hospital; bin wak con tes-
tigonan di Jehova ta mustra
amor.”
Aunke nos rumannan stima
di e congregacion ey a sufri un
perdida doloroso, e muestra
di amor di nan rumannan den
fe tabata un gran consuelo pa
nan. Ademas, despues cu nan
a observa e cuido amoroso cu
e rumannan malo a haya, va-
rios ruman di e congregacion
ey a sinti nan conmovi pa haci
mas den sirbishi di veld. Prome
cu e accidente, e congregacion
tabatin 35 publicador. Den un
aña, e cantidad ey a yega 60.

AUSTRALIA

Na 2013, inundacion a asota partinan di e costa
di Queensland y a laga 70 testigo di Jehova sin
cas. Mark cu Rhonda, hunto cu nan yiu muher,
a core sali for di nan cas cu a yena cu awa y a
bay na un shelter. E luga tabata yen yen di hen-
de. Segun Rhonda, ta para so bo por a para.
Tabatin un helicopter eybanda cu tabata bay
bin. E desordo di e helicopter a crea mas ten-
sion ainda den e shelter. Preocupa, Rhonda a
puntra su casa: “Kico nos ta bay haci?” Mark a
haci oracion ferviente y a pidi Jehova yuda nan.
Rhonda a conta: “Mas o menos mey ora des-

pues, un auto a yega na e shelter, y tres ruman
homber a baha. Ora nos a topa nan, nan a
bisa: ‘Ban cu nos. Boso ta bay keda na cas di un
ruman.’ ” Rhonda a agrega: “Ta dificil pa splica
loke nos a sinti na e momento ey ora nos a mira
e cuido amoroso di Jehova su organisacion.”
Mas cu 250 boluntario a bin di biaha na e
zona di calamidad ey pa yuda nan rumannan.
Un ruman homber di edad a bisa: “Diripiente
un grupo di Testigo a presenta, y nan a traha
manera fruminga pa limpia e desaster den mi
cas. Hamas ami cu mi casa lo lubida cu nan
a bin yuda nos.”

B O L U N T A R I O N A N D I T U R P A R T I D I
M U N D O T A D U N A Y U D A N S A

BRAZIL

Na 2008, avalancha di lodo y inundacion den
e estado di Santa Catarina a obliga rond di
80.000 hende pa bandona nan cas. Un habitan-
te a bisa cu tabata manera un “tsunami di klei,
lodo y palo” a asota nos. Algun ruman a haya re-
fugio den un Salon di Asamblea. Márcio, kende
ta encarga pa cuida e salon ey, a conta: “Nan a
scapa cu solamente e pañanan cu nan tabatin
bisti, anto tur na lodo.” Un ruman muher a bisa:
“Nos cas a basha den otro. Tabata tristo pa mira
e cas disparce den algun seconde, pero hamas lo
mi por lubida con nos rumannan a consola nos.
Nan a mustra nos hopi amor. E experencia aki a
siña mi cu ta sabi pa balora cosnan spiritual.”
Avalancha di lodo a yega di destrui barionan
completo den e seronan pega cu Rio de Janeiro.
E rumannan a forma un Comite di Yudansa per-
manente pa por trata na un manera mas efectivo
cu e calamidadnan ey cu cada biaha ta sosode.

For di ora tin posibilidad di avalancha di lodo,
rumannan asigna cu ta biba den e area afecta ta
alerta e comite. Boluntarionan ta yega rapida-
mente den trucknan cu tin skirbi riba nan: “Tes-
tigonan di Jehova. Yudansa Humanitario.” Tur
miembro di e teamnan di rescate bon ekipa tin
nan tareanan asigna di antemano. E trahador-
nan ta bisti vest cu ta identifica nan claramente
como testigo di Jehova. Hunto cu e rumannan di
e Comitenan di Contacto cu Hospital, nan ta
duna yudansa na rumannan herida. Rumannan
cu ta duna yudansa ta trece cuminda, awa, arti-
culonan medico, paña y productonan di limpie-
za. E trabou di saca lodo for di e casnan ta un
tarea inmenso. Recientemente, despues di un
avalancha di lodo, nan mester a uza 60 bolunta-
rio pa saca cuater truck di lodo for di un solo
cas. Imagina bo!

Un Salon di Asamblea na Santa Catarina, Brazil,
cu nan a comberti den un shelter. E tabata yen di
provision cu e rumannan a manda, 2009



SECCION 7

PROMESANAN
DI E REINO
Lo “Haci Tur Cos Nobo”

Abo ta anhela pa
mira e promesanan

di Reino cumpli?

BO TA kita un appel bunita for di e mata di ap-
pel y ta hol’e prome cu bo pon’e den e macutu
cu ta casi yen. Bo tin basta ora ta traha, pero bo
ta sinti bo bon bon, y bo tin gana di sigui traha
un poco mas. Bo mama tambe ta eybanda ta
kita appel for di un otro palo. E ta traha feliz
y contento y ta combersa cu otro miembro di
famia y amigonan cu tambe ta piki appel. E ta
mustra asina jong; manera bo ta cord’e tempo
bo tabata chikito. Casi bo no por kere cu bo a
mir’e bira bieu den e mundo cu ya no ta existi
mas. Bo ta corda cu bo a mira con maleza a ca-
ba cu ne, con bo a tene su man ora el a hala su

ultimo rosea y con bo a yora na su graf. Pero
awor, e ta eynan cu bo, hunto cu asina hopi
hende mas, yen di salud y vigor.
Algun dia e escena aki lo bira realidad. Nos
sa esey pasobra e promesanan di Dios semper
ta cumpli. Den e seccion aki nos lo analisa con
algun promesa di e Reino lo cumpli den futuro
cercano y hiba na e guera di Armagedon. Tam-
be nos lo repasa algun promesa di Reino cu lo
cumpli despues di esey. Esta contento nos lo ta
ora e tempo yega cu e Reino di Dios ta goberna
henter e Tera y lo “haci tur cos nobo”!—Rev.
21:5, BS.

NOS fe a bira mas fuerte despues cu nos a repasa tur loke e
Reino di Dios a logra meymey di su enemigonan. (Sal. 110:2)
Nos Rey a forma un ehercito di predicador boluntario. El a
limpia y purifica su siguidornan den sentido spiritual y mo-
ral. Anto a pesar di tur e esfuerso cu enemigonan di e Reino
ta haci pa causa division entre nos, nos ta gosa awe di un
hermandad uni mundialmente. E logronan aki di e Reino,
hunto cu hopi otro logro mas cu nos a analisa caba, ta duna
prueba convencente cu for di 1914 nos Rey ta gobernando
meymey di enemigonan di e Reino.

2 E Reino lo haci cosnan hasta mas asombroso ainda den
futuro cercano. E lo “bin” pa “garna y pone un fin” na tur
su enemigonan. (Mat. 6:10; Dan. 2:44) Pero prome cu e tem-
po ey yega, tin mas suceso importante cu tin cu tuma luga.
Kico nan ta? Varios profecia di Bijbel ta contesta e pregunta
ey. Laga nos analisa algun di nan pa wak cua ta e sucesonan
cu ainda mester tuma luga.

Kico Lo Sosode Prome Cu e Destruccion Diripiente?
3 Anuncio di paz. Ora apostel Pablo a skirbi e Tesalo-

nicensenan, el a describi e prome suceso cu lo tuma luga.
(Lesa 1 Tesalonicensenan 5:2, 3.) Den e carta aki Pablo ta
menciona “e dia di Jehova”; esaki lo cuminsa cu e atake con-
tra “Babilonia e Grandi.” (Rev. 17:5) Pero un poco prome cu
e dia di Jehova cuminsa, e lidernan mundial lo ta bisando:
“Paz y siguridad!” E expresion aki por ta referi na un anun-
cio specifico of na un serie di declaracion. Acaso lidernan re-
ligioso lo ta envolvi den esey? Ya cu nan ta parti di mundo,
ta posibel cu nan lo join lidernan politico den bisa “Paz,
paz.” ( Jer. 6:14; 23:16, 17; Rev. 17:1, 2) E proclamacion aki
di paz y siguridad lo ta e señal cu e dia di Jehova ta a punto
di cuminsa. Enemigonan di e Reino di Dios “lo no scapa di
ningun manera.”

21 E Reino di Dios Ta
Elimina Su Enemigonan

ENFOKE DI E CAPITULO

E sucesonan cu ta
hiba na e guera di
Armagedon

1, 2. (a) Kico ta proba cu
nos Rey ta gobernando for
di aña 1914? (b) Kico nos
lo analisa den e capitulo
aki?
3. Kico ta e prome suceso
cu lo tuma luga?



4 Con nos ta beneficia di e echo cu nos ta compronde
kico e profecia aki ta nifica? Pablo a bisa: “Boso no ta den
scuridad; pues e dia ey no mester coy boso di sorpresa mane-
ra luz di dia ta coy ladron di sorpresa.” (1 Tes. 5:3, 4) Distin-
to for di hende en general, nos si ta compronde den ki direc-
cion cos ta bayendo ora nos wak e sucesonan cu ta tumando
luga. Pero den ki manera precies e profecia aki tocante paz y
siguridad lo cumpli? Nos no sa. Nos tin cu warda y wak kico
ta bay pasa. Pesey, “laga nos keda lanta y mantene nos sano
huicio.”—1 Tes. 5:6; Sof. 3:8.

E Tribulacion Grandi Ta Cuminsa
5 Religion ta ser ataca. Corda cu Pablo a skirbi: “Ora nan

ta bisa: ‘Paz y siguridad!’, e ora ey diripiente destruccion
lo bin riba nan instantaneamente.” Mescos cu ora lamper
corta, strena ta zona net su tras, asina tambe ora e nacion-
nan ta bisa “Paz y siguridad!”, “diripiente destruccion” lo
bin instantaneamente. Kico lo ser destrui? Di prome, “Babi-
lonia e Grandi”, e imperio mundial di religion falso, conoci
tambe como “e prostituta.” (Rev. 17:5, 6, 15) E destruccion
aki di cristiandad y di tur otro organisacion religioso falso
ta e prome fase di e “tribulacion grandi.” (Mat. 24:21; 2 Tes.
2:8) Pa hopi hende, e suceso aki lo ta un sorpresa. Dicon?
Pasobra te na e momento ey, e prostituta ta considera su
mes “un reina” cu “hamas lo ... mira tristeza.” Pero diripien-
te lo e descubri cu e tabata full fout. Lo e ser elimina rapi-
damente, comosifuera den “un dia.”—Rev. 18:7, 8.

6 Ken of kico lo lansa e atake contra “Babilonia e Gran-
di”? Un “bestia salbahe color cora [cora]” cu tin “dies ca-
cho.” E buki di Revelacion ta indica cu e bestia salbahe aki
ta simbolisa Nacionnan Uni. E dies cachonan ta representa
tur poder politico actual cu ta apoya e “bestia salbahe” aki.
(Rev. 17:3, 5, 11, 12) Con destructivo e atake lo ta? E nacion-
nan ey lo plunder e rikesa di e prostituta, despues nan ta
habrac’e y “kim’e completamente cu candela.”—Lesa Reve-
lacion 17:16.[1]

7 Dios lo haci e dianan cortico. Nos Rey a revela kico
lo sosode na e momento ey durante e tribulacion grandi.
Hesus a bisa: “Pa motibo di e scoginan, [Dios lo] haci e dia-
nan ey cortico.” (Lesa Mateo 24:21, 22.) E palabranan di
Hesus a cumpli na un escala chikito na aña 66 di e prome si-
glo ora cu Jehova a pone e atake di e ehercito Romano con-
tra Jerusalem dura mas “cortico.” (Mar. 13:20) Pa e motibo
ey, e cristiannan na Jerusalem y Judea por a scapa. Con e pa-
labranan di Hesus lo cumpli na escala mundial durante e

[1] Ta parce rasonabel cu e destruc-
cion di “Babilonia e Grandi” ta referi
principalmente na destruccion di reli-
gion falso, no na un matanza general
di tur hende religioso. Pues, mayoria di
e ex-siguidornan di Babilonia lo sobre-
vivi e destruccion aki y lo trata e ora ey,
a lo menos publicamente, di distancia
nan mes for di religion, manera Zaca-
rias 13:4 pa 6 ta indica.

NOTA

4. Con nos ta beneficia di
e echo cu nos ta compron-
de kico Pablo su profecia
tocante e anuncio di paz
y siguridad ta nifica?
5. Kico lo ta e prome fase
di e “tribulacion grandi”?
6. Ken of kico lo lansa e
atake contra “Babilonia e
Grandi”?
7. Con e palabranan di He-
sus na Mateo 24:21 y 22 a
cumpli den e prome siglo,
y con nan lo cumpli den
futuro?



L O K E L O S O S O D E
D E N F U T U R O
C E R C A N O

Prome cu e Reino bin pa pone fin na su
enemigonan, varios suceso importante lo
tuma luga. E Palabra di Dios ta revela kico
lo sosode, pero e no ta revela con largo e
sucesonan aki lo dura (Wak paragraf 2)

Tribulacion Grandi

Anuncio di
paz y siguridad
(1 Tes. 5:2, 3)
(Wak paragraf 3 y 4)

Seyamento
final di e resto di
cristiannan ungi

(Rev. 7:1-3)
(Wak paragraf 15)

Tribulacion Grandi
Ta Cuminsa

Religion ta ser ataca
(Rev. 17:16)
(Wak paragraf 5 y 6)

Dios ta pone e atake
dura mas cortico
(Mat. 24:21, 22)

(Wak paragraf 7)

Sucesonan Cu Ta
Hiba na Armagedon

Fenomenonan
celestial
(Mat. 24:29)
(Wak paragraf 9)

Separacion di
carne for di cabrito
(Mat. 25:31-33)
(Wak paragraf 10)

Atake di
Gog di Magog
(Eze. 38:2, 11, 15)
(Wak paragraf 12 pa 14)

E resto di e unginan lo
ser recogi pa bay cielo
(Mat. 24:31)
(Wak paragraf 15)

Final di
Tribulacion Grandi

Jehova ta manda su Rey pa
bay defende tur sirbidor leal
(Eze. 38:18)
(Wak paragraf 13, 16 pa 18)

A R M AG E D O N
(Mat. 25:46; Rev. 16:16)

(Wak paragraf 16 y 17)



binidero tribulacion grandi? Ora Nacionnan Uni ataca reli-
gion, Jehova, mediante nos Rey, lo pone cu e atake ey lo dura
mas cortico pa nan no destrui e religion berdadero hunto cu
e religionnan falso. Pues, ora nan destrui tur organisacion
religioso falso, e unico religion berdadero so lo permanece.
(Sal. 96:5) Laga nos ban wak awor kico lo sosode despues cu
e parti aki di e tribulacion grandi pasa.

Sucesonan Cu Ta Hiba na Armagedon
8 Hesus su profecia tocante e ultimo dianan ta indica cu

varios suceso importante lo tuma luga durante e periodo cu
ta hiba na Armagedon. E prome dos sucesonan cu nos lo
trata ta ser menciona den e Evangelionan di Mateo, Marco y
Lucas.—Lesa Mateo 24:29-31; Mar. 13:23-27; Luc. 21:25-28.

9 Fenomenonan celestial. Hesus a profetisa: “Solo lo bira
scur, luna lo no duna su [claridad], strea lo cay for di cie-
lo.” Hende sigur lo no acudi mas na lidernan religioso pa
haya iluminacion of guia. Kisas Hesus tabata referi tambe
na fenomenonan sobrenatural den cielo. (Isa. 13:9-11; Joel 2:
1, 30, 31) Con hende lo reacciona riba loke nan mira? Nan
lo ta “den angustia, sin sa kico pa haci.” (Luc. 21:25; Sof.
1:17) Si, enemigonan di e Reino di Dios—di rey te esclavo—lo
“desmaya di miedo y di ansha pa e cosnan cu lo bin” y lo
core busca caminda pa sconde. Pero nan lo no haya niun
luga cu por proteha nan contra e rabia di nos Rey.—Luc.
21:26; 23:30; Rev. 6:15-17.

10 Separacion di carne for di cabrito. E ora ey tur enemi-
go di e Reino di Dios lo haya nan obliga di bira testigo di un
suceso cu lo pone nan sufri mas ainda. Hesus a declara:
“Nan lo mira e Yiu di hende bin den nubia cu gran poder y
gloria.” (Mar. 13:26) E muestra sobrenatural aki di poder lo
ta e señal cu Hesus a bin pa husga. Den un otro parti di e
mesun profecia aki tocante e ultimo dianan, Hesus a duna
mas detaye tocante e sentencia cu lo e dicta na e momento
ey. Nos ta haya e informacion aki den e comparacion di car-
ne y cabrito. (Lesa Mateo 25:31-33, 46.) Hende cu lealmen-
te ta apoya e Reino di Dios lo ser husga pa Hesus como “car-
ne”, y nan lo “lanta [nan] cabes”, pasobra nan ta realisa cu
nan “liberacion ta yegando cerca.” (Luc. 21:28) Pero oposi-
tornan di e Reino lo ser husga pa Hesus como “cabrito”, y
nan lo “bati nan pecho di tristeza”, pasobra nan ta realisa cu
ta “morto eterno” ta warda nan.—Mat. 24:30; Rev. 1:7.

11 Despues cu Hesus dicta sentencia contra “tur e na-
cionnan”, ainda varios suceso importante mester tuma luga
prome cu e guera di Armagedon cuminsa. (Mat. 25:32) Nos

8, 9. Kico e fenomenonan
celestial cu Hesus a referi
na dje lo por ta, y con hen-
de lo reacciona riba loke
nan mira?
10. Ki sentencia Hesus
lo dicta, y con apoyador y
opositor di e Reino di Dios
lo reacciona riba esey?
11. Kico nos tin cu corda
segun cu nos ta analisa e
sucesonan cu lo bay tuma
luga?



lo analisa dos di e sucesonan ey: e atake di Gog y e recoge-
mento di e unginan. Segun cu nos ta analisa e dos suceso-
nan ey, nos tin cu corda cu e Palabra di Dios no ta revela e
momento exacto cu e sucesonan aki lo tuma luga ni con lar-
go esakinan lo dura. Na dado momento, probablemente e
sucesonan ey lo tuma luga na e mesun tempo.

12 E Atake Final. Gog di Magog lo ataca e resto di e ungi-
nan y nan compañeronan, e otro carnenan. (Lesa Ezekiel
38:2, 11.) E atake aki contra gobernacion di e Reino, cu ya
tin basta tempo estableci, lo ta Satanas su ultimo bataya
den e guera cu e ta hibando contra e resto ungi for di tempo
cu a sac’e for di cielo. (Rev. 12:7-9, 17) Vooral desde cu a cu-
minsa recoge e unginan den e congregacion cristian purifi-
ca, Satanas a purba di kibra e bon relacion cu nan tabatin cu
Dios, pero e no a logra. (Mat. 13:30) Ora cu no tin niun re-
ligion falso mas y ta parce cu e pueblo di Dios ta indefenso,
esta, “sin muraya ..., [sin] grendel ni porta”, Satanas lo mira
esaki como un bon oportunidad pa caba cu nan. E lo insti-
ga su compinchinan malbado pa lansa un atake sin miseri-
cordia contra e sirbidornan di e Reino.

13 Ezekiel a describi kico lo pasa. E profecia ey ta bisa re-
laciona cu Gog: “Lo bo bin for di bo luga, for di e partinan
mas aleha di noord, abo y hopi pueblo hunto cu bo, nan tur
riba cabay, un multitud grandi y un ehercito poderoso; lo bo
lanta bin contra mi pueblo.” (Eze. 38:15, 16) Con Jehova
lo reacciona riba e invasion aparentemente imparabel aki?
Jehova ta declara: “Mi furia lo subi den mi nanishi.” El a
bisa tambe: “Lo mi yama un spada contra Gog.” (Eze. 38:
18, 21; lesa Zacarias 2:8.) Jehova lo proteha su sirbidornan
riba Tera mediante e guera di Armagedon.

14 Prome cu nos bay wak con Jehova lo defende su pueblo
durante e guera di Armagedon, laga nos analisa un rato un
otro suceso importante. Esaki lo tuma luga despues cu Sata-
nas su atake cuminsa, pero prome cu Jehova interveni na Ar-
magedon. Manera nos a menciona na paragraf 11, e di dos
suceso aki ta e recogemento di e unginan cu ainda ta riba
Tera.

15 Recogemento di e unginan. Tanto Mateo como Marco
a mustra cu loke Hesus a declara tocante “e scoginan”—cris-
tiannan ungi pa spirito santo—tin di haber cu un serie di su-
ceso cu lo tuma luga prome cu Armagedon cuminsa. (Wak
paragraf 7.) Hesus tabata referi na su mes como Rey ora el a
profetisa: “Anto lo e manda e angelnan y lo reuni su scogi-
nan for di e cuater skinanan di mundo, for di e punta di

12. Kico Satanas lo haci
ora e ataca e Reino pa
ultimo biaha?
13. Con Jehova lo proteha
su pueblo?
14, 15. Despues cu e atake
di Satanas cuminsa, ki otro
suceso lo tuma luga na un
dado momento?



16. Kico e unginan resucita
lo haci durante e guera di
Armagedon?
17. Kico lo pasa cu “e
cabritonan” durante
Armagedon?
18. (a) Con situacion lo
cambia pa “e carnenan”?
(b) Kico Hesus lo haci pa
logra un victoria total
contra su enemigonan?

mas leu di Tera te na e punta di mas leu di cielo.” (Mar.
13:27; Mat. 24:31) Ora Hesus a papia di “reuni”, of recoge,
kico e tabata kiermen? E no tabata papia tocante e seyamen-
to final di e resto di cristiannan ungi, ya cu esey ta sosode
net prome cu e tribulacion grandi cuminsa. (Rev. 7:1-3)
Mas bien, Hesus a referi na un suceso cu lo tuma luga du-
rante e binidero tribulacion grandi. Pues, aparentemente na
un dado momento despues cu Satanas cuminsa cu su atake
sin misericordia contra e pueblo di Dios, e unginan cu ainda
ta riba Tera lo ser recogi pa bay cielo.

16 Acaso lo termina di recoge e resto ungi prome cu e si-
guiente suceso, esta, Armagedon? Parce cu si, ya cu e tempo
di e recogemento ta indica cu tur ungi lo ta den cielo prome
cu Dios su guera di Armagedon cuminsa. Den cielo, e 144.-
000 cogobernantenan di Cristo lo ricibi autoridad pa hunto
cu Hesus haci uzo di un “bara di hero” di destruccion con-
tra tur e enemigonan di e Reino di Dios. (Rev. 2:26, 27)
E ora ey, hunto cu angelnan poderoso, e unginan resucita lo
sigui tras di Cristo, e Rey Guerero, na momento cu e sali pa
bay confronta e “ehercito poderoso” di enemigo cu ta cla pa
ataca e pueblo di Jehova. (Eze. 38:15) Ora cu e confronta-
cion ey tuma luga, e guera di Armagedon ta cuminsa.—Rev.
16:16.

E Gran Final di e Tribulacion Grandi
17 Hesus ta ehecuta sentencia. E guera di Armagedon lo

ta e gran final di e tribulacion grandi. Na e momento ey,
Hesus lo cumpli cu un tarea adicional. Fuera di ta Hues
di “tur e nacionnan”, lo e bira tambe Esun cu ta ehecuta
sentencia contra e nacionnan, esta, contra tur e hende-
nan cu anteriormente a ser husga pa Hesus como “cabrito.”
(Mat. 25:32, 33) Cu “un spada largo y skerpi”, nos Rey lo
“[mata, BPK ] e nacionnan.” Si, tur hende cu ta manera ca-
brito—di “rey” te “esclavo”—“lo haya morto eterno.”—Rev.
19:15, 18; Mat. 25:46.

18 Wak con situacion a cambia pa e hendenan cu Hesus a
considera “carne.” En bes cu Satanas su ehercito inmenso di
“cabrito” trapa nan mata, “un multitud grandi” di “carne”
aparentemente indefenso lo sobrevivi e atake di enemigo y
lo sali bibo for di “e tribulacion grandi.” (Rev. 7:9, 14) E ora
ey, despues cu Hesus a vence y elimina tur enemigo humano
di e Reino di Dios, lo e benta Satanas cu su demoñonan den
un abismo. Lo tene nan eynan den un estado inactivo, ma-
nera morto, pa 1.000 aña.—Lesa Revelacion 6:2; 20:1-3.

E guera di Armagedon ta cuminsa



Con Nos Por Prepara Nos Mes?
19 Con nos por prepara nos mes pa e sucesonan cu pron-

to lo cambia mundo? Algun aña pasa E Toren di Vigilancia a
bisa: “Sobrevivencia lo depende di obediencia.” Dicon? Nos
ta haya e contesta den e spiertamento cu Jehova a duna e
Hudiunan cu tabata preso na Babilonia di antiguedad. Jeho-
va a profetisa cu Babilonia lo a ser conkista pa un otro na-
cion, pero kico e pueblo di Dios mester a haci pa prepara
nan mes pa e suceso ey? Jehova a declara: “Bin, mi pueblo,
drenta den bo cambernan y cera bo portanan bo tras; scon-
de pa un poco tempo, te ora indignacion pasa.” (Isa. 26:20)
Tuma nota di e verbonan den e versiculo aki: “bin”, “dren-
ta”, “cera”, “sconde”; tur ta den forma imperativo; ta ordo
nan ta. E Hudiunan cu a obedece e ordonan ey lo a keda den
cas, leu for di e soldaatnan enemigo cu tabata cana pafo riba
caya. Pues, pa nan a sobrevivi, nan mester a obedece e in-
struccionnan di Jehova.[2]

20 Ki les nos ta siña for di esaki? Wel, mescos cu den caso
di e sirbidornan di Dios di antiguedad, nos mester obedece e
instruccionnan di Jehova pa nos por sobrevivi e sucesonan
cu lo tuma luga pronto. (Isa. 30:21) Nos ta ricibi e instruc-
cionnan ey via e congregacion. Pues, nos kier tin e custum-
ber di obedece cu henter nos curason e instruccionnan cu
nos ta ricibi. (1 Juan 5:3) Si for di awor nos ta haci esey, nos
lo ta mas inclina den futuro pa obedece di buena gana y
asina ricibi e proteccion di nos Tata, Jehova, y di nos Rey,
Hesus. (Sof. 2:3) E proteccion divino ey lo duna nos e opor-
tunidad di mira cu nos propio wowo con e Reino di Dios lo
elimina su enemigonan completamente. Esey si lo ta algo
inolvidabel.

[2] Pa mas informacion, wak e buki
E Profecia di Isaı́as—Lus pa Henter Hu-
manidad I, pagina 282 pa 283.

Con Real
e ReinoTa
pa Bo?

ˇ Cua di e logronan di Reino cu nos a trata den e buki aki ta
loke mas a fortalece bo fe?

ˇ Cua ta algun suceso cu ainda tin cu tuma luga?

ˇ Con nos Rey lo proteha nos prome y durante Armagedon?

ˇ Con nos por prepara nos mes pa e sucesonan cu lo tuma
luga pronto?

NOTA

19, 20. Con nos por pone
na practica e les cu nos ta
siña for di e palabranan na
Isaias 26:20 y 30:21?



UN RUMAN HOMBER fiel ta yega reunion morto cansa. E ta
yen di stress. E mester a soporta e trato malo di su hefe exi-
gente. E ta preocupa pa e maleza di su esposa y si e por per-
cura pa su famia. E ta hala un rosea profundo ora e prome
cantica cuminsa, y e ta sinti un alivio, ya cu e ta contento di
ta na Salon di Reino hunto cu su rumannan. E cantica ta to-
cante e speransa di bida den Paradijs, y e letra ta pon’e visua-
lisa e Paradijs, y imagina cu e ta eynan. Semper el a gusta e
cantica aki, y segun cu e ta cant’e hunto cu su famia, e spe-
ransa pa futuro ta consol’e.

2 Abo a yega di sinti asina? Pa mayoria di nos e contesta ta
si. Pero nos ta biba den “temponan critico, dificil pa trata
cu ne”, y mundo ta leu di ta un paradijs. Pesey kisas ta dificil
pa nos mira e binidero Paradijs como algo real. (2 Tim. 3:1)
Kico por yuda nos mira nos speransa como algo real? Con nos
por sa cu di berdad e Reino di Dios pronto lo goberna henter
humanidad? Wel, ban wak algun di e profecianan di Jehova cu
su pueblo a mira cumpli den antiguedad. Despues nos lo wak
con e profecianan ey y otronan similar ta cumpliendo den nos
tempo. Esaki sigur lo fortalece nos fe. Finalmente, nos lo en-
foca riba con e profecianan ey lo cumpli den futuro.

Jehova A Cumpli cu Su Promesanan den Pasado
3 Purba di imagina con bida tabata pa e Hudiunan cu ta-

bata biba na Babilonia un 600 aña prome cu Cristo. Hopi di
nan, mescos cu nan mayornan, a lanta ey den exilio y bida ta-
bata duro. E hendenan di Babilonia tabata haci bofon di nan
pasobra nan tabatin fe den Jehova. (Sal. 137:1-3) Pero a traves
di decadanan, Hudiunan leal a sigui pone confianza den e pro-
mesa cu Jehova a haci, esta, di hiba su pueblo bek na Juda,
nan patria. Jehova a bisa cu eynan nan lo biba bon. Hasta el a
bisa cu Juda lo bira manera e Hofi di Eden, si, un paradijs.
(Lesa Isaias 51:3.) Ta bisto cu e promesanan ey tabata pa

22
E ReinoTa Cumpli
cu e Boluntad di Dios
Riba Tera

ENFOKE DI E CAPITULO

E Reino ta cumpli
cu tur loke Dios a
priminti relaciona
cu humanidad y e
Tera

1, 2. (a) Dicon tin biaha ta
dificil pa mira Paradijs co-
mo algo real? (b) Kico por
yuda nos fortalece nos fe
den e promesanan di Dios?
3. Ki promesa a consola
e Hudiunan cu tabata den
exilio na Babilonia?



trankilisa e pueblo di Dios y pa kita e dudanan cu nan taba-
tin. Con asina? Wel, laga nos analisa algun profecia specifico.

4 Siguridad. E Hudiunan den exilio lo no a bolbe na un
paradijs literal, sino na un pais leu cu tabata desola pa 70 aña,
un pais cu masha poco di nan a yega di mira. Den tempo di
Bijbel tabatin hopi leon, lobo, leopardo y otro bestia salbahe.
Kisas un tata di famia a puntra su mes: Kico mi tin cu haci
pa mi casa cu mi yiunan por ta safe? Kico di mi carnenan y mi
bacanan? Con mi por proteha nan? Ta di compronde cu e hen-
denan lo tabatin e preocupacionnan ey. Pero pensa riba e pro-
mesa di Dios cu tin na Isaias 11:6 pa 9 y imagina bo ki un
gran consuelo esey lo mester tabata pa e pueblo. (Les’e.) Cu
palabranan poetico masha bunita, Jehova a sigura e Hudiu-
nan cu nan bestianan lo ta safe. Leon lo a come yerba den e
sentido cu lo e no a habraca e bacanan di e Hudiunan. Hen-
de fiel lo no mester a tene miedo di e bestianan salbahe ey.
Jehova a priminti cu lo e proteha su pueblo den e pais camin-
da nan lo bolbe bek, esta, Juda, si, hasta den desierto y den
mondi.—Eze. 34:25.

5 Abundancia. Lo por a surgi otro preocupacion tambe. Un
Hudiu lo por a puntra su mes: Den e pais caminda nos lo bol-
be lo tin cuminda pa mi duna mi famia? Unda nos ta bay biba?
Lo tin trabou? Esaki lo ta mihor cu e trabou laf y pisa cu nos
ta haciendo den exilio? Via di profecianan, Jehova a contesta
e preguntanan ey tambe bondadosamente. El a priminti su
pueblo obedecido cu awa lo yobe asina hopi cu e tera lo a pro-
duci grano “rico y abundante” pa traha pan. (Isa. 30:23) Kico
di luga di biba y trabou? Jehova a priminti su pueblo: “Nan
lo traha cas y biba den nan; tambe nan lo planta cunucunan
di wendruif y come nan fruta. Nan lo no traha cas pa otro
hende biba aden, ni planta pa otro hende come.” (Isa. 65:
21, 22) Si, den hopi aspecto nan bida lo a bay ta maraviyoso
compara cu e periodo cu nan a biba den exilio na Babilonia
pagano. Pero kico di nan problemanan mas serio, esnan cu a
pone cu nan a ser hiba den exilio?

6 Salud spiritual. Hopi prome cu e pueblo di Dios a ser
hiba den exilio, nan a bira malo den sentido spiritual. Via pro-
feta Isaias, Jehova a bisa tocante su pueblo: “Henter e cabes ta
malo, y henter e curason ta desmaya.” (Isa. 1:5) Den sentido
spiritual, nan tabata ciego y sordo, ya cu nan a cera nan ho-
rea pa nan no tende e conseho di Jehova, y nan a cera nan
wowo pa nan no haya e iluminacion spiritual cu e tabata ofre-
ce nan. (Isa. 6:10; Jer. 5:21; Eze. 12:2) Si e Hudiunan cu a re-
gresa nan pais tabatin e mesun problemanan ey, nan lo no a
bolbe perde e aprobacion di Jehova? Jehova a priminti nan

4. Ki siguransa Jehova a
duna e Hudiunan?
5. Cua profecianan a
duna e Hudiunan cu lo a
regresa nan pais e siguran-
sa cu Jehova lo a percura
na abundancia pa nan ne-
cesidadnan?
6. Di ki tipo di problema
di salud e pueblo di Dios a
sufri pa hopi tempo, y ki si-
guransa Jehova a duna e
Hudiunan cu lo a regresa
nan pais?



algo cu lo mester a trankilisa nan. El a bisa: “Den e dia ey e
sordo lo tende palabranan di un buki, y for di nan tiniebla y
scuridad wowonan di e ciego lo mira.” (Isa. 29:18) Si, Jehova
lo a cura su pueblo, cu a ser disciplina y cu a arepenti, den sen-
tido spiritual. Tanten cu nan a keda obedecido y a reacciona
faborablemente, Jehova lo a duna nan instruccion y ilumina-
cion spiritual.

7 Acaso Jehova a cumpli cu su promesanan? Nos tin cu bay
bek den historia pa haya e contesta ey. E Hudiunan cu a regre-
sa nan pais a ser bendiciona cu siguridad, abundancia y bon sa-
lud spiritual. Por ehempel, Jehova a proteha nan di e paisnan bi-
siña cu tabata mas fuerte y mas hopi cu nan. Bestia salbahe no
a caba cu e bestianan di e Hudiunan. Ta berdad cu e Hudiunan
ey a mira solamente un cumplimento limita di e profecianan di
paradijs cu hombernan manera Isaias, Jeremias y Ezekiel a skir-
bi, pero asina mes, e cumplimento cu e pueblo di Dios a mira
tabata emocionante y precies loke nan tabatin mester e tempo
ey. Ta bon pa nos medita riba loke Jehova a haci pa su pueblo
den e tempo ey, ya cu esaki lo fortalece nos fe. Si e cumplimen-
to inicial y na escala limita mes tabata asina emocionante, con
e cumplimento na escala grandi lo ta? Ban wak kico Jehova ta
haci pa nos awe.

Jehova A Cuminsa Cumpli Caba cu
Su Promesanan den Nos Tempo

8 Awe Jehova su sirbidornan no ta forma un nacion literal,
ni nan no ta biba den un solo pais. Mas bien, cristiannan ungi
ta forma un nacion spiritual, “e Israel di Dios.” (Gal. 6:16)
Nan compañeronan, e “otro carne[nan]”, ta join nan den Jeho-
va su organisacion cu ta manera un “tera” of pais spiritual den
cua nan ta adora Jehova Dios na un manera uni. E adoracion
ey ta un manera di biba. ( Juan 10:16; Isa. 66:8) Anto ta ki tipo
di “tera” Jehova a duna nos? Esey ta un paradijs spiritual. Den
dje e promesanan di Dios tocante condicionnan manera taba-
tin den Hofi di Eden a haya un cumplimento spiritual mara-
viyoso. Laga nos wak algun ehempel.

9 Siguridad. E profecia na Isaias 11:6 pa 9 ta describi na un
manera bunita con hende cu nan bestianan domestico lo ta
na paz cu bestia salbahe. E profecia ey tin un cumplimento
spiritual awe? Sigur cu si! Versiculo 9 ta bisa nos dicon e bes-
tianan ey lo no causa daño ni destruccion: “Pasobra Tera lo ta
yen di e conocemento di SE ˜

NOR, manera awa ta tapa lama.”
“Conocemento di [Jehova]” por cambia comportacion di bes-
tia? No, ta hende ta ser transforma ora nan siña conoce e Dios
Haltisimo y cuminsa imita su manera pacifico di actua. Ta

7. Con Dios a cumpli cu e
promesanan cu el a haci e
Hudiunan den exilio, y di-
con esaki mester fortalece
nos fe?
8. E sirbidornan di Jehova
di nos tempo ta biba den ki
tipo di “tera”?
9, 10. (a) Con e profecia
di Isaias 11:6 pa 9 ta cum-
pliendo awe? (b) Kico ta
duna prueba cu paz ta rei-
na den e pueblo di Dios?



pesey nos por mira un cumplimento animante di e profecia ey
den nos paradijs spiritual awe. E siguidornan di Cristo ta si-
ñando bou di gobernacion di e Reino pa deshaci di nan cua-
lidadnan feroz y cruel manera di bestia y pa biba na paz y har-
monia cu nan rumannan spiritual.

10 Por ehempel, den e buki aki nos a trata e asunto di nos
posicion neutral como cristian. Nos a analisa e base biblico cu
a pone nos tuma e posicion ey. Ademas, nos a wak tambe con
e pueblo di Dios a confronta persecucion pa motibo di nan
posicion. Esaki no ta remarcabel? Den e mundo violento aki
tin un “nacion” basta grandi di hende cu ta nenga rotunda-
mente, hasta bou di menasa di morto, di participa den cual-
kier tipo di violencia. Esey ta un prueba notabel cu e ciuda-
danonan di e Rey Mesianico en berdad ta gosa di paz manera
Isaias a describi. Hesus a declara cu su siguidornan lo ta co-
noci pa e amor cu nan tin pa otro. ( Juan 13:34, 35) Den e con-
gregacion, Cristo cu pasenshi ta uza su “esclavo fiel y pruden-
te” pa siña tur cristian berdadero pa nan ta hende pacifico,
amoroso y suave.—Mat. 24:45-47.

11 Abundancia. Mundo ta sufri di hamber spiritual. Bijbel
a spierta: “ ‘Mira, dianan ta bin’, SE ˜

NOR Dios ta declara, ‘cu lo

Nos congregacionnan ta
yuda nos keda bon alimenta,
safe y saludabel den sentido
spiritual

E RE INO DI D IOS YA TA GOBERNA234

11, 12. Ki tipo di hamber e
mundo ta sufri di dje awe,
pero con Jehova a percura
provision na abundancia
pa su pueblo?



mi manda hamber riba e Tera; no hamber pa pan ni sed pa
awa, ma mas bien pa tende e palabranan di SE ˜

NOR.’ ” (Amos
8:11) Acaso e ciudadanonan di e Reino di Dios tambe ta pasa
hamber? No. Jehova a profetisa e siguiente contraste entre su
pueblo y su enemigonan: “Mi sirbidornan lo come, ma boso
lo pasa hamber. Mira, mi sirbidornan lo bebe, ma boso lo tin
sed. Mira, mi sirbidornan lo regociha, ma boso lo wordo bron-
gosa.” (Isa. 65:13) Abo ta mira cumplimento di e palabra-
nan ey?

12 Constantemente nos ta haya provision spiritual cu ta
core manera un riu cu ta birando mas y mas hancho y hun-
do. E provisionnan ey ta consisti di nos publicacionnan basa
riba Bijbel, tambe di grabacionnan audio y video, nos reunion-
nan y congresonan y loke ta publica riba nos website. Tur esa-
ki ta cuminda spiritual na abundancia den un mundo cu ta
muriendo di hamber spiritual. (Eze. 47:1-12; Joel 3:18) Bo no
ta haya cu ta emocionante pa mira con Jehova su promesa cu
e lo percura provision na abundancia ta cumpliendo den bo
bida diario? Bo ta percura pa alimenta bo mes cu regularidad
na e mesa di Jehova?

13 Salud spiritual. Awe, den sentido spiritual, tin un epide-
mia mundial di hende ciego y sordo. (2 Cor. 4:4) Pero rond
mundo, Cristo ta curando enfermedadnan y debilidadnan.
Abo a wak hende ciego mira y hende sordo tende? Bo a yega
di mira hende haya un conocemento exacto di e berdad cu tin
den e Palabra di Dios y stop di kere e mentiranan religioso cu
un tempo tabata haci nan ciego y sordo pa e berdad? Si ta asi-
na, bo a mira e siguiente promesa cumpli: “Den e dia ey e sor-
do lo tende palabranan di un buki, y for di nan tiniebla y scu-
ridad wowonan di e ciego lo mira.” (Isa. 29:18) Tur aña, cientos
di miles di hende di tur parti di mundo ta ser cura spiritual-
mente. Cada hende cu bandona Babilonia e Grandi y join nos
pa adora Jehova den e paradijs spiritual ta un prueba conven-
cente cu e promesanan di Jehova a cumpli.

14 Cada un di e capitulonan di e buki aki a duna evidencia
convencente cu Cristo a uni su siguidornan den un berdade-
ro paradijs spiritual den e tempo di fin aki. Laga nos sigui me-
dita riba e tantisimo bendicionnan cu nos ta ricibi den e para-
dijs ey awe. Si nos haci esey, nos fe den Jehova su promesanan
pa futuro lo bira mas fuerte.

“Laga Bo Reino Bin”
15 For di cuminsamento e proposito di Jehova tabata pa

haci henter e Tera un paradijs. El a pone Adam cu Eva den un
bunita hofi y a bisa nan pa yena e Tera cu nan yiunan y cuida

13. Abo a mira cumplimen-
to di e promesa di Jehova
cu hende ciego lo mira y
hende sordo lo scucha?
14. Kico por fortalece
bo fe?
15. Dicon nos por ta sigur
cu e Tera lo bira un para-
dijs?



tur e bestianan riba Tera. (Gen. 1:28) Na luga di haci esey,
Adam cu Eva a bay tras di Satanas den su rebelion y a pasa im-
perfeccion, pica y morto pa tur nan yiunan. Pero Dios su pro-
posito no a cambia nunca. Unabes Jehova bisa algo, su pala-
branan semper ta cumpli. (Lesa Isaias 55:10, 11.) Pues, nos
por ta sigur cu un dia e descendientenan di Adam cu Eva lo
yena e Tera aki y hacie bira un paradijs, y nan lo cuida e crea-
cion di Jehova cu amor. Na e tempo ey, e profecianan cu Jeho-
va originalmente a duna e Hudiunan den exilio tocante bida
den un paradijs lo cumpli den tur sentido. Wak e siguiente
ehempelnan.

16 Siguridad. Porfin e descripcion bunita cu tin na Isaias
11:6 pa 9 lo cumpli completamente, hasta den sentido literal.
Hende homber, muher y mucha lo ta safe y nan lo sinti nan
sigur na unda cu nan bay riba Tera. Niun criatura, sea hende
of bestia, lo no forma un peliger pa otro. Imagina bo un tem-
po ora cu lo bo por considera henter nos planeta manera bo
cas, caminda bo por landa den riu y lama; cana den seronan y
den sabana sin cu nada malo pasa bo. Anto lo bo no tin nodi
preocupa ora bira anochi. E palabranan di Ezekiel 34:25 lo
bira realidad, di manera cu e pueblo di Dios lo por hasta “biba
trankil den desierto y drumi den e mondinan.”

17 Abundancia. Imagina bo un tempo ora cu lo no tin po-
breza, onderstand, desnutricion ni hamber mas. E abundan-
cia di cuminda spiritual cu e pueblo di Dios ta disfruta di dje
awe ta un garantia cu e Rey Mesianico lo alimenta su ciuda-
danonan den tur sentido. Tempo Hesus tabata riba Tera, el a
demostra na un escala chikito cu e por cumpli cu e promesa-
nan ey, ya cu el a alimenta miles di hende cu tabatin hamber
cu djis algun pan y pisca. (Mat. 14:17, 18; 15:34-36; Mar. 8:
19, 20) Ora e Reino di Dios ta goberna henter e Tera, nos lo
mira e cumplimento literal di profecianan manera esun aki:
“E lo duna bo awasero pa e simia cu lo bo sembra den tera,
y pan for di e produccion di tera, y esaki lo ta rico y abundan-
te. Den e dia ey bo bestianan lo come den un luga di yerba
berde cu tin hopi espacio.”—Isa. 30:23.

18 Awe tin hopi hende cu no por imagina nan cu algun dia
nan lo ta doño di un cas comodo of cu nan lo haya un tra-
bou agradabel pa haci cu ta duna nan satisfaccion. Den e
mundo corupto aki, hopi hende ta haya cu nan tin cu traha
mata bichi pa hopi ora pero sin cu nan ta haya berdadero be-
neficio pa nan mes of pa nan famia, mientras cu hende rico y
golos pa placa ta bira cada bes mas rico. Imagina bo con bida
lo ta ora cu e profecia aki cumpli rond mundo: “Nan lo traha
cas y biba den nan; tambe nan lo planta cunucunan di wen-

16. Con Bijbel ta describi e
siguridad cu nos lo tin den
Paradijs?
17. Dicon nos por ta si-
gur cu Jehova lo percura
na abundancia pa nos ne-
cesidadnan ora e Reino ta
goberna henter e Tera?
18, 19. (a) Kico e profecia
cu tin na Isaias 65:20 pa 22
ta nifica pa bo? (b) Den ki
sentido nos dianan lo ta
“manera e dianan di un
palo”?



druif y come nan fruta. Nan lo no traha cas pa otro hende
biba aden, ni planta pa otro hende come; pasobra manera e
dianan di un palo, asina e dianan di mi pueblo lo ta; y mi sco-
ginan lo disfruta di e obra di nan mannan.”—Isa. 65:20-22.

19 Kico Bijbel kiermen cu nos dianan lo ta “manera e dianan
di un palo”? Ora bo para banda di e troncon di un palo gran-
di, bo no ta keda impresiona ora bo pensa cuanto tempo e palo
ey tin para eynan, kisas hopi prome cu bo bisawelonan mes a
nace? Kisas bo ta pensa cu si bo keda imperfecto manera bo ta
awor, un palo asina lo biba mas largo cu bo y sigui existi pa hopi
tempo, mientras cu ya bo mes a bira stof caba. Esta bondado-
so di Jehova pa sigura nos cu den e Paradijs binidero nos dia-
nan lo ta largo y yen di paz! (Sal. 37:11, 29) Lo yega e dia cu has-
ta palo cu ta biba largo lo ta manera yerba pasahero den nos
bista, ya cu nan lo t’ey pa djis un tempo mientras cu nos mes ta
sigui biba pa semper.

20 Salud perfecto. Awe, nos tin miedo di bira malo y muri.
Den un sentido, nos tur ta malo, infecta cu un maleza termi-
nal cu yama pica. E unico cura pa esey ta e sacrificio di resca-
te di Cristo. (Rom. 3:23; 6:23) Durante e Reinado di Mil Aña,
Hesus cu su cogobernantenan lo yuda hende beneficia plena-
mente di e sacrificio ey, y gradualmente nan lo elimina tur
efecto di pica. E profecia di Isaias lo cumpli den tur sentido:
“Ningun habitante lo no bisa: ‘Mi ta malo’; e pueblo cu ta biba
ayanan lo wordo pordona pa nan inikidad.” (Isa. 33:24) Ima-
gina bo un tempo ora cu niun hende lo no ta ciego, sordo ni
mancaron. (Lesa Isaias 35:5, 6.) Lo no tin ni un maleza cu
Hesus no por cura, sea ta maleza fisico, mental of emocional.
Ciudadanonan leal di e Reino lo gosa di salud perfecto.

21 Pero kico di e posibel consecuencia di maleza, e resultado
inevitabel di pica, esta, morto? Esey ta nos “ultimo enemigo”, y
tardi of trempan tur hende imperfecto ta perde nan bataya con-
tra e enemigo aki. (1 Cor. 15:26) Acaso morto ta un enemigo cu
por intimida Jehova? No. Tuma nota di loke Isaias a profetisa:
“E lo traga morto pa semper, y Señor DIOS lo seca awa di wowo
for di tur cara.” (Isa. 25:8) Abo por imagina bo e tempo ey? Lo
no tin entiero mas, ni santana, ni lagrima di tristeza. Al contra-
rio, lo tin lagrima di alegria segun cu Jehova ta cumpli cu su pro-
mesa emocionante di resucita e mortonan. (Lesa Isaias 26:19.)
Porfin e herida grandi cu morto a causa lo cura.

22 Na final di e Mil Aña, e Reino lo a cumpli cu Dios su bo-
luntad riba Tera, y e ora ey Cristo lo entrega e gobernacion na
su Tata. (1 Cor. 15:25-28) Porfin humanidad lo ta perfecto y
cla pa enfrenta un ultimo prueba ora cu Satanas sali for di su

20. Con ciudadanonan leal
di e Reino lo haya salud
perfecto?
21. Kico lo pasa cu morto,
y dicon bo ta haya e pro-
mesa ey un gran consuelo?
22. Kico lo sosode despues
cu e Reino Mesianico a
cumpli cu Dios su bolun-
tad riba Tera?



E Reino lo cumpli cu tur loke
Jehova a priminti relaciona

cu humanidad y e Tera

23, 24. (a) Dicon e pro-
mesanan di Dios lo cumpli
sigur? (b) Kico abo ta de-
termina pa haci?

abismo, esta, for di su estado di inactividad. Despues di esa-
ki, Cristo finalmente lo destrui e colebra malbado ey hunto
cu tur su compinchinan. (Gen. 3:15; Rev. 20:3, 7-10) Pero tur
hende leal cu ta stima Jehova lo tin un futuro briyante nan di-
lanti. Kisas no tin mihor palabra pa describi esey cu esnan in-
spira cu nos ta haya na Romanonan 8:21. Eynan nos ta haya
e promesa cu hende fiel lo tin “e glorioso libertad di e yiunan
di Dios.”

23 E promesanan ey no ta djis un speransa, deseo of ilu-
sion. E promesanan di Jehova ta cumpli sigur. Dicon? Wel,
corda e palabranan di Hesus cu nos a trata den e prome capi-
tulo di e buki aki. El a siña su siguidornan pidi Jehova: “Laga
bo Reino bin. Laga bo boluntad sosode, mescos cu den cielo,
tambe riba Tera.” (Mat. 6:9, 10) E Reino di Dios no ta produc-
to di un hende su imaginacion. E ta real. E ta gobernando den
cielo na e momentonan aki. E tin 100 aña caba ta cumpli cu
e promesanan di Jehova na maneranan hopi bisto den e con-
gregacion cristian. Pues, nos por ta sigur cu tur e promesanan
di Jehova lo cumpli ora cu e Reino di Dios bin pa eherce tur
su autoridad riba Tera.

24 Nos sa cu e Reino di Dios lo bin. Nos sa cu delaster un
palabra cu Jehova a priminti lo ser realisa. Con nos por sa
esey? Pasobra E REINO DI DIOS YA TA GOBERNA. E pre-
gunta cu cada un di nos tin cu haci nos mes ta: E Reino ta go-
berna mi bida? Laga nos haci tur loke ta na nos alcance pa
biba aworaki como ciudadanonan leal di e Reino, ya asina nos
por beneficia di su gobernacion husto y perfecto pa semper.

Con Real
e ReinoTa
pa Bo?

ˇ Con Jehova a cumpli cu su promesanan relaciona cu e
Hudiunan cu a regresa for di exilio?

ˇ Kico ta e bendicionnan cu nos ta gosa di dje den e paradijs
spiritual cu Jehova a duna nos?

ˇ Cua ta e aspectonan di bida den Paradijs cu mas ta atrae bo?
ˇ Kico ta convence bo cu e Reino di Dios ta real y cu e ta

gobernando aworaki?

